
"ŞÄHER HOJALYGY KÄRHANALARYNYŇ ÖNÜMÇILIK-HOJALYK IŞLERINIŇ SELJERMESI" dersi boýunça leksiýa

Tema 1. Bazar ykdysadyýetinde kärhana barada düşünje

	Kärhana barada düşünje we onuň ösüşiniň esasy wezipeleri 		tapgyrlary.
	Ykdysady seljeriş işleriniň predmeti.
	Hojalyk işiniň seljermäniň dürli ugurlary. 
	Umumy ykdysady we tehniki ykdysady seljermesi, olaryň 			meňzeşlikleri we aýratynlyklary.

Ykdysadyýetiň esasyny önüm öndürmek, işleri ýerine ýetirmek, hyzmat etmek düzýär. Önümçilik bolmasa sarp ediş bolmaz-da, diňe ozal toplanan baýlygy iýip gutarmak bolar. Önümçiligi guramagyň häzirki görnüşi ykdysadyýetiň esasy bölegi (halkasy) bolup çykyş edýän kärhana bolup durýar. Tutuş ykdysadyetiň ýagdaýy onuň işiniň netijeliligine, maliýe ýagdaýyna, tehnologik we sosial taýdan „guratlygyna“ baglydyr. Kärhana ýurduň tutuş ykdysadyýetiniň çylşyrymly piramidasynyň esasyny emele getirýär.
„Kärhana“ düşünjesine dürli nukdaýnazardan seredip bolar. Bir tarapdan, kärhana – bu telekeçilik işini amala aşyrmak üçin peýdalanylýan emläk toplumydyr. Kärhana – ykdysady we özbaşdaklyk kanuny, ýagny ýuridik şahsyň hukuklary, harytlary, işleri, hyzmatlary öndürmek we ýerlemek hem-de peýda almak ýaly maksatlaryň umumy bilen kesgitlenýän guramaçylyk-tehniki, ykdysady we sosial bitewilik bilen şertlendirilen hojalyk birligidir. 
Kärhana has doly häsiýetnama bermek üçin önümleri ýerlemegi guramak, ony sarp edijileriň topary, harytlary iberme ulgamy we üpjün edijileriň düzümi barada hem düşünjäniň bolmagy zerurdyr. Mundan başga-da, kärhananyň guramaçylyk-hukuk görnüşi, onuň emläginiň düzümi we gymmaty, maliýe-karz guramalary hem-de döwlet bilen özara gatnaşyklary we ş.m. anyklanmalydyr. Bularyň ählisi bilelikde kärhananyň ykdysady taýdan bitewüligini emele getirýär. 
Kärhana öz işini amala aşyrmak üçin niýetlenen ähli emläk görnüşlerini, şol sanda ýer böleklerini, jaýlary, desgalary, enjamlary, esbaplary, çig maly, önümleri, firma adyny, haryt nyşanlaryny, şeýle hem bergileri we beýleki aýratyn hukuklary bir topluma birleşdirýär. 
Beýleki tarapdan, kärhana – bu tehniki we guramaçylyk prosesleri, onuň içinde bolup geçýän ykdysady gatnaşyklar bilen emele getirilýän bellibir sosial bitewülikdir. Aýdylanlaryň ählisini nazara almak bilen, «kärhana» düşünjesini şunuň ýaly emele getirip bolar: 
Guramaçylyk-tehniki, ykdysady we sosial bitewülik şulary göz öňünde tutýar: 
- peýdalanylýan serişdeleriň ähli görnüşleriniň we kärhananyň işiniň ykdysady netijeleriň umumylygyny; 
- önümçilik serişdeleriniň umumylygyny we özara baglanyşygyny, tehnologik enjamlaryň özara baglylyygyny we biri-biriniň üstünii ýetirýändigini; 
- önümçiligi we zähmeti guramagyň ýeke-täk ulgamyny; 
- işleýänleriň maksatlarynyň we bähbitleriniň umumylygyny. 
Kärhananyň ykdysadyýetiň esasy bölegi hökmündäki ähmiýeti şu ýagdaýlar bilen kesgitlenýär: 
- kärhanalarda önüm öndürilýär, işler ýerine ýetirilýär we hyzmatlar edilýär, olar aýratynlykda her bir adamynyň we tutuşlygyna jemgyýetiň ýaşaýşynyň maddy esasyny emele getirýär; 
- kärhana jemgyýetde önümleri öndürmek, ýerleşdirmek, paýlamak we sarp etmek bilen bagly emele gelýän gatnaşyklaryň esasy subýekti hökmünde çykyş edýär; 
- kärhana esasy önümçilik serişdelerine (çig mala, materiallara, ýangyja, energiýa, tehnologik enjamlara, işçi güýjüne, maliýe we maglumat serişdelerine), tehnologik, önüm we guramaçylyk-dolandyryş innowasiýalaryna bolan isleg çeşmesi bolup durýar; 
- kärhana ähli derejelerdäki býujetleriň girdejilerini emele getirmegiň iň möhüm çeşmeleriniň biri bolup durýar; 
- ilatyň köp bölegi kärhanalarda işlemek bilen, öziniň zähmeti üçin hak-heşdek alýar; 
- kärhanalarda raýatlar sosial uýgunlaşma geçýärler, ähli derejedäki dolandyryş edaralary tabynlygyndakylar bilen özara gatnaşyklarynyň kadalary we endikleri emele gelýär. 
Kärhana hereketsiz duran göwre däldir. Islendik kärhana öz «ömrüniň» dowamynda «döreýiş - ösüş – durnuklaşma – peselme – ýapylma» siklini geçýär.
Kärhanalar döreýärler we ýapylýarlar, olaryň ýerinde täzeleri peýda bolýar, olar hem öz gezeginde täze döreýänlere öz orunlaryny berýärler. 
Häzirki zaman kärhanalary hünärmentçilik önümçiligi, manufakturalar we fabrikler tapgyrlaryny geçmek bilen, uzak ewolýusiýanyň netijesinde häzirki görnüşe geldiler. 
Hünärmentçilik önümçiligi önümçilik işinde diňe adamyň fiziki güýji bilen herekete getirilýän gurallaryň peýdalanylýandygy bilen tapawutlanýar. Zähmet gurallaryny dolandyrmak hünärmentden uly sungaty, kähalatlarda bolsa degerli fiziki güýji talap edipdir. Düzgün bolşy ýaly, hünärment önümi taýýarlamak boýunça amallaryň hemmesi bolmasa-da, köpüsini ýerine ýetiripdir. El bilen herekete getirilýän gurallaryň ulanylmagy we zähmet bölünişiginiň pes derejesi onuň öndürijiliginiň ýokary derejesini üpjün edip bilmeýärdi. Haryt ýerleşdirilýän bazarlaryň çäkli bolmagy we ösen bazar gatnaşyklarynyň bolmazlygy şol bir wagtda satyjynyň wezipeleriniň hünärment tarapyndan ýerine ýetirilmegine getiripdir. 
Tehnikanyň we zähmeti guramagyň ösmegi, bazaryň giňelmegi öndürijileriň öz öndüren önümlerini ýerleşdirmekdäki kynçylyklaryny şertlendirdi. Şonuň üçin hem öndüriji bilen sarp edijiniň arasynda öndürijiden taýýar önümi has giň we uzakdaky bazarda gaýtadan satmak üçin satyn alýan ýa-da öndürijä gaýtadan işlemek üçin materiallary berýän we soňundan bazarda ýerlemek üçin taýýar önümleri alýan araçy hökmany suratda tanyşdyrylmalydyr. Iki ýagdaýda hem bu hünärmentçilik önümçiliginden manifaktura geçmäge ýardam berilmelidir. 
Manufaktura hem, hünärmentçilik önümçiligi hem diňe adam tarapyndan herekete getirilýän gurallary peýdalanmagy häsiýetlendirýär, ýöne muňa garamazdan, olaryň birinjisi kärhananyň möçberiniň ululygy we zähmet bölünişiginiň has ýokary derejesi bilen tapawutlanýar. Hünärmentçilik önümçiliginden çykan manifaktura iki ugur bilen ösdi: 
- biri birine bagly bolmazdan işleýän, ýöne bellibir önümi öndürmek boýunça amallary ýerine ýetirýän birnäçe özbaşdak hünärmentleriň birleşmegi: mysal üçin, araba manifakturasy ozal aýry-aýrylykda işlän demirçi ussalaryň, agaçussalarynyň, misçileriň, gaňňaçylaryň, tikinçileriň birleşmesi hökmünde emele gelipdi; 
- bir hünärdäki hünärmentleriň birleşmegi: mebel taýýarlaýan agaç ussalary mebel manifakturasyny döredipdirler. 
Iki ýagdaýda hem telekeçi işçileriň arasyndaky birleşdiriji halka hökmünde çykyş edipdir, ol manifaktura ýolbaşçylyk edipdir we ahyrky maksada ýetmek üçin ähli amallary dolandyrypdyr. 
Kärhananyň ösüşinde üçünji – has kämil tapgyr fabrika bolup durýar. Bellibir derejede iri kärhana bolmak bilen, ol manifakturadan maşynlaryň bardygy bilen tapawutlanýar. Eger manifakturada önümçilik aýry-aýry amallary ýerine ýetirýän işgärleriň arasynda bölünen bolsa, onda fabrigiň maşyn önümçiligi aýry-aýry işçileriň wezipelerini birleşdirmäge niýetlenendir.
Ykdysady seljeriş işleriniň predmeti. Ykdysady analiz pudaklaryň hojalyk işiniň ykdysadyýetini özüne mahsus bolan görnüşde çuňňur jikme-jik öwrenip, kärhananyň işindäki ýetmezçiliklerini ýüze çykarýar, onuň gelejekde iş ýüzünde kemçilige ýol bermezlikde amatly şert döredýär. Şeýle-de üstünlikler, öňde baryjy usullary, beýleki kärhanalara ornaşdyrmakda mümkinçilik döredýär.
Analiz ylymynyň ösmegi bilen birlikde başgada birnäçe pudaklaýyn ýkdysadyýeti öwrenýän ylymlar ýüze çykdy. Olar aýry-aýry pudaklaryň ykdysadyýetine bagyşlanyp, olaryň guramaçylyk we dolandyryş işine bagyşlanan ylmy işlerdir. Bulara halk hojalygyny meýilnamalaşdyrylyş, kärhananyň ykdysadyýetini dolandyrmak we guramak, ykdysady statistika we pudaklaýyn statistika we  beýlekiler. Ykdysady analiz hem kärhananyň ykdysadyýetine seljerme berýän aýratyn ugur görnüşinde ýüze çykdy.
Ykdysady anaiziň predmeti diýip kärhanada  hojalyk işini  alnyp barmak, ony öwrenmek, esasy görkezijiler boýunça meýilnamany ýerine  ýetirmek, buhgalter hasabynyň we hasabatynyň,  statistiki  hasabatyň  meýilnamalaşdyrmak barada maglumatlar esasynda öwrenmegine aýdylýar. Bu işleriň hemmesi kärhananyň ykdysady maglumatlary esasynda alynýar. 
Kesgitlemeden görnüşi ýaly ykdysady analiz kärhanalaryň, assosiýasiýalaryň, birleşikleriň hojalyk maliýe işleriniň netijelerini seljerme bilen meşgullanýar.
Şonuň ýaly-da ykdysady analiziň predmeti diýip (bolup) hojalyk işiniň iş prosessi we onuň ahyrky netijesine aýdylýar.
Hojalyk işiniň analizi kärhananyň takyk maglumatlaryna  hasap, hasabat we beýleki maglumatlara esaslanýar we onuň analiz geçirýän kärhanalarynda, birleşiklerinde maglumatlaryň özara baglanşygyny häsiýetlendirýär.
Şeýlelikde  ykdysady analiz toplumlaýyn häsiýete eýe bolup, kärhanada önümçilik prosesinde bolup geçýän ýagdaýlary olaryň biri-biri bilen baglanyşygyny öwrenýär.
Analiz geçirilende onuň obýekti bolup dürli kärhanalar, birleşikler, aýry bölümler bolup biler we analiz etmekligiň esasy wezipesi önümçiligiň netijeliligini ýokarlandyrmak bolup durýar.
Analiziň netijesi boýunça kärhananyň iş şertlerini, hojalyk işiniň netijesini, zähmet material we maliýe resurslarynyň ulanylşynyň derejesini ýüze çykaryp, olary kämilleşdirmek üçin teklip bermek bolup durýar.
Şonuň ýaly-da analiz geçirilende kärhananyň işiniň guramaçylyk tarapy we önümçiligiň tehniki tehnologiýa babatda geçirilýän işlerine üns berilýär.
Analiz geçirilende dürli çemeleşmeler bolup biler, olaryň hemmesi, öňde goýulýan maksatlaryň ýerine ýetirilmegini üpjün etmelidir. Maliýe ykdysady analiz özüne mahsus bolan wezipäni, ýerine ýetirmeli,  ýagny kärhananyň umumy işine töwerekleýin adalatly baha bermeli. Analiz geçirilende kärhananyň önümçilik maliýe ýagdaýyna doly baha berilýär, jemi goýberilen önüme, onuň düzülişine, görnüşine we önümiň hiline, zähmet resurslarynyň netijeli ulanylyş derejesine, zähmet öndürijiligine, oňa täsir edýän sebäplere, önümçilik fondlarynyň netijeli ulanylmagyna, önümiň düşýän gymmatyna, düşewüntlilige, maliýe ýagdaýyna we beýlekiler.
Kärhananyň meýilnamasy bilen hasabaty biri-birine bagly bolup esasan şondan ugur alyp, deňeşdirilip analiz edilýär. Şol baglanyşyk hemme taraplaýyn kärhanada  maliýe ykdysady analizi geçirmäge mümkinçilik berýär. Şu ýerde analiz geçirilende kärhananyň meýilnamasy baza görnüşinde hasaplanyp, onuň hojalyk işiniň ýerine hakykatdan ýetirilişine baha berilýär. 
Şeýlelikde kärhananyň hemme meýilnamasyna esasy orun degişlidir. 
Ykdysady dersleriň arasynda hojalyk işiniň analizine aýratyn orun degişlidir. Ykdysady analiz kärhanalaryň we birleşikleriň bütin işine hasap we hasabatyň esasynda dogry we netijeli dolandyrmaga gönükdirilendir.    
Analizi dogry we netijeli geçirmek üçin, ony geçirýän hünärmen-analitik buhgalter hasabyny, ykdysadyýeti hasap-hesibiň alyp barmaklygyň tertip düzgünini gowy bilmelidir. Sebäbi analiz geçirmek üçin onuň esasy çeşmesi, ulanylýan maglumat buhgalter we statistiki hasap we hasabat bolup durýar.
Diňe ýokarda aýdylan şertler ýerine ýetirilende täsirli, netije berýän analizi durmuşa geçirip bolar.
Hojalyk işiniň analizi ykdysady dersleriň hemmesi bilen özara baglydyr. Ýatlanan  derslerden başy çykýan hünärmenler üçin, ykdysady analizi özleşdirmek köp halatda beýlekilere garanyňda ýeňil düşer. Şonuň ýaly-da ykdysady analiz has hem “Audit” we “Derňew barlag” dersleri bilen özara baglydyr, sebäbi, ulanylýan obýekt kärhanadyr. Munuň aýratynlygy diňe audit we derňew-barlag, operasiýalaryň dogrulygyny, kanuna laýyklygyny, hojalygy alyp barmakda düzgüni bozmagyň öňüni almak bolsa, ykdysady analiz ulanylmadyk  mümkinçilikleri ýüze çykarmak we ony durmuşda ulanmakda teklip işläp düzmelidir.
Analiz geçirilende her bir ýagdaýda geçirilýän işiň manysyna uly üns berip onuň hakykatdan dogrulygyna göz ýetirmeli. Mysal üçin, kassa amallary analiz edilende esasy mesele bankdan alynýan pul serişdeleriniň doly möçberde kassa girdeji edilenligini, onuň çykdajylarynyň dogry düzgüne laýyklygyny anyklamaly. Şonuň üçin pul çeginiň doly möçberde girdeji edilenligini anyklamak üçin hökmany suratda çegiň, koreşogyny girdeji edilen pul serişdesiniň möçberini, bankdan berilýän sçýotyň göçürmesi bilen deňeşdirmeli, diňe şondan soň geçirilen kassa amalynyň dogrulygyny anyklanýar.
Hojalyk işiniň seljermäniň dürli ugurlary. Ykdysady analizi geçirmek birinji nobatda onuň usulyny, nähili tertipde geçirilýänligini göz öňünde tutmaly. Şonuň ýaly-da analiz geçirmek bilen, haýsy we nähili maksady göz öňünde tutýanlygymyzy bellemeli. Ykdysady analiz kärhananyň önüm goýbermek boýunça meýilnamasynyň ýerine ýetirilişini, meýilnamanyň düzülşiniň dogrulygyny (обоснованность) kärhananyň aýry-aýry bölümçeleriniň işleýşini. Şeýle hem bütin kärhana boýunça onuň çig mal, zähmet resurslary, we beýleki zerur bolan serişdeler bilen üpjünçiligini takyklamaly. Eger, kärhananyň üpjünçiliginde ýetmezçilik ýüze çykan ýagdaýynda, ýa-da çig mal sarp edilende önümiň birligine tapawut (+,-) ýüze çyksa onuň sebäbini anyklap, iş ýüzünde düzetmekligiň çäresini işläp düzmeli, teklip bermeli.
Eger, analiz şu tertipde amala aşyrylsa, kärhanany dolandyrmakda onuň täsirliligi güýçlenip, netijelilik ýokarlanýar.
Şeýlelikde,  ykdysady analiziň manysy kärhananyň ykdysadyýetiniň çuňňur ylmy tarapdan öwrenip, ýerinde onuň bölümlerinde, bölümçelerinde meýilnamada bar bolan (+) tapawudy ýüze çykaryp, işde goýberilýän kemçilikleri düzedip ulanylmadyk serişdeleri tapyp toplumlaýyn analiza ýardam etmek bolup durýar.
Şeýlelikde,  ykdysady analiz bütin kärhana boýunça ykdysadyýeti ösdürip, önümçilik prosesiniň ösmegine, önümiň mukdarynyň köpelmegine, hiliniň we netijeligiň ýokarlanmagyna ýardam berýär.
Kärhanalarda ykdysady analiziň netijeleri dogry ulanylsa, onuň netijesi kärhananyň önümçiligine, ykdysadyýetiniň ösmegine, işiniň kämilleşmegine uly goşmaça peýda berýär.
Analiziň netijesinde kärhananyň döwlet tarapyndan esasy görkezijisiniň meýilnamasynyň ýerine ýetirilmegine gönükdirilmelidir.
Ykdysady analiz özbaşdak  ylym bolup ýörite bilim görnüşinde özara bagly bolan aşakdaky öwrenýär. 
1. Kärhanalaryň ylmy tarapdan esaslandyrylan meýilnamalarynyň, borçnamalarynyň ýerine ýetirilişini we olara adalatly baha berilşini.
2. Kärhananyň işinde (+,-) položitel we otrisatel faktorlaryň önümçilige edýän täsirini ölçemek. 
3. Hojalyk işinde, önümçilikde ulanylmadyk içki serişdeleri takyklamak.
4. Pudak boýunça öňde baryjy kärhananyň iş tejribesini netijeli dolandyryşda ulanyp, beýleki kärhanalara ýaýratmak.
Ykdysady analiz geçirilende hojalyk işi biri-biri bilen baglylykda we biri-birine garaşlylykda geçirilýär.
Soňra hojalyk işine täsir edýän düýpli, esasy deliller öwrenilýär.
Ykdysady analiz geçirilende, onuň öňünde durýan esasy wezipelere üns berip takyklamaly. Olara şu aşakdakylar degişlidir:
1. Kärhananyň önümçilikde, hojalyk işlerinde esasy görkezijileriniň meýilnamasynyň ýerine ýetirilişini hasaplap, baha bermek. Onuň (+,-) ýagdaýlarynyň sebäbini anyklap, düzetmeklige teklip bermek. Onuň kärhananyň hojalyk işini düýpli öwrenip ulanylmadyk serişdeleri ýüze çykaryp, täsir edýän sebäpleri anyklap düzetmeklige teklip bermeli.
2. Kärhananyň material, maliýe zähmet resurslarynyň, ykdysady tarapdan netijeli ulanylşyny takyklamak.
3. Kärhananyň ulanylmadyk içki serişdelerini ýüze çykaryp onuň gelejekde önümi näçe möçberde köpeljegini hasaplamak.
4. Kärhanany dolandyrmakda geçirilýän çözgütleriň netijeligine baha bermek.
Birinji wezipesine kärhanada hasap hasabatyň esasynda meýilnamalaryň ýerine ýetirilişine önümiň birligine berilýän normalaryň, limitleriň, onuň umumy möçberi, düzülişi, hili boýunça meýilnamanyň ýerine ýetirilişini takyklamak.
Senagat kärhanalaryň önümçilik maksatnamasynyň ýerine ýetirilişi analiz geçirilende, onuň düzümi, assortimenti, hili, önüm goýberilişiniň sazlaşygynyň we şuňa meňzeş meýilnamasynyň amal edilişi hasaplanylýar.
Ikinji wezipesine – kärhananyň önümçilik prosesinde ulanylýan material, zähmet resurslaryny maliýe resurslarynyň ykdysady netijeliligi kesgitlenilýär. Bular boýunça senagat kärhanalarynda hojalyk işiniň analizi geçirilende aýratynlykda giňişleýin esasy serişdeleriň, material resurslarynyň, işçi güýjiniň düzümi, zähmet öndürijiligi, önümiň düzümi, onuň sazlaşykly goýberilşi, düşewüntligi we maliýe ykdysady ýagdaýy we muňa meňzeşler doly giňişleýin analiz geçirilýär.
Üçünji wezipesine senagat kärhanalarynda ulanylýan zähmet, material we maliýe resurslaryny netijeli ulanylmagyny kesgitlemeli. Analiz geçirilende takyk maglumatlaryň esasynda görkezilmelidir. Işçileriň düzümi analiz edilende, olaryň hünärine, esasy we kömekçi personalyna üns bermeli.
Dördünji wezipesine kärhananyň içki ulanylmadyk rezerwlerini ýüze çykaryp işe girizmek. 
Ykdysady analiz ylym görnüşinde diňe geçirilýän işden netije görkezip, kärhananyň ykdysadyýetine goşant görkezen ýagdaýda netijeli we täsirli hasaplanýar. Onuň netijeliligi, analiz wagtynda kärhanada  bar  bolan ulanylmadyk rezerwleri ýüze çykaryp, önümiň köpelmegine, hiliniň ýokarlanmagyna, önümiň özüne düşýän gymmatynyň peselmegine, ykdysady maliýe ýagdaýynyň gowulanmagyna täsir etse hasaplanylýar.
Hojalyk işiniň analizi diňe ýokarda agzalanlar bilen çäklenmeýär. Önümçilik analiziň öňünde onlarça çözülmeli wezipeleri goýýar. Bazar ykdysadyýetinde ol wezipeleri çözmek hojalyk işiniň esasy gaýra goýulmasyz wezipesi bolup durýar.
Hojalyk işiniň analiziniň beýleki ylymlar bilen arabaglanyşygy. Hojalyk işiniň analizi öz içine hemme ykdysady dersleri alýar we anyk kärhananyň önümçilik maliýe işlerini dolandyrmakda esasy wezipäni ýerine ýetirýär. Analiziň kömegi bilen, kärhananyň esasy görkezijileri boýunça meýilnamanyň ýerine ýetirilişi, oňa täsir edýän (+,-) faktorlar, onuň möçberi hasap edilýär. 
Ykdysady analiziň ylym görnüşinde kämilleşmegine ykdysady nazaryýetiň-teoriýanyň orny ulydyr. Ykdysady nazaryýetde geçilýän temalardan önümçilik gatnaşyklary, esasy dolanyşyk serişdeleri barada düşunje we beýlekiler ykdysady analiziň aýrylmaz bölegi bolup durýar.
Ykdysady pudaklaýyn dersleriň arasynda hojalyk işiniň analizi buhgalter hasabyna has hem baglydyr. Sebäbi, buhgalter hasaby ilkinji resminamalaryň esasynda hojalyk işleriniň ýazgylaryny sintetiki, analitiki hasaplary ulanyp buhgalter hasabatyny düzýär. Şonuň üçin hasapçylaryň we hasap işgärleriniň ilkinji bolup kärhananyň hojalyk işiniň analizini geçirmekligi tötänden däldir.
Her bir hasapçy kärhananyň hasabaty düzülende balans taýýar bolanda kärhananyň hojalyk serişdeleriniň, olaryň emele gelýän çeşmeleriniň ýagdaýy bilen gyzyklanýarlar, şonuň ýaly-da bar bolan ulanylmadyk rezerwleriň, önümiň mukdaryny peýdany köpeltmäge, maliýe ýagdaýyny gowylandyrmaga, olara täsir edýän (+,-) faktorlary anyklamaga çalyşýar. Şonuň ýaly-da pudakda haýsy sebäplere görä bir kärhanada meýilnama artygy bilen ýerine ýetirilip, beýleki birilerinde ýerine ýetirilmän galýar. Şunuň ýaly analiz geçirmeklik hasapçylary durmuş mejbur edipdir, şol sebäpli irki wagtlarda ilkinji peçat edilen işler analiz balans diýip atlandyrylypdyr we olary düzüp neşir edenler hasap işgärleri bolupdyr. 
Ykdysady analiz halk hojalygyň ykdysadyýetini meýilnamalaşdyrmak , dolandyrmak, maliýe-karz pul dolanyşygy, audit, zähmetiň ykdysadyýeti we başga dersler bilen baglanyşyklydyr. Has hem  baglanyşyk ykdysady statistika bilen baglanyşykly. Ol  baglanyşyk statistiki hasap we hasabat, buhgalter hasaby we hasabaty bilen deň derejede analiz geçirmek üçin esasy ulanylýan çeşme görnüşinde hyzmat edýär.
Ykdysady analiz, ykdysady statistika ýaly deň derejede ýokary matematika bilen hem baglydyr. Onuň baglylygy analiz bilen matematika ylym dünýäsinde sanlaryň gatnaşygyny öwrenýärler.
Aýratyn ykdysady anliziň hemme ykdysady we ykdysady däl ylymlar bilen baglylygyny belläp, onuň ylym görnüşinde baýlaşýanlygyny bellemeli.
Birinji nobatda aýratyn ykdysady analiziň ykdysady nazaryýet bilen baglylygyny bellemeli, sebäbi ykdysady nazaryýet, ykdysady kanunyň onuň nazary tarapdan hemme ykdysady dersleriň ösüşini öwredýär. Analiz geçirilende şol kanunyň işleýşini hasaba almaly. Analitiki gözlegler köp sanly maglumatlary toplaýar, şolaryň esasynda öňden mälim bolmadyk önümçiligiň netijesini ýokarlandyrmak täze pikirlere esaslandyrmaga, teklipleri taýýarlamaga mümkinçilik we esas döredýär.  
Hojalyk işiniň analiziniň görnüşleri. Ykdysady analiziň önümçiligi dolandyrmakdaky orny barada. Önümçiligi dolandyryş ulgamy özara baglanyşykly dört wezipäni öz içine alýar.
1. Meýilnamalaşdyrmak.
2. Hasaba almak.
3. Ykdysady analizi geçirmek.
4. Dolandyryş çözgütlerini kabul etmek.
Meýilnamalaşdyryşyň we hasaba almagyň maglumatlarynyň esasynda ykdysady analiz geçirilýär. Kärhanada bolup geçýän prosesler öwrenilýär, dolandyrylýan obýektiň ösüş kanunalaýyklyklary, ýitgiler we olaryň sebäpleri ýüze çykarylýar, önümçilik rezerwleri kesgitlenýär. Ykdysady analiziň netijesi boýunça alnan maglumatlar dolandyryş çözgütlerini işläp düzmek üçin baza bolup hyzmat edýär. Netijede, dolandyryş çözgütleri kabul edilýär we amala aşyrylýar. Ykdysady analiz şu aşakdaky alamatlar boýunça görnüşlere bölünýär.
1. Wagt alamaty.
2. Giňişlik alamaty.
3. Dolandyryş obýekti.
4. Obýekti öwrenmegiň metodikasy.
5. Subýektler alamaty.
6. Öwrenilýän obýekti öz içine almak alamaty.
7. Maksatnamanyň mazmuny.
Birinji alamat boýunça ykdysady analiz iki görnüşe bölünýär:
1. Deslapky analiz.
2. Soňky analiz.

	Analiziň bu görnüşleriniň mazmunyna 7-nji sapakda serederis. Ikinji alamat boýunça hem ykdysady analiz iki görnüşe bölünýär:
1. Içerki hojalyk analizi.
2. Hojalygara /deňeşdirme/ analizi.
Içerki hojalyk analizi geçirilende, kärhananyň we onuň sehleriniň, uçastoklarynyň, brigadalarynyň işi öwrenilýär.
Hojalygara analizi geçirilende, iki we ondan köp kärhanalaryň iş netijeleri deňeşdirilip öwrenilýär.
Üçünji alamat boýunça ykdysady analiz ýedi görnüşe bölünýär:
1. Tehniki-ykdysady analiz. Analiziň bu görnüşi geçirilende, tehniki we ykdysady görkezijileriň arabaglanyşygy kesgitlenýär hem-de olara faktorlaryň täsiri öwrenilýär.
2. Maliýe-ykdysady analiz. Bu analiz maliýe we kredit edaralary tarapyndan amala aşyrylýar. Kärhananyň maliýe boýunça meýilnamasynyň ýerine ýetirilişi, onuň maliýe netijeleri we maliýe ýagdaýy aýratynlykda öwrenilýär.
3. Auditor analizi. Bu analiz kärhananyň maliýe ýagdaýyna we maliýe taýdan durnuklylygyna ekspertleriň beren bahasydyr.
4. Sosial-ykdysady analiz kärhanadaky sosial prosesleri hem-de bu prosesler bilen baglanyşykly harajatlary öwrenýär. Sosial-ykdysady analiz geçirilende, ýaşaýyş jaýlarynyň, mekdebe çenli ýaşly çagalar edaralarynyň, dynç alyş öýleriniň gurluşygy, bu obýektler bilen kollektiwiň üpjün edilişi hem-de bu çäreleri amala aşyrmaga sarp edilen harajatlar öwrenilýär. 
5. Ykdysady-statistiki analiz statistika edaralary tarapyndan amala aşyrylyp, kärhanalardaky, ministrliklerdäki, pudaklardaky jemgyýetçilik prosesleri öwrenilýär.
6. Ykdysady-ekologik analiz daşky gurwawy  goramak boýunça ýörite edaralar tarapyndan amala aşyrylýar. Bu analiz daşky gurwawy gorap saklamak we gowulandyrmak bilen baglanyşykly meseleleri öwrenmek üçin geçirilýär.
7. Marketing analizi çig mal bazarlaryny, taýýar önümleri ýerleşdirmek üçin bazarlary, önümleriň konkurent başarjaňlygyny, islegleri we teklipleri we şuňa meňzeş meseleleri öwrenmek üçin alnyp barylýar.
Dördünji alamat boýunça analiz şu görnüşlere bölünýär:
1. Deňeşdirme analizi.
2. Faktor analizi.
3. Ykdysady matematiki analiz we beýlekiler.
Bäşinji alamat boýunça ykdysady analiz içerki analiz we daşarky analiz diýen görnüşlere bölünýär. Içerki analiz kärhananyň öz güýji bilen geçirilýär. Daşarky analiz hasabatyň esasynda dolandyryş, maliýe-kredit edaralary we şuňa meňzeş tarapyndan geçirilýär.
Altynjy alamat boýunça ykdysady analiz tutuşlaýyn we bölekleýin analiz diýen görnüşlere bölünýär.
Ýedinji alamat boýunça ykdysady analiz toplumlaýyn analiz we tematik analiz görnüşlerine bölünýär.
Toplumlaýyn analiz geçirilende obýekt tutuşlygyna hemmetaraplaýyn öwrenilýär.
Tematik analiz geçirilende, obýekt belli bir tema boýunça öwrenilýär.
Ykdysady analiziň ýedi alamat boýunça görnüşlere bölünýändigini, ol alamatlaryň birinjisi bolan wagt alamaty boýunça analiziň deslapky we soňky analiz görnüşlerine bölünýändigini  6-njy sapakda belläp geçipdik.
Deslapky analize perspektiw analiz hem diýilýär. Ykdysady analiziň bu görnüşi hojalyk operasiýalary amala aşyrylmazyndan öň geçirilýär. Bu analiz dolandyryş çözgütlerini we meýilnama-tabşyryklaryny esaslandyrmak üçin, kärhananyň iş görkezijileriniň geljek döwürdäki ýagdaýyny çaklamak üçin hem-de islenilmeýän netijeleriň öňüni almak üçin zerurdyr.
Wagt alamaty boýunça geçirilýän analiziň ikinji görnüşine soňky analiz diýilýändigini ýokarda belläp geçipdik. Soňky analiz hojalyk operasiýalary amala aşyrylandan soň geçirilýär. Analiziň bu görnüşi planlaryň ýerine ýetirilişine barlagy alyp barmak üçin, kärhananyň iş netijelerine obýektiw baha bermek üçin we önümçilik rezerwlerini ýüze çykarmak üçin ulanylýar. Öz gezeginde soňky analiziň iki topara bölünýändigini bellemek gerek. Olaryň birinjisine netije analizi diýilýär. Netije analizi häzirki döwürde, ýagny şu günlerde geçirilýändigi üçin, oňa gündelik analizi hem diýilýär. 
Gündelik analizi hasabat döwri boýunça, ýagny kwartal, ýarym ýyl, ýyl boýunça amala aşyrylýar. Kärhananyň işi hasabat we meýilnama  maglumatlarynyň esasynda öwrenilýär we onuň işine doly baha berilýär. 
Soňky analiziň ikinji görnüşine operatiw analiz diýilýär. Operatiw analiz operatiw hasabyň we operatiw hasabatyň maglumatlary boýunça hem-de önümçilik prosesi amala aşyrylan badyna onuň netijeleri boýunça geçirilýär. 
Operatiw analizi geçirip, smenanyň, bir günüň, bäş günüň, hepdäniň, on günüň we bir aýyň maglumatlary boýunça kärhananyň işine baha berilýär.
Operatiw ykdysady analiziň esasy maksady öwrenilýän görkezijiler boýunça näsazlyklary öz wagtynda ýüze çykarmakdan we öwrenmekden hem-de olar barada maglumatlary kärhananyň ýolbaşçylaryna ýetirmekden ybaratdyr. Operatiw ykdysady analiziň netijeleri boýunça operatiw kararlar kabul edilýär. Bu operatiw maglumatlar önümçilige täsir etmäge, içerki rezerwleri ýüze çykarmaga hem-de önümçilik prosesine zerur bolan düzedişleri girizmäge mümkinçilik berýär.
Hojalyk işiniň analiziniň usuly we usulyýeti, onuň aýratynlyklary. Hojalyk işiniň analiziniň usuly diýip ylymyň giňişleýin düşünjede predmetiň öwrenilişine aýdylýar. Ylmy tarapdan esaslandyrylan usul islendik ylymy öwrenmek üçin zerur bolup durýar. Hojalyk işiniň analiziň özüne mahsus bolan usuly deňeşdirmedir. Deňeşdirilende kärhananyň esasy, önümçilik prosesinde bar bolan görkezijileriniň meýilnamasy, hasabat bilen deňeşdirilýär we tapawut (+,-) kesgitlenilýär, meýilnamanyň ýerine ýetirilişi göterim (%) görnüşinde hasaplanyp, bar bolan tapawudyň sebäbi görkezilýär.
Deňeşdirme usuly hojalyk işiniň analizinde iň bir köp ulanylýan usuldyr. Mysal üçin, önüm goýbermek boýunça meýilnamanyň amal edilşi, önüm goýbermekde sazlaşykly goýberilişi we onuň ortaça göterim hasabyna ýerine ýetirilişi, kärhananyň esasy serişdeler bilen üpjünçiligi, onuň düzümi we görnüşleri boýunça meýilnamanyň ýerine ýetirilişi, goýberilýän önümiň hili boýunça meýilnamanyň ýerine ýetirilişi, onuň ortaça sortlylygyny hasaplamak we amal edilşini kesgitlemek. Ýokarda getirilen mysallar diňe meýilnama bilen hasabat deňeşdirilip netijä gelinýär.
Deňeşdirme usuly hojalyk işiniň analizinde iňbir giň ýaýran usuldyr we onuň ykdysady analizda we beýleki pudaklarda ulanylyş derejesi ýokarydyr. Deňeşdirme usuly ulanylanda diňe bir meýilnama bilen hasabat deňeşdirilmän, kärhananyň hasabat ýylyndaky netijeleri geçen ýylkylar bilen ýa-da pudak ara kärhanalaryň, öňde baryjy kärhanalaryň hasabatlary bilen deňeşdirilýär. Bu deňeşdirmäniň esasy wezipesi, analiz geçirilýän kärhananyň ykdysadyýetde beýleki kärhanalaryň arasynda tutýan ornyny kesgitlemek üçin geçirilýär. 
Maglumatlary deňeşdirme ylmy usulyýet edebiýatlarda, pudaklaryň köpisinde ulanylýar. Ýöne ykdysady analizde ol usul esasy hasaplanyp hojalyk işiniň analize şondan hem başlanýar. Deňeşdirmäniň birnäçe görnüşleriniň barlygyny ýokarda belläp geçdik. Ýöne ykdysady analiziň esasy wezipesi kärhananyň döwlet tarapyndan berilen meýilnamasyny ýerine ýetirmegi, meýilnamanyň düzülşiniň bar bolan mümkinçiliklerini öz içine alynyp düzülşi deňeşdirme usulynyň özeni bolup durýar we meýilnama bilen hasabatda getirilen maglumatlar deňeşdirilip netije çykarylýar. Meýilnama bilen hasabat maglumatlarynyň deňeşdirme esasynda takyklanan tapawudy (+,-) möçberi analiziň esasy dowam etdiriljek obýekti bolup durýar. Şol bir wagtyň özünde meýilnamanyň düzülende hil tarapdan onuň gorylygy barlanýar, ýagny kärhananyň ykdysady mümkinçilikleri doly hasaba alynypmy.
Deňeşdirme şonuň ýalyda geçen döwürdäki maglumatlar hem ykdysady analizda ulanylýar. Analiz 1 günlik, 10 günlik, bir aý, bir çäriýek, 1 ýyl – deňeşdirilýär. 
Hojalyk işiniň analiziniň usulyýetiniň ýene-de bir aýratynlygy ol ýeke bir sebäpleri takyklaman hojalyk işiniň alnyp barylyşynda mukdar tarapdan häsiýetnama bermän, eýsem täsir edýän faktorlaryň haýsy möçberde kärhananyň ahyrky netijesini edýän täsirini hem kesgitleýär.
Umumy kärhananyň hojalyk işi alnyp barylanda umumy maglumatlar boýunça zähmet öndürijiligi pes derejede ösýär, esasy serişdeleriň ulanylşynyň netijeliligi berilen tabşyryklardan pes ýa-da alynýan kärhananyň peýdasy meýilnamadan pes derejede, ýöne bu bellilikler, görkezijileri ýokarlandyrmagyň sebäplerini alynmaýar we düzelmegine takyk teklip berip bilmeýär. Şol sebäpli umumy ykdysady ýagdaýy kadalaşdyrmak üçin, umumy görkezijileri böleklere bölüp, önümçiligiň netijelerini gowylandyrmak üçin, oňa täsir edýän faktorlary saýlap almaly. Şol işleri amala aşyrmak üçin hem ykdysady analiziň ähmiýeti bimöçberdir.
Analiz geçirilende kärhananyň önümçilik prosesinde içki peýdaly we zyýanly gapma-garşylyklarynyň her bir hojalyk prosessine edýän täsiri öwrenilýär. Şularyň hemmesi hojalyk işiniň analiziniň ykdysady ylymlaryň arasynda aýratynlyklarynyň biridir. Bu aýratynlyklar barada ykdysadyýete edýän täsiri barada birnäçe takyk mysallary getirip bolar. Mysal üçin, ylmy-tehniki prosessiň önümçilige, onuň mukdarynyň köpelmegine, hiliniň ýokarlanmagyna, zähmet öndürijiliginiň ösmegine peýdanyň, düşewintliligiň ýokarlanmagyna, esasy serişdeleriň ulanylanda netijeliliginiň ýokarlanmagyna edýän täsiriniň netijesiniň ýokarydygy bellidir. Şol bir wagtyň özünde onuň ýaramaz täsirlerini hem ýatdan çykarmaly däldir. Ýagny onuň daşky gurşagy hapalamagy, ýaramaz jisimleri, gazlary ýaýradyp, howany zäherlemegi.  
Analiz geçirilende şularyň hemmesi hasaba alynyp, ylmy tarapdan esaslandyrylan kanunlar esasynda iş alyp barmalydyr.
Analiz geçen wagtlar bilen deňeşdirilende belli kynçylyklar ýüze çykýar. Sebäbi wagtyň geçmegi bilen deňeşdirme şertleriniň düzgüni bozulýar. Mysal üçin, umumy, jemi, haryt önümi, satylan önümiň bahasyny hereket edýän bahalarda, birnäçe ýylyň dowamynda deňeşdirme ýalňyş bolar. 
Anakiz geçirilende kärhananyň hojalyk işleriniň hemmesiniň biri-biri bilen baglylygyny hasaba almaly we  şol nukdaý nazardan hojalyk işiniň analizini amala aşyrmaly. Hojalyk işiniň analizinda geçirilen şol arabaglanyşygy we soraglaryň özara dahyllylygyny hasaba alman, olary aýratynlykda seretmeklik nädogry bolar. Mysal üçin, analiz geçirilende kärhanada ylmy tehniki (progressiň) täzelikleriň önümçilige ornaşdyrylanda onuň, önümiň önümçilige düşýän gymmatyna edýän täsirini diňe göniden-göni hasaba almak eýsem onuň gytaklaýyn täsirini hasaba almalydyr. Önümçilikde her bir täzelik, döwrebap tehnikany ornaşdyrmak belli bir derejede, çykdajylar bilen baglydyr we önümiň özüne düşýän gymmatyny ýokarlandyrýar. Şol bir wagtyň özünde kärhanada işçileriň zähmet öndürijiligide artýar.    
Zähmet önürijiliginiň artmagy öz nobatynda işçileriň töleg fondunyň tygşytlanmagyna we kärhananyň umumy maliýe ýagdaýynyň durnuklylygyna ýardam edýär. Ykdysadyýetde eger zähmet öndürijiliginiň ösüş derejesi önümçilik çykdajylaryndan ýokary bolsa, önümiň özüne düşýän gymmaty peselýär we tersine. Şonuň üçin senagat kärhanalarynda, onuň ykdysadyýeti analiz edilende soraglaryň biri-biri bilen baglylygyny, garaşlylygyny önümçiligiň hemme görnüşinde, soraglarynda hasaba alynmalydyr. Şularyň hemmesi bilelikde hojalyk işiniň analizi geçirilende analiziň esasy usulyýeti we usuly bolup durýar.

Tema 2. Kärhananyň daşarky gurşawy

Ykdysady gurşaw.
Sosial gurşaw.
Tehnologik gurşaw.
Hukuk gurşawy.
Döwlet syýasy gurşaw

Islendik kärhana ýapyk ulgamdan ybaratdyr, bu ulgama has ýokary derejedäki ulgam – döwletiň ykdysady ulgamy täsir edýär, kärhana bolsa döwletiň bir bölegi bolup durýar. Kärhana öz maksatlaryny durmuşa geçirmegiň barşynda beýleki hojalyk subýektleri, döwlet we sebitleýin dolandyryş edaralary, fiziki şahslar bilen özara hereketde bolýar.
Ykdysady gurşaw kärhananyň işine döwletiň pul-karz we salgyt syýasatynyň, ykdysadyýetdäki hümmetsizlenme ýagdaýlarynyň, gurluş taýdan üýtgetmeleriň üstünden täsir edýär. Ykdysady gurşaw maýa goýum serişdelerine bolan islegi emele getirýär. Ol kärhananyň işine Merkezi bankyň göterim möçberiniň üýtgemeginiň hasabyna onuň üçin karz serişdeleriniň elýeterliligini üýtgetmek ýoly bilen has intensiw täsir edýär. 
Sosial gurşaw kärhana onuň önümine ilat tarapyndan bildirilýän islegiň tölege ukyplylygynyň üstünden täsir edýär. Sosial gurşawyň elementleri (bilim, medeniýet, milli we dini däpler we ş.m.) islegiň gurluşyna täsir edýärler. 
Zähmet bazarynda islegiň we teklibiň gatnaşygy, işçi güýjüniň hünär derejesi hem sosial gurşaw bolup durýar. Telekeçilik ukyplary we kärhananyň menejmentiniň derejesi sosial gurşawyň ýagdaýyna baglydyr. 
Tehnologik gurşaw kärhanada we onuň bäsdeşlerinde peýdalanylýan tehnologiýalaryň derejesini kesgitleýär. Aýratyn alnan milli hojalygyň çäklerinde bu çägi şu möhüm parametrler boýunça häsiýetlendirip bolar: 
- önümçilik işinde täze tehnikany we innowasion tehnologiýalary ulanmak; 
- esasy gaznalaryň, öňi bilen hem enjamlaryň peýdalanylýan ortaça möhleti we olaryň fiziki we moral taýdan könelme derejesi. 
Hukuk gurşawy kärhananyň onuň çäklerinde hereket etmeli bolýan, kanunçylyk taýdan berkidilen „oýun kadalaryny“ emele getirýär. Kanunçylyk namalarynyň durnuklylyk, ýerine ýetiriliş derejesi we olaryň kabul edilişiniň demokratiýa derejesi, kabul edilen kadalaşdyryjy namalaryň hakyky işewürlik tejribesine laýyk gelşi we bazar gatnaşyklaryna gatnaşyjylaryň hukuk taýdan sowatlylygy hukuk gurşawyny häsiýetlendirýär. Hukuk gurşawynyň ýagdaýyna «görünmeýän ykdysadyýet» hem täsir edýär. Köplenç ýagdaýda,«görünmeýän» gurluşlaryň talap edýän oýun kadalary kärhananyň hojalyk işine düýpli täsir edip biler.
Kärhananyň daşky gurşawynyň düzümi şu aşakdakylardan ybarat: 
1. Daşarky gurşawyň kärhananyň içerki ulgamyna täsir edýän elementleri : ykdysady gurşaw, sosial gurşaw, tehnologik gurşaw, hukuk gurşawy, döwlet-syýasy gurşaw
2. Kärhananyň içerki ulgamyna täsir edýän subýektler: Serişdeler bilen üpjün edijiler, bäsdeşler, jemgyýetçilik guramalary, döwletiň ykdysady syýasatyny alypbaryjylar, sarp edijiler, hyzmatdaşlar 
Döwlet-syýasy gurşaw syýasy çözgütleriň kärhananyň işiniň ykdysady şertlerine edýän täsiri bilen onuň işini tertipleşdirýär. Kärhananyň döwlet-syýasy gurşawa baglylygy döwletiň ykdysady proseslere täsir ediş derejesi bilen kesgitlenýär, çünki hökümet syýasy maksatlary, esasan, maliýe gurallaryny peýdalanmak arkaly durmuşa geçirýär. 
Kärhananyň işine täsir edýän subýektler hökmünde onuň daşky gurşawynyň elementleri görkezilýär. Birinji nobatda olara kärhana tarapyndan öndürilen önümleri sarp edijiler degişlidir, olar haýsydyr bir zady ileri tutýandyklary we öz girdejilerine ygtyýar edýändikleri bilen kärhananyň önümleriň nomenklaturasyny, baha syýasatyny saýlap alşyna, önümçiligiň möçberlerine täsir edýärler. 
Serişdeler (maddy, zähmet, maglumat, maliýe) bilen üpjün edijiler harajatlaryň emele getirilýän wagtynda täsir edýärler. Serişdeler bilen üpjün edijiler hökmünde beýleki senagat kärhanalary, ilat, maýa goýum-karz edaralary, ylmy-barlaglar we konstruktorçylyk işläp taýýarlamalar bilen meşgullanýan guramalar, geňeşçi firmalary we ş.m. çykyş edip bilerler. 
Kärhana daşyndan täsir edýän subýektlere bäsdeşler hem degişlidir. Bazarda bäsleşik derejesi, bäsdeşleriň strategiýalary kärhananyň öz strategiýasynyň bolmagyny we onuň funksional kiçi ulgamlarynyň (baha, innowasion, daşary ykdysady ulgamlar) düzgünleşdirmegini talap edýär. 
Hyzmatdaşlar (beýleki kärhanalar, banklar, ätiýaçlandyryş kompaniýalary, ylmy-barlag we taslama-konstruktorçylyk guramalary we beýlekiler) hem kärhananyň işine täsir edýärler, aýratyn hem goşulyşan birleşikleriň, mysal üçin, dikleýin ýa-da keseleýin birleşikleriň işindäki gatnaşyklara täsir edýärler. Kärhananyň dikleýin ýa-da keseleýin birleşigine girmegi, adatça, kärhananyň mümkinçiliklerini, hususan-da, goşmaça serişdeleri çekmek mümkinçiligini giňeldýär. 
Daşarky gurşaw subýektlerine döwletiň ykdysady syýasatyny alyp baryjylar bolup durýan edaralar we guramalar hem, şol sanda salgyt gulluklary, tehniki düzgünleşdiriş, sertifikatlaşdyryş we metrologiýa edaralary we beýlekiler degişlidir. 
Kärhananyň içerki gurşawyna täsir ediş ulgamynda jemgyýetçilik guramalary aýratyn orun eýeleýärler, olar, mysal üçin, «Sarp edijileriň hukuklaryny goramak jemgyýeti» öndürilýän önümiň we edilýän hyzmatlaryň hiline gözegçilik etmekde degerli rol oýnaýarlar. Ekologiýa guramalary kärhananyň ekologiýa ýagdaýyna edýän täsirine gözegçilik edýärler. 
Kärhana täsir edýän subýektler makrogurşawyň milli derejesine, sebitleýin derejesine hem-de, olaryň ikisine-de degişli bolup bilerler. Sebitleýin derejä degişli täsir edýän subýektler näçä köp bolsa, sebitiň ykdysady gurşawy şol derejede ýapyk bolýar, olaryň diňe sebit derejesine degişli bolmagy bolsa (serişdeler bilen üpjün edijileriň hem-de sarp edijileriň bir sebitde ýerleşmegi) sebitiň sebitara zähmet bölünişigine doly manysynda gatnaşmaýandygyny habar berýär.
Kärhananyň daşarky gurşawynyň milli we sebitleýin derejeleri: Milli dereje - Döwletiň ykdysady syýasatyny alyp baryjylar. Bäsdeşler; maddy-çig mal serişdeler bilen üpjün edijiler; pul-karz serişdeler bilen üpjün edijiler; sarp edijiler. Zähmet serişdeler bilen üpjün edijiler; giňişlik serişdeler (ýer, tokaýlar we ş.m.) bilen üpjün edijiler - sebitleýin dereje.

Tema 3. Kärhananyň umumy we guramaçylyk gurluşy. 
	
Önümçilik prosesini dolandyrmagyň esasy funksiýalary.
Funksional aragatnaşyklar.
Ulgamlaýyn funksional gurluş.

Çylşyrymly sosial-ykdysady ulgam hökmünde kärhananyň ýagdaýy we onuň funksiýasy resminamalarda görkezilýär. Şunuň ýaly resminamalara kärhananyň pasporty, eger giňişleýin häsiýetnama zerur bolsa, kärhananyň portreti degişlidir. 
Kärhanalaryň guramaçylyk-hukuk görnüşleri şular boýunça tapawutlanýar: 
- maýanyň eýesiniň kärhanany dolandyrmaga we onuň önümçilik işine şahsy özüniň gatnaşmagynyň hökmanylygy boýunça; 
- telekeçilik işini amala aşyrýan täjirçilik guramasynyň maýasynyň eýeleri bolup duran raýatlaryň karzdarlaryň öňündäki emläk jogapkärçiliginiň derejesi boýunça; 
- kärhananyň esaslyk (goşulan) maýasyna goýlan serişdeleri yzyna gaýtarmak mümkinçiligi we tertibi boýunça; 
- esaslandyryjylaryň we gatnaşyjylaryň beýleki hukuklary we borçnamalary boýunça. 
Käbir ýurtlarda hojalyk şereketleriniň iki görnüşi bolýar: doly şereket we ynama esaslanýan şereket. 
Doly şereket munuň özi, eger oňa gatnaşýanlar (doly şereketçiler) özaralarynda baglaşylan şertnama laýyklykda şereketiň adyndan telekeçilik işi bilen meşgullanýan bolsalar we özleriniň emlägi bilen onuň borçnamalary boýunça raýdaş jogapkärçilik çekýän bolsalar, ýagny şerekete karz beren tarap şol bir wagtda olaryň ählisine hem, olaryň birine hem doly möçberde emläk talabyny bildirip bilýän bolsa, doly şereketi aňladýar. Gatnaşýanlar iň azyndan iki bolmalydyr, gatnaşýanlaryň aňryçägi kesgitlenen däldir. Haýsydyr bir sebäbe görä diňe bir gatnaşyjynyň galýan ýagdaýynda doly şereket hojalyk jemgyýetine öwrülýär ýa-da ýatyrylýar. Şunuň ýaly şereketiň esaslyk maýasynyň iň pes möçberi esaslandyryş resminamalarynyň bellige aldyrmak üçin berlen senesindäki ýagdaýa görä, zähmet hakynyň iň pes möçberiniň 100 essesinden az bolmaly däldir. 
Doly şereketiň esaslandyryş resminamasy esaslandyryş şertnamasy bolup durýar. Onda şereketi döretmegiň tertibi, emlägi oňa bermegiň şertleri, peýdany we ýitgileri gatnaşyjylaryň arasynda paýlamagyň şertleri we tertibi, doly şereketiň işini dolandyrmagyň tertibi, esaslandyryjylaryň onuň düzüminden çykmagynyň düzgüni we esaslyk maýanyň düzümi we ş.m. kesgitlenýär. 
Doly şereketiň işini alyp barmagyň üç usuly bardyr: 
- her bir gatnaşyjy hojalyk işini şereketiň adyndan özbaşdak alyp barýar; 
- gatnaşyjylar şereketiň işini bilelikde alyp barýarlar, ýagny şereketiň adyndan geçirilýän ähli geleşikler diňe gatnaşyjylaryň ählisiniň bilelikdäki çözgüdiniň esasynda amala aşyrylýar;
- işleri alyp barmak gatnaşyjylaryň birine tabşyrylýar, beýlekileri, eger olar şereketiň adyndan haýsydyr bir geleşikleri geçirjek bolsalar, onda bu geleşik „dolandyrýan“ gatnaşyjynyň ynanç hatynyň esasynda amala aşyrylýar. Doly şerekete gatnaşyjynyň her biriniň, özüniň esaslyk maýadaky paýyna garamazdan, diňe bir sesi bolýar. 
Ynama esaslanýan şereket – bu oňa gatnaşyjylaryň iki görnüşi girýän şereketdir: olaryň biri şereketiň adyndan telekeçilik işini amala aşyrýan we şereketiň borçnamalary boýunça özüniň ähli emlägi bilen jogap berýän, ýagny hukuk derejesi boýunça telekeçiler bolup durýan bir ýa-da birnäçe «doly» şereketçiler, beýlekisi şereketiň işlerini dolandyrmaga gatnaşmaýan we öz goýumlarynyň çäklerinde şereketiň işi bilen bagly ýitgiler töwekgelçiligini çekýän bir ýa-da birnäçe «goýumçylar» (kommandistler) bolup durýar. 
Gatnaşýanlaryň iň az möçberi iki adamdyr, olaryň biri doly şereketçi, beýlekisi goýumçy bolýar, gatnaşýanlaryň iň ýokary möçberi çäklendirilmeýär. Ynama esaslanýan şereket üçin hojalyk işini ýöretmegiň doly şereket üçin niýetlenen görnüşi ýaly görnüşi bolýar, emma dolandyryşyň saýlanyp alnan görnüşi esaslandyryş şertnamasynda bellenýär. 
Iki görnüşdäki şereketleriň hem gowy tarapy gurluşynyň çeýeligi, meseleleri gatnaşýanlaryň arasyndaky ylalaşyk boýunça çözmek mümkinçiligi bolup durýar. Şunda kanunçylyk taýdan berk düzgünleşdirme bolmaýar, dolandyryş örän ýönekeýdir we formal häsiýete eýedir. Şereketiň öz işi barada köpçülikleýin hasabat bermeli däldigi möhüm ýagdaýdyr. 
Esasy ýetmezçiligi - gatnaşýanlaryň öz emlägi bilen jogap berýänligidir (goýumçylar muňa girmeýär). Şu sebäbe görä, şereket telekeçilik işiniň töwekgelçiligi pes bolan ugurlarynda - ýagny maglumat geňeş hyzmatlary we ş.m. ugurlarynda döredilse gowy bolar. 
Ýurduň ykdysadyýetinde möhüm orny hojalyk jemgyýetleri tutýar. Olaryň şereketlerden düýpli tapawudy şereketiň adamlaryň birleşigi bolup, onda hojalyk işine işjeň gatnaşmagyň hökmanydygyndan, hojalyk jemgyýetiniň bolsa maýanyň birleşmegi bolup, jemgyýetiň işine hökmany gatnaşmagyň talap edilmeýändiginden ybaratdyr. 
Hojalyk jemgyýetleriniň esasy üç görnüşi görkezilýär: çäkli jogapkärçilikli jemgyýet, goşmaça jogapkärçilikli jemgyýet we paýdarlar jemgyýeti. 
Çäkli jogapkärçilikli jemgyýet (ÇJJ) diýip bir ýa-da birnäçe adam tarapyndan esaslandyrylan täjirçilik guramasy ykrar edilýär, onuň esaslyk maýasy esaslandyryş resminamalarynda kesgitlenen paýlara bölünýär. ÇJJ-niň firma adynda «çäkli jogapkärçilikli» diýen sözler bolmalydyr. Şunda «çäkli jogapkärçilikli» diýen adalga jemgyýeti esaslandyryjylaryň (gatnaşyjylaryň) onuň borçnamalary boýunça jogap bermeýändiklerini, olaryň töwekgelçiliginiň diňe jemgyýetiň esaslyk maýasyna goýum hökmünde berlen emlägiň ýitirilmegi bilen çäklenýändigini aňladýar. 
Şereketlerden tapawutlylykda kanunçylyk ÇJJ-niň esaslyk maýasyna jemgyýetiň karzdarlarynyň bähbitlerini kepillendirýän emlägiň iň pes möçberi hökmünde seredýär, şunda:
- ÇJJ-niň esaslyk maýasynyň iň pes möçberi esaslandyryş resminamalarynyň bellige aldyrmak üçin berlen senesindäki ýagdaýa görä, zähmet hakynyň iň pes möçberiniň 100 essesinden az bolmaly däldir; 
- esaslyk maýa goýum hökmünde diňe pul serişdeleriniň däl, eýsem beýleki emläkleriň hem geçirilen ýagdaýynda esaslandyryjylar bu goýumlaryň puldaky bahasyny kesgitleýärler. Kanunda göz öňünde tutulan ýagdaýlarda şunuň ýaly baha babatynda garaşsyz bilermenler tarapyndan barlag geçirilip bilner; 
- ÇJJ esaslandyryjyny (gatnaşyjyny) esaslyk maýa goýum goýmak borjundan boşatmaga rugsat berilmeýär; 
- ÇJJ-niň bellige alnan pursadynda esaslandyryjylar tarapyndan esaslyk maýanyň ýarysyndan az bolmadyk möçberi tölenen bolmalydyr, galan bölegi birinji ýylyň dowamynda tölenmäge degişlidir; eger şu döwrüň dowamynda ÇJJ-niň esaslyk maýasy doly tölenmedik bolsa, onda ÇJJ-niň esaslyk maýasyny bar bolan möçbere görä azaltmaga ýa-da ol özüniň ýapylýandygyny yglan etmäge borçludyr; 
- ÇJJ-niň esaslyk maýasyny artdyrmaga oňa gatnaşyjylar tarapyndan goýumlar ÇJJ-niň arassa aktiwleriniň gymmatynyň esaslyk maýanyň kanunda bellenen iň pes möçberinden pes derejä çenli azalan ýagdaýynda jemgyýet ýatyrylmaga degişlidir; 
- hojalyk şereketlerinden tapawutlylykda ÇJJ bir adam tarapyndan döredilip ýa-da onuň diňe bir gatnaşyjysy bolup biler. 
ÇJJ-niň ýokary edarasy oňa gatnaşyjylaryň ýygnagydyr; ýerine ýetiriji edarasy kollegial görnüşde hem, bir başlyklyk (direktor, dolandyryjy) görnüşinde hem bolup biler. 
ÇJJ degerli derejede täjirçilik töwekgelçiligi bolan işi amala aşyrmak üçin döredilse maksadalaýyk bolar. Şunuň ýaly görnüş kiçi telekeçilik we iri telekeçilik tarapyndan üstünlikli peýdalanylyp bilner. 
Goşmaça jogapkärçilikli jemgyýetiň (GJJ)işi GJJ-niň işini tertipleşdirýän kadalar boýunça düzgünleşdirilýär. Onuň firma adynda „goşmaça jogapkärçilikli“ diýen sözler bolmalydyr. 
ÇJJ-den tapawutlylykda GJJ-niň gatnaşyjylarynyň onuň borçnamalary boýunça jogapkärçiligi esaslyk maýa ilkibaşky goýumyň möçberi bilen çäklenmeýär, tersine olar onuň borçnamalary boýunça ähli taraplar üçin birmeňzeş möçberde, esaslandyryş resminamalarynyň kesgitlenýän goýumlaryň esseleýin ululygynda subsidar jogapkärçilik (bergini birinji tarapyň töläp bilmedik ýagdaýynda, beýleki jogapkär tarapa töletdirmek hukugy) çekýärler. Gatnaşýanlaryň biriniň batan ýagdaýynda jemgyýetiň borçnamalary boýunça jogapkärçilik oňa gatnaşyjylarynyň arasynda olaryň goýumlaryna deň ölçegli paýlanýar. 
Kärhanalaryň guramaçylyk-hukuk görnüşleri ulgamynda paýdarlar jemgyýeti (PJ) aýratyn orun eýeleýär. «Paýdarlar jemgyýeti hakynda» kanuna laýyklykda esaslyk maýasy her biri jemgyýete gatnaşyjylaryň (paýdarlaryň) jemgyýet babatynda aýratyn hukuklaryny tassyklaýan gymmatly kagyz bilen(paýnama) aňladylan paýlaryň bellibir möçberine bölünen täjirçilik guramasy paýdarlar jemgyýeti diýip ykrar edilýär. Paýdarlar jemgyýeti iki görnüşli, ýagny açyk görnüşli (AGPJ) we ýapyk (ÝGPJ) görnüşli bolýar.
AGPJ üçin öz paýnamalaryna açyk köpçülikleýin ýazylyşyk geçirmäge bolan hukuk häsiýetlidir, şunda sanlary çäklendirilmedik paýdarlar paýnamalary beýleki paýdarlaryň razylygy bolmazdan satyp bilýärler. Paýdarlar jemgyýetiniň açyklygy, hususan-da, onuň her ýylda ýyllyk hasabaty, buhgalterçilik hasabatlylygyny çap etmek borjundan ybaratdyr. 
Munuň tersine, ÝGPJ-niň çykarýan paýnamalarynyň açyk ýazylyşygyny geçirmäge ýa-da olary haýsydyr bir görnüşde sany çäklendirilmedik adamlara teklip etmäge haky ýokdur. Paýnamalar diňe esaslandyryjylaryň ýa-da adamlaryň beýleki bir öňünden kesgitlenen toparynyň arasynda paýlanýar. Eger paýdarlaryň sany 50 adamdan geçýän bolsa, ol AGPJ öwrülmelidir ýa-da ýapylmalydyr. ÝGPJ üçin azyndan iň pes zähmet hakynyň 100 essesinden pes bolmadyk derejede esaslyk maýanyň bolmagy zerurdyr. 
Paýnamalary çykarmak we olaryň dolanşykda bolmagy AGPJ-niň ony täjirçilik ýuridik taraplaryň guramaçylyk-hukuk gurluşyndan tapawutlandyrýan esasy aýratynlygy bolup durýar, bu bolsa şular ýaly artykmaçlyklary şertlendirýär: 
- maýany jemlemegiň we onuň hereketiniň erkinligini; 
- hereket etmeginiň durnuklylygyny; 
- çäkli jogapkärçiligi; 
- hünärli dolandyryşy. 
AGPJ maýa goýumçylaryň serişdelerini çekmek paýnamalary çykarmak ýoly bilen amala aşyrylýar, bu bolsa ownuk maýa goýumçylaryň serişdelerini çekmek we her bir aýratyn maýa gоýumçynyň töwekgelçiligini peseltmek üçin amatlydyr. Paýnamalary satyn almak bilen, satyn alyjy AGPJ-ni dolandyrmaga, onuň paýnamalaryň gymmatynda materiallaşdyrylan (maddylaşdyrylan) emläginiň bir bölegine eýe bolmaga bolan hukugy alýar. Mundan başga-da, paýdar pul serişdeleri görnüşinde diwidendleri, ýagny AGPJ-niň paýdarlaryň arasynda paýlanmaga degişli peýdasynyň bir bölegini almaga bolan hukugy alýar. 
AGPJ-niň adaty (ýönekeý) we aýratyn hukukly paýnamalary çykarmaga haky bardyr, olar eýeleriniň hukuklary boýunça tapawutlanýarlar. 
Adaty paýnamalar öz eýelerine şu hukuklary berýär: 
- umumy ýygnakda meseleler çözülende ses bermek hukugy; 
- diwidendleri almak hukugy; 
- karzdarlar bilen hasaplaşykdan soň galýan emlägiň bir bölegini almak hukugy (AGPJ ýapylanda); 
- jemgyýetden onuň işi barada maglumat almak hukugy. 
Aýratyn hukukly paýnamalaryň eýeleri bellibir ýagdaýlarda ýönekeý paýnamalara garanyňda käbir artykmaçlyklardan peýdalanýar. 
Meselem, aýratyn hukukly paýnamalaryň eýeleriniň işiň netijesine garamazdan, diwidendler adaty paýnamalaryň eýeleriniň arasynda paýlanmazdan öň olary almaga hukuklary bardyr. AGPJ ýapylan wagtynda karzdarlar bilen hasaplaşyklardan soň olaryň aýratyn hukukly paýnamalaryň gymmatyny almakda artykmaçlyk hukugy bardyr. Şol bir wagtyň özünde aýratyn hukukly paýnamalar olaryň eýelerine kärhananyň paýdarlarynyň umumy ýygnagynda ses bermek hukugyny bermeýär. Käbir halatlarda şeýle mümkinçilik kärhananyň tertipnamasynda göz öňünde tutulýar, emma bu diňe aýratyn hukukly paýnamalaryň eýeleriniň emläk bähbitlerine gönüden-göni täsir edýän meseleleriň çözülýän ýagdaýlaryna degişlidir. AGPJ-niň esaslyk maýasynyň umumy möçberinde aýratyn hukukly paýnamalaryň paýy 25%-den geçmeli däldir. 
Aýratyn hukukly paýnamalaryň eýeleriniň hukuklary paýdarlar jemgyýetiniň tertipnamasynda kesgitlenýär we olaryň görnüşine bagly bolup durýar. Öwrülýän (konwentirlenýän) aýratyn hukukly paýnamalar giňden ýaýrady, olaryň eýeleriniň degişli möhletden soň olaryň ýerine adaty paýnamalaryň bellibir mukdaryny almaga hukugy bardyr. Maýa goýumçylar üçin aýratyn hukukly paýnamalary öwrüp (çalşyp) bolýanlygy iki sebäbe görä özüne çekiji bolup durýar: 
- paýnamalaryň eýesiniň adaty paýnamalar bilen deňeşdirilende, yzygiderli diwidendleri almaga ynam derejesi ýokary bolýar; 
- adaty paýnamanyň bazardaky gymmaty ýokarlanan halatynda öwrülýän aýratyn hukukly paýnamanyň bahasy aýratyn hukukly paýnamanyň özüniň bahasyny hem, ony adaty paýnama öwürmegiň koeffisiýentini hem degişli derejede ýokarlandyrmak ýoly bilen artdyrylýar. AGPJ-niň tertipnamasynda aýratyn hukukly paýnamalar boýunça möçberi tertipnamada görkezilen diwidendiň tölenmedik ýa-da doly tölenmedik ýagdaýynda toplanýar we soňundan tölenýär (kumulýatiw aýratyn hukukly paýnamalar). 
Aýratyn hukukly paýnamalar boýunça diwidendiň möçberi we ýatyryş gymmaty kesgitli pul möçberinde ýa-da aýratyn hukukly paýnamalaryň nominal gymmatynyň göteriminde bellenýär. 
Eger kärhana iri maýa goýum taslamalaryny durmuşa geçirýän bolsa, onda paýdarlaryň umumy ýygnagy diwidendleri tölemezlik barada çözgüt kabul edip biler. 
ÝGPJ-niň paýnamalarynyň eýeleri olary beýleki paýdarlaryň ýa-da kärhananyň ýolbaşçylarynyň rugsady bolmazdan erkin satyp we satyn alyp bilerler. Paýnamalaryň erkin dolanyşygy mehanizminiň kömegi bilen maýanyň işiň bir ugrundan beýleki ugruna tiz geçmegi amala aşyrylýar. Emma maýanyň şunuň ýaly ondan-oňa geçmegi diňe paýnamalaryň geçginliliginiň ýokary bolan şertlerinde mümkindir (haýsydyr bir nygmatyň geçginliligi diýip ony degişli bazarda ýerleşdirmegiň tizligine düşünilýär). Gymmatly kagyzlaryň, şol sanda paýnamalaryň, geçginliliginiň üç derejesi görkezilýär: 
- çäkli geçginliligi bolan gymmatly kagyzlar, şunuň ýaly kagyzlar boýunça bazara gatnaşyjylar satmak ýa-da satyn almak üçin ýüztutma berýärler, ýöne şeýle ýüztutmalaryň peýda bolmagy yzygider häsiýetde bolmaýar, şunuň ýaly gymmatly kagyzlar bazara gatnaşyjylaryň sany 3 % - den ýokary geçmeýär; 
- olar boýunça yzygiderli söwdalar alnyp barylýan we olary 5 günüň dowamynda bazar bahalary boýunça ýerleşdirmek mümkinçiligi bar bolan geçginli gymmatly kagyzlar; 
- olar boýunça onlarça maýa goýum institutlarynyň gatnaşmagynda işjeň söwda alnyp barylýan we olary 1 sagadyň dowamynda ýerleşdirilip bolýan geçginliligi ýokary bolan gymmatly kagyzlar. 
PJ kärhanalaryň gymmatly kagyzlarynyň beýleki bir görnüşini – obligasiýalary hem çykaryp (emitirläp) biler, bu kärhanalaryň bergi borçnamalary bolup, onuň eýesiniň bellenen möhletlerde nominal gymmatyny (ýa-da nominal gymmatyny we göterimleri) almak hukugyny tassyklaýar. 
PJ-niň aýry-aýry gatnaşyjylaryň (paýdarlaryň) özüni alyp barşyna bagly däldigi onuň artykmaçlygy bolup durýar, bu hem onuň durnuklylygyny şertlendirýär. Meselem, doly şereketde bir gatnaşyjynyň çykyp gitmegi onuň hereketiniň bes edilmegine, AGJ-de bolsa gatnaşyja oňa degişli paýy tölemegiň hasabyna jemgyýetiň emläginiň azalmagyna getirip biler. Paýdar PJ-den çykan wagtynda ondan tölegleri talap edip bilmeýär, bu ýagdaý paýdar bilen PJ-niň arasynda özara gatnaşyklaryň tebigatyndan gelip çykýar. Paýdarlar jemgyýeti paýdarlaryň gündelik dolandyryşa gatnaşmagyny göz öňünde tutmaýar. Dolandyryş we eýeçilik bu ýerde ykdysady manyda bölünendir. Gündelik dolandyryşy ýörite bilimleri we endikleri bolan adamlar – menejerler amala aşyrýarlar. 
PJ-niň ýokary dolandyryş edarasy paýdarlaryň umumy ýygnagy bolup durýar,onuň aýratyn ygtyýarlygyna şu meseleler girýär: PJ-niň tertipnamasyna üýtgetmeleri we goşmaçalary girizmek, yglan edilen paýnamalaryň aňryçäk gymmatyny kesgitlemek, esaslyk maýany artdyrmak ýa-da azaltmak, ýerine ýetiriji edarany döretmek, ýyllyk hasabatlary, buhgalterçilik balanslary tassyklamak we beýlekiler. Paýdarlar jemgyýetine umumy ýolbaşçylygy direktorlar geňeşi amala aşyrýar. PJ-niň gündelik işine ýolbaşçylyk jemgyýetiň ýeke-täk ýerine ýetiriji edarasy (direktor, baş direktor) ýa-da ýeke-täk we kollegial ýerine ýetiriji edara (müdiriýet, direksiýa) tarapyndan bilelikde amala aşyrylýar. 
PJ-niň käbir aýratynlyklarynyň onuň işine ýaramaz täsir edýändigini belläp geçmek gerek. Meselem, PJ-niň borçnamalary boýunça paýdarlaryň çäkli jogapkärçiligi, paýdarlar üçin bähbitli bolmak bilen, jemgyýete iri karzlary bermek mümkinçiligine ýaramaz täsir edip biler. Paýdarlaryň gündelik hojalyk işinden üzňe bolmagy we olaryň özaralarynda gatnaşyk saklamak mümkinçiliginiň bolmazlygy (ýa-da ýeterlik däldigi) PJ-niň işine gözegçiligi kynlaşdyrýar, bu bolsa direktorlar geňeşi tarapyndan kabul edilen, ýaramaz netijelere getirip biljek çözgütleriň öz wagtynda ýüze çykarylmagyna päsgelçilik berýär. 
PJ-niň işiniň döwlet tarapyndan jikme-jik we berk düzgünleşdirilmegi hem ýetmezçiliklere degişli edilip bilner, şunda bu düzgünleşdirme kärhananyň işi baradaky maglumatlary açmak, hasabatlary diňe bir paýdarlara däl, eýsem, döwlet edaralaryna hem bermek, ýyllyk maliýe hasabatlarynyň dogrulygyna garaşsyz auditorlyk tassyknamasynyň hökmanylygy ýaly talaplary hem öz içine alýar. 
Hususylaşdyrylýan kärhanalaryň binýadynda AGPJ-ni döretmegiň bellibir aýratynlyklary bardyr. Bu hususylaşdyrylýan kärhanalaryň paýnamalarynyň bir böleginiň ýapyk ýazylyşyk boýunça zähmet kollektiwleriniň agzalaryna we olara deňleşdirilen adamlara mugt ýa-da ýeňillikli bahalardan berilýändigi bilen baglydyr. Şunuň ýaly PJ-ni ýeke-täk esaslandyryjy emlägi dolandyrmak boýunça müdirlik ýa-da onuň ýerlerdäki edaralary bolup durýar. 
Kanunçylykda golçur we garaşly jemgyýetler düşünjesi hem girizilýär. Eger beýleki (esasy) hojalyk jemgyýetiniň ýa-da şereketiň başga bir jemgyýetiň esaslyk maýasyna agdyklyk edýän gatnaşygynyň bardygy sebäpli ýa-da baglaşylan şertnama laýyklykda ýa başga bir görnüşde şol jemgyýet tarapyndan kabul edilýän çözgütleri kesgitlemäge mümkinçiligi bar bolsa, onda çözgütleri kesgitlenilýän hojalyk jemgyýeti golçur jemgyýetdiýlip ykrar edilýär. Eger beýleki (agdyklyk edýän) jemgyýetde PJ-niň ses berýän paýnamalarynyň 20%-den ýa-da AGPJ-niň esaslyk maýasynyň 20%-den gowragy bar bolsa, onda hojalyk jemgyýeti garaşly diýlip ykrar edilýär. Hojalyk jemgyýeti (agdyklyk edýän jemgyýet) garaşly jemgyýetiň paýnamalarynyň 20%-den gowragyny satyn alandygy baradaky maglumatlary haýal etmän çap etmäge borçlydyr. 
Kärhananyň ýene bir guramaçylyk-hukuk görnüşi önümçilik kooperatiwleri bolup durýar, raýatlaryň şahsy zähmet ýa-da beýleki gatnaşygyna we onuň agzalary tarapyndan paý gatançlarynyň birleşdirilmegine esaslanýan bilelikdäki önümçilik ýa-da beýleki hojalyk işini amala aşyrmak üçin agzalyk esasyndaky meýletin birleşmeleri kooperatiwler diýip ykrar edilýär. 
Önümçilik kooperatiwiniň agzalary kanunçylyk namalarynda we kooperatiwiň tertipnamasynda göz öňünde tutulan möçberlerde we tertipde kooperatiwiň borçnamalary boýunça subsidiar jogapkärçilik çekýärler, Kooperatiwiň ýokary dolandyryş edarasy onuň agzalarynyň ýygnagy bolup durýar, gündelik işi dolandyrmak bolsa synçylar geňeşi tarapyndan amala aşyrylýar. 
Döwlet böleginiň täjirçilik guramalarynyň özboluşly guramaçylyk hukuk görnüşi döwlet unitar kärhanasy(DUK) we munisipal unitar kärhana (MUK)bolup durýar. Doly hojalygy ýöretmek hukugyna esaslanýan unitar kärhanalar we gündelik dolandyryş hukugyna esaslanýan unitar kärhanalar(döwlet kärhanalary)bardyr. 
Unitar kärhanalar özlerine berkidilen emlägiň eýesi bolup durmaýarlar, olaryň diňe hojalygy doly ýöretmek ýa-da gündelik dolandyrmak babatynda çäkli hukuklary bolýar. Unitar kärhananyň emlägi bölünmeýär we bölekler, paýlar boýunça, şol sanda kärhananyň işgärleriniň arasynda paýlanmaýar. 
Hojalygy ýöretmek hukugyna esaslanýan unitar kärhanalar has giň ýaýrandyr. Olaryň emläk eýesiniň ýa-da ol tarapyndan ygtyýarlylandyrylan edaranyň rugsady bolmazdan, öz garamagyndaky emlägi satmaga, ony kärendä bermäge, girewine goýmaga ýa-da başga bir görnüşde oňa ygtyýar etmäge haklary ýokdur. Unitar kärhanany esaslandyryjy bolup döwlet ýa-da munisipal emlägi dolandyrmaga ygtyýarly edara çykyş edýär. Kärhananyň esaslyk maýasy iň pes zähmet hakynyň 5000 essesine deň bolan möçberden az bolmaly däldir. Unitar kärhananyň esaslandyryjy resminamasy Tertipnama bolup durýar. Kärhananyň ýolbaşçysy emlägiň eýesi ýa-da onuň bähbitlerine wekilçilik edýän we oňa hasabat berýän edara tarapyndan bellenýär. Bellemek şertnamalaýyn esasda bolup geçýär, bu bolsa ýolbaşçyny özüne tabşyrylan gündelik hojalyk işini amala aşyrmagyň barşynda bellibir derejede garaşly ýagdaýda goýýar. 
Beýleki unitar kärhanalar tarapyndan olara emlägiň bir bölegini hojalygy ýöretmek üçin bermek ýoly bilen döredilýän golçur kärhanalar hem hojalygy ýöretmek hukugyna esaslanýan unitar kärhanalara degişlidir. 
Umumy kadalar boýunça unitar kärhananyň emläginiň eýesi ýa-da esaslandyryjysy onuň borçnamalary boýunça jogapkärçilik çekmeýär, eýesiniň hereketleriniň kärhananyň batmagyna getiren ýagdaýlary muňa girmeýär.
Gündelik dolandyryş hukugyna esaslanýan unitar kärhanalar(döwlet (gazna) kärhanalary)ýokarda durýan edara tarapyndan tassyklanan meýilnama boýunça işleýärler we olara býujetden maliýeleşdirmek degişli bolýar. Şonuň üçin hem bu kärhanalaryň operatiw özbaşdaklygy hojalygy ýöretmek hukugyna esaslanýan unitar kärhanalara garanyňda ep-esli pesdir. Şular ýaly kärhanalary saklap galmak zerurlygy, birinji nobatda, halk hojalygynyň göni döwlet tarapyndan düzgünleşdirilmegini (meýilnamalaşdyrylmagyny) ýa-da maliýeleşdirilmegini talap edýän käbir pudaklarynyň we işiň ugurlarynyň özboluşly aýratynlygy bilen baglydyr. Şunuň ýaly pudaklara we işiň ugurlaryna, mysal üçin, Gosznak, atom energetikasy kärhanalary, goranmak senagatynyň aýry-aýry kärhanalary degişlidir. 
Şu aşakdakylar döwlet (gazna) kärhanalary bolup bilerler: 
- kanunlarda diňe döwlet kärhanalary üçin rugsat edilýän işi amala aşyrýan kärhana; 
- 50%-den gowragyny döwletiň sarp edýän önümini öndürýän kärhana; 
- döwlet we munisipal kärhanalary hususylaşdyrmagyň döwlet maksatnamasynda hususylaşdyrylmagy gadagan edilen kärhana. 
Emläk döwlet (gazna) kärhanasyna gündelik dolandyryş hukugy esasynda degişlidir, ýagny şunuň ýaly kärhananyň emläge diňe eýesiniň razylygy bilen ygtyýar etmäge haky bardyr, eýesi peýdalanylmaýan (ýa-da bellenen maksady boýunça peýdalanylmaýan) emlägi islendik wagtda döwlet (gazna) kärhanasyndan alyp biler. 
Döwlet (gazna) kärhanasynyň önümçilik-hojalyk işi ony ösdürmek meýilnamasyna we ygtyýarly edara tarapyndan tassyklanan meýilnama-tabşyryga laýyklykda amala aşyrylýar, bu edara kärhananyň meýilnama-tabşyrygynyň we ösüş maksatnamasynyň ýerine ýetirilişine gözegçilik edýär. Şunuň ýaly kärhana her çärýekde meýilnama-tabşyrygynyň we ösüş maksatnamasynyň ýerine ýetirilişi barada we özbaşdak hojalyk işini amala aşyrmaga berlen rugsadyň esasynda öndürilen önümleriň çykarylyşy barada bellenen görnüş boýunça statistika we buhgalterçilik hasabatlaryny ygtyýarly edara berýär. 
Döwlet (gazna) kärhanasy özüniň öndürýän önümlerini özbaşdak ýerleşdirýär, ýöne onuň girdejilerini paýlamagyň tertibi emläk eýesi ýa-da eýesiniň ygtyýarlandyran edarasy tarapyndan kesgitlenýär. Kärhananyň peýdasy meýilnama-tabşyrygynyň we ösüş maksatnamasynyň ýerine ýetirilmegini üpjün edýän çäreleri maliýeleşdirmäge we beýleki önümçilik maksatlaryna, şeýle hem sosial ösüşe (ölçegler boýunça) gönükdirilýär, peýdanyň erkin galyndysy bolsa döwlet býujetiniň girdejisine alynmaga degişlidir. 
Hojalyk gatnaşyklary ulgamynda kärende kärhanalary aýratyn orun tutýar. Kärende beýleki bir eýäniň emlägine şertnama esasynda muzdly ygtyýar etmekden we girdeji almakýa-da başga wezipeleri çözmek maksady bilen, bellibir döwrüň dowamynda ondan peýdalanmakdan ybaratdyr. Kärendeçi bilen kärendä berijiniň arasyndaky gatnaşyklar kärende şertnamasy arkaly düzgünleşdirilýär. Kärende eýeçilik görnüşini we eýäni üýtgetmeýär. Kärendä alnan emläk kärendä berijiniň eýeçiliginde galýar, kärendeçi bellibir töleg tölemek bilen, kärendä alnan emläge rugsat etmek we ony peýdalanmak hukugyny alýar, şonuň netijesinde ony peýdalanmakdan alnan önüm we girdeji kärendeçiniň emlägi bolup durýar. Kärende kärhanasyna hojalygy ýöretmegiň hususy telekeçilik işi bilen kesekiniň emlägini dolandyrmagyň arasyndaky aralyk görnüşi hökmünde seredilip bilner. 

Tema 4. Önümçilik prosesini guramak

Amal önümçilik prosesi.
Önümçilik prosesleriniň klassifikasiýasy.
Utgaşdyrmagyň görnüşleri.

Önümçilik prosesi önümçiligiň özara baglanyşykly esasy, kömekçi we hyzmat etmek prosesleriniň we olaryň netijesinde başlangyç materiallaryň taýýar önümlere öwrülýän tebigy prosesleriniň jeminden ybaratdyr. Önümçiligiň barşynda işçi zähmet serişdeleriniň kömegi bilen zähmet predmetlerine täsir edip, olary taýýar önüme öwürýär. Özüniň gurluşy boýunça önümçilik prosesleri ýönekeý we çylşyrymly proseslere bölünýär. Bellibir obýekti taýýarlamagyň birnäçe yzygider amallaryndan ybarat bolan ýönekeý prosesden tapawutlylykda çylşyrymly proses wagt boýunça utgaşdyrylan ýönekeý prosesleriň jeminden durýar. 
Amal – önümçilik prosesiniň bölegi bolup, bir ýa-da birnäçe (brigada) işçiler tarapyndan bir ýa-da birnäçe iş ýerlerinde ýerine ýetirilýär we önümçilik obýektiniň üstünde geçirilýän birnäçe hereketlerden durýar.
Önümçilik proseslerini birnäçe alamatlar boýunça klassifikasiýa bölüp bolar. 

Önümçilik prosesleriniň klassifikasiýasy

	Klassifikasiýanyň alamatlary 
	Önümçilik prosesleriniň görnüşleri 

	Guramanyň çylşyrymlylygy 
	Ýönekeý 
Çylşyrymly 

	Täsiriň netijeleri 
	Tehnologik – zähmet predmetleriniň görnüşlerini, ölçegini we häsiýetini üýtgedýär 
Tehnologik däl – zähmet predmetleriniň görnüşlerini, ölçegini we häsiýetini üýtgetmeýär 

	Bellenen maksady we önüm öndürmek prosesindäki roly 
	Esasy 
Kömekçi 
Hyzmat etmek 

	Ýerine ýetirilýän tehnologik amallaryň häsiýeti 
	Taýýarlamak 
Işläp bejermek 
Ýygnamak 

	Tehniki taýdan abzallaşdyrylyş derejesi 
	El bilen 
Mehanizirlenen 
Awtomatlaşdyrylan 

	Tehnologik prosesleriň üznüksizlik derejesi 
	Diskret 
Üznüksiz 



Tutuşlygyna alanyňda önümçilik prosesini iki topara bölüp bolar: tehnologik topar – zähmet predmetleriniň görnüşlerini, ölçegini we häsiýetini üýtgedýär; tehnologik dältopar– ýokarda görkezilen häsiýetnamalary üýtgetmeýär.
Esasylara önümleri taýýarlamak bilen gönüden-göni bagly prosesler degişli edilýär, şol prosesleriň barşynda işlenip bejerilýän zähmet predmetleriniň görnüşleri, ölçegleri, içerki gurluşywe himiki düzümi üýtgeýär, şeýle hem ýygnama amallary geçirilýär. 
Kömekçi proseslere, düzgün bolşy ýaly, kärhanada sarp edilýän önümi taýýarlamak ýaly seredýärler: öz zerurlyklaryň üçin guraly we tehnologik abzallary öndürmek, abatlamak işlerini amala aşyrmak, öz zerurlyklary üçin energiýanyň ähli görnüşlerini işläp çykarmak we ş.m.
Hyzmat etmek prosesleri esasy önümçilige hyzmat etmäge gönükdirilendir: ähli materiallary we ýarym taýýar önümleri daşamak, ammarda ýerleşdirmekwe önümçilige bermek; esasy we kömekçi proseslerde peýdalanylýan materiallary we ýarym taýýar önümleri, abzallary, gurallary laboratoriýa synaglaryndan geçirmek we seljermek. 
Taslama önüm taýýarlanýan tapgyrda dürli usullar bilen şaýlary taslamak geçirilýär. Bu prosesler (kesmek, guýmak, sozmak,ülňülemek, guratmak we ş.m.) kärhana gelip gowuşýan materiallaryň we çig malyň görnüşini ilkinji gezek üýtgetmek bilen baglydyr.
Işläp bejeriş tapgyrynda ýarym taslanan önümler dürli usullar, ýagny basmak, kesmek, himiki, termiki usullar we işlenip bejerilýän ýarym taslanan önümleriň geomertiriki görnüşlerini, ölçeglerini ýa-da içerki häsiýetlerini we gurluşyny üýtgetmek bilen beýleki usullar arkaly işläp geçmek ýoly bilen taýýar böleklere öwrülýär, 
Ýygnama tapgyrynda aýry-aýry bölekleri (şaýlary) ýygnalýan birliklere (şaýlary ýygnamak), agregatlara birleşdirmek, soňra taýýar önüme öwürmek (umumy ýygnamak), sazlamak we synag etmek prosesleri amala aşyrylýar.
Tehniki taýdan enjamlaşdyrylyş derejesine baglylykda elde ýerine ýetirilýän (maşynlaryň we mehanizmleriň kömegi bolmazdan amala aşyrylýar), mehanizirlenen (ähli amallaryň ýa-da onuň bir böleginiň gol zähmetini ulanmazdan ýerine ýetirilýändigi bilen häsiýetlendirilýär) we awtomatlaşdyrylan (maşynlary we mehanizmleri dolandyrmagy goşmak bilen, ähli amallaryň işgärler gönüden-göni gatnaşmazdan ýerine ýetirilmegini üpjün edýär) prosesler görkezilýär.
Arasy kesilýän (diskret) önümçilik prosesleri tehnologik prosesiň barşynda arakesmeleriň bolmagyny göz öňünde tutýar. Arasy kesilmeýän prosesler arakesmesiz amala aşyrylýar, sebäbi bu önümiň hiliniň peselmegine we enjamyň ýagdaýynyň ýaramazlaşmagyna getirip biler (metallurgiýa we birnäçe himiki prosesler).
Önümçilik prosesi esasy elementleriň, ýagny zähmet serişdeleriniň, zähmet predmetleriniň we olary birleşdirýän işçi güýjüniň sazlaşykly we özara hereketinden ybaratdyr. Şeýle bolanda önümçilik işini guramak diýip onuň elementlerini giňişlikde we wagt boýunça utgaşdyrmagyň dürli görnüşlerine we usullaryna düşünilýär. Utgaşdyrmagyň görnüşleri we usullary dürli önümçilik şertlerinde  degerli tapawutlanýar, ýöne olaryň köp dürli bolmagynda önümçilik proseslerini guramak umumy ýörelgelere baglybolýar: 
1. Ýöriteleşme ýörelgesi. Her bir önümçilik birligine (seh, uçastok, iş ýeri) önümiň çäkli nomenklaturasyny ýa-da gurluş taýdan dürli-dürli bolan önümleri taýýarlamak üçin tehnologiýa taýdan birmeňzeş işleri ýerine ýetirmegi berkitmek. Ýerine ýetirilýän işleriň birmeňzeşlik derejesiniň ýokarlanmagy zähmet öndürijiligini ýokarlandyrmaga we önümçilik üçin harajatlary peseltmäge mümkinçilik berýän ýörite enjamlary, has öňdebaryjy tehnologiýany ulanmak üçin şertleri döredýär.
2.Deň ölçeglilik ýörelgesi. Deň ölçeglilik diýip  ähli önümçilik birlikleriniň – esasy we kömekçi sehleriň, bu sehleriň çäklerinde bolsa – uçastoklaryň we liniýalaryň, enjamlar toparynyň we iş ýerleriniň belli bir derejedäki geçirijilik ukybyna (belli bir wagtda belli bir derejedäki öndürijilige) düşünilýär. 
Esasy sehleriň deň belli bir derejedäki geçirijilik ukyby bar bolan enjamyň we meýdanlaryň mümkin bolan ýokary derejede peýdalanylan, häzirkizaman tehnologiýalarynyň we zähmeti guramagyň usullarynyň ulanylan mahalynda olar tarapyndan önümçilik maksatnamasyna laýyklykda zawodyň toplumlaýyn we deňölçegli önüm çykarmak talaplaryna laýyk gelýän  nomenklaturada, mukdarda we möhletlerde  önüm çykarylyp bilinjekdigini göz öňünde tutýar. 
Kömekçi sehleriň geçirijilik ukyby esasy sehleriň geçirijilik ukybyna laýyk gelmelidir. Hususan-da, kömekçi sehler olary kesiji we ölçeýji gurallar, abzallar, ştamplar, modeller we beýleki tehnologik enjamlar bilen gerek bolan möçberde we nomenklaturada, şeýle hem esasy sehleriň önümçilik prosesleriniň talaplary bilen şertlendirilen möhletlerde üpjün etmelidirler.
Hyzmat edýän hojalyklaryň geçirijilik ukyby  gözegçilik, ulag we ammar amallaryny ýerine ýetirmek bilen, esasy we kömekçi sehleriň bökdençsiz we sazlaşykly işini üpjün etmelidir. Enjamlary abatlamagyň we olara tehniki hyzmat etmegiň onuň kadaly hereket etmegi babatyndaky talaplara laýyk gelmegi zerurdyr.
3. Ugurdaşlyk ýörelgesi önümçilik prosesiniň aýry-aýry bölekleriniň bir wagtda ýerine ýetirilmegini göz öňünde tutýar, bu bolsa önümçilik sikliniň gysgalmagyny üpjün edýär.
4. Göni akymlaýynlyk ýörelgesi önümçilik prosesiniň ähli tapgyrlaryndan we amallaryndan – başlangyç materiallaryň önümçilige goýberilmeginden taýýar önüm çykarylmagyna çenli önümiň geçmeli iň gysga ýoluny üpjün etmegi göz öňünde tutýar. Şuňa laýyklykda kärhananyň çäginde jaýlaryň we desgalaryň özara ýerleşmegi, şeýle hem olarda esasy sehleriň ýerleşdirilmegi göniakymlaýynlyk talaplaryna we degişlilikde, önümçilik prosesiniň yzygiderliligine laýyk gelmelidir – materiallaryň ýarym taýýar önümleriň we önümleriň akymy, garşylyklaýyn we gaýdymlaýyn akym bolmazdan, güýjeýän we gysga görnüşde bolmalydyr.
5. Üznüksizlik ýörelgesi anyk önümleri önümçilik prosesinde amallara, amaliçi we çalşykara arakesmeleriň gysgaldylmagyny ýa-da iň pes derede bolmagyny göz öňünde tutýar.
6. Sazlaşyklylyk ýörelgesi wagtyň deň aralyklarynda önümiň birmeňzeş ýa-da barha köpelýän mukdarynyň çykarylmagyny we degişlilikde, şol wagt aralygynda önümçilik prosesiniň ähli tapgyrlarynda we amallarynda bu prosesiň gaýtalanmagyny göz öňünde tutýar.
7. Çeýelik ýörelgesi täze önümi çykarmaga geçmegiň ykjamlygyny häsiýetlendirýär; onuň durmuşa geçirilmegi enjamy gaýtadan sazlamak üçin sarp edilýän harajatlaryň we wagtyň azalmagyny üpjün edýär.
Önümçilik döwri diýip bir önümi (taslanan önümi, şaýlary, maşynyň böleklerini, apparaty, guraly) ýa-da önümleriň tapgyryny taýýarlamagyň önümçilik prosesiniň başlanýan we tamamlanýan wagtynyň arasyndaky senenama döwrüne düşünilýär. Önümçilik döwrüniň uzaklygy şulara baglydyr:
- obýektiň zähmeti talap edijiligine, ýagny, önümi taýýarlamak üçin zerur bolan, tehniki taýdan esaslandyrylan wagt kadalary bilen kesgitlenýän iş wagtyna;
- önümçilige bir wagtda goýberilýän zähmet predmetleriniň sanyna (tapgyryň möçberine);
- önümçilik prosesindäki arakesmeleriň dowamlylygyna;
- önümçilik prosesinde işlenip bejerilýän predmetiň hereketiniň kabul edilen görnüşine.
Önümçilik döwrüniň uzaklygy iş wagtyndan, tebigy proseslerden we arakesmelerden durýar. Iş wagtynyň dowamynda önümçilik prosesiniň barşynda zähmet predmetlerini ondan-oňa geçirmegiň barşynda olaryň görnüşleriniň, ölçeginiň, häsiýetleriniň üýtgemegi bolup geçýär. Iş wagty tehnologik amallar (tehnologik sikl), işlenip bejerilýän zähmet predmetlerini daşamak, hile gözegçilik etmek we ş.m. sarp edilýän wagty öz içine alýar.
Önümçilikde artykmaçlyk  gazanmak üçin on talap
1.Materillary we işi önümçilik konweýerine oýlanmazdan dykyşdyrmagyň ýerine ondan önümi ÇEKIP ALMALY.
2.Taslanan önümi ammarda üýşürip goýmagyň we ondan-oňa geçirmegiň ýerine öndürijiligi gowulandyrmak üçin çalt ÖNDÜRMELI we IBERMELI.
3. Artykmaç hereketleri we önümiň çykarylyşyna ýa-da hiline göni ýardam etmeýän hereketleri aradan aýryp, tabşyryk alnandan başlap önüm iberilýänçä sarp edilýän wagty AZALTMALY.
4.Öndürijiligi ýokarlandyrmak we sarp edijä önümiň ýokary funksionallygyny we ygtybarlylygyny üpjün etmek üçin konstruksiýanyň işlenip taýýarlanyşyny GOWULANDYRMALY.
5. Satyn alynýan çig malyň we materialyň önümiň birligi üçin sarp edilýän möçberini AZALTMALY.
6. Ýönekeýligi höweslendirmek we serişdeleriň sarp edilişini azaltmak bilen, önümçilik prosesini KÄMILLEŞDIRMELI.
7. Önümçilikdäki ýalňyşlary olaryň ýüze çykan wagtynda ANYKLAMALY we DÜZETMELI.
8.Maglumatlar we gözegçilik ulgamyny ÝÖNEKEÝLEŞDIRMELI, olary işläp taýýarlaýyş we önümçilik bilen utgaşdyrmaly.
9. Bilimleri alyşmak we netijeliligi artdyrmak maksady bilen, üpjün edijiler we serwis hyzmatyny edýän wekilhanalar bilen HYZMATDAŞLYK ETMELI.
10. Işiň önümleri işläp taýýarlamaga we olary sarp edijilere ibermäge degişli ähli ugurlarynda goşmaça gowulandyrmalary geçirmäge ÇALYŞMALY.
Önümçiligi guramaga degişli toplum çäreleriň görnüşi önümçilikdäki işleriň wagta görä alnyp barylmagy arkaly kesgitlenilýär. Olar yzygiderli-parallel we parallel-yzygiderli görnüşlidir. Önümçilik serişdelerini has amatly ýerleşdirip, olaryň oňaýly ulanylmagyna häzirki döwürde aýratyn üns berilýär. Çünki önümçiligi guramagyň usullary tehnikany we tehnologiýany netijeli ulanmaga mümkinçilikleri döredýär.
Önümçilikdäki işgärler we maddy serişdeler bilen ýokary öndürijiligi hem-de ykdysady netijeliligi üpjün etmek üçin öňde baryjy tehnika, tehnologiýa guramaçylygyň amatly görnüşi bilen utgaşdyrylmalydyr.
Önümleri bellenilen möhletde kesgitlenen mukdar we hil boýunça goýbermek üçin önümçiligi zähmet hem-de maddy serişdeleri bilen üpjün etmek guramaçylygy aňladýar.
Önümçiligi guramak maglumatlary toplamagy we olary seljermegi bir iş hasap edýär. Olaryň esasynda degişli işler ýerine ýetirilýär:
- jaýlary, desgalary we enjamlary ulanmak;
- önümçilik meýdançalaryny saýlap almak we önümçilik serişdelerini ýerleşdirmek;
- işgärleri iş orunlaryna berkitmek;
- önümçilik operasiýalaryny we iş toplumlaryny bellenilen tertip hem usul boýunça alyp barmak;
- gündelik meýilnamany, kadalary, zähmet hakynyň guralyşyny işläp düzmek;
- önümçiligi harajatlaryna, önümiň hiline we möçberine gözegçilik etmek.
Guramaçylykdaky toplum işler önümçiligi kesgitlenen ýol boýunça alyp barmagy üpjün edýän köpsanly çözgütleri kabul etmegi niýet edinýär. Önümçiligi guramakda örän möhüm we peýdaly usullaryň biri hem operasiýalary ylmy taýdan öwrenmekdir. Şu ugur önümçilik toplum işleriniň, esasan, hemme tapgyrlaryny we aňlatmalary öz içine alýar: enjamlar, serişdeler, tehnologik toplum işleri, işçi güýji, serişdeleriň, önümiň hem adamlaryň işdäki gatnaw ýoly, önümçilik toplum işleriniň dowamlylygy. Işleri barlamak üçin möhüm usullar ulanylýar: ähtimalllyk nazaryýeti, yzyna gaýdyş baglanyşyklar usuly, ykdysady-matematiki usullar we başgalar.
Işleri barlamagyň baş maksady – çözgütleri saýlap almak üçin iň oňat maglumatlar bilen öpjün etmekdir. Önümçiligiň düzüm böleklerden gurluşy kärhanalaryň, önümçilik bölümleriniň kuwwatyny we onuň düzümini suratlandyrýar. Önümçiligiň düzüm gurluşy onuň ýöriteleşdirilişine esaslanýar. Önümçilik tehnologiýasy boýunça önümlerde we jaýlarda ýöriteleşdirilýär. Şolara görä hem düzüm gurluşlar teklip edilýär. Önümçiligi amatly guramak üçin uly möçberde maýa goýumlar talap edilmeýär, emma zähmet öndürijiligi mesemälim ýokarlanýar, önümiň taýýarlanylýan wagty gysgalýar we çykarylýan önümiň özüne düşýän gymmaty ep-esli aşak düşýär.
Häzirki döwürde önümçiligiň guralyşy tehniki prosesiň ösüşini çaltlandyrmaga täsir edýär, ol diňe tehnikany oňat ulanmaga ýardam etmän, eýsem tehnikada we tehnologiýada özgertmeleriň geçmegi üçin şert döredýär. Mysal üçin, köpçülikleýin önümçiligi yzygiderli usullar esasynda guramak birnäçe işlere ukyply stanoklaryň, köpsanly ulag enjamlarynyň, şol sanda, konweýerleriniň dürli görnüşleriniň ýüze çykmagyna getirdi.
Häzirki zaman tehnologiýa enjamlary has çylşyrymly we dürli görnüşlidir. Prosesiň çaltlykda ösmegi, çykarylýan önümleriň görnüşleriniň, olary taýýarlamak üçin ýörite öndürilen enjamlaryň tiz köpelmegine getirýär. Ondan hem başga maşynlary taýýarlamak ugurda olaryň köpçülikleýin önümçilikde däl-de, toparlaýyn çykarylmagy agdyklyk edip başlady. Mysal üçin, ABŞ-da maşynlaryň we enjamlaryň anyk görnüşleriniň 85-90 % kiçi tapgyrly adaty önüçilikde 25 sanly möçberde taýýarlanylýar. Şeýlelik bilen, häzirki zamanda, önümçiligi guramakda şu aýratynlyklar häsiýetlidir:
- işiň usulyýetini kämilleşdirmek;
- ulgamlaýyn, toplumlaýyn çemeleşmäni ornaşdyrmak;
- önümüiligi guramakda kompýuterleri we beýleki elektron gurallary giňden ulanmak.
Önümçiligi guramagyň häzirki döwürde esasy maksady önümçiligiň harajatlaryny tygşytlamak we önümiň bäsdeşlige ukyplylygyny pugtalandyrmakdyr. Olary amala aşyrmagyň esasy maksady öndürijiligiň harajatlaryny tygşytlamak we önümiň bäsdeşlige ukyplylygyny pugtalandyrmakdyr. Olary amala aşyrmagyň esasy wezipesi öndürijiligi ýokarlandyrmak we zähmeti güýçli depginde alyp barmakdyr. Şulara baglylykda, önümçiligi guramak bilen meşgullanýan işgärleriň işinde zähmetiň oýlanşykly guralyşy möhüm orun tutýar. Şu ugurda zähmetiň hili barada aýtmak ýerliklidir. Zähmetiň hili diýlip işgärleriň möhüm şahsy isleglerini kärhanada zähmet çekmek arkaly kanagatlandyrmak mümkinçiligine aýdylýar. Zähmetiň hil sypatlary şu aňlatmalardan ybarat:
- işiň gyzykly bolmagy;
- işçileriň zähmetini adalatly sylaglamak we olaryň zähmetini ykrar etmek;
- iş ýeriniň arassa, galmagalsyz we oňat ýagty bolmagyny gazanmak;
- ýolbaşçylaryň gözegçiligi az geçirilmelidir, emma zerurlyk ýüze çykanda ol ähli halatda ýerine ýetirilmelidir;
- işçileri özlerine degişli işleriň çözgütlerini taýýarlamaga gatnaşdyrmak;
- işiň kepilligi we işgärler bilen dostlukly aragatnaşyklary üpjün etmek.
Önümçilik prosesi, kärhananyň iş ýörelgesiniň esasy bolup, toplumlaýyn ehanizasiýanyň we awtomatizasiýanyň ornaşdyrylmagy, zähmediň ylmy taýdan guralmagy, ylmyň tehnikanyň täze gazananlary hasaba alnyp gurulmalydyr.
Önümçilik sikli - wagt içinde önümçilik prosesini ölçemek üçin peýdalanylýan görkezijidir. Sikliň dowamlylygy kalendar wagty bilen kesgitlenilýär. Önümçilik sikliniň dowamlylygy, esasanda tehniki taýdan ösüş derejesine, şol sanda önümçilik operasiýalarynyň mehanizasiýasyna we awtomatizasiýasyna, peýdalanylýan tehnologiýa we zähmetiň guralyşyna baglydyr.
Önümçilik prosesi, zähmet predmetiniň ýagdaýyny yzygiderli üýtgetmekden ybarat bolup, onuň görnüşini materialdan başlap, tä öňünden berlen, kesgitlenen önüme çenli giňişlikde we wagtyň dowamynda üýtgedýär. Önümçilik prosesi önümiň san we hil taýdan artdyrylmagynyň esasy özeni bolup durýar. 	

	Prosesi durmuşa geçirmegiň
usullary:
1. Maksatlaryň differensialy

6. Kadalaryň we düzgünleriň

Önümçilik hadysasy esasan aşakdakylar bilen häsiýetlendirilýär:
- önümçilik serişdeleriniň eýesi;
- önümçilik agzalarynyň öz içindäki we toparlaryň arasyndaky gatnaşyk;
- önümçilik agzalarynyň döwlet bilen gatnaşygy - antogonistik we antogonistik däl gatnaşyklar; her kimiň öz funksiýasyna bolan gatnaşygy; önümçilik serişdelerine, önümçilik tehnologiýasyna gatnaşyk.
Her bir kärhana çylşyrymly strukturany düzýär, ýa-da başgaça aýdaňda, ulgamyň strukturasyny düzýär. Ulgamyň strukturasy - bu onuň içki gurluşydyr, meselem kärhana çylşyrymly ulgam hökmünde, kesgitli önümçilik strukturasyny düzýär (bölümleriň sany, işgärleriň sany, stanoklaryň sany).
Pudagyň önümçiligi guramak boýunça önünde durýan wezipeleri:
1) Önümçiligi mundan beýläkde ýöriteleşdirmek;
2) Ylmy-tehniki prosesi ösdürmek, geljekgi önümçiligiň esasyny ylmy taýdan guramak, taýýarlamak;
3) Zähmet öndürijiligini gowulandyrmak, ýagny, önümçilikdäki maşynlaryň ulanylyş iş öndürijiligini, onuň nazary iş öndürijiligine maksimal ýakynlaşdymak.
Önümçilik prosesini guramagyň prinsipleri. Önümçiligi guramak, önümçiligiň gyşarnyksyz ösüşini gazanmak we onuň netijeliligini ýokarlandyrmak üçin janly zähmetiň maddy elementler bilen amatly birleşdirilişini üpjün edýän çäreleriň toplumyny özünde jemleýär.
Esasy önümçilik prosesini guramagyň wajyp meseleleriniň biri bolup: tehnologiki operasiýalaryň ýerine ýetirilişiniň amatly usullaryny we ugurlaryny kesgitlemekden, önümçilik prosesleriniň operasiýalara bölünmeginden, sehler we bölümler boýunça peýdalanylýan enjamlaryň dogry ýerleşdirilişinden, önümiň deňölçegli çykmagyny maksat edinip, sehleriň we bölümleriň takyk özara baglanyşygyny üpjün etmekden ybaratdyr.
Önümçiligiň guralyşynyň formasynyň saýlanylyşy, önümçiligiň üznüksizligini üpjün etmäge tabyn bolmalydyr.
Üznüksizlik, köp derejelerde önümçiligiň proporsionallylygynyň, paralelliliginiň we sazçlaşygynyň hasabyna üpjün edilýär. 
Proporsionallyk prinsipi şu esasy şertleri kanagatlandyrmaly: ýagny, dürli önümçilik operasiýalaryny ýerine ýetirýän işçileriň sany, şol operasiýalaryň zähmet sygymlylygyna proporsional bolmalydyr; sehde, bölümde enjamlaryň ýerleşdirilişi, işiň kesgitlenen tehnologiki yzygiderliligine tabyn bolmalydyr; stanoklaryň kysymyny, olaryň kuwwatlylygyny we sanyny, enjamlarda ýerine ýetirilen işiň takyk zähmetsygymlylygy esasynda kesgitlemek gerekdir. Diňe şu talaplary berjaý edilende, oturdylan enjamlaryň doly ýüklenilmegi we grafik boýunça onuň işiniň üpjün edilmegi mümkin bolar.
Sazlaşyklylyk prinsipi, deň wagt aralygynda birmeňzeş netijeliligi almagy öz içine alýar. Önümçiligiň sazlaşyklylygyny üpjün etmek üçin wajyp şertler bolup, her bir takyk operasiýa üçin wagtyň sarp edilişiniň hemişeligi we deňligi hyzmat edýär. Önümçilik prosesleriniň hemişeligini we akyş tertibini üpjün etmek üçin, maşynyň peýdalanylyşynyň we zähmete sarp edilişiniň kesgitlenen proporsiýasynyň dogry gaýtalanmagy zerurdyr.
Dürli operasiýalaryň ýerine ýetirilişiniň paralelligi, ahyrky netijeliligi gazanmaga, wagtyň gysgaldylmagyna zerur şertler bolup durýar. Çylşyrymly köp operasiýaly zähmet prosesinde, haçanda bir wagtda köp adamlar işleýän bolsa, olaryň arasyndaky dürli operasiýalar şeýle paýlanylmaly, ýagny bir wagtda birnäçe ýerine ýetirijileri arkaly amala aşyryp, bolýandygyny göz öňünde tutmaly. Mysal üçin haçanda maşynyň ýygnalyş liniýasynda, bejergiden soň, olaryň komplektliligi düzülýän bolsa, ýakyn ýerleşen bölümde maşyn böleklerini ýygnamak işleri, mehaniki sehde şaýlaryň işlenilip bejerilişi, demirçi we kebşirleýji bölümlerde bolsa, şaýlary taplama we kebşirleme işleri alnyp barylýar.
Kärhananyň klassifikasiýasy. Işiň käbir görnüşlerini alyp barmak üçin, kärhana degişli döwlet edaralaryndan ygtyýarnama – resmi taýdan resminama almaly bolýar, şonuň esasynda bellibir möhletiň dowamynda işiň bu resminamada görkezilen görnüşini amala aşyrmaga rugsat berilýär we işiň şu görnüşini amala aşyrmagyň şertleri kesgitlenýär. 
Mysal üçin, nebiti, gazy we olary gaýtadan işlemekden alnan önümleri saklamak üçin Nebit we gaz senagaty ministrliginden, senagat galyndylaryny we beýleki galyndylary ikinji gezek peýdalanmak, bir ýerde saklamak, ondan-oňa geçirmek we ýerleşdirmek üçin Tebigaty goramak ministrliginden, halkara derejesinde syýahatçylyk işini alyp barmak üçin syýahatçylyk baradaky döwlet komitetinden rugsat almak talap edilýär. 
Kärhananyň hereket etmeginiň şertleriniň (salgyt möçberleriniň, esasy serişdelerden ulanyş tutumyny almagyň görnüşiniň, gümrük ýygymlarynyň we ş.m.) işiň häsiýetine we aýratynlyklaryna bagly bolup durýandygy sebäpli, işiň kärhananyň tertipnamasynda ýazylyp bellenen ugurlarynyň sanawynyň ýokary ähmiýeti bardyr. Şunuň bilen bir wagtda döwlet, möhüm makroykdysady proporsiýalary düzgünleşdirmek maksady bilen, halk hojalygynyň we senagatyň ileri tutulýan pudaklarynyň kärhanalary üçin ol ýa-da beýleki ýeňillikleri girizip biler. Şol sebäbe görä, ýurdumyzyň we daşary ýurtlaryň standartlarynda kärhananyň (ýuridik şahsyň) bellige alynýan wagtynda ykdysady işiň degişli görnüşiniň ýazylyp bellenmegi göz öňünde tutulýar. Şu maksatlar üçin ykdysady işiň görnüşleriniň umumydöwlet klassifikatory (YIGUK) peýdalanylýar, ol işiň görnüşleriniň halkara standart pudaklaýyn klassifikasiýasy (IGHSPK) bilen laýyk getirilendir. Serişdeleriň (enjamlar, işçi güýji, tehnologiýalar, çig mal, energiýa, maglumat serişdeleri) önüm öndürmek (hyzmat etmek) maksady bolan önümçilik prosesine birleşdirilýän mahalynda ykdysady iş ýüze çykýar.
Ykdysady işiň görnüşleriniň klassifikasion alamatlary hökmünde YIGUK-da işiň ulgamyny, önümçilik prosesini (tehnologiýasyny) we ş.m. häsiýetlendirýän alamatlar peýdalanylýar. Goşmaça alamat hökmünde (şol bir önümçilik prosesiniň çäklerinde) «Peýdalanylýan çig mal we materiallar» alamaty görkezilip bilner. Ýurduň hasabatlylygynda günbataryň klassifikasiýa standartlaryny peýdalanmaga geçilmegi ýurtda bolup geçýän gurluş üýtgetmelerine Ýewropa ýurtlarynyň halk hojalygyndaky üýtgemeler bilen baglylykda baha bermäge mümkinçilik berýär. YIGUK ykdysady işiň görnüşleriniň olaryň JIÖ öndürmäge hakyky goşandy boýunça hasaba alynmagyny hem üpjün edýär we bitewi halk hojalyk önümçilik ulgamyny könelişen görnüşde maddy we maddy däl önümçilik ulgamlaryna, hyzmatlar ulgamlaryna – bazar we bazar däl ulgamlara bölmekden çekilmäge mümkinçilik döredýär. Şunuň ýaly klassifikasiýa döwletleriň her birinde bardyr. Islendik klassifikasiýa döwrüň geçmegi bilen gaýtadan seredilýär, bu bolsa önümçilikdäki differensiasiýa prosesini görkezýär, ýagny täze önümçilikleriň we işiň görnüşleriniň ýüze çykyşyny, köneleriniň ýatyp galýandygyny, ýagny, zähmetiň jemgyýetçilik bölünişiniň ösüşi bilen şertlendirilen yzygiderli prosesi görkezýär. 
Häzirki zaman önümçiligi özara baglanyşykly birnäçe pudaklardan we önümçiliklerden ybaratdyr. Bir pudagy beýleki pudakdan tapawutlandyrýan esasy alamatlar şulardan ybaratdyr: öndürilýän önümiň ykdysady maksady, sarp edilýän çig malyň we materiallaryň häsiýeti, önümçiligiň tehniki binýady we peýdalanylýan tehnologik prosesler, işgärleriň hünärlilik düzümi. Şu alamatlar boýunça aýry-aýry önümçilikler hem tapawutlandyrylýar. Şeýlelikde, senagat pudagy özleri üçin ýa öndürilýän önümiň bir maksadynyň bolmagy ýa-da ulanylýan tehnologik prosesleriň umumylygy ýa-da gaýtadan işlenýän çig malyň birmeňzeşligi häsiýetli bolan senagat kärhanalarynyň jeminden ybaratdyr. 
Kärhanany haýsydyr bir pudaga degişli etmek üçin getirilen ähli alamatlaryň bolmagy hökman däldir. Ykdysady iş tejribesinde agdyklyk edýän bir alamat peýdalanylýar. Meselem, maşyn gurluşygyň haýsydyr bir pudagyny emele getirmek üçin ýa önümiň bellenen maksadynyň umumylygy (stanok gurluşygy) ýa-da tehnologik amallaryň birligi (galwaniki ýa-da lak-reňk çalmak) hasaba alynýar. Maşyn gurluşygyň ol ýa-da beýleki pudagyna goşulýan kärhanalar, köplenç halatda,zähmet gurallary hökmünde peýdalanylýan önümleri ýa-da tehniki taýdan çylşyrymly, uzak möhletli peýdalanylýan harytlary öndürýärler. Azyk senagatyna birleşen kärhanalar we önümçilikler azyk önümlerini taýýarlaýarlar. Metallurgiýa kärhanalaryny birleşdirmegiň esasynda tehnologik prosesiň umumylygy goýlandyr. Agaç işläp bejerýän senagat gaýtadan işlenýän çig malyň umumylygynyň esasynda emele getirilýär.
Senagat pudaklaryny emele getirmek bellibir şertleriň bolmagyny talap edýär, olaryň iň möhümleriniň biri hem önümiň şu görnüşini ýerleşdirmek üçin sygymly bazaryň bolmagydyr. Islegiň ujypsyz bolmagy önümiň netijeli öndürilmegini we onuň ýerleşdirilmegini üpjün edýän kärhanalary döretmäge mümkinçilik bermeýär. Elbetde, bu ýörelge aýry-aýry ýagdaýlarda berjaý edilmän bilner. 
Ikinji möhüm şert degişli tebigy serişdeleriň bolmagy bolup durýar. Düzgün bolşy ýaly, bu senagatyň kömür, gaz, nebit çykaryjy we beýleki bir (mono) önüm öndürýän pudaklarydyr. 
Ykdysady nazarýetde we tejribede senagat pudaklaryny klassifikasiýa bölmegiň esasynda goýlan aşakdaky esasy alamatlar peýdalanylýar: 
- önümiň funksional maksady; 
- önümçiligiň monopoliýalaşma derejesi; 
- ykdysady özboluşlylyk. 
Önümiň bellenen maksady nukdaýnazaryndan tutuş senagat esasy gaznalaryň, dolanyşyk gaznalarynyň elementlerini, sarp edilýän zatlary (predmetleri) öndürýän pudaklara bölünýär. 
Önümçiligiň monopoliýalaşma derejesi boýunça ähli pudaklar doly bäsleşige ukyply, monopolistik, monopolistik bäsleşikli we oligopolistik pudaklara bölünýärler. 
Doly bäsleşige ukyply pudaklara her biri bäsdeşleriniň harytlarynyň ýerini doly tutup bilýän harytlary öndürýän we bazara çykarýan köpsanly kärhanalardan durýan pudaklar degişlidir. Şunda her bir kärhananyň teklibiniň möçberi teklibiň umumy möçberiniň ujypsyz bölegini (1%-den köp däl) düzýär we emele gelen baha täsir edip bilmeýär. Doly bäsleşige ukyply pudaklar üçin düzümiň durnukly däldigi häsiýetlidir, çünki her bir kärhananyň bazaryň konýunkturasyna garamazdan, pudaga erkin girmek we ondan çykmak mümkinçiligi bardyr. 
Monopolistik pudak önümiň bir görnüşini öndürmegi we bazara çykarmagy amala aşyrýan bir kärhanadan durýar. Monopolistik pudaklaryň harydyň bazardaky möçberine, önümiň bahasyna gözegçilik etmäge we bazara bäsdeşleriň girmegine päsgelçilik bermäge mümkinçiligi bolýar. 
Bazarda bäsdeşleriň peýda bolmagynyň öňüni almak döwletden önümiň (hyzmatlaryň) şu görnüşini öndürmäge aýratyn hukuklary almagyň, eýelerine şu önümi öndürmäge we satmaga aýratyn hukuklary berýän täze önümler we tehnologiýalar üçin patentleriň we awtorlyk hukuklarynyň hasabyna üpjün edilýär. Monopol bazarda täze oýunçylaryň peýda bolmagy üçin päsgelçilik bolup, iri maýa goýumlarynyň zerurlygy çykyş edýär (nazary taýdan ugurdaş ulgamlar boýunça gazy akdyrmagy üpjün edýän korporasiýanyň Gazprom bilen bäsleşigini göz öňüne getirip bolar, ýöne ägirt uly möçberlerde maýa goýumlaryň talap edilýändigi sebäpli ony durmuşa geçirmek iş ýüzünde mümkin däldir). 
Monopolistik bäsleşikli pudakbellibir derejede, ownuk, dürli görnüşdäki önümleri öndürýän köp sanly kärhanalaryň bolmagy bilen häsiýetlendirilýär. Her bir firmanyň önüminiň mahsus aýratynlygy bar hem bolsa, sarp ediji onuň ýerini tutýan harydy ýeňil tapyp we öz islegini oňa gönükdirip biler. Pudaga girýän kärhanalar biri- biri bilen bäsleşýärler we bazaryň köp bolmadyk bölegine (1-den 10%-e çenli) eýeçilik edýärler. Emma differensirlenen önümiň çykarylmagy bellibir monopolistik häsiýeti üpjün edýär we bahalar bellenende we önümçiligiň möçberleri kesgitlenende bäsdeşleriň pikirine üns bermezlige mümkinçilik berýär. 
Oligopolistik pudak monopolistik bäsleşikli pudakdan özünde bazaryň ep-esli bölegine eýeçilik edýän çäkli kärhanalaryň bardygy bilen tapawutlanýar, bu bolsa önümiň çykarylýan möçberleri we bahasy kesgitlenende, olaryň özara baglylygyny şertlendirýär we bazar bahalarynyň hem-de pudaklaýyn teklibiň möçberiniň ýokary derejede durnuklylygyny üpjün edýär. 
Pudaklary önümçiligiň aýry-aýry kärhanalarda jemlenmegi alamaty boýunça klassifikasiýa bölmek hökümete bazar ýagdaýyna baha bermäge, degişli pudak edaralaryna bolsa bazary düzgünleşdirmek boýunça çäreleri işläp taýýarlamaga we onda (bazarda) monopolistik meýilleriň ösüşine garşy durmaga mümkinçilik berýär. 
Senagat pudaklary olara girýän kärhanalaryň ykdysady özboluşlylygy alamatlary boýunça hem klassifikasiýa bölünýär, hususan-da: 
1.Önümçilik çykdajylarynyň gurluş düzüminiň umumylygy. Pudaklar we önümçilikler materialy köp talap edýänlere (kärhananyň önüminiň özüne düşýän gymmatynda maddy harajatlar agdyklyk edýär – azyk senagaty, gara metallurgiýa), energiýany köp talap edýänlere (ýangyç we energiýa üçin harajatlar – alýumin senagaty), zähmeti köp talap edýänlere (zähmet haky üçin harajatlar we sosial zerurlyklar üçin geçirimler – çaphana), gaznany (esasy serişdäni) köp talap edýänlere (ulanyş tutumlary – gaz we nebit çykaryjy senagat) bölünýär. 
2.Esasy önümçilik gaznalarynyň (serişdeleriniň) gurluş düzüminiň umumylygy. Kärhanalaryň esasy önümçilik gaznalarynyň (serişdeleriniň) gymmatynyň gurluş düzüminde esasy orny jaýlar (gurluşyk materiallary, et-süýt senagaty), desgalar (ýangyç), geçiriji enjamlar (elektroenergetika), iş maşynlary (maşyn gurluşygy, ýeňil senagat) we ş.m. 
3. Önümçilik görnüşleriniň umumylygy(aýratyn, köpçülikleýin, tapgyrlaýyn önümçilik). 
Pudaklaryň arasyndaky bellibir önümçilik baglanyşyklaryny görkezýän mukdar häsiýetnamalary senagatyň pudaklaýyn gurluş düzüminiň beýany bolup durýar. 
Senagatyň gurluş düzümine üç derejede seredilip bilner: makro, mezi we mikro gurluşlar. 
Senagatyň makrogurluşy diýip senagatyň toplumlaýyn pudaklarynyň „birleşdirilen“ pudaklarynyň arasyndaky gatnaşyga we özara baglanyşyklara düşüneris (gara metallurgiýa, ýangyç senagaty, maşyn gurluşygy hem-de metal işläp bejeriş we ş.m.). 
Mezogurluşy«birleşdirilen» pudaklaryň düzümine girýän senagat pudaklary emele getirýär. Mysal üçin, maşyn gurluşygy we metal işläp bejeriş stanok gurluşygy we instrumental senagaty, elektrotehniki, awtomobil, podşipnik senagatyny we beýlekileri, azyk senagatyny – et-süýt, gant, ýag senagatyny öz içine alýar. 
Mikrogurluş kiçi pudaklary we senagat önümçiliginiň aýry-aýry görnüşlerini öz içine alýar. 
Senagatyň gurluş düzümine seljerme geçirilende, önüm öndürmegiň möçber görkezijileri, esasy önümçilik serişdeleriniň, maýa goýumlaryň ululygy we işleýänleriň sany peýdalanylýar. Pudaklaryň mukdar gatnaşygyny önümçiligiň möçber görkezijisi has laýyk häsiýetlendirýär, sebäbi birinji nobatda bizi haýsydyr bir pudagyň ýa-da ykdysady işiň görnüşiniň senagat önümçiligine gatnaşma paýy gyzyklandyrýar. Ykdysady işiň görnüşleriniň gatnaşygy baradaky goşmaça maglumatlar esasy önümçilik serişdeleriniň gymmatynyň ýa-da işleýänleriň sanynyň gatnaşygyny berýär. Bazar gatnaşyklaryna geçilýän şertlerde ykdysady işiň görnüşiniň býujetleriň ähli derejelerine salgytlaryň gelip gowuşmagyndaky paýynyň görkezijisi peýdalanylyp bilner, bu degişli derejäniň býujetiniň emele getirilmeginde olaryň ornuna baha bermäge mümkinçilik berýär. 
Dürli görkezijiler boýunça pudaklaýyn gurluş düzümine geçirilen seljerme ol ýa-da beýleki pudaklaryň kärhanalarynyň işiniň netijeliligine baha bermäge mümkinçilik berýär. Mysal üçin, senagat önümçiliginde azyk senagatynyň paýy maşyn gurluşygyna garanyňda iki esse, işleýänleriň sany boýunça bolsa 6 essä golaý az hem bolsa, olaryň býujetiň girdeji bölegini emele getirmekdäki ähmiýeti birmeňzeşdir.

Tema 5. Kärhananyň önümçilik gurluşy

Kärhananyň önümçilik birlikleri.
Tehnologik  gurluşy.

Kärhananyň bilelikde alnan önümçilik birlikleri (esasy, kömekçi we hyzmat edýän birlikler) we olaryň arasynda aragatnaşyklar önümçilik gurluşyny emele getirýär. Ol köp babatda zähmet öndürijiliginiň derejesini, maddy serişdeleri we tehnikany peýdalanmagyň netijeliligini kesgitlemek bilen, degişli önümçilik şertlerinde kärhananyň ykdysadyýetine düýpli täsir edýär. 
Kärhananyň önümçilik birliklerine şular degişlidir:
- kärhana tarapyndan çykarylýan esasy önümiň taýýarlanýan sehleri we uçastoklary;
- beýleki taraplardan alynýan toplaýyş önümleriniň, materiallaryň we ýarym taýýar önümleriň, ätiýaçlyk şaýlarynyň gözegçilik barlagynyň we synagynyň geçirilýän laboratoriýalary;
- tehnologik zerurlyklar üçin energiýa işläp çykarýan sehler. 
Düzgün bolşy ýaly, kärhananyň esasy gurluş birligi seh bolup durýar, bu guramaçylyk we tehnologik taýdan aýrybaşga bölüm bolup, onda önümler (ýa-da olaryň bölekleri) öndürilýär, önümçilik prosesiniň belli bir tapgyry ýerine ýetirilýär. Käbir uly bolmadyk kärhanalaryň sehsiz gurluşy bolýar, ýagny olar kiçi önümçilik birliklerinden – aýry-aýry önümçilik uçastoklaryndan ýa-da liniýalaryndan durýar. Sehler özbaşdak we doly hukukly birlikler bolup durýarlar we olara kärhananyň maliýe gurluşynda jogapkärçilik merkezi hökmünde seredilip bilner.
Mysal üçin senagatda sehleri şu toparlara bölüp bolar:
1. Esasy sehler – ýerlemek üçin niýetlenen önümleri taýýarlamak boýunça amallary amala aşyrýarlar. Maşyn gurluşykda olara önümleri taslaýan (guýma, demirçilik-ştamplaýyş, demirçilik-basyş), işläp berjeriş (mehaniki, agaç işläp bejeriş, termiki, galwaniki, lak-reňk, gorag we bezeg şaýlary goýulýan sehler), ýygnama (agregat we önümleri gutarnykly ýygnama sehleri) synag sehleri degişlidir. 
2.Kömekçi sehler – esasy sehleri zerur bolan gurallar, abzallar bilen üpjün edýärler, tehnologik enjamlara tehniki taýdan hyzmat edýärler we olary abatlamak işlerini ýerine ýetirýärler, kärhanany energiýa we ýylylyk bilen üpjün edýärler we ş.m. Energetika (bug gazanlary, kompressor stansiýalary, elektrostansiýalar we transformator kiçi stansiýalary), gurallar (modeller, ştamplar we abzallar, kesiji we ölçeýji gurallar) we abatlaýyş (abatlaýyş-mehaniki, abatlaýyş-gurluşyk, standart däl enjam) kömekçi sehler.
3.Hyzmat edýän sehler – esasy we kömekçi sehlere ulag hyzmatlaryny etmek, çig maly, ýarym taýýar önümleri, taýýar önümleri saklamak hyzmatlaryny etmek boýunça, energiýa bermek boýunça amallary ýerine ýetirýärler – ammar, ulag birlikleri we ş.m.
Konstruktorçylyk we tehnologik birlikler, ylmy-barlag bölümleri we laboratoriýalar kärhananyň önümçilik gurluşynda aýratyn orun eýeleýärler. Olaryň işleriniň bir bölegi innowasion prosesiň aýry-aýry tapgyrlarynda – YBTKI-nde, önümçiligi tehnologiýa taýdan taýýarlamakda jemlenendir, şunuň bilen önümiň we tutuş kärhananyň bäsleşige ukuplylygy üpjün edilýär.
Sehleriň içerki önümçilik gurluşy bardyr, içerki gurluş diýip olarda bar bolan önümçilik uçastoklarynyň, kömekçi we hyzmat edýän birlikleriň düzümine, olaryň önümçilik aragatnaşyklarynyň görnüşlerine düşünilýär.  
Önümçilik uçastogy – önümçilik amallarynyň belli bir derejede aýrybaşgalaşdyrylan böleginiň amala aşyrylýan iş ýerleriniň toparyny birleşdirýän gurluş birligi. Uçastoklaryň düzümi, sany we olaryň arasyndaky önümçilik aragatnaşyklary sehleriň sanawyny we tutuş kärhananyň önümçilik gurluşyny kesgitleýär.
Kärhananyň önümçilik gurluşynyň ilkinji bölegi iş ýeri bolup durýar, bu önümçilik meýdançasynyň  işçiniň ýa-da işçiler toparynyň degişli enjamlary we tehnologik abzallary peýdalanmak bilen önümi taýýarlamak ýa-da önümçilige hyzmat etmek boýunça  aýratyn amaly ýerine ýetirýän bölegidir. Iş ýerleriniň sany we sanawy önümleri taýýarlamagyň tehnologiýasy, zähmet bölünişiniň derejesi, önümiň öndürilen möçberi we ony taýýarlamagyň zähmet talap edijiligi bilen kesgitlenýär. Iş ýeri ýönekeý (bir işçi enjamyň birine hyzmat edýär), köpstanokly (bir işçi enjamlaryň birnäçesine hyzmat edýär), toplumlaýyn (işçiler topary bir agregata hyzmat edýär) bolup biler.
Önümçilik gurluşy, guramaçylyk gurluşy ýaly, kärhana döredilende  emele getirilýär we ol täze önümleri öndürmäge geçende üýtgedilýär. Önümçilik gurluşy önümçilik prosesini gurmagyň guramaçylyk görnüşine (ýagny onuň kärhananyň sehleriniň we uçastoklarynyň arasynda paýlanyşyna), işiň tehniki-ykdysady görkezijilerine we tutuş kärhanany we onuň aýry-aýry sehlerini dolandyryş edaralarynyň gurluşyna degerli täsir edýär.
Zawodyň içinde ýöriteleşmegiň görnüşine we kärhanada kooperirlenmäniň derejesine baglylykda önümçilik gurluşynyň üç tipi tapawutlandyrylýar (2.10 surat).
1.Predmetleýin gurluş: esasy sehler we olaryň uçastoklary her bir (uçastok, liniýa) tarapyndan bir önümi ýa-da önümler toparyny ýa-da olaryň böleklerini taýýarlamak alamaty boýunça gurulýar. Bir sehde  dürli görnüşdäki birnäçe tehnologik prosesler birleşýär, önümi taýýarlamak boýunça amallaryň ählisini ýa-da esasy toplumyny ýerine ýetirmek üçin düpli tipdäki enjamlar jemlenýär. Gurluşyň şunuň ýaly tipi iri tapgyrlaýyn we köpçülikleýin önümçilik (awtomobil gurluşygy) üçin häsiýetlidir.
Predmetleýin gurluşyň artykmaçlyklaryna şular degişlidir: zawodyň içinde kooperasiýanyň azalmagy we ýönekeýleşmegi, önümçilik sikliniň uzaklygynyň gysgalmagy, işgärleriň işiň hili üçin, birlikleriň ýolbaşçylarynyň bolsa degişli mukdarda we bellenen möhletlerde kesgitlenen hildäki önümleriň taýýarlanmagy üçin jogapkärçilikleriniň ýokarlanmagy, önümçiligi meýilnamalaşdyrmagyň ýönekeýleşmegi; önümçiligiň üznüksizlik usullarynyň, ýokary öndürijilikli enjamlaryň, önümçilik proseslerini toplumlaýyn awtomatlaşdyrmagyň we mehanizirlenmegiň ulanylmagy. Bu artykmaçlyklaryň ählisi önümçiligiň netijeliliginiň ýokarlanmagyna getirýär. 
2. Tehnologik gurluşda sehler belli bir tehnologik prosesleri (guýma, mehaniki, galwaniki, ýygnama we şuňa meňzeş sehler) ýerine ýetirmekde ýöriteleşýärler. 
Olarda adatça taslanan önümleriň we şaýlaryň ähli nomenklaturasy taýýarlanýar ýa-da önümler ýygnalýar. Önümçiligiň geriminiň giňelmegi bilen tehnologiýa taýdan ýöriteleşme hem çuňlaşýar (iri, orta we kiçi guýma sehleri, polat we reňkli metal guýulýan sehler we ş.m.). Şunuň ýaly gurluşlaryň artykmaçlyklaryna önümçilik bölümine ýolbaşçylyk etmegiň ýeňilligini, önümleriň bir nomenklaturasyndan beýleki nomenklatyrasyna tiz geçmek mümkinçiligini degişli edýärler. Tehnologik önümçilik gurluşyna ýetmezçilikler hem mahsusdyr: zawodyň içindäki kooperasiýanyň çylşyrymlylygy, ýokary öndürijilikli enjamlary ulanmagyk mümkinçiliginiň çäkliligi, ýolbaşçylaryň we işgärleriň şahsy jogapkärçiliginiň peselmegi. Şunuň ýaly gurluş önümçiligiň aýratyn we ownuk tapgyrlaýyn tipleriniň önümiň dürli görnüşli we durnukly däl nomenklaturasyny çykarýan kärhanalary üçin häsiýetlidir.
3.Garyşyk (predmet-tehnologik taýdan) önümçilik gurluşy şol bir kärhanada predmet boýunça wetehnologik alamat boýunça gurnalan sehleriň ýa-da uçastoklaryň bolýandygy bilen häsiýetlendirilýär (mysal üçin, taslanan önümler sehleri tehnologik alamatlar boýunça, ýygnama sehleri boýunça predmet alamaty boýunça gurnalýar). Bu gurluşyň artykmaçlyklarynagarşylyklaýyn tehnologik ugurlaryň (marşrutlaryň) azalýandygyny, önümçilik döwrüniň uzaklygynyň gysgalmagyny, enjamy işletmek derejesiniň we ahyr netijede zähmet öndürijiliginiň ýokarlanmagyny we önümiň özüne düşýän gymmatynyň peselmegini degişli edýärler.  
Önümçilik gurluşy, guramaçylyk gurluşy ýaly, daşky ykdysady gurşawyň üýtgeýşine laýyklykda transformirlenýär. Önümçilik gurluşyny kämilleşdirmek täze guramaçylyk gurluşyna geçilendäkä garanyňda has çylşyrymly bolup durýar, çünki şunda birnäçe faktorlary hasaba almaly bolýar:
Gurama  gytaklaỳyn  täsir  edỳän  faktorlar: tehnologiỳa,  syỳasat, ykdysadyỳetiň  ỳagdaỳy,  durmuş - medeni  faktorlar,  halkara  wakalary.

Tema 6. Ykdysady seljerme işleriniň ýöriteleşdirilen usullary

Ykdysady seljerme işleriniň usullary.
Seljerme işleriniň usulyýeti.
Kärhananyň ykdysady işiniň analizi.

Hojalyk seljerme işleriniň usulyýeti döwlet gurlyşynyň ykdysady gatnaşyklaryny öwrenmegiň esasy guraly bolup hyzmat edýär. 	Kärhanalarda bolup geçýän ykdysady görkezijileriň üýtgeýşini ykdysady nazaryýet dersi görkezýär. Ykdysady kanunlary kärhanalarda öwredýän, ykdysady nazaryýet dersi, şol ýerde umumy hadysalary jemläp döwletiň ösüşini görkezýär, her bir aýratyn görkeziji maglumat onuň san görnüşinde häsiýetnamasyny, özboluşlylygyny aňladýar. Görkezijileriň möçberi analiz geçirilýän ýeriň kärhananyň çalşyrylmagyna, üýtgemegine garaşly bolup ulanylýan usulyýete bagly bolup durýar. Şu ýerde ulanylýan usulyýet analiz geçirilýän kärhanada onuň hemme taraplaýyn (kompleksleýin) ykdysady analizi geçirmäge mümkinçilik döredýär.
Analiz görkezijileri iki bölege bölünýär, pul görnüşde we natural haryt görnüşinde.
Birinjisine görkezijiler ykdysady obýekt pul görnüşinde görkezilýär, ikinji görkeziji, ölçeg birligi (meýdan kw/m, görnüş, kuwwatlylyk we ş.m.) şonuň ýalyda zähmet görkezijileri adam-gün, adam sagat.
Öz gezeginde natural we pul görkezijileri absolýut we otnositel görkezijiler bölünýär.
Ykdysady analiz geçirilende kärhanalarda görkezijiler öz manysy boýunça san we hil görkezijilerine bölünýär. San tarapdan görkezijilere analiz geçirilýän kärhananyň işçileriniň sany, esasy serişdeleriň, jemi önümleriň mukdary, ýerleşdirilen  önümiň mukdary we ş.m.
Analiz geçirilende bellemeli zadyň biri görkezijileriň san we mukdar tarapdan bölünmegi şertlidir, sebäbi maglumatlaryň haýsy bir görkezijiniň bölümine gönükdirilmesi geçirilýän analiziň ykdysady ugruna bagly bolup durýar.
Hojalyk işiniň analizi geçirilende nazary tarapdan hil we mukdar tarapdan geçirilýän analize düşünje berilse artykmaçlyk etmez. 
Mukdar tarapdan ykdysady analiz diýip kärhananyň hojalyk işiniň ýüze çykýan mukdar tarapdan kesgitlenýän görkezijilerinde san görkezijilerine aýdylýar. 
Şonuň ýaly analiz işlenilen usulyýetli bolup, onuň esasyny düzýän matematiki modeldir. Hil ykdysady analiz köplenç ýagdaýda kärhanalarda belli bir sebäplere görä mukdar san görnüşinde ulanyp bolmaýan ýagdaýlarda ulanylýar. Bular ýaly ykdysady analiz, ýüzleý häsiýete eýedir.
Soňky wagtlarda ykdysady analiziň usulyýeti gün-günden kämilleşýär, şonuň netijesinde görkezijileriň sany köpelýär we onuň hil tarapdan analiz edilmegini belli bir derejede çäklendirýär.
Hojalyk işiniň analiziniň usulyýetinde esasy wezipe kärhanada birnäçe sebäpler önümçilige, onuň mukdaryna täsir edýänligi sebäpli olary ýüze çykaryp täsir edýän sebäpleri boýunça önümiň göwrümine edýän täsirini kesgitlemeli.
Ykdysady analiziň esasy wezipesi önümçilige onuň möçberine täsir edýän sebäpleri ýüze çykaryp analiziň usulyýetine duýdyryş bermekdir. Analitiki maglumatlar işlenende onuň alyp barmanyň usulyýeti köp sanly çylşyrymly we ýönekeý faktorlary, sebäpleri ýüze çykarýar. Kärhananyň ykdysadyýetiniň öwredilşi  ýaly eger ýönekeý sebäpler (faktor) bir sebäbiň täsiriniň esasynda ýüze çykýan bolsa, ony takyklamak çylşyrymly bolmaýar, munuň tersine çylşyrymly sebäpleriň önümçilige täsirine köpsanly sebäpleri öwrenip netije çykarmaly bolýar. Munuň özi analitiki işi belli bir derejede çylşyrymlaşdyrýar. Sebäbi önümçilige täsir edýän çylşyrymly faktorlar biri-birine bagly bolup, özara biri-birine garaşly bolup durýar.
Hojalyk işiniň analizi geçirilende, onuň önümçilik meýilnamasynyň esasy görkezijileriniň ýerine ýetirilişine düýpli baha berilýär. Doly baha bermek üçin hojalyk işine, önumçiligiň hemme tapgyrynda, oňa täsir eden (+,-) gowy, ýaramaz sebäpleri aýdyňlaşdyrylmaly. Ol sebäpleri anyklamak üçin, analiz geçirilýän kärhananyň haýsy önümçilik bilen meşgul bolýanyna garamazdan täsir edýän sebäpler iki bölege bölünýär.
1. Obýektiw (analiz geçirilýän kärhananyň önümçiligine bagly däl).
2. Subýektiw (kärhananyň hojalyk işine bagly).
Şonuň üçin kärhanalarda hojalyk işiniň analizi geçirilende takyk önümçilige täsir edýän sebäpleri ýüze çykaryp, ony ölçemek üçin birnäçe toplum, ýöriteleşdirilen iş usulyýeti ulanylýar.
Hojalyk işiniň analiziniň usulyýeti pudaklaýyn kärhananyň işinde, olaryň önümçilik tejribesinde zerurlyk bolany üçin ýüze çykýan hojalyk işiniň analiziniň taryhy, onuň usulyýeti barada şuny öwrenýän alymlar, ylym görnüşinde köp ýyllaryň dowamynda, öwerenilip onuň ýyl-ýyldan kämilleşýänligini belleýär.  Şonuň netijesinde hojalyk işiniň analizinde öwrenilýän, analiz geçirilýän soraglaryň köpelmegi we analiz döwründe onuň usulyýetiniň kämilleşmegi  adaty ýagdaýdyr.
Hojalyk işiniň analizi pudaklaýyn kärhanalaryň hemmesinde onuň usulyýetiniň, kämilleşmeginiň netijesinde, analiz geçirilýän soraglaryň artmagy bilen, onuň оперативность (çaltlylygy) artýar. Şonuň netijesinde analiz geçirilende diňe maglumatlar geçen ýylky bilen deňeşdirilmän, önümçiligi dolandyrmagyň usulyýeti, günlük, has az wagtyň, deslapky analiz etmek zerurlygy ýüze çykýar we şonuň esasynda hil tarapdan ykdysady işleriň ýokarlanmagy sebäpli ykdysady analiz ýüze çykýar.
Häzirki zamanada ykdysady ylymlaryň ösmegi bilen, analiziň usulyýetinde, birnäçe usullaryň ýüze çykmagy bilen, görkezijileriň kämilleşdirilmegi, hojalyk işiniň analizi täze görnüşde, analiz geçirilýän kärhananyň ykdysadyýetini ösdürmekde, onuň dolandyrylyşyny kämilleşdirmekde esasy gural bolup durýar. 
Hojalyk işiniň analizi düşünjesi onuň usulyýeti barada doly häsiýetmana bermeýär. Şol sebäpli ykdysady analiziň usulynyň aýratynlyklaryna gysgaça düşünje bermeli.
1. Ykdysady analiza hemmetaraplaýyn, önümçiligiň meseleleriniň biri-biri baglanyşyklygyna nazara alyp, çemeleşmek. Hojalyk işinin analizi geçirilende, kompleksleýin kärhana çylşyrymly sistemadyr we onuň işiniň netijesi barada dogry netije çykarmak diňe önümçiligiň soraglarynyň biri-birine baglanşygyny, olaryň özara dahyllylygyna hasaba almagyň netijesinde amala aşyryp bolar. Käbir halatda hojalyk işiniň analizi geçirilende ýokarda getirilen düzgün berjaý edilmeýär, netijede kärhanany dolandyrmakda kabul edilýän çözgüdiň kärhana üçin ýaramaz täsirine alyp barýar. Mysal üçin kärhananyň önüm goýbermekde, onuň belli bir böleginiň zaýa bolmagy mümkin. Onuň netijesi göniden-göni önümiň önümçilige düşýän gymmatyna ýaramaz täsir edýär, ýagny ony gymmatladýar. Iş ýüzünde zaýa önümi, kärhananyň işiniň aýratynlygyny hasaba hasaba alman ony iş ýüzünde aýyrman gelejekde önümiň özüne düşýän gymmatynda rezerw hasap edilýär. 
Şu ýerde kärhanalarda, dürli pudaklar olaryň önümçilik aýratynlyklaryny hasaba almaýarlar. Senagat kärhanalarynda käbir ýagdaýda zaýa önüm goýbermezden işlemek mümkinçligi ýok. Mysal üçin aýna-zawodlary, metallurgiýa, farfor-faýans zawodlary, gök önümleri gaýtadan işleýän kärhanalar we ş.m.  Bu kärhanalaryň meýilnamasynda zaýa önümiň möçberi udel agramynda (%) görkezilýär we analiz geçirilende hasabat boýunça goýberilen zaýa önümiň möçberi hasabat bilen deňeşdirilip netije çykarylýar.
Kärhanalaryň beýleki bir görnüşinde eger zaýa önüm goýbermezden önümçilikde şert bar bolsa, onuň ýaly kärhanada zaýa önüm meýilnamalaşdyrylmaýar. Oňa garamazdan zaýa önüm goýberilýär, şonuň üçin analiz geçirmeli bolýar. Olar ýaly kärhanalarda goýberilen zaýa önümiň möçberi, umumy önümiň näçe göterimini tutýanlygyny hasaplap, hasabat ýyly geçen ýylky bilen deňeşdirilip netije çykarylýar, we zaýa önümiň möçberi önümiň önümçilige düşýän gymmatyny peseltmek üçin rezerw hasap edilýär.
2. Ikinji analiz geçirilende kärhananyň hasap-hasabatlarynyň hemmesi, kärhananyň önümçilik maliýe meýilnamasy, hasapda durmaýan maglumatlar, maliýe salgyt, statistiki we gözegçilik gullugynyň, banklaryň we edaralarynyň barlag geçirip ýazan resminamalary, şonuň ýaly-da önümçilik boýunça geçirilýän ýygnaklary  protokollary ulanylýar. Kärhananyň çylşyrymly maliýe önümçilik hojalyk işi köp görnüşli maglumatlara mätäç bolýar. Köplenç ýagdaýda analiz geçirilen kärhananyň ýyllyk hasabaty ulanylyp, onuň meýilnamasyny hasabat bilen deňeşdirip ýerine ýetirilişi kesgitlenerdi. Munuň özi ýüzleý analiz bolup, işi gowylandyrmak üçin operatiw çözgüdi işläp düzmäge mümkinçilik berilmeýärdi. Onuň bilen birlikde kärhananyň meýilnamasy, onuň önümçiligi alynyp barlyşyny öz içine almaýar. Bulardan başgada kärhananyň meýilnamasy hemme önümçilikde bolýan işleriň aýratynlyklaryny öz içine almaýar, kärhananyň onda görkezilýän maglumatlary doly däldir.
Bizi belli bolşy ýaly ýyllyk buhgalter hasabatynda, goýberilýän önümiň hili barada hiç hili maglumat ýokdyr. Şonuň ýalyda kärhananyň önüm goýbermegiň, onuň sazlaşykly goýberilişiniň meýilnamalarynyň berjaý edilişi, bar bolan tapawutlaryň, azalmagy ýa-da köpelmegi barada hiç hili maglumat berilmeýär. Şonuň ýaly-da işçileriň zähmet öndürijiligi baradaky maglumatlar, olaryň iş ukyplylygy, kwalifikasiýasy, olaryň bilimleri işleýän hünäriniň dowamlylygy hasaba alynmasa analiziň netijesinde dogry we dürs maglumatlary alyp bolmaz. Bularyň hemmesi maglumat görnüşde diňe kärhanada operatiw hasaby gurnamagyň esasynda alynyp biliner.
3. Kärhanada umumy görkezijileri böleklere bölüp, has beter takyklap geçirip, ýeri we wagty boýunça öwrenmek. 
Analiz kärhananyň umumylaşdyrylan görkezijisine baha bermekden başlanýar, ýöne onuň ýaly analiz ýönten, bolup ýeterlik maglumaty bermeýär. Kärhanada umumy görkeziji bolup, onuň işçiler bilen üpjünçiligi bolup durýar. Meýilnama bilen hasabaty deňeşdirip diňe kärhananyň işçiler bilen üpjünçiligini kesgitleýäris. Şonuň üçin ol görkeziji has takyklanýar, ýagny hünärleri boýunça. 
Şonuň ýaly-da kärhanada işleýän dürli hünärli işçileriň sanyny takyk görkezmeli. Şeýle edilende işçileriň sany boýunça ilkinji alnan maglumatyň ýüzleýligi anyk görünýär we ilkinji işçiler baradaky düşünjäniň has kämilleşmegine alyp barýar. Analiz geçirilende umumy görkezijileriň bölekleýin takyklanmagy ykdysady analiz geçirilende giňden ulanylýan usulyň biri bolup durýar.
4. Analiz geçirilende önümçilikde bagly bolan görkezijileriň biri-birine baglylygy we özara garaşlylygynyň önüm goýbermek boýunça meýilnamanyň ýerine ýetirilişine edýän täsirini, içki ulanylmadyk rezerwleri ýüze çykarmakda orny ulydyr. Kärhananyň görkezijileriniň biri-birine baglylygyny we biri-birine dahyllylygyny, onuň tutuş önümçilik, hojalyk we maliýe işlerine degişliligini geçen temalardan has bize mälim. Mysal üçin, kärhananyň önümi satmak boýunça meýilnamany berjaý etmegi önüm goýbermekden, onuň assortimentine, hiline, önüm goýbermegiň sazlaşyklylygyna, ugradylşyna we alyjynyň maliýe ýagdaýyna baglydyr.
Öz gezeginde kärhananyň önüm öndüriş ukyby, onuň gerek bolan serişdeler bilen üpjünçiligine bagly. Bulara zerur bolan material serişdeleri, çig mal, ýangyç, kömekçi materiallar, olaryň  bökdençsiz  öz wagtynda gelmegi zerurdyr. Bu ýerde kärhananyň zähmet resurslary bilen üpjünçiligi, onuň geografiki ýerleşişine hünärmenleri hünärmenleri taýýarlamak üçin geçirilýän taýýarlyk işlerinden, olaryň işlemegi üçin zerur hyzmat ediş infrastruktura bilen baglydyr. 
Analiz geçirilende diňe özara baglanyşygy bilmek ýeterlik däldir, ol baglanyşygyň netijesinde önümçilige haýsy möçberde (peýda ýa-da zyýan) ýetirilipdir.
5. Analiziň jemini jemlemek. Geçirilen analiz boýunça netije çykarmaly. Netijäni analitik tablisa görnüşinde ýa-da ýazmaça guwanama görnüşinde amala aşyrylýar. Netijede kärhananyň gazanan üpjünçiligi, goýberilen kemçilikleri we olary iş ýüzünde düzetmäge anyk teklipler berilýär.
Özara baglanyşykly analiz görkezijileriň ulgamyny kesgitläp düzmeklik barada düşünje. Senagat kärhanalarynda hojalyk işiniň analizi geçirilende ykdysady görkezijileriň toplumynyň hemmesi biri-biri bilen özara baglanyşykly we islendik ykdysady görkezijini aýratynlykda analiz geçirip bolmaýar. Şol sebäpli ykdysady analiz geçirilende, analiziň maksadyna laýyklykda görkezijileri düýpli seljerip, olary geçirilýän pudaga görä maksada laýyk toparlara bölüp meýilnamasyny işläp düzmeli. 
Bu iş amala aşyrylanda şol ugurda geçirilen ylmy tejribäni giňden ulanmaly, muňa çözgüdi gözlenýän çylşyrymly (tehniki, ykdysady, sosial-ykdysady we ş.m.) degişlidir. Şonuň ýaly analiz gurnalanda dürli-dürli hereket edip sistem-analiz ulanylýar – we onuň esasy wezipesi umumy öňde goýylan maksady ýerine ýetirmekdir.
Bazar ykdysady gatnaşyklarynda ykdysady analiziň ähmiýeti günsaýyn artýar.
Ykdysady analiz özara baglanyşykly geçirilende şu aşakdaky tapgyrlar boýunça amala aşyrylýar.
1. Birinji tapgyrda analiz geçirilýän kärhana üçin onuň iş maksady we işleniş şerti kesgitlenilýär.
Kärhananyň hojalyk işini üç sany biri-biri bilen baglanyşykly ulgam görnüşinde seredip bolar: resurslar, önümçilik prosessi, taýýar önüm.
Bu ulgamda giriş – çig mal, harajatlar we beýlekiler, resurslar (serişdeler we zähmet enjamlary) we zähmet resurslarynyň akymy, ahyrky çykyş – material haryt akymy – taýýar önüm has takygy önümçilik prosessiniň netijesinde önümçilik resurslary birleşip, goşulyşyp taýýar önüme öwrülýär. Senagat kärhanasynyň işleýiş şerti onuň esasy görkezijiler boýunça, önüm goýbermek boýunça meýilnamasyny ýerine ýetirmek bolup durýar.
Kärhanada arabaglanyşyk görkezijiler boýunça ykdysady analiz geçirmek üçin kärhananyň ykdysady işini hil tarapdan kämilleşdirmek we oňa häsiýetnama bermek bolup durýar.
Kärhananyň hojalyk işinde esasy görkezijileriniň umumy düzüminiň analiziniň shemasy aşakda görkezilen. Kärhanada önümçilik resurslarynyň ulanylşynyň netijeliligi şu aşakdaky ýaly aňladylýar:
1. Kärhananyň öndüren we ýerleşdiren önüminiň hili we mukdary (önümiň hili näçe ýokary bolsa, şonça-da önümiň mukdary ýokarlanýar, kärhananyň lomaý-söwda bahasynda).
2. Önümçilikde sarp edilen harajatlaryň möçberine ýa-da önümiň önümçilige düşýän gymmatyna.
3. Kärhanada ulanylan resurslar ýa-da hojalyk işi üçin esasy we aýlanşyk serişdeleriniň möçberi. 
Kärhananyň ykdysady önümçilik gatnaşyklary, ykdysady ylymlaryň öwrenýän wezipesi bolup durýar we öndüriji güýçler bilen ýakyn aragatnaşykdadyr. Onuň many mazmuny kärhananyň önümçilik tehniki şertlerini häsiýetlendirip, kärhananyň öndüriji güýçlerine we onuň ykdysady kuwwatyna baglydyr. 
Kompleksleýin ykdysady analiziň umumy shemasy

Hojalyk işiniň analizinde ulanylýan ykdysady-matematiki usullar. Hojalyk işleriniň analizinde ykdysady – matematiki usyllar hem ulanylýar. Şu usullar – integral usuly, grafik usuly, paýlamak usuly, simpleks usuly, matrisa usuly, korrelýasiýa nazaryýetiniň usullary we beýleki ykdysady – matematiki usullardyr. Bu usullaryň ykdysady analizde ulanylmagynyň örän uly ähmiýeti bar. Sebäbi, olaryň ulanylmagy öwrenilýän faktorlary giňeltmäge, kabul edilýän dolandyryş çözgütlerini esaslandyrmaga, önümçilik resurslaryny ulanmagyň optimal wariantyny hem-de önümçiligiň rezerwlerini ýüze çykarmaga mümkinçilik berýär. Bularyň hasabyna bolsa ykdysady analiziň netijeliligi ýokarlanýar.
Ykdysady – matematiki usullaryň tejribede ulanylyşyna mysal hökmünde paýlamak usuly bilen dükanlaryň ammarynda amatly berkidilendiginiň öwrenilişine seredeliň.
Lomaý bazalaryň ammarlary dükanlaryň onlarçasyny we ýüzlerçesini harytlar bilen üpjün edýär. Ammarlary dükanlara ýük daşalanda tejribede hemişe iň gysga aralyk saýlanyp durulmaýar. Şonuň üçin ýükleriň amatly daşalýandygyny barlamak zerurlygy ýüze çykýar. Bu soragy çözmek üçin ýükleriň daşalyşynyň hakyky ýagdaýyndan ugur alnyp, 1-nji tablisa düzülýär we ýük dolanyşygynyň hakyky möçberi kesgitlenilýär. Soňra matematiki deňlemeler we deňsizlikler görnüşinde meseläniň çäklendirmeleri düzülýär. Maksat funksiýasy matematiki formada aňladylýar. 1-nji tablisanyň maglumatlary boýunça maksat funksiýasynyň birinji bahasy kesgitlenýär. Birinji tablisadan ikinji tablisa geçmek üçin, ýagny meseläniň çözgüdini gowulandyrmak üçin birinji tablisanyň boş öýlerine baha berilýär. Tablisanyň boş we eýeli öýleriniň arasyndaky baglanyşyk köpburçlugyň kömegi bilen aňladylýar. Onuň bir depesi boş öýde, beýleki depeleri bolsa eýeli öýlerde bolmalydyr. Köpburçlugyň boş öýdäki depesi + alamaty bilen, beýleki depeleri bolsa yzygiderli – we + alamatlary bilen bellenilýär. Eger-de aralyklaryň algebraik jemi otrisatel sana deň bolsa, ýagny noldan kiçi bolsa, onda munuň özi meseläniň çözgüdini gowulandyryp boljakdygyny görkezýär. 
Ikinji tablisa geçip, meseläniň çözgüdini gowulandyrmak üçin birinji tablisanyň otrisatel alamaty öýlerdäki ýükleriň iň kiçi bahasyny (ululygyny) otrisatel alamatly öýlerden aýyrmaly, položitel alamatly öýlere bolsa goşmaly. Netijede ikinji tablisany alýarys. Bir tablisadan beýleki tablisa geçiş prosesi şunuň ýaly dowam etdirilýär. Soňky tablisalaryň haýsy hem bolsa birindäki boş öýleriň hemmesiniň bahalary položitel sana deň bolsa, onda bu ýagdaý şol tablisada meseläniň optimal çözgüdiniň alnandygyny görkezýär. Iň soňky tablisanyň we birinji tablisanyň maglumatlary boýunça ýük dolanşygynyň möçberiniň näçe azalandygy kesgitlenýär.
Ykdysady analizde ykdysady-matematiki usullar ulanylanda öwrenilýän prosesiň modeli düzülýär. Ykdysady-matematiki usullary we modelleri ulanyp, prosesler mukdar taýdan ölçenilýär hem-de olaryň mundan beýläkki ösüşiniň optimal çözgüdi kesgitlenilýär.
Ykdysady analiz geçirilende faktor ulgamlaryny modelirlemek hem ulanylýar. Modelirlemegiň mazmuny öwrenilýän görkeziji bilen faktorlaryň arasyndaky baglanyşygy matematiki deňlemeleriň üsti bilen aňlatmakdan ybaratdyr. Şeýlelikde, öwrenilýän obýektiň modeli döredilýär. 
Ykdysady analizde faktor modeliniň dört görnüşi ulanylýar. Faktor modeliniň birinji görnüşinde netije görkezijisi faktor görkezijileriniň algebraik jemi görnüşinde aňladylýar. Faktor modeliniň ikinji görnüşinde netije görkezijisi faktor görkezijileriniň köpeltmek hasyly görnüşinde aňladylýar. Faktor modeliniň üçünji görnüşinde netije görkezijisi faktor görkezijisiniň biriniň ululygynyň olaryň beýlekisiniň ululygyna gatnaşygy görnüşinde aňladylýar. Faktor modeliniň dördünji görnüşi birinji, ikinji we üçünji faktor modelleriniň dürli kombinasiýalarynyň utgaşygy görnüşinde aňladylýar. 
Analiziň dowamynda faktor modelleri yzygiderli detallaşdyrylýar.
Faktor modeliniň üçünji görnüşini özgertmek üçin şu aşakdaky usullar ulanylýar:
1. Faktor ulgamyny uzaltmak usuly.
2. Faktor ulgamyny formal dagatmak usuly.
3. Faktor ulgamyny giňeltmek usuly.
4. Faktor ulgamyny gysgaltmak usuly.
Uzaltmak usuly ulanylanda faktor modeliniň üçünji görnüşinde sanawjynyň uzaldylmagy göz öňünde tutulýar. Bu özgertmäniň netijesinde faktor modeliniň üçünji görnüşi faktor modeliniň birinji görnüşine eýe bolýar.
Formal dagatmak usuly ulanylanda faktor modeliniň üçünji görnüşinde maýdalawjynyň uzaldylmagy göz öňünde tutulýar.
Giňeltmek usuly ulanylanda faktor modeliniň üçünji görnüşinde sanawjyny we maýdalawjyny bir ýa-da birnäçe täze görkezijileriň ululygyna köpeldip, berlen faktor modeli giňeldilýär. Bu özgertmäniň netijesinde faktor modeliniň üçünji görnüşi faktor modeliniň ikinji görnüşine eýe bolýar.
Gysgaltmak usuly ulanylanda faktor modeliniň üçünji görnüşinde sanawjyny we maýdalawjyny şol bir görkezijiniň ululygyna bölýärler. Bu özgertmäniň netijesinde berlen faktor modeline meňzeş başga faktor modeli alynýar.
Faktor modelini özgertmek üçin birnäçe usullaryň yzygiderli ulanylýandygyny hem bellemek gerek. Mysal üçin, fondlaryň özüni ödeýşi görkezijisini özgertmek üçin uzaltmak we giňeltmek usullaryny yzygiderli ulanyp, bu görkezijä şu aşakdaky üç faktoryň täsir edýändigi anyklanýar:
1. Esasy serişdeleriň düşewüntliligi.
2. Esasy we dolanyşyk serişdeleriniň gatnaşygy.
3. Dolanyşyk serişdeleriniň aýlanyşyk koeffisiýenti.
Bu faktorlaryň täsirini kesgitlemek üçin yzygiderli çalşyrmalar usuly ýa-da onuň görnüşleri bolan absolýut we otnositel tapawut usullary ulanylýar.
Ykdysady – matematiki usullaryň toparlanyşy. Senagat kärhanalaryny dolandyrmakda we ykdysady  analiz geçirilende şu aşakdaky usullar ulanylýar:
1. Matematiki programmirowaniýa-lineýnyý, nelineýnyý, dinamiki;
2. Ähtimallyk nazaryýeti we matematiki statistika-korrelýasiýa analiziniň nazaryýeti we regressiý, disporsion analiz, köpçilikleýin hyzmat ediş, ätiýaçlyklar, ygtybarlylyk, statistiki çözgütler, raspisaniýe statistiki modelirlemek;
3. Balanslar – pudakara balans, tehniki senagat maliýe meýilnamasynyň matrisa görnüşinde düzülşi;
4. Ekonomometriki – önümçilik funksiýasy milli hasapçylyk;
5. Grafiki – usul, matrisa, setewoý;
6. Ykdysady kibernetika – sistemleýin analiz, imitasiýa metody, okuw metody;
7. Grafliki usul. Graflar nazaryýeti – setleýin meýilnamalaşdyrylmak, transport meseleleriniň setlerde çözülşi we ş.m. ;
8. Matematiki meýilnamalaşdyrylyşynyň nazaryýeti, ekstremal tejribe doly drob faktor tejribesi we ş.m.;
9. Çaklama – intuitiwnyýe, gözlegçilik normatiw garşylyklaýyn aragatnaşyk.
Ýokarda görkezilen usullaryň ulanylşy adaty çemeleşmekden aýratynlykda tapgyrlaýyn amala aşyrylýar. Etaplaryň sany ulanylýan matematiki usullara bagly bolup köpsanly ýa-da az sanly bolup biler. Mysal üçin, korellýasion analizda usulynda birnäçe önümçilikde biri-biri bilen bagly bolan meseleler etaplaýyn öwrenilýär, öwrenilýän maksadyň taslamasy düzülýär, analiziň maksady aýdyňlaşdyrylýar, çözülmeli mesele matematiki formula getirilýär.
Esasy faktor saýlanyp alynýar, esasy faktorlary saýlap täsirini analizi geçirilýän obýektde kesgitlemek, habarlary ýygnap, toparlara bölüp ilkinji taýýarlaýyş işini geçirmek; deňleme görnüşini düzmek, takyk analitiki garaşlylygy takyklamak, korellýasiýanyň koeffisiýentini hasaplamak, faktorlaryň häsiýetnamasy olaryň biri-birine garaşlylygyny takyklap we alynan netijeleri ykdysady analiz geçirmek.
Korellýasiýa usuly bilen ykdysady analizda, ykdysady meseleleriň çözülşi, olaryň etaplaýyn kabul edilýän çözgütler bilen meňzeşliligini görkezýär.
Beýleki ykdysady matematiki usullar bilen çözülýän meseleleriň amala aşyrylyşy takmynan şular ýalydyr.
Senagat kärhanalarynda hojalyk işiniň analizi geçirilende galapyn, köp ýerde has giňişleýin ulanylýan ekonomometriki, ähtimallyk nazaryýeti, matematiki programmirlemek usulydyr. Sebäbi ýokarda agzalan usullar ulanylanda kärhananyň hojalyk işini kämilleşdirmekde uly orna eýedir.         	Ykdysady – matematiki usullaryň mazmuny we olaryň hojalyk işiniň analizinde ulanylyşy. Senagat kärhanalarynda ykdysady analizda matematiki metody ulanmak, onuň netijeliligini ýokarlandyryp, analiziň ugrunyň kämilleşmegine ýardam edýär. Munuň özi ykdysady analiziň geçirilýän wagtyny gysgaltmaga, hojalyk işine täsir edýän faktorlaryň toplumyny doly almaga, hasaplaşygy takyk almaga ýardam edýär. Bu işleri, tejribede el güýji bilen amala aşyrmak uly kynçylyklary we köp zähmet talap edijiligi bilen tapawutlanýar. 
Ykdysady analizda matematiki usuly ulanmak, hojalyk işinde şu aşakdakylary talap edýär:
1. Kärhananyň ykdysadyýeti öwrenilende, bu işe sistemaleýin çemeleşmegi, bar bolan görkezijileriň özara baglanşygyny hasaba almagy talap edýär;
2. Kärhanada ykdysady matematiki modeliň kompleksleýin düzüp onuň ykdysadyýetiň öňünde goýulýan meseleleri analiziň üsti bilen çözülmegine ýardam etmek;
3. Kärhananyň ykdysady maglumatlaryny kämilleşdirmek; 
4. Kärhanany döwrebap hasap-tehniki kompýutorlar bilen üpjün etmek we ykdysady analiziň ýokary derejede geçirilmegine ýardam etmek;
5. Kärhanada ýöriteleşdirilen analitikleri, ykdysadyýetçileri ykdysady matematik modelirlemekden başy çykýan hünärmenleri taýýarlamaly.
Hojalyk işleriniň analizi ykdysady – matematiki usyllar hem ulanýar. Şu usullar – integral usuly, grafik usuly, paýlamak usuly, simpleks usuly, matrisa usuly, korrelýasiýa teoriýasynyň usullary we beýleki ykdysady – matematiki usullardyr. Bu usullaryň ykdysady analizde ulanylmagynyň örän uly ähmiýeti bar. Sebäbi olaryň ulanylmagy öwrenilýän faktorlary giňeltmäge, kabul edilýän dolandyryş çözgütlerini esaslandyrmaga, önümçilik resurslaryny ulanmagyň optimal wariantyny hem-de önümçiligiň rezerwlerini ýüze çykarmaga mümkinçilik berýär. Bularyň hasabyna bolsa ykdysady analiziň netijeliligi ýokarlanýar.
Ykdysady – matematiki usullaryň tejribede ulanylyşyna mysal hökmünde paýlamak usuly bilen dükanlaryň skladlara amatly berkidilendiginiň öwrenilişine seredeliň.
Lomaý bazalaryň ammarlary dükanlaryň onlarçasyny we ýüzlerçesini harytlar bilen üpjün edýär. Ammarlardan dükanlara ýük daşalanda praktikada hemişe iň gysga aralyk saýlanyp durulmaýar. Şonuň üçin ýükleriň amatly daşalýandygyny barlamak zerurlygy ýüze çykýar. Bu soragy çözmek üçin ýükleriň daşalyşynyň hakyky ýagdaýyndan ugur alnyp, 1-nji tablisa düzülýär we ýük dolanyşygynyň hakyky möçberi kesgitlenilýär. Soňra matematiki deňlemeler we deňsizlikler görnüşinde meseläniň çäklendirmeleri düzülýär. Maksat funksiýasy matematiki formada aňladylýar. 1-nji tablisanyň maglumatlary boýunça maksat funksiýasynyň birinji bahasy kesgitlenýär. Birinji tablisadan ikinji tablisa geçmek üçin, ýagny meseläniň çözgüdini gowulandyrmak üçin birinji tablisanyň boş öýlerine baha berilýär. Tablisanyň boş we eýeli öýleriniň arasyndaky baglanyşyk köpburçlugyň kömegi bilen aňladylýar. Onuň bir depesi boş öýde, beýleki depeleri bolsa eýeli öýlerde bolmalydyr. Köpburçlugyň boş öýdäki depesi + alamaty bilen, beýleki depeleri bolsa yzygiderli – we + alamatlary bilen bellenilýär. Eger-de aralyklaryň algebraik jemi otrisatel sana deň bolsa, ýagny noldan kiçi bolsa, onda munuň özi meseläniň çözgüdini gowulandyryp boljakdygyny görkezýär. 
Ikinji tablisa geçip, meseläniň çözgüdini gowulandyrmak üçin birinji tablisanyň otrisatel alamaty öýlerdäki ýükleriň iň kiçi bahasyny (ululygyny) otrisatel alamatly öýlerden aýyrmaly, položitel alamatly öýlere bolsa goşmaly. Netijede ikinji tablisany alýarys. Bir tablisadan beýleki tablisa geçiş prosesi şunuň ýaly dowam etdirilýär. Soňky tablisalaryň haýsy hem bolsa birindäki boş öýleriň hemmesiniň bahalary položitel sana deň bolsa, onda bu ýagdaý şol tablisada meseläniň optimal çözgüdiniň alnandygyny görkezýär. Iň soňky tablisanyň we birinji tablisanyň maglumatlary boýunça ýük dolanşygynyň möçberiniň näçe azalandygy kesgitlenýär.
Faktor analiziniň usulyýeti. Ykdysady analiz geçirilende hojalyk işiniň kärhanalarda biri-biri bilen baglylygy, olaryň birinden garaşlylygy, ykdysadyýet ylymynda mälimdir. Hojalyk işiniň analizi kärhanalarda geçirilende duýulýar we ony hasaba almak ykdysady analiziň esasy wezipesi bolup durýar. Bu baglylygyň birileri gönüden-göni önümiň mukdaryna täsir etse beýlekileri gytaklaýyn täsir edýär. Mysal üçin, senagat kärhanalarynda önümiň mukdaryna gönüden-göni işçileriň sany we olaryň zähmet öndürijiligi täsir edýär. Beýleki birnäçe faktorlar gytaklaýyn täsir edip, ýokarda getirilen faktorlaryň içine goşylýar. 
Getirilen faktorlar öwrenilende we netije çykarylanda olary sebäp ýa-da kärhananyň netijesi görnüşinde hasaba alynýar. Mysal üçin, zähmet öndürijiligini kärhananyň önüminiň köpelmegi, önümiň özüne düşýän gymmatynyň derejesiniň üýtgemegi görnüşinde ikinji tarapdan kärhanada önümçilik prosessiniň täze stanoklar bilen kämilleşdirilmegi, zähmediň ylmy tarapdan gurnalýanlygy bilen düşündirilýär.
Hojalyk işiniň analizi geçirilende öwrenilýän soraglaryň biri-biri bilen baglylygy sebäpli onuň jemi birnäçe faktorlaryň täsiri astynda bolup geçýär. Has beter hem eger geçirilýän analiz düýpli hemme taraplaýyn çuňňur amala aşyrylsa.
Şulardan ugur alyp analiziň usulyýetinde öwrenilýän soraglaryň hemmesi kärhananyň ykdysadyýetine ýardam edip önümçiligi ösdürmäge gönükdirilmelidir. Çuňňur hemme taraplaýyn önümçiligi öwrenmek kärhananyň ykdysadyýetini öwrenmek usulyýetiň esasy wezipesidir. Sebäbi hemme taraplaýyn kärhananyň hojalyk işiniň analizi faktorlaryň täsirini hasaba almazdan täsirli analiz geçirmek mümkin däldir we ony dolandyrmak we ulanylmadyk rezerwleri takyklandy.
Faktor düşünje kompleksleýin analiz geçirilende birnäçe analiz edilýän görkezijileriň analiziň analiziň jeminiň möçberine edýän täsirine aýdylýar. 
Faktor analiziniň usulyýetiniň öňünde şu aşakdaky wezipeler durýar:

1. Kärhanada analiz geçirilende netije beriji faktorlary saýlap almak.
2. Faktorlary ulgamlaşdyryp, tertibe getirip analiza çemeleşmek 
3. Gorkezijileriň garaşlylygynyň görnüşleri boýunça jemleýji görkezijilere baglylygyny takyklamak.
4. Faktorlaryň her biriniň kärhananyň işiniň jemine edýän täsirine baha bermek
5. Analiziň faktor usulyýetiniň, görnüşiniň (tejribede we kärhanany dolandyrmakda ykdysady görkezijilere täsiri)
Kärhanada analiz geçirilende netije beriji faktorlar saýlap alynanda tejribede we nazaryýetde alynan bilimleriň esasynda alynýar. Analiz geçirilende täsir edýän faktorlar näçe köp bolsa analiziň netijesi şonça takyk bolýar. Eger şol tutuş faktorlar olaryň biri-birine baglylyk garalmasa analiziň netijesi ýalňyşlyga alyp barar. Hojalyk işiniň analizinde soraglaryň biri-biri bilen baglanşykda öwrenilmeli, olaryň kärhananyň işine görkezijileri tertipleşdirip hatara getirmek bilen amala aşyrylyp usulyýetiň ylym görnüşinde esasy usul bolup durýarnlygy görkezýär.
 Faktorlary ulgamlaşdyryp, tertibe getirip analiza çemeleşmek.
Analiz geçirilende faktorlaryň analizde esasy usulyýeti soraglaryň biri hem faktorlaryň özara baglanyşygynyň görnüşi bolup durýar we onuň işiniň netijesinde görkezýär. Bu iş amala aşyrylanda nazary we tejribe ulanylýar we şonuň ýaly-da deňeşdirme, dinamiki hatarlar we analitiki toparlama ulanylýar.
Hojalyk işiniň analizi esasy usulyýeti bolup faktorlaryň kärhananyň önümçiligine täsir edýän, önümçiligiň ahyrky netijesine täsir edýän birnäçe usullar ulanylýar. Ol usullary hojalyk işiniň analiziniň beýleki temalarynda giňişleýin seredip geçeris. 
Ykdysady analizda faktorlaryň ulgamlaşdyrylyşy. Hojalyk işiniň analizi geçirilende faktorlaryň ulgamlaşdyrylyşy, analiziň netijeliligini ýokarlandyrmagyň esasy bir bölegi bolup durýar. Faktorlaryň ulgamlaşdyrylyşy diýip, olaryň umumy görnüşler boýunça toparlara bölünşine aýdylýar. Onuň netijesinde önümçilikde bolýan üýtgeşikleriň sebäbini anyklamaga, her bir faktoryň takyk ýerini anyklamaga we onuň netije beriji görkezijilere edýän täsirini anyklamaga ýardam edýär.
Hojalyk işiniň analizinde öwrenilýän faktorlar dürli görnüşlere görä şu aşakdakylara bölünýär. Kärhananyň hojalyk işiniň netijesine täsiri boýunça olar: esasy we ikinji derejeli, içki we daşky obýektiw we subýektiw, umumy we ýöriteleşdirilen, hemişelik we üýtgeýän, ekstensiw we intensiw.
Esasy faktorlara hojalyk işiniň netijesine aýgytlaýjy täsir edýän görkezijiler degişli.
Ikinji derejeli faktorlara hojalyk işiniň netijesine aýgytlaýjy täsir ýetirmeýän görkezijiler degişli. Analiz geçirilende käbir faktorlaryň bir wagtda hem esasy we ikinji derejeli bolmagy mümkin, munuň özi kärhananyň görkezijileriniň ykdysady ýagdaýyna bagly bolýar. Analiz geçirilende faktorlary esasyna ýa-da ikinji derejeliligine degişliligini dogry takyklamak analiz netijesi barada dogry pikir ýöretmegiň esasy bolup durýar.
Ykdysady analiz geçirilende tehniki progressiň ösüş depginiň netijesinde kärhanalarda önümçilik gatnaşyklarynyň ösen döwründe, olaryň iş netijeliligine gatnaşykda bolan gaýry kärhanalaryň täsiri hem bolýar. Mysal üçin, çig mallaryň kadaly ugradylşy, gelşi, olaryň hili, wagtynda ugradylşy, assortimenti, çig malyň bahasy, bazaryň konýukturasy, inflýasionnyý ýagdaýlar we ş.m.
Bulardan başga kärhananyň işiniň netijesine, pudakda geçirilýän üýtgeşikler, spesializasiýa, önümçilik kooperasiýasy. Bu faktor daşarky hasaplanylýar we kärhananyň işini olaryň bitiren işi hasaplanylmaýar.
Kärhananyň işine doly dogry baha bermek üçin faktorlary obýektiw we subýektiw toparlara bölmek maslahat berilýär.
Obýektiw faktor adamlaryň islegi boýunça döremeýär we oňa garaşly hem däldir. Mysal üçin, tebigy betbagtçylyk. Obýektiw faktorlardan tapawutlylykda subýektiw faktorlar aýry-aýry kärhanalaryň, edaralaryň adamlaryň iş netijesi boýunça ýüze çykýar.
Hojalyk işiniň analizi geçirilende önümçilige täsir edýän faktorlar umumy we ýöriteleşdirilenlere bölünýär.
Umumy faktorlar pudaklaryň hemme kärhanalarynyň ykdysadyýetinde ýüze çykýar. Ýöriteleşdirilen faktorlar kärhananyň ýa-da pudagyň aýry bir alynan böleginde ýüze çykýar. Şular ýaly faktorlaryň bölünşigi aýry-aýry pudaklaryň, kärhanalaryň önümçilik birleşikleriniň aýratynlyklaryna olaryň hojalyk işlerini doly, takyk baha bermäge önümçilik döredýär.
Kärhananyň işiniň netijesini, önümçiligiň alnyp barlyşyna täsiri boýunça faktorlar hemişelik we üýtgemeýäne bölünýärler. Hemişelik faktorlara kärhananyň işine yzygiderli birnäçe ýylyň dowamynda täsir edýän faktorlara degişli.
Üýtgeýän faktorlaryň täsiri wagtal-wagtal ýüze çykýar. Mysal üçin, kärhanada täze tehnikanyň özleşdirilişi, täze önümiň özleşdirilişi, önümçiligiň täze tehnologiýasy we ş.m. 
Faktor  ulgamyny  modelirlemek we özgertmek. Senagat kärhanalarynda faktor analizi geçirilende esasy görkezijileriň netijesini görkezýän, olaryň netijesiniň arabaglanşygyny modelirlemek esasynda aňladylýar.
Modelirlemek – ylmy tarapdan esaslandyrylan esasy usuly görkeziji, şunuň kömegi bilen analiz geçirilýän kärhananyň modeli düzülýär (şertli obraz). Onuň many-mazmuny analiz geçirilýän kärhananyň görkezijilerini faktorlar bilen bilelikde takyk matematiki deňlemede işläp düzüp analiza geçirýän hünärmene hödürlemek.
Faktor analizinda determinirowannyý model (funksionalnyý) we stohasiýetiçeşkiý (korellasionnyýe) saýgarylýar. 
Şu faktor modeliniň kömegi bilen kärhanada jemleýji görkezijileriň arabaglanşygy (funksiýasy) we faktorlaryň argumenty barlanylýar.
Faktor sistemasy modelirlenende şu aşakdaky şertleri ýerine ýetirmeli:
1. Modele goşulýan faktorlar we modeliň özi görnüşi boýunça takyk görnüşli häsiýeti hakyky durmuşda hereket edýän, toslanan görkeziji ýa-da ululyk bolmaly däldir.
2. Ulgam goşulýan faktorlar diňe formula zerur elementlar bolman, şol bir wagtyň özünde öwrenilýän görkeziji bilen (sebäp netijeli gatnaşyklar) bolmaly .
Has takygy gurylan faktor sistemasy ugur görkeziji öwrediji häsiýete eýe bolmaly.
Причино следственный отношения – görkeziji faktor modeliniň görkezijileri matematiki abstaksiýa ugry bilen düzülen modelden has düşnükli häsiýete eýedir.
Hojalyk işiniň analizinda ulgamlaýyn çemeleşme faktorlaryň özara baglanşygyny hasaba almak bilen öwrenmegi analiz etmegi talap edýär we şol bir wagtyň özünde faktorlaryň içki-daşky täsirlerini hasaba almaly we bu işler sistematizasiýanyň kömegi bilen amala aşyrylýar. Sistematizasiýa – ulgamlaşdyrmak umuman öwrenilýän hadysalary ýa-da obýektlary belli bir derejede, tertipde ýüze çykaryp olaryň arabaglanşygyny, garaşlylygyny aňlatmakdyr.
Faktorlary ulgamlaşdyrmagyň esasy ugry bolup, faktor ulgamyny determinileşdirmekdir.

Faktor sistemasyny ulgamlaşdyrmak diýmek – öwrenilýän ýagdaýy algebraiki bahada göz öňüne getirip birnäçe faktorlaryň, olaryň jeminiň bir funksional garaşlylykdadygyny subut etmekdir. Mysal üçin, senagat kärhanasynyň jemi önümini, göwrümini esasy iki faktoryň täsiri sebäpli; işçileriň ýyllyk ortaça sany we olaryň zähmet öndürijiligi bilen kesgitleýäris, bu görkeziji öz gezeginde bir işçiniň bir ýylda ortaça işlän iş gününden we şonuň ýaly-da bir işçiniň bir sagatlyk zähmet öndürijiligi bilen bagly we şoňa gönüden-göni garaşlydyr. 
Ýokarda bellenen arabaglanyşyk şekil-shemada görkezilýär.
Ýöne şol bir wagtyň özünde faktor ulgamynyň ösmegi belli bir derejede analiziň usulyýetinde kynçylyk döredýär. Şol sebäpli adaty ýagdaýda determinileşdirilen ulgam umumy faktorlary öz içine alýar. Şol bir wagtyň özünde has takyk faktorlar analiz edilende hojalyk işiniň analizi onuň ähmiýeti we manysy has ulydyr.
Ýokarda aýdylanlardan ugur alyp faktor ulgamyny analiz etmekde onuň esasy güýji takyk görkezijileri, faktorlary çuňňur analiz etmeklige gönükdirilen bolmalydyr.  
Hojalyk işiniň analizi usulyýetinde esasy element bolup tehniki usul ulanylýar. Gysgaça bu usula ykdysady analizi geçirmegiň guraly diýip atlandyrylýar. 
Bu usul hojalyk işiniň analizinda dürli etaplarynda ulanylýar; musal üçin:
1. Ýygnalan maglumatlaryň ilkinji işlenilende sistema getirilende, toparlara bölünende;
2. Faktorlaryň, kärhananyň işine edýän täsiriniň kesgitlemesi;
3. Kärhanada ulanylmadyk ätiýaçlyklary ulanyp, onuň netijeliligini ýokarlandyrmak.
4. Kärhanada geçirilen hojalyk işiniň analiziň- netijesine ulylykda baha bermek.
5. Kärhananyň ykdysady sosial ösüşiniň maksatnamasyna tehniki-ykdysady delillendirip baha bermek.
Hojalyk işiniň analizi geçirilende birnäçe usul ulanylýar. Olaryň arasynda adaty usul bolup köp ulanylýany (deňeşdirme, grafiki, balans, orta we otnositel sanlar, analitiki toparlamak).
Hojalyk işiniň analizi faktorlaryň, kärhananyň önümçilikdäki gazanan üstünliklerine edýän täsirini kesgitlemek üçin zynjyrlama usuly, absolýut we otnositel tapawut, integral usul, lineýnaýa programirowaniýa we ş.m.
Kärhanada agzalan usullaryň ulanylşy, analiziň maksadyna laýyklykda ulanylýar, onuň düýpli çuňňur geçirilşine, analiz geçirilýän obýektiň tehniki mümkinçilikleri we ş.m.
Hojalyk işiniň analizi ylmy tarapdan kämilleşdirilmegi uly ähmiýete eýe bolup, ykdysady analiziň netijeliligini ýokarlandyrmakda esasy gural bolup hyzmat edýär. Ylymda işleýän meşgul bolýan bilermenler, meşgul bolýan işlerine näçe çuňňur aralaşsa, şonça hem analiziň netijeliligi ýokarlanýar. Munuň özi diňe ykdysady analiza degişli bolman, eýsem ylymlaryň hemme pudagyna degişlidir. Soňky ýyllarda ylymyň hemme pudaklarda usuly-usulyýeti has takyk öwrenilýär. Häzirki wagtda ykdysady ylymlarda giňden matematiki metodlar ulanylýar, giňden matematiki metodlar ykdysady analizda ulanylýar, netijede analiziň takyklygy, çuňňurlygy gazanylýar. 
Hojalyk işiniň analiziniň hemme obýektleri öz mazmunyny meýilnama, hasap, hasabat we beýleki çeşmelerde görkezýär.
Her bir ykdysady özgerişlik, ýeke bir resminamada görkezilmän özara baglanşykly görkezijilerde görkezilýär. Mysal üçin, esasy serişdeleriň ulanylşynyň netijeliligi, onuň önüm berijiligi, fond talap edijiligi bilen hasaplanylýar, düşewüntliligi, zähmet öndürijiligi we ş.m. 

Tema 7. Ykdysady seljermäniň gurnalyşyny we maglumatlaryň barlanylyşy

	Seljermäniň gurnalyşy we yzygiderligi.
	Seljerme geçirilende ulanylýan esasy çeşmeler.
	Seljerme geçirilende ulanylýan çeşmeleriň barlanylşy.
	Seljerme işleriň netijelerini jemlemek we olary tertipleşdirip 		netijesini ýazga geçirmek.

Seljerme işleriň meýilnamalaşdyrylşy we ony amala aşyrmagyň yzygiderliligi kärhananyň gündelik maliýe ýagdaýyny häsiýetlendirýän esasy resminamalaryň biri hem balans hasabatynyň esasynda amala aşyrylýar.  Balans kärhananyň özboluşly fotosuraty bolup durýar we bellibir senedäki ýagdaýa görä onuň maliýesiniň ýagdaýyny görkezýär. Balansyň özi kärhananyň işini häsiýetlendirip bilmeýän hem bolsa, dürli hasabat senelerindäki ýagdaýa görä düzülen balanslaryň deňeşdirilip görülmegi kärhananyň maliýe-ykdysady ýagdaýyndaky üýtgemelere seljerme geçirmäge we onuň önümçilik-hojalyk işiniň netijeliligine gytaklaýyn baha bermäge mümkinçilik berýär. Balansyň esasy maksatlary şular bolup durýar:
- kärhananyň gündelik maliýe ýagdaýyna, ýagny onuň serişdelerine we borçnamalaryna baha bermek (bellibir senedäki ýagdaýa görä); 
- kärhananyň maliýe ýagdaýynyň depginine, esaslandyrylan wagtyndan bäri önümçilik-hojalyk işiniň toplanan netijesine seljerme geçirmek; 
- telekeçilik işiniň gymmatyna baha bermek (dogry, bazar däl-de, „buhgalterçilik“ baha). 
Balans kärhananyň hasabat senesindäki ýagdaýa görä emläk we maliýe ýagdaýyny häsiýetlendirýän, jemleýji tablisada toparlanan görkezijilerden ybarat bolup, onuň hojalyk serişdeleri (aktiwleri) we olary maliýeleşdiriş çeşmeleri (passiwleri) baradaky maglumatlary görkezýär. 
Kärhana özüniň gündelik işlerini alyp barmak we ösmek üçin zerur bolan ykdysady serişdeleriň görnüşleri aktiwlere degişlidir.Şunda haýsydyr bir serişdäni (aktiwi) peýdalanmak geljekde peýda we oňa laýyklyk gelýän pul akymy görnüşinde netijäni üpjün eder diýip göz öňünde tutulýar. Satylandan soň maýanyň artmagyny üpjün edýän harytlar, taýýar önüme gaýtadan işlenip, satylyp bilinjek we peýdany üpjün etjek materiallar, materiallary gaýtadan işlemegiň barşynda peýdalanyp boljak enjamlar we ş.m. şular ýaly serişdeler bolup bilerler. Başga sözler bilen aýdylanda, peýda almaga we kärhana pul serişdeleriniň gelmegine ýardam edýän islendik serişdeler. Käbir ýurtlaryň balansynda aktiwler olaryň geçginliliginiň, ýagny degişli bazarda çalt we gymmatyny ýitirmän ýerlenmek ukybynyň ýokarlanyşyna görä ýazylyp bellenýär.
Hojalyk işiniň analizi kärhanalaryň hasap bölüminiň meýilnamalaşdyryş bölümleriniň hünärmenleri, maliýe edaralarynyň etrap bölüminden başlap, minisrtlikleriniň işgärleri tarapyndan bank ulgamynyň işgärleri tarapyndan we döwlet statistiki edaralary tarapyndan geçirilip biliner, eger zerurlyk bolsa beýleki edara-guramalar tarapyndan geçirilip biliner. Maliýe hojalyk işiniň analizini etrap, welaýat we maliýe ministrliginiň işgärleri hemişe yzygiderli amala aşyrýarlar. 
Häzirki wagtda Döwlet maliýe guramalaryndan ykdysady işleri ýokary derejede alyp barmagy talap edýär.
Hojalyk işiniň analiziniň täsirli bolmagy üçin, kärhananyň degişli bölümlerinde işi ýokarlandyrmak üçin ykdysady analiz hemişe yzygiderli geçirilmelidir. Bular barada maliýe edaralary öz meýilnamalary boýunça hereket edýärler we onuň berjaý edilşi degişli guramalar tarapyndan gözegçilikde bolýar.  
Bulardan başga ýylyň dowamynda kärhanalarda işiň aýry-aýry görnüşleri temalar analiz edilýär. Mysal üçin, kärhananyň töleg fondunyň ulanylşy, işçileriň zähmet öndürijiligi, önümiň hili, assortimenti, kärhananyň döwlet býujetine tölegi, kärhananyň alýan peýdasynyň meýilnamasynyň ýerine ýetirilişi we ş.m.
Hojalyk işiniň analizi kärhananyň önümçilik prosessinden başlap tä maliýe ýagdaýyna çenli öz içine alýar we analiz belli bir tertipde, yzygiderliligi talap edýär. Şonuň üçin hemme analitiki işi 3 tapgyra bölseň amatly bolýar:
1. Hasap barlagy (счетная проверка)
2. Sistema getirmek we statistiki tarapdan işlemek
3. Ykdysady analiz
Ykdysady analiz başlanmaka ulanyljak çeşmeler, hasabatlar, kärhananyň balansy sowatly barlanylmaly. Hasabat formalarynyň maglumatlarynyň biri-biri bilen gabat gelýänligi, özara baglanyşygyny hasabatyň jemi boýunça barlanylýar. Hasap barlagynyň esasy wezipesi, analiz geçirilýän kärhananyň hasabatyndaky ýalňyşlygy näsazlygy, hasabatyň manysynyň ýoýulmagyny, önüm goýbermek boýunça meýilnamanyň ýerine ýetirilişiniň dogrylygyna amal etmek.
Analiz geçirilende alynýan maglumat şol görnüşde ulanmak belli bir derejede kynçylyk döredýär. Şol sebäpli maglumatlary statistika täzeden işläp sistema getirmeli bolýar. Mysal üçin, debitor bergileri dörän wagty boýunça, önüm goýberilişi- bölümler boýunça we ş.m. Bulardan soň ortaça ululyklary hasaplamaga girişilýär (ortaça bir işçiniň zähmet haky, bir işçiniň zähmet öndürijiligi) we otnositel ululyklar (önüm goýbermek boýunça meýilnamanyň ýerine ýetirilişi göterim hasabynda, esasy serişdeleriň ulanylyş koeffisiýenti we ş.m.).  Analiz geçirilende maglumatlar has düşnükli bolar ýaly, olary görkezýän şekiller ýerleşdirip görkezmeklik maslahat berilýär.
Maglumatlar hasabatlaryň statistiki ugurdan işlenilenden soň, ykdysady analizi geçirmeklige girişilýär. Däp bolşy ýaly kärhananyň esasy görkezijileriniň hasabaty, onuň meýilnamasy bilen, deňeşdirilýär. Geçen ýylyň hasabaty analiz geçirilýän ýylyň hasabaty bilen, hasabatlar öňde baryjy kärhanalaryň hasabaty bilen şonuň ýalyda kärhananyň hasabaty pudak boýunça pudaklara ortaça görkezijiler bilen deňeşdirilýär. 
Maliýe hojalyk işiniň analizi birnäçe dürli-dürli, özara baglanyşykly, birine garaşly soraglary öz içine alýar. Şol sebäpli hojalyk işiniň analizi degişli soraglar biri-birine baglylykda öwrenilýär, ýagny analiz edilýän görkezijileri aýratynlykda öwrenmek, geçirmek bolmaýar.
Kärhanalarda hojalyk işiniň analizi geçirilende ony amala aşyrmak üçin analiziň yzygiderliligi berjaý edilmelidir.
Senagat kärhanalarda hojalyk işiniň analizi geçirilende yzygiderliligiň tertibi şu aşakdaky görnüşde geçirilýär:
1. Önümçilik meýilnamasynyň ýerine ýetirilişi
2. Önümiň özüne düşýän gymmatynyň ýerine ýetirilişi
3. Önümiň ýerleşdirilişiniň we peýdanyň meýilnamasynyň ýerine 		ýetirilişi
4. Kärhananyň maliýe ýagdaýy:
Her bir ýagdaýda kärhanada analiziň öňünden, ony geçirýän hünärmeniň, ykdysatçynyň, buhgalteriň, maliýe bölüminiň işgäriniň, analiz geçiriljek obýektiň düzümi, iş prosessi bilen tanyşmagy, önümçilik, üpjünçilik, dolandyryş we önüm goýbermegiň tehnologiýasy bilen tanyşmag analiziň netijeli bolmagyna ýardam eder. Eger kärhananyň işi bilen düýpli tanyşylmasa, onuň işi barada çuňňur takyk, önümçiligi kämilleşdirmek barada anyk teklip işläp düzmek mümkin däl. 
Hojalyk işiniň analizi düzülen meýilnamanyň esasynda amala aşyrylýar. Meýilnama tejribeli, hasap, hasabatdan önümçilik prosessinden gowy başy çykýan hünärmene düzmäge tabşyrylýar. 
Analiziň meýilnamasy düzülende onuň maksady we esasy wezipeleri, bölümleri, haýsy hünärmenlere tabşyrylýany, işleriň haýsy möhletde ýerine ýetirilmelidigi grafik görnüşinde görkezilýär.
Bulardan öň haýsy edara-kärhana analizi amala aşyrýar we esasy maksady näme?
Analiz hojalyk maliýe işini kämilleşdirmek üçin, kärhanalarda önümçilik maliýe işleriniň meýilnamasyny düzmek üçin ýa-da başga maksatlar üçin düzülýär, olary takyk bellemeli.
Hojalyk işiniň analizi kärhana, guramalar geçirip biler, olaryň öz aýratynlyklary bolup amala aşyrýan işlerine bagly bolup öz takyk maksatlary bardyr. Mysal üçin, bank ulgamy analiz geçirende olaryň esasy wezipesi, alynýan pul serişdeleriniň, karzlaryň maksada laýyk ulanylşy, olaryň üpjünçiligi we başgalar bolup bilýar. Senagat kärhanalaryna analiz geçirilende, olaryň esasy wezipesi, hojalyk işiniň alnyp barylşy, önüm goýberilşi, onuň hili, assortimentiniň meýilnamasynyň ýerine ýetirilişi, oňa täsir edýän faktorlary ýüze çykaryp gelejekde, kemçilikleriň gaýtalanmazlygyna takyk teklipleri işläp düzüp hödürlemek we olaryň iş ýüzünde düzedilmegini gazanmak bolup durýar. Hödürlenýan teklipler takyk bolup, onuň ýerine ýetirilişine kärhana tarapdan berk gözegçilik edilmelidir. Ykdysady analiz geçirilende onuň netijeliligine, täsirli bolmagyna esasy üns berilýär, gözegçilik kärhana tarapdan amala aşyrylsa ýokarda agzalanlar amala aşyrylýar.
Maglumatlaryň esasy çeşmeleri, olary barlamak we analitiki taýdan işläp taýýarlamak. Kärhananyň hojalyk işiniň analizi ony dolandyrmakda esasy gural bolup durýar. Onuň esasy wezipesi görkezijileriň meýilnamasynyň ýerine ýetirilişini, bar bolan tapawudy (+,-) kesgitlemek, bar bolan serişdeleriň ulanylanda tygşytlylygy berjaý etmek, kärhananyň işinde ulanylmadyk rezerwleri ýüze çykaryp, goýberilýän önümiň mukdaryny köpeltmäge ýardam we ş.m. Hojalyk işiniň analizi geçirilende, analiz geçirmek üçin esasy çeşme bolup şu aşakdakylar ulanylýar: 
1. Kärhananyň önümçilik maliýe meýilnamasy her bir kärhananyň ýyllyk maliýe hojalyk işi, onuň Döwletiň öňünde alan borçnamalarynyň meýilnamasynyň ýerine ýetirilişi bilen, kesgitlenilip baha berilýär. Kärhananyň tutuş hemme esasy görkezijileri-onuň ýyllyk önümçilik maliýe meýilnamasynda görkezilýär.
2. Hasabat kärhanada ýyllyk buhgalter statistiki we operatiw hasabat düzülýär we ol hasabat kärhananyň hemme taraplaýyn hojalyk maliýe işini häsiýetlendirýar. Kärhananyň hasabaty döwür boýunça bölünýär (aýlyk, çärýek) we ýyllyk.
3. Analitiki hasap hojalyk işiniň analizi geçirilende eger hasabatda gerek bolan maglumatlaryň ýetmezçilik edýän halatynda, analitiki hasap ulanylýar. Mysal üçin, debitor, kreditor bergiler barlananda ýyllyk hasabatda bergiler umumy jemde görkezilýär. Analiz geçirilende olaryň düzümi, dörän wagty we jemini takyklamak zerur, şol sebäpli analitiki hasaby ulanylýar. Analiz geçirilende analitiki hasaby ulanylşynyň kärhana üçin uly ähmiýeti bardyr, sebäbi bergili algyly raýatlary başga ýurda gitmegi, dünýeden öten bolmagy, olaryň ýuridiki taýdan wagtynyň geçen bolmagy mümkin we ş.m.
4. Ilkinji resminamalar, hojalyk işiniň analizi geçirilende kärhanada edilýän işleriň buhgalter hasabynda ýöredilýän prowodkalar boýunça, olaryň kanuna gabat gelýänligini ýa-da gelmeýänligini takyklamak üçin ilkinji resminamalar ulanylýar. Mysal uçin, ilkinji resminamalar boýunça  debitor bergileri, maddy serişdeleriniň tükelleme esasynda hatardan çykarylmagy, çykdajylaryň önümçilige düşýän gymmatynda düzgüniň berjaý edilşi takyklanýar.
5. Hasapda ýok maglumatlar.
Hojalyk işiniň analizi geçirilende kärhanada hasap hasabat maglumatlaryndan başga eger zerurlyk çyksa hasapda ýok maglumatlar hem ulanylýar. Olara kärhana barlananda ýazylýan delilnamalar, önümçilige bagyşlanyp geçirilýän ýygnaklaryň beýanlary, maliýe, bank, statistiki guramalaryň we köptaraply kärhananyň Diwar gazeti ulanylyp biliner. Bulardan kärhananyň işini görkezýän, häsiýetlendirýän san görkezijileri, faktorlary ulanylýar.
Maglumatlary kärhananyň işini (+,-) häsiýetlendirýän görkezijileri ulanylyp, şondan ugur alyp, analize baha bermeli.   
Hojalyk işiniň analizi geçirilende ony geçirmek üçin esasy çeşme bolup kärhananyň buhgalter hasabaty bolup durýar, hasabat kärhanada 1 aýlyk, 3 aýlyk, 1 ýyl möhlete düzülip degişli guramalara tabşyrylýar.
Kärhananyň hasabaty birnäçe ýöreteleşdirilen toplum, formalardan (görnüşlerden) durýar.
Hasabatlardan dolysy ýyllyk buhgalter hasabatydyr. Olar senagat, söwda, daýhan birleşigi ýa-da oba hojalyk kärhanasy we ş.m.
Hasabat görnüşleriniň sany, mazmuny, görkezijileri, onuň doldyryş tertibi Maliýe ministrligi bilen merkezi statistika dolandyryş tarapyndan tassyklanylýar.
Senagat kärhanasynyň ýyllyk buhgalter hasabaty şu aşakdaky düzümden görnüşlerden durýar. 
Kärhananyň (guramanyň) maliýe hasabatynyň düzümi:
1. №1 maliýe görnüş “Kärhananyň hasabaty”
2. №2 maliýe görnüş “Maliýe netijeler we olaryň ulanylşy barada hasabat”
3. №4 maliýe görnüş “Pul serişdeleriniň hereketi barada hasabat”
4. №5 maliýe görnüş “Kärhananyň balansyna goşundy”
Maliýe hasabatyny aýdyňlaşdyrýan ýazgy;
Auditorlyk netije-hökmany auditorlyk barlagyna degişli bolan kärhanalar (guramalar) üçin (ýyllyk maliýe hasabatyň düzüminde berilýär);
Bergidarlar we algydarlar barada maglumat;
Türkmenistanyň Statistika baradaky döwlet komitetiniň tassyklanan №5-H. Kärhananyň önüm (iş hyzmat) öndürmeklige eden harajatlary barada hasabaty görnüşi. Bulardan başgada, döwlet eýeçiligindäki kärhanalar we guramalar;
· Pudak işi algy-bergiler barada maglumat;
· Özara algy-bergileriň, hasaplaşygynyň geçirilişi barada maglumaty goşýarlar.
Bulardan başga ýyllyk buhgalter hasabatyna, kärhananyň ýolbaşçysynyň we baş hasapçysynyň goly bilen ýazylan düşündiriş ýazgysy çatylýar. Düşündiriş ýazgysynda ýyllyk buhgalter hasabatynda ýetmezçilik edýän maglumatlar görkezilýär. Mysal üçin, kärhanada önüm goýbermegiň sazlaşygyny görkezýän maglumat, meýilnamasynyň ýerine ýetirilişi kärhananyň çig mallar bilen üpjünçiliginiň meýilnamasynyň ýerine ýetirilişi, önümiň hilini görkezýän maglumatlar we ş.m. hasabatda görkezilmeýär we görkezip hem bolmaýar, sebäbi agzalan maglumatlary görkezip bolýan hasabat formaly ýok.
Şonuň üçin, maglumatlaryň ýetmezçiligi, kärhananyň ýyllyk buhgalter hasabatyna goşundy görnüşinde berilýär. 
Bulardan başgada düşündiriş hatda, analiz edilýän kärhananyň esasy görkezijiler boýunça meýilnamasynyň artykmaç ýerine ýetirilişi ýa-da onuň ýerine ýetirilmedigi görkezilýär. Meýilnamanyň artygy bilen ýerine ýetirilişi, ýa-da onuň ýerine ýetirilmedigine täsir sebäpler görkezilmeli. Analiziň dowamynda kemçilikleri aradan aýyrmak boýunça takyk teklipler işlenip düzülmeli.
Şunlukda ýokarda aýdylanlaryň esasynda kärhananyň ýyllyk hasabatyndan ugur alyp, hasabata  gysgaça häsiýetnama berip, onda kärhananyň maliýe hojalyk işini dolandyrmakda gözegçiligi amala aşyrmak üçin mümkinçiligiň barlygy görünýär.          
Analiz geçirilende ulanylýan maglumatlary barlamak we olary analitiki taýdan işläp taýýarlamak analiziň möhüm etapy bolup durýar.
Hojalyk işiniň analizi geçirilende ulanyljak maglumatlaryň analiz geçirmek üçin taýýarlanşy esasy işiň bir bölegi bolup durýar. Ulanylýan hasabat hil tarapdan ýokary derejede düzülen bolmaly. Hasabat analitik tarapyndan barlanyp meýilnama hasabat, doly möçberde görkezilipdirmi, we maglumatlar hakykatdan dogry gelýärmi, arifmetiki tarapdan dogrylygy barlanýar. 
Bulardan başga hasabat we meýilnama maglumatlarynyň biri-biri bilen birnäçe özara formalaryň baglanşygy, sifrleriň özara gabat gelşi barlanylýar. Bu barlaglar tehniki görnüşine garamazdan işde uly ähmiýete eýedir.
Geçirilýän analiziň hili, ulanylýan maglumatlaryň dogrylygyna, düzülşine baglydyr. Dogry we dürs, sowatly düzülen hasabat, analiziň ýokary hilli bolmagynyň birinji şertidir.
Hojalyk işiniň analizini geçirmek üçin ulanylýan maglumatlaryň dogrylygyny barlamak üçin esasy taýýarlyk işi geçirilmeli.
Geçirilýän analiziň hili gönüden-göni ulanylýan hasabata bagly. Dogry ýokary hilli düzülen hasabat täsirli analiz geçirmekligiň esasy şertidir.
Kärhananyň hasabatyndaky kemçilikler dürli sebäpler bilen düşündirilýär. Mysal üçin, hasabat bölüminiň işgärleriniň hünärleriniň pes derejede bolmagy, hasap we hasabatyň gündelik edilmeli işleriniň gijä galdyrylyp hasabyň öz akymyna goýberilmegi, hasap bölüminiň işgärleriniň ýetmezçiligi we başgada birnäçe sebäpleriň bolmagy mümkin. Düzülen hasabatda arifmetik ýalňyşlyklaryň bolmagy mümkin. Islendik ýagdaýda analizi geçirýän hünärmen kemçiligi tapyp, düzetmäge borçlydyr we diňe kemçilikler düzedilenden soňra analiz geçirmäge girişmelidir.
Kärhananyň hasabatynyň dogrylygy nukdaý nazardan, onuň manysy mazmuny şu aşakdaky tapgyry öz içine alýar.

1. Kärhananyň esasy görkezijiler boýunça berilen meýilnamasynyň hasabatdaky bilen gabat gelşi.
Kärhananyň hasabatda meýilnama görkezijileri onuň tassyklanan möçberi bilen gabat gelmelidir. Kärhana üçin ýokary edaranyň tassyklanan meýilnamasy, maksatnamasy, normasy, limiti we ş.m.
2. Kärhananyň hasabatda tükellemäniň netijesiniň görkezilşi.
Hasabatyň köp ýagdaýda dogrylygy, dürsligi tükellemäniň netijesi boýunça aýdyňlaşdyrylýar. Mysal üçin, kärhananyň material gymmatlyklarynyň, pul serişdeleriniň, inwentarlarynyň, esasy serişdeleriniň we ş.m.
Tükelleme kärhananyň hasabat görkezijileri boýunça emläginiň mukdaryny, şonuň ýalyda emläkleriň artykmaçlygyna, kärhana üçin käbirleriniň gereksizligini görkezýär.
Tükelleme kärhananyň, umumy Döwletiň emläginiň bütewiligini goramakdan uly ähmiýete eýedir.
Tükellemäniň netijesi kärhananyň hasap bölüminde, hasabat boýunça mukdaryny deňeşdirip (сличительный ведомость) düzmek esasynda takyklanýar.
3. Kärhanada hatardan çykarylýan çykdajylar we ýitgiler dogry we dürs degişli hasapnamalaryň hasabyna ýazylmalydyr. Sebäbi eger şol tertip berjaý edilmese kärhananyň goýberýän önüminiň önümçilige düşýän gymmaty ýoýylýar we ýalňyşlyga alyp barýar. Şunuň netijesinde onuň täsiri gönüden-göni kärhananyň maliýe ýagdaýyna we maliýe netijesinde alýan peýdasyna, zyýanyna täsir edýär.
Analiz geçirilende önümçilikde bolýan çykdajylaryň, hatardan çykarylýan harajatlaryň we ýitgileriň kärhananyň hasapnamalaryna ýazylşyna uly üns berip belli bir döwür (seljerme işleriniň döwri) boýunça senä getirip, dogry bölünşini amala aşyrmaly we ähli seljerme geçirilen bölümleri boýunça seljeriş işleriň netijelerini jemlemek we olary tertipleşdirip netijesini doly ýazga geçirmek bolar.  

Tema 8. Öndürilýän önümiň göwrüminiň analizi

	Analiziň ähmiýeti, wezipeleri we maglumat çeşmeleri.
	Önümiň göwrüminiň analizi.
	Önümiň nomenklaturasynyň assortimentiniň  ýerine 				ýetirilişiniň analizi.
	Önümiň sazlaşykly goýberilişiniň analizi.
	Önümiň hiliniň analizi we onuň ähmiýeti.
	Önümiň hiline täsir edýän faktorlaryň analizi.
	Zaýa önümiň analizi.
	Önümiň satylşynyň göwrüminiň analizi.

Analiziň ähmiýeti, esasy wezipeleri we çeşmeleri. Bize mälim bolşy ýaly pudaklaryň hemme kärhanalarda önüm öndürmek önümçilik maksatnamalaryny nazara alanyňda meseläniň iň esasy bolup durýar. Sebäbi senagat kärhanalarynda ýa-da umumy önüm öndürýän kärhanalaryň hemmesinde şol mesele beýleki wajyp meseleleri çözmekde esasy roly oýnaýar we önümçiliklerde galan meseleleriň hemmesi şoňa dahylly bolup durýar. Ýurdumyzyň Prezidenti Gurbanguly Berdimuhamedow şunuň wajyplygy barada her bir geçirilýän Ministrler Kabinetiniň mejlisinde ýa-da pudak ýolbaşçylarynyň ýygnagynda belläp geçýär. Dogrudanam önümçilik prossesiniň beýleki meseleleri barada diňe jemi önüm ýa-da umumy önümiň önümçilik maksatnamasynyň ýerine ýetirilen halatda söhbet etseň bolýar. Mysal üçin, eger senagat kärhanalarynda jemi önümiň önümçilik maksatnamasy ýerine ýetirilmese şol kärhana önümi ýerleşdirmek barada ýa-da satmak barada öz öňünde goýan maksatnamalaryny ýerine ýetirip bilmeýär. Eger satuw barada maksatnama ýerine ýetmese kärhana pul serişdesiz galýar. Eger ol pul serişdesiz galsa öz öňünde goýan borçlaryny ýerine ýetirip bilmeýär.
Has takygy aýtsak işçi gullukçylar bilen zähmet hakyny töläp bilmeýär ýa-da bank maliýe edaralarynyň öňünde dürli-dürli haryt iberýänleriň öňünde öz borjuny ýerine ýetirip bilmeýär. Şol sebäpli hem önüm öndürmegiň maksatnamasyny ýerine ýetirmek üçin döwlet tarapyndan pudaklaryň ýolbaşçylary, edara ýolbaşçylary tarapyndan uly üns berilýär.
Analiz barasynda aýdanymyzda şu meselede ykdysady analiz birinji nobatda analiz geçirilýän ýerinde onuň önümçilik maksatnamasyny haýsy derejede ýerine ýetirilendigi tassyklamak üçin gönükdirilendir. Şu jähtden analiz geçirilende her bir kärhanada önümçlik maksatnamasyny ýerine ýetirmek kärhananyň bütinleý işini häsiýetlendirýär. Görkeziji hökmünde nazara almaly.
Ýokarda aýdylanlary jemläp biz şu aýakdaky netijä tekrarlap bilýäris, ýagny senagat kärhanasynda onuň önümçilik maksatnamasynyň ýerine ýetiriliş derejesinde iş ýüzünde ýa-da praktikada şol kärhananyň hemme görkezijileri garaşly bolup durandyr. Şu mesele boýunça analiz geçirilende onuň öňünde şu aşakdaky takyk wezipeler durýar:
1. Kärhananyň önüm goýbermek boýunça önümçilik maksatnamanyň ýerine ýetirilişini kesgitlemek.
2. Önümçilik maksatnamasynyň maksatnamanyň ýerine ýetirilişine täsir edýän faktorlary takyklamak.
3. Analiz geçirilýän kärhanada önümçilik maksatnamanyň maksatnamasyny has ýokary derejede ýerine ýetirmek üçin bar bolan ulanylmadyk rezerwleri gözläp tapmak, önümiň hili ýokarlandyrmak we şolaryň esasynda has takyk netijeli bolan ugurlary saýlap alyp, geljekde kärhananyň işini ýokarlandyrmak üçin teklipleri işläp düzmek.
4. Jemgyýetiň ösüş döwründe tehniki progresiň ösýän döwründe esasy bolan netijeliligi hemme meseleler boýunça ýokarlandyrmak. Şonuň esasynda goýberilýän önümiň hilini ýokarlandyrmak onuň önümçilige düşýän gymmatyny peseltmek bolup durýar.
Biziň Garaşsyz döwletimizde bize mälim bolşy ýaly Birleşen Milletler Guramasynyň hasap-hesip bölüminiň ykrar edişi ýaly ösüş depgini 17-20%-den hem artykdyr. Ýagny biziň Garaşsyz döwletimiz ösüş depgini boýunça soňky ýyllaryň içinde birinji orny eýeleýär. 
Şu ýokarda aýdylan maksatnamany ýerine ýetirmek üçin bize ykdysadyýetçi hökmünde bar bolan resurslary, rezerwleri netijeli ulanmaly. Muny amala aşyrmak üçin biz talyplardan geljekde döwleti dolandyrmak ykdysadyýetçilerinden düýpli çuňňur bilimlilik, çuňňur analiz geçirip bilýän, hasap-hesibe doly düşünýän we ondan dogry netije çykaryp bilýän hünärmenler bolmagymyz dekrar.
Prezidentimiziň belleýşi ýaly häzirki talyplar ýakyn gelejekde döwleti dolandyrjak hünärmenler diýip aýdylýar. Analiz geçirilende kärhanada bar bolan buhgalter hasabynyň hasabaty ulanylýar. Hasabatda önüm goýbermek üçin niýetlenen hasabat formasyndaky maglumatlar ulanylýar.
Önümiň göwrüminiň analizi. Geçen sapaklardan belli bolşy ýaly kärhanada önümçilik maksatnamasynyň ýerine ýetirilişine galan meseleleriň hemmesine dahylly we oňa garaşly diýip belläpdik. Häzirki mesele boýunça önümçilik maksatnamasynyň önüm goýbermek boýunça, önümiň umumy jemi boýunça, assortimenti boýunça, hili boýunça, komplektnosti boýunça, sazlaşygy boýunça takyklanýar. Baha berlende natural görnüşde ýa-da pul görnüşde berilýär. Natural görnüş önümiň görnüşine esaslanýar. Mysal üçin: telpek, palto, balak, köýnek, aýakgap we ş.m. we pul görnüşi. Hasabatda ulanylanda natural görnüşde hasabat etmek belli bir sebäplere görä kynçylyk döredýär, özi hem bir bölek bölümiň çäginde amala aşyryp bolýar. 
Şonuň üçin hemme ýerlerde pul görnüşi ulanylýar. Esasanam bütin kärhana boýunça pudaklaýyn ministrlik boýunça, şäher boýunça döwlet masştabynda we ş.m. natural görnüşi ulanmak mümkin däl. Sebäbi ol görkeziji diýseň zähmet talap edijiligi bilen bellidir. Senagat kärhanasynda önüm goýberlende görkeziji hökmünde jemi goýberilen önüm we goýberilen haryt önüm kärhanasynyň işine baha bermek üçin esasy görkezijiler hökmünde hasap edilýär, özi hem hasaba alnanda jemi we haryt önüm kärhananyň lomaý söwda bahasynda hasaba alynýar we şol bahadan hem hemme müşderilere goýberilýär.
Analiz geçirilende şu aşakdakylar takyklanmaly: 
1) Maksatnamadan hasabat bilen deňeşdirilende bar bolan tapawut.
2) Maksatnamanyň % hasabynda ýerine ýetirilişi ýa-da amal edilişi.
3) Kärhanada önüm goýbermek boýunça hasabat ýylynyň geçen birnäçe ýylyň dowamynda deňeşdirilmelidigi, ýagny has takygyny aýtsak dinamikasyny düzmeli. Şol hasabatlary alyp analitiki tablisa düzmeli. Biziň analiz geçirilýän kärhanamyzda şu aşakdaky maglumatlar bar:
(müň man.)
	Görkezijiler
	Maksatnama
	Hasabat
	(+,-)
	Ýerine ýetirilişi %

	1. Kärhanada jemi goýberilen önüm lomaý söwda bahasynda.
2. Haryt önüm lomaý söwda bahasynda
	
45500

44800
	
48070

47200
	
2570

2400
	
105,8%

105,4%



    Getirilen tablisadan belli bolşy ýaly analiz geçirýän kärhanamyzda önüm goýbermek boýunça maksatnama artygy berine ýetirilipdir. Has takygy, jemi önüm boýunça 45500 müň manadyň deregine hasabat boýunça 48070 müň manatlyk önüm goýberilipdir, ýagny 2500 müň manat maksatnamadan daşary ýa-da ol görkeziji 105,5% amal edilipdir. Şonuň ýaly-da haryt önüm maksatnamada görkezileni 44800 müň manat bolan bolsa hasabat 47200 müň manatlyk goýberilipdir ýa-da 2400 müň manatlyk zyýat goýberilipdir. Ýa-da ol görkeziji boýunça maksatnama 105,4% amal edilipdir.
Şu ýerde analiz geçirilende bir zady çuňňur düşünip netije çykarmaly, ýagny haýsy sebäbe görä jemi önüm bilen haryt önüm maksatnama bilen hasabat deňeşdirilende artykmaç öndürilen önümiň aratapawudy bar. Ýagny özi hem ep-esli bölek bolýar (2570,0-2400,0=170,0 m.m.), ýagny şol tapawut haýsy sebäplere görä emele gelýär?
Ýagny, biziň analiz geçirýän kärhanamyzda 170 müň manat tapawut gutarylmadyk önümiň köpelmegi esasynda ýüze çykandyr, geljekde analiz geçirilende ol kärhananyň işi üçin ýaramazlygy has beter çuňňur takyklamaly we onuň geljekde bolmazlygy üçin takyk çäreleri görmeli.
Umuman, gutarylmadyk önümiň köpelmegi her bir kärhanada haryt önümiň köpelmegini çäklendirýär we şonuň netijesinde kärhanada öz önümini ýerleşdirmek boýunça ýa-da satmak boýunça maksatnamasyny ýerine ýetirip bilmeýär. Şu ýokarda kärhana boýunça işi analiz barada uly iş edildi diýsek, ýa-da ýeterlik iş edildi diýsek nädogry bolar şu babatda eden işimiz ýüzleýi analizdir.
Analiz ihas çuňlaşdyrmak üçin şol kärhananyň birnäçe ýylyň dowamynda goýberilen önümi deňeşdirseň we şonuň esasynda onuň dinamikasyny gursak, edileniş bellibir derejede çuňlaşar, ýöne şu ýerde bir zady berk bellemek gerek. Mysal üçin: goýberilen önümi deňeşdireniňde, dinamikasy gurulanda göz öňünde tutulýan maksatnama görä ýa-da edilýänişiň manysyna görä deňeşdirilýär.
Eger kärhananyň işine çaklama beriljek bolsa ýa-da ýyllyk işi ýazyljak bolsa azyndan 5 ýylyň dowamynda goýberilen önümi almaly. Disertasiýa ýazyljak bolsa ýa-da ullakan ylmy iş ýazyljak bolsa 10-20 ýyl aralygynda almaly we deňeşdirmeli. Baza ýylyna görkezijilerini alyp göterim hasabynda gatnaşdyryp ýyllary olarda netije çykarmaly. Biziň analiz edýän kärhanamyzda şu aşakdaky maglumatlar bar.

	
Görkezijiler
	Ýyllarda goýberilen önüm (m.m.)
	2004 ý. beýleki ýyllaryň % hasabynda

	
	1999ý.
	2001ý.
	2002ý.
	2003ý
	2004ý.
	1999ý
	2001ý
	2002ý.
	2003ý

	Jemi önüm kärhananyň
lomoý söwda bahasyndan
	
38200
	
39700
	
40600
	
43000
	
48070
	
125,8
	
121,1
	
118,4
	
111,8


						
Biziň analiz geçirýän kärhanada birnäçe ýylyň dowamynda jemi önüm köpelipdir, ony biziň getiren şekilimiz we guran dinamikamyz aý-aýdyň görkezýär, ýöne şu ýerde analiz geçirilende şu aşakdakylary bilmek zerur, ýagny senagat kärhanalaryň edýän işlerine ýa-da goýberýän önümine diňe pul bahasynda baha bermek ýeterlik däl. Şonuň ýaly-da baha berilende goýberilýän önümine sarp edilýän zähmet hem göz öňünde tutmalydy.
Sebäbi kärhanalar birnäçe görnüşde önüm öndürýärler. Edil şonuň ýaly-da her bir önümiň zähmet talap edijiligi deň däldir, has takygy olary öndürmek üçin, taýýarlamak üçin dürli möçberde iş wagty sarp edilýändir. Şolary hökman analiz geçirilende hasaba amalydyr.
Önümiň nomenklaturasynyň assortimentiniň meýilnamasynyň                            we ýerine ýetirilişiniň analizi. Senagat kärhanalarynda goýberlen önümiň assortimenti analiz geçirilende ýa-da umuman maksatnamanyň ýerine ýetirilişi hasaplananda bütin pudak boýunça, döwlet boýunça maksatnamanyň ýerine ýetirilişiniň uly ähmiýeti bardyr. Sebäbi isleg giň, dürli-dürli we ony üpjün etmek üçin giň görnüşde önüm öndürmeli.
Gurbanguly Berdimuhamedowyň Ministrler Kabinetinde pudak ýolbaşçylaryny ýygnaýan wagtynda, hemişe her bir pudak ýolbaşçynyň, kärhana ýolbaşçynyň esasy wezipesi diňe umumy maksatnamany ýerine ýetirmek däl-de önümiň her bir görnüşi boýunça, ýagny assortimenti boýunça ýerine ýetirilmeli diýip edýän talaby bütin ýurt boýunça kanun bolmalydyr.
Umumy assortiment ýa-da nomenklatura diýmek önümiň dürli-dürli görnüşlerine aýdylýar. Bular dürli pudakda dürli-dürli bolýarlar. Mysal üçin: ýeňil senagatda pagta sapagy, mata, onuň dürli-dürli görnüşleri, içki eşik, jorap, köýnek, balak we ş.m.
Önümiň hemme görnüşi boýunça maksatnamany ýerine ýetirmeseň, halkyň islegini kanagatlandyryp bolanok. Biziň esasy maksadymyz halkyň islegini kanagatlandyrmak. Assortiment boýunça maksatnamany ýerine ýetirmegiň has uly ähmiýeti kärhananyň biri-biri bilen baglanyşykly işleýändigi bilen düşündirilýär. Sebäbi önüm goýberlende şol kärhanalar biri-biriniň önümini ulanýarlar. Mysal üçin: agaç önümlerini öndürýän, ýasaýan fabrikde çüýüň ýa-da kleýiň ýa-da reňkiň ýetmezçiligi, onuň başga ýerlerden gelýänligi sebäpli ýetmezçilik etse, agaç işleýän kärhana öz maksatnamasyny ýerine ýetirip bilmeýär. Ýagny şonuň sebäbine birnäçe kärhana täsir edýär. Has bellemeli zadyň biri hem häzirki zaman kärhanalaryň hemmesi biri-biri bilen bagly önüm öndürmekde biri-birine garaşly. Ol ýagdaýa edebiýatda (spesializasiýa, proizwodstwo, kooperowaniýe) önümçiligiň ýöriteleşdirilmegi diýilýär. Onuň özi diňe bir şäherde, döwletde bolman döwletara gatnaşyklarda-da giň ýaýbaňlanandyr. Şonuň üçin assortiment boýunça maksatnamany ýerine ýetiren diýip, eger kärhana görkezilen hemme görnüşi boýunça önüm öndürmek maksatnamasyny ýerine ýetiren bolsa, assortiment boýunça maksatnama ýerine ýetirildi diýip hasaplanýar. Has takygyny aýtsak, umumy öndürilen önüm has artykmaç bolsa, hem assortiment ýerine ýetirilmese kärhana maksatnamany ýerine ýetirmedi diýip hasaplanylýar. Mysal üçin: eger kärhana 100 görnüş boýunça haryt öndürmeli bolsa, onuň hem 99 görnüşi boýunça maksatnamany 110 göterim ýerine ýetiren bolsa, galan 1 görnüşi boýunça 90 göterim ýerine ýetiren bolsa, şol kärhana umumy önüm boýunça maksatnamany artykmajy bilen ýerine ýetiren bolsa hem, assortiment boýunça maksatnama ýerine ýetirilmedi hasap edilýär.
Biziň analiz geçirýän kärhanamyzda goýberilýän önümiň assortimenti boýunça şu aşakdaky maglumatlar bar:                                                               
müň manat
	Önümleriň görnüşleri
	Ölçeg birligi
	Maksatnama
	Hasabat
	Göterim %

	
	
	Mukdary
	Bahasy
	Mukdary
	Bahasy
	

	Önüm № 1
	müň sany
	24400,0
	24400,0
	22100,0
	22100,0
	90,0

	Önüm № 2
	müň sany
	3200,0
	4800,0
	4000,0
	6000,0
	125,0

	Önüm № 3
	müň sany
	4300,0
	11135,0
	5200,0
	13378,0
	120,1

	Önüm № 4
	sany
	-
	-
	100,0
	2200,0
	

	Gaýry önümler
	müň man.
	
	4465,0
	
	3522,0
	78,9

	Jemi 
	müň man.
	
	44800,0
	
	47200,0
	105,4



Biziň analiz geçirýän kärhanamyzda getirilen maglumatlardan görnüşi ýaly umumy önüm 105,4 göterim ýerine ýetirilipdir, ýöne şol bir wagtyň özünde kärhananyň assortiment boýunça maksatnamany ýerine ýetirmedigi belli.    Mysal üçin: 
Önüm № 1 boýunça maksatnama 90,5 göterim ýerine ýetirilipdir. Önümiň biriniň bahasy 1 manat.
Önüm № 2 boýunça maksatnama 125 göterim ýerine ýetirilipdir. Önümiň biriniň bahasy 1,5 manat.
Önüm № 3 boýunça maksatnama 120,1 göterim ýerine ýetirilipdir. Bir önümiň bahasy takmynan 3 manat.
Önüm № 4 boýunça maksatnama boýunça ýok ýöne 100 sany hasabat boýunça önüm öndürilipdir. Bir önümiň bahasy 22 müň manat we ş.m.
Munuň özi, analiz geçirýän kärhanamyzyň önümçilik maksatnamasyny ýerine ýetirende has gymmat önümi öndürmäge edýändigi subut edýär.
Ýokarda getirilen maglumatlaryň hemmesi assortimenti analiz geçirmek üçin, assortimentiň ortaça maksatnamanyň ýerine ýetirilişini kesgitlemeli. Häzirki wagtda analiz geçirýän kärhanamyzyň birnäçe önümleri boýunça maksatnama ýerine ýetirilmändir, birnäçe önümleri boýunça maksatnama artykmajy bilen ýerine ýetirilipdir. Şonuň üçin ýokarda belleýşimiz ýaly, assortimentiň ýerine ýetirilýän göterimini hasaplamaly. Onuň üçin hemme goýberilen önüm şu aşakdaky 3 bölege bölünýär. Şonuň maksatnamanyň çägindäki goýberlen önümi hem assortimentiň hasabyna girýär:
1. Maksatnamaň çägindäki goýberilen önüm;
2. Maksatnamadan artykmaç goýberilen önüm;
3. Maksatnamada görkezilmedik öndürilen önüm.
Assortimentiň ortaça göterimini tapmak üçin, ýa-da kesgitlemek üçin hasabat boýunça maksatnamaň çägindäki  goýberilen önüm maksatnama bölünýär we ortaça göterim tapylýar. Has analizi aýdyňlaşdyrmak üçin şu aşakdaky tablisada maglumatlary ýerleşdirýäris:                                                                                                                                            
müň manat
	Önümleriň
görnüşleri
	
Maksatnama
	Hasabat boýunça goýberilen önüm

	
	
	Hemmesi
	Şol sanda

	
	
	
	Maksatnamaň çäginde
	Maksatnamadan
artykmaç
	Maksatnamada
görkezilmedik

	Önüm №1
	24400,0
	22100,0
	22100,0
	-
	-

	Önüm №2
	4800,0
	6000,0
	4800,0
	1200,0
	-

	Önüm №3
	11135,0
	13378,0
	11135,0
	2243,0
	-

	Önüm №4
	-
	2200,0
	-
	-
	2200,0

	Gaýry
önümler
	4465,0
	3522,0
	3522,0
	-
	-

	Jemi
	44800,0
	47200,0
	41557,0
	3443,0
	2200,0

	% hasabynda
	100
	105,4
	92,8
	7,7
	4,9




Getirilen maglumatlan görnüşi ýaly biziň analiz geçirýän senagat kärhanamyzda jemi önümiň 105,4% ýerine ýetirilenine garamazdan assortiment boýunça maksatnama ýerine ýetirilmän galypdyr. Has takygyny aýtsak ol diňe 92,8% amal edilipdir. Şol sanda 3443 müň manatlyk ýa-da 7,7% maksatnamadan daşary önüm goýberilipdir we şonuň ýalyda 2200 müň manatlyk ýa-da 4,9% maksatnamalaşdyrylmadyk görkezilmedik önüm goýberilipdir. 
Kärhananyň işine hasaplanan görkezijiler boýunça kanagatlandyrýan bagha bermek bolmaýar. Sebäbi assortiment boýunça ortaça göterim 92,8 % bolupdyr. Şol sebäpli analiz geçirýän kärhanamyzdan önüm alýan kärhanalar hem öz önümçilik maksatnamalaryny amal edip bilmeýär. Onuň tasiri beýleki hojalyklara hem ýaramaz täsir edýär. Şu ýerde kärhananyň maksatnamalaşdyrylmadyk 2200 müň manatlyk goýberen önümine obýektiw baha bermeli we onuň haýsy sebäplere görä ýüze çykanyny anyklamaly. Iş ýüzünde eger şolar ýaly önüm goýberilen bolsa köplenç halatda olara isleg bildirilmeýän önüm bolup çykýar. Eger şolar ýaly bolsa, şol möçberdäki önüm satylman galýar. Netijede şol möçberdäki serişdeler hereketsiz, doňup galýar, ýagny netije berenok. Ýöne şol önümler 2200 müň manatlyk bir hojalyk tarapyndan buýrulyp goýberilen bolsa we satyn alnan bolsa, onda ol halatda ony otrisatel diýip hasap etmek bolmaýar. Munuň özi önüm goýbermäni maksatlaşdyrýan guramanyň islegi doly öwrenmeýänligini subut edýär. Şol sebäpli gelejekde ol hili önümler maksatnamalaşdyrmaly, ýagny maksatnama goşmaly. 
Ýokarda bellenip geçilen analiz, kärhana üçin iň amatly, düşnükli çuňňur analizdir. Ýöne bu usuly hemme ýerde ulanmak tejribede mümkin däl. Sebäbi bu usul uly köp zähmet talap edijiligi bilen tapawutlanýar. Şol sebäpli başga ýönekeýleşdirilen usul bilen ulanylýar. Bize belli bolşy ýaly senagat kärhanalarynyň içinde birnäçe ýüz görnüşde önüm öndürýänleri bar. Olar ýaly kärhanada şol ýönekeýleşdirilen usul ulanylýar. Bu usul boýunça şu aşakdaky maglumatlar zerur: 
1) Maksatnamalaşdyrylan önümiň sany, 
2) Ýerine ýetirilen önümleriň sany.
Hasap etmek üçin ýerine ýetirilen önümleriň sanyny maksatnamalaşdyrylan önümleriň sanyna gatnaşygy esasynda kesgitlenýär. Mysal üçin biziň analiz geçirýän kärhanamyzda maksatnamalaşdyrylan assortimentiň sany 740. 
Hasabat boýunça ýerine ýetirileni 710. Ýönekeýleşdirilen usul boýunça ortaça göterim tapmak üçin:                    710   x 100 = 95,9%
  740
	Önümiň sazlaşykly goýberilişiniň analizi. Ýokarda belleýşimiz ýaly  Gurbanguly Berdimuhamedow pudak ýolbaşçylaryny ýygnanda geçirýän her bir mejlisinde kärhanalaryň sazlaşykly işlemegini ozan ýagdaýynda onuň täsiri beýleki kärhanalara hem ýetýär. Ýagny has takygyny aýtsak, önüm goýbermek boýunça maksatnamany ýerine ýetirmegine uly päsgel berýär. Iş ýüzünde käbir kärhanalar belli bir sebäplere görä aýyň dowamynda iş günleriniň birnäçesi ýaramaz işläp, beýleki bir günlerde on günlügiň ahyrynda ýa-da hasabat aýlarynyň ahyrynda işgärleri işlemeli wagtyndan alyp galyp ýa-da dynç günleri işlenip, öz önümçilik maksatnamalaryny ýerine ýetirmäge çalyşýarlar. Munuň özi howlukmaçlyk edilip bitirilen iş bolýar. Howlukmaçlyk bilen bitirilen işiň netijesinde goýberilýän önümiň hili pese düşýär, önümiň önümçilige düşýän gymmaty ýokarlanýar we şonuň ýaly-da biri-biri bilen bagly bolan kärhanalar gerek bolan önümi wagtynda alyp bilmän kynçylyga sezewar bolýarlar. Şol sebäpli goýberilýän önümiň sazlaşykly goýberilişiniň analizini geçirmek zerurlygy ýüze çykýar. 
Bize belli bolşy ýaly Gurbanguly Berdimuhamedowyň görkezmesi boýunça her bir kärhana öz goýbermeli önümini grafigiň esasynda doly ýerine ýetirmelidir. Onuň özi ýagny önümiň sazlaşykly goýberilişi her bir kärhananyň önümçilik maksatnamasyny häsiýetlendirýän esasy bir görkeziji bolup durýandyr. Önümiň sazlaşykly goýberilişi onuň deň ölçegli goýberilişi bilen kesgitlenilýär. Bu diýildigi önümçilikde sazlaşykly işlemek diýmek, bir aýyň dowamynda önümi bellenen grafik boýunça doly ýerine ýetirmek diýmekdir. Ýöne önümi sazlaşykly goýbermek birnäçe sebäplere hem bagly bolýar. Mysal üçin: onuň özi kärhanada önüm goýbermegi dogry maksatnamalaşdyrylmagyna bagly ýa-da önümçilige gerek bolan materiýallar bilen üpjün edilmegine nagly ýa-da önümçilikdäki kuwwatlylygy ulanmaklyga bagly we ş.m. Eger sazlaşyk bozulan wagtynda şol ýagdaýyň özi ýaramaz netijelere eltýär. Mysal üçin: önümçilik kuwwatlary işsiz, boş, netijesiz işlemän galýar. Şonuň ýaly-da işgärleriň işsizligi bilen bagly bolan hakyny tölemeklige eltýär. Ýaramaz hili pes önümi öndürmäge eltýär, şonuň ýaly-da önümiň önümçilige düşýän gymmatyny ýokarlandyrýar we analiz geçirýän kärhananyň önümini ulanýan kärhanalaryň işinde bökdençlik döredýär. Analiz geçirilende kärhanada bar bolan gündeki operatiw hasabatlar ulanylýar, özi hem maksatnamany ýerine ýetirmek üçin bellenen grafikleriň esasynda operatiw hasabatlaryň maglumatlary ulanylýar. Biziň analiz geçirýän kärhanada aşakdaky maglumatlar bar:
 müň manat
	Önümiň
Goýberilişi
	Maksatnama
	Hasabat
	Udel agramy % hasabynda

	
	
	
	Maksatnama
	Hasabat

	I on günlük
	14336
	10384
	32
	22

	II on günlük
	14784
	16992
	33
	36

	III on günlük
	15680
	19824
	35
	42

	Jemi
	44800
	47200
	100
	100



Getirilen tablisadan görnüşi ýaly biziň analiz geçirýän kärhanamyzda önümiň sazlaşykly goýberilişi bozulypdyr. Ýagny, has takygyny aýtsak  günlükde goýberilmeli önüm maksatnama boýunça 32% bolmaly bolsa, hasabat boýunça ol diňe 22% bolupdyr.
III on günlükde maksatnama boýunça 15680 müň manatlyk önüm goýbermeli bolsa, hasabat boýunça 19824 müň manatlyk önüm goýberilipdir ýa-da göterim hasabynda 35% deregine 42% önüm goýberilipdir.
Analiziň  esasynda şu senagat kärhanada hasabat boýunça I on günlük bilen deňeşdirmeseň geçirilýän analiz diýseň ýüzleý bolar. Mysal üçin: I on günlükde hasabat boýunça 10384 müň manatlyk önüm goýberilen bolsa, IIIon günlükde onuň mukdary 19824 müň manat bolupdyr. Göterim hasabynda I on günlük 22% bolan bolsa, III on günlük 42% bolupdyr. Ýagny, 2 esse takmynan köpelipdir. Onuň sebäbi wagtyň bir döwründe önümçilikde kemçilik bolup maksatnama ýerine ýetirilmän başga bir döwürde önümçilikde dartgynlylyk döredip onuň hasabyna tas 2 esse önüm köpelipdir. Şu ýagdaýyň özi hem önümçilikde belli bir ýaramaz ýagdaýlara alyp barýar. Has takygyny aýtsak, işçileri iş wagtyndan artykmaç işletmek, dynç günleri işletmeklik we ş.m. durmuşda halanylmaýar, ýaramaz görülýän ýagdaýlardyr. Ol ýagdaý hem önümçilikde önümiň hiliniň peselmegine onuň önümçilige düşýän gymmatynyň artmagyna şonuň ýaly-da ol önümden peýdalanylýan beýleki kärhanalaryň işiniň togtamagyna sebäp bolýar. Şonuň  üçin häzirki stadiýada ýa-da döwürde analiz geçirýän kärhanamyzyň işine kanagatlanarly däl çiýip baha berilse dogry bolar. Şonuň ýaly-da kärhananyň umumy önüm goýbermek boýunça maksatnamany dolanlygyna seretmezden önümi sazlaşykly goýbermek boýunça maksatnamanyň ýerine ýetirilmedigini bellemeli.
Analiz geçirýän kärhanamyzda sazlaşykly goýberilişiň koeffisiýentini hasap etmeli.
Ýokarda belleýşimiz ýaly sazlaşykly goýberlenönüm diýip, berlen maksatnamanyň esasynda on günlüklerde hasabat boýunça goýberlen önümiň maksatnamanyň çägindäki möçberi hasap edilýär.
Ýokarda getiren maglumatlaryň esasynda biziň analiz geçirýän kärhanamyzda tygşytlylygyň koeffisiýenti hasap etmek üçin şu aşakdaky tablisany düzýäris:
  müň manat
	On günlükler
	Jemi goýberlen önüm

	
	Maksatnama
	Hasabat
	Maksatn. çägindäki

	I on günlük
	14336
	10384
	10384

	II on günlük
	14784
	16992
	14784

	III on günlük
	15680
	19824
	15680

	Jemi
	44800
	47200
	40848



	Analiz geçirýän kärhanamyzda getirlen maglumatlaryň esasynda kärhananyň jemi goýberlen önüminiň artykmajy bilen ýerine ýetirilenine seretmezden onuň sazlaşykly goýberilişi 91,18% bolupdyr.
	40848       x  100
	44800

Ýagny, kärhanada diňe 91,18% önüm on günlükleriň çägindäki maksatnamanyň çägindäki sazlaşykly goýberlen önüm diýip hasap edilýär. Eger kärhana sazlaşykly işlän bolsa, goýberlen önüm ýenede 3952 müň manatlyk artyk bolardy. Ony hasap etmek üçin  
	44800 x 8,82%   = 3952
       		100
	Analizi formula görnüşinde hem hasaplamak mümkin. 
		
		K2 =   q f
			qp

Biziň analiz geçirýän kärhanamyzda sazlaşyk bozulypdyr. Sazlaşygyň bozulmagy önümçilikde ýaramaz ýetmezçilik hasap edilýär. Özi hem önümçiligi guramaga degişlidir. Şol sebäpli analiz geçirilende näsazlygyň, sazlaşygyň haýsy sebäplere göra ýüze çykýanlygyny aý-aýdyň görkezmeli. Köp halatlarda näsazlygy döredýänlere şu aşakdakylar girýär: 
1) Önümçiligi wagtynda çig mal bilen üpjün edilmedik ýagdaýda;
2) Çenden aşa stanoklaryň abatlaýyş işleri geçirilende;
3) Işgärleriň köpçülikleýin kesellemegi sebäpli;
4) Kärhananyň aýry-aýry bölümleriniň näsaz işlän wagtynda. 	Kärhananyň näsazlaýyn işleýşi ýagny sazlaşygyň bozulyşy diňe kärhananyň özünde takyklanýar. 	
Önümiň hiliniň analizi we onuň ähmiýeti. Hormatly Gurbanguly Berdimuhamedowyň hojalyk işgärlerini ýygnap geçirýän maslahatlarynda, pudaklaryň hemmesinde önümiň hilini ýokarlandyrmak barada birnäçe wezipeler goýuldy we iş ýüzünde olaryň aglabasy doly bitirildi. Ýagny esasy wezipe bolup, Garaşsyz Türkmenistanda öndürilýän önümleri dünýä bazarynda bäsleşikde üstün çykyp, abraý gazanmagyna uly alada edilýär. Olar hem iş ýüzünde berkarar boldy. Mysal üçin: Dokma senagatynyň önümleri bütin dünýä boýunça öz alyjylaryny tapdy. Mysal üçin: Olaryň haryt önümleri ABŞ, Ýewropa ýurtlaryna, Gündogar döwletlerine birnäçe ýyl öňünden şertnama esasynda töleg geçirilip, gyzyl pula satylýar. Şonuň ýaly-da nebit önümlerine, gaz, haly, gurum, kükürt, çig ýüpek we ýene-de birnäçe önümleri mysal getirmek bolar. Bularyň hemmesi Türkmenistanda diňe Garaşsyzlyk ýyllarynda gazanylan üstünliklerdir.
Pudakda hojalyk işiniň analizi geçirlende ýokarda bellenişi ýaly esasy wezipe ýokary hilli önüm göýbermekdir we ony dünýä harytlarynyň içinde bäsleşikde üstünlik gazanmagyna ugrukdyrmakdyr. Ýokary hilli önüm göýbermeklik ykdysady tarapdan önüm öndürýän üçin we önümi sarp edýän üçin bähbitli. Şol sebäpli bu ýerde belli bir takyk netije çykarmak bolýar. Ýagny, ýokary hilli önüm öndürmek diýmek, şol önümi goşmaça maýa goýumsyz köpeltmek diýmekdir. Sebäbi ýokary hilli önüm ýönekeý önüme garanyňda birnäçe ýyl köp hyzmat edýär. Önüm öndürijiniň bähbidi bu ýerde öndürilen ýokary hilli önümi satyp köp girdeji almagyna sebäp bolýar. Sarp ediji ýokary hilli önümi alyp, ony uzak möhletleýin ulanmaga mümkinçilik alýar. Bu ýerde döwletiň bähbidi sarp edýäni ýokary hilli önüm bilen kanagatlandyrmak bolup durýar. Şol sebäpli analiz geçirlende ýokarda aýdylyp geçilen üýtgeşiklikleri hasaba almak bolup durýar. Ýene bir bellemeli zat häzirki zamanda döwlet bazar ykdysadyýetine geçýän wagtynda her bir senagat kärhanalarynyň ýokary hilli önümi öndürmek, onuň önümçilik hojalyk işini häsiýetlendirýän esasy görkezijisi bolup durýar. Bulardan başga ýokary hilli önüm göýberlende döwletiň halkyň islegi kanagatlandyrylýar. Şol sebäpli hem öndürilýän önümiň hili analiz geçirlende ýokarda bellenen zatlaryň hemmesi hasaba alynmalydyr.
Önümiň hiline täsir edýän faktorlaryň analizi. Geçen sapaklardan belli bolşy ýaly hil barada gürrüň edilende dürli-dürli pudaklarda önümiň hili barada öz görkezijileri ulanylýar. Ýagny şol önümiň hilini häsiýetlendirýän görkezijiler. Mysal üçin: Birnäçe pudaklarda önümiň hili sortlylyk bilen kesgitlenýär. (ýeňil senagatynda, azyk senagatynda, başga bir pudaklarda önümiň hili kesgitlenende görkeziji hökmünde ýaglylyk ýa-da kaloriýalylyk bilen häsiýetlendirilýär, umuman, et, ýag we ş.m.) Önümler üçin başga bir pudakda önümiň hili kesgitlenende onuň hilini häsiýetlendirýän görkeziji hökmünde döwlet standarty ulanylýar. Dokumentlerde “GOST” diýip bellenýär we şol görkeziji boýunça önümiň hiline baha berilýär. Bu zeýilli önümlere maşyn gurluşykda göýberilýän önümler, pribor gurluşykda göýberilýän önümler girýärler. Şol sebäpli analiz geçirlende şol görkezijileri nazara almaly. Analiz geçirlende kärhana boýunça dürli-dürli önümleriň umumy önüme garanyňda (ýokary, pes, orta, zaýa) udel agramy hasaplanylmaly we şol görkeziji boýunça netije-de çykarmaly.
Biziň geçirýän kärhanamyzda mysal üçin önüm sortlylygy bilen häsiýetlendirilýär we şu aşakdaky maglumatlar bar:

	Önümiň sorty
	Meýilnama
	Hasabat

	
	Mukdary
	Udel agram
	Mukdary
	Udel agram

	I sort
II sort
III sort
Jemi
	4128
172
-
4300
	96
4
-
100
	4784
156
260
5200
	92
3
5
100



Şu ýerde bellemeli zadyň biri hil analiz geçirlende önümiň her bir aýratyn görnüşi boýunça analiz aýratynlykda geçirilýär. Özi hem maksatnama hasabat boýunça onuň her bir sortunyň udel agramyny hasaplamasaň dogry netije çykarmak mümkin däl. Ýagny umumy ýa-da jemi önümiň mukdary üýtgeýär. Tablisada görkezilşi ýaly biziň analiz geçirýän kärhanamyzda I sort önümiň jemi 4128 müň manat bolmaly bolsa, hasabat boýunça 4784 müň manatlyk önüm göýberip, ol diňe jemi göýberlen önümiň 92% deňdir. II sort önüm boýunça meýilnamada 172 müň manat bolmaly bolsa, 4% udel agramy bolmaly bolsa, 156 müň manat bolup, jemi önümiň 3% tutýar. Bu erbet görkeziji däl. III sort önüm boýunça meýilnamalaşdyrylmadyk bolsa, hem hasabat boýunça 260 müň manatlyk önüm göýberilip, ol jemi önümiň 5% deňdir. Bize belli bolşy ýaly göýberlen III sort önüm hil tarapdan pes edil bir zaýa önümiň bäri ýany bolup durýar we umuman kärhananyň göýberýän önüminiň hilini ep-esli peseldýär we şol hem bütin kärhanaň hil boýunça (wagt) meýilnamanyň ýerine ýetirilendigini we önümiň hiliniň pese düşendigini görkezýär.
Analizda umumy hil boýunça berilýän baha ýeňlesleýin hil peselipdir diýip aýdylýar. Ýöne bize mälim bolşy ýaly analiziň özi takyk ylym we ýeňles baha bermek bu ýerde ýeterlik däl. Has takygyny aýtsak, şu ýerde önümiň hiliniň haýsy derejede, näçe peselendigini hasap-hesibiň esasynda takyk görkezmeli.
Şu maglumatlaryň esasynda has takyk baha berjek bolsak, meýilnama we hasabat boýunça göýberlen önümiň ortaça sortlylygyny kesgitlemeli we deňeşdirmeli. Ortaça sortlylygy göýberlen önümiň sany boýunça ýa-da onuň udel agramy boýunça statistika kursundan okan we özleşdirlen usul boýunça hasap edilýär we deňeşdirilýär. Biziň analiz geçirýän kärhanamyzda şol görkeziji şeýle hasaplanylýar.


1)  


2)  
Hasap edilen maglumatlar boýunça meýilnama boýunça ortaça sortlylyk 1,04 bolmaly bolsa, hasabat boýunça ol 1,13 deň bolupdyr. Munuň özi önümiň hiliniň peselendigi barada maglumat berýär. Eger hemme önüm I sortdan göýberlen bolsa, onda önümiň ortaça sortlylygy 1 deň bolardy.
Ortaça sortlylyk 1 görkezijiden köpelse, ol önümiň hiliniň peselýänligi barada habar berýär. Şu ýerde önümiň hiline mundan başga-da birnäçe sebäpler täsir edip biler.
Zaýa önümiň analizi. Bize mälim bolşy ýaly zaýa önüm hem gönüden-göni önümiň hiline täsir edýän sebäpleriň biridir. Ýagny önümiň düzüminde zaýa önüm bolsa, ol kärhananyň ykdysady görkezijisini peseldýär. Şol sebäpli hem kärhanalarda göýberilýän zaýa önümiň analizi geçirilýär. 
Analiz geçirlende şu aşakdakylar berk bellemek zerur, ýagny zaýa önüm kärhanalaryň köpüsinde meýilnamalaşdyrylmaýar – Eger kärhanada zaýa önümsiz işlemäge şert bar bolsa. Şonuň ýaly-da pudaklarda şeýle bir kärhanalar bar. Olar ýaly kärhanalara konserw zawodlary, metallurgiýa, aýna, fosfor zawodlary we ş.m. girýärler. Şol sebäpli hem olar ýaly kärhanalarda zaýa önüm meýilnamalaşdyrylýar. Ýagny has takygyny aýtsak, göýberilýän umumy önümiň ylmy-barlag institutlaryň hasaby boýunça göterim hasabynda maksatnamalaşdyrylýar. Şol sebäpli analiz geçirlende şol üýtgeşiklikleri hasaba almak zerur.
Mysal üçin: eger zaýa önüm maksatnamalaşdyrylmaýan bolsa, ýöne önümçilikde göýberilen bolsa, birnäçe ýylyň zaýa önümini umumy önüme garanyňda udel agramynyny tapyp hasabat ýyly bilen deňeşdirmeli. Şol deňeşdirmeden netije çykarylýar.
Eger zaýa önüm maksatnamalaşdyrylýan bolsa, onda göýberlen zaýa önümiň möçberi hasabat boýunça maksatnama bilen deňeşdirilýär we şondan netije çykarylýar. Biziň analiz geçirýän kärhanada şu aşakdaky maglumatlar bar:
Biziň analiz geçirýän kärhanamyzda zaýa önüm maksatnamada görkezilmedik.

	Görkezijiler müň manat
	Geçen ýyl
	Hasabat

	1. Gutarnykly zaýa önümiň we gutarylmadyk önümiň önümçilige düşýän bahasy
2. Zaýa önümi düzetmek üçin çykan harajatlar
3. Jemi
4. Göýberlen jemi önümiň önümçilige düşýän gymmaty boýunça
5. Göýberlen zaýa önüm jemi önüme göterim hasabynda

	858
64
922
85722
1,1
	694
24
718
90926
0,8



Biziň analiz geçirýän kärhanamyzyň maglumatlary boýunça-da tablisada getirlen sanlar zaýa önümiň hasabat ýylynda geçen ýyllary bilen deňeşdirlende azalandygyny barada habar berýär. Ýagny eger geçen ýylda zaýa göýberlen önüm jemi önümiň 1,1% tutýan bolsa, hasabat ýylynda ol 0,8% çenli azalypdyr ýa-da azalany göterim hasabynda 0,3 deňdir. Ýöne şu ýerde bir zady berk bellemeli. Mysal üçin: biziň analiz geçirýän kärhanamyzda meýilnama boýunça zaýa önüm göz öňünde tutulmandyr. Şol sebäpli analiz geçirýän kärhanamyzda zaýa önüm göýbermezlige hemme şertler bardyr, özi hem bolmaly. Şonuň üçin zaýa önümiň peselenligine seretmezden 0,8% göýberlen zaýa önüm hasabat boýunça ýaramaz faktor hasap edilýär. Şonuň üçin gelejekde şu kärhanada zaýa önümiň düýbünden göýberilmezligine hemme çäreler görmeli. Bu çäreler şu aşakdakylardan durýar. Gönüden-göni zaýa önüm göýberen işçileri, inžener-tehniki işgärleri material jogapkärçilige jerime görnüşinde çekmeli we mümkingadyr göýberlen zaýa önümiň öwezini dolmaga çalşmaly.
Önümiň komplektnosti. Her bir göýberilýän haryt önüm düzgün tarapdan hemme görkezilen bölekler ätiýaç şaýlar bilen üpjün edilmeli. Şol ätiýaç şaýlaryň haýsy kärhanada taýýarlanýanyna seretmezden onuň ýaly önüm we komplektowannyň däl hasap edilýär. Mysal üçin: Dikin maşyny satylanda, ony ýaglamak üçin abzal, towlamak üçin abzal, iňňe we ş.m. bilen üpjün edilýär ýa-da bolmasa tigir (welosiped) satylanda onuň ýelberiji guraly bolmaly, tigirleri täzelemek üçin açary bolmaly, ýaglamak üçin abzaly bolmaly ýa-da ýeňil maşyn satylanda onda hökman ätiýaç teker bolmaly, tekerlerini aýyrmak üçin açarlary bolmaly we ş.m. Şu zatlaryň nirede taýýarlanşyna garamazdan eger şol abzalar kemlik etse, olar ýaly önümi satmak düzgün boýunça gadagan edilýär. 
Zaýa önüm barada gürrüň edilende ýene bir zady berk bellemeli, ýagny käbir önümleriň zaýalygy ýa-da onuň ýaramazlygy ol satylanda bildirmeýär. Ýagny onuň gizlin zaýasy bolýar. Olaryň kemçiligi wagtyň geçmegi bilen ýüze çykýar. Ýöne şol kemçilikleriň harajatlaryny agzalan önümi taýýarlan kärhana çekmeli. Mysal üçin: göýberilýän önümlere eger kemçilik bolsa, düzediler diýip möhlet berilýär. Möhletiň dowamlylygy 6 aýdan birnäçe ýyla harydyň hili we bahasy boýunça kesgitlenilýär. Mysal üçin gymmat bahaly sagatlar, telewizorlara, holodilniklere, kondisionerler we ş.m. Eger görkezilen döwürde şol harytlardan kemçilik tapylsa, şony satan edara kemçiligi düzetmeli. Munuň ýaly ýagdaýda şol görnüşde bolan zaýalar oňa edilen çykdajylar jemi önüme göterim hasabynda hasaplanyp, birnäçe ýylyň dowamynda deňeşdirilýär we şondan netije çykarylýar.

Tema 9.  Esasy fondlarynyň ulanylşynyň analizi

	Analiziň ähmiýeti, esasy wezipeleri we maglumat çeşmeleri.
	 Esasy fondlaryň düzüminiň analizi.
	Esasy fondlaryň netijeliliginiň, önümiň göwrümine edýän 			täsiriniň analizi.
	Esasy fondlaryň  göwrüminiň köpelmeginiň we netijeli 			ulanylmagynyň hasabyna önümiň göwrümine ýetirýän täsiri.  

Analiziň ähmiýeti,  wezipeleri we maglumat çeşmeleri. Esasy serişdeler ýa-da bir näçe ykdysady edebiyatlarda ýazylşy ýaly esasy fondlar, her bir pudagyň kärhanasy üçin zerur faktorlaryň biri bolup durýar.
Esasy serişdeleriň kärhanada dogry we netijeli ulanylşy şol kärhananyň öz öňünde goýýan maksatnamasyny üstünlikli amal etmäge ýardam edýär. Has takyk aýdanymyzda esasy serişdeleriň tehniki ýagdaýy onuň netijeli ulanylmasy, kärhananyň ahyrky netijesine  göniden-göni öz täsirini ýetirýär.
Bazar ykdysadyýetiniň şertleri her bir kärhanany, zähmet birleşigini, bäsleşik şertlerinde bar bolan ulanylmadyk rezerwleri ulanmaga, gözlemäge önümçilikde netijeliligi ýokarlandyrmaga mejbur edýär. Şol rezerwleri ýüze çykarmak tapmak we ony tejribede ulanmak hojalyk işiniň analiziň esasy wezipesi bolup, ol göniden-göni esasy fondlara hem degişlidir. Ulanylmadyk rezerwlerikärhnanyň işini düýpli analiz etmek bilen amala aşyrmak mümkin. Şol ýagdaýyň özi hem kärhanalarda hojalyk işiniň analiziň tutýan ornyny, onuň ähmiýetini güýçledirýär.
Esasy serişdeleriň ýagdaýyny we ulanylşyny anyklamak analiziň esasy wezipesidir. Sebäbi şol serişdeleri netijeli ulanmak umuman bütewilikde kärhananyň we pudaklaryň netijeliligini ýokarlandyrmak diýmekdir.
Esasy serişdeler doly kuwatlylykda we netijeli işlän wagtynda, kärhananyň hemme ykdysady görkezijileriniň ýokarlanmagyna ýardam edýär. Has takyk aýdanmyzda kärhananyň işçileriniň zähmet öndürijiliginiň ösmegine, fonduň önüm berijiliginiň ýokarlanmagyna, göýberilýän önümiň köpelmegine, önümiň önümçilige düşýän gymmatynyň peselmegine we şonuň ýaly-da düýpli maýa goýumlaryň tygşytlanmagyna ýardam edýär.
Esasy serişdeleriň tehniki ýagdaýynyň, onuň ulanylşynyň netijeliginiň derejesini kesgitlemek üçin, kärhananyň şol serişdeler bilen üpjünçiligini takyklamaly.
Esasy serişdeleriň netijeliliginiň we tehniki ýagdaýynyň analiziň  wezipesibolup, şol serişdeler bilen kärhananyň üpjünçiligini, isleginiň kanagatlandyrýanyny, ýa-da kanagatlandyrmaýanyny täzeden işe girizilýänleriniň, könelmek böleginiň koeffisiýentini hasaplamakdan bolup durýar.
Esasy bellemeli zat hem, esasy serişdeleriň önüm göýbermäge göniden-göni gatnaşýan bölegine üns bermeli.
Esasy serişdeler analiz edilende, olaryň ulanylýan döwründe netijeli ulanylýanlygynyň hasabyna, onuň geçen ýylky bilen deňeşdirilende könelen böleginiň hasabyna önüminiň göwrüminiň üýtgeýänini hasaplamak zerurdyr. Şonuň üçin stanoklaryň ulanylyş derejesini, işlemeli we hasabat boýunça işlän sagatlaryny anyklamak gerek. Şolaryň täsiriniň esasynda hem kärhana boýunça göýberilen önümiň göwrüminiň üýtgeýşini takyklamaly.
Esasy serişdeler analiz edilende ulanylýan çeşme bolup, şol serişdeler barada maglumat berilýär hasabat formalary ulanylýar. Göýberilýän önümiň göwrümini görkezýän, esasy serişdeleri möçberini görkezýän hasabat çeşmeleri.

1) Kärhananyň önümçilik maliýe meýilnamasy.
2) Balans forma-1.
3) Forma №2 balansa goşmaça.
4) Forma №11, Esasy serişdeleriň hereketi we gaýry maliýe däl 	aktiwler.
Esasy serişdeler analiz edilende, agzalan çeşmelerden başga-da, olary belli bir derejede häsiýetlendirýän hasabatlar, güwänamalar, dürli düşündiişler, ýyllykbuhgalter hasabyna çatylýan goşmaça düşündirişler ulanylyp bilner.
Esasy fondlaryň düzüminiň analizi. Kärhanalarda esasy fondlar analiz edilende, olaryň üpjünçiligi , ýagny esasy  serişdeler haýsy derejede kanagatlandyrýanlygyny anyklamaly. Esasyserişdeleriň mukdary, tehniki ýagdaýy onuň düzümi haýsy derejede önümçiligiň talabyna laýyk  gelýär.
Analiz geçirilende esasy serişdeleriň hemmesiniň bir meňzeş däldigini unutmaly däldir, ýagny ol serişdeler önümçilik prosessine deň gatnaşmaýarlar.Maşynlar stanoklar önüm göýbermäge gönüden-göni gatnaşýan bolsalar, jaýlar, desgalar önümçilige, önüm öndürmäge belli bir şert döredýärler. Şonuň üçin analizgeçirilende esasy üns esasy serişdeleriň göniden-göni önüm göýbermäge dahylly  bolan bölegine berilýär.
Ýokarda agzalan ýagdaýy, düzgün, esasy serişdeler analiz edilende olaryňesasy iki bölege bölmegi talap edýär.  
1. Önümçilik senagat esasy fondlar, öz görnüşleri boýunça (jaýlar, desgalar, güýç we geçiriji maşynlar, stanoklar, ulag serişdeleri, instrumentler, ölçeýji gurallar, hasaplaýyş maşynlar, kompýutorlar we ş.m.) 
2. Senagata degişli däl esasy fondlar, görnüşleri boýunça (kärhananyň umumy ýaşaýyş, medeni çärelerine, maksatlaryň serişdeleri) 
Esasy serişdeler analiz edilende, olary görkezýän çeşmeleriň esasynda analitiki tablisa düzülýär. Ol tablisada seljeriliş edilýän döwürde, ýylyň başyna we aýagyna esasy serişdeleriň möçberi, onuň esasy serişdeleriň umumy möçberinde tutýan udelagramy görkezilýär. Şonuň ýaly maglumat esasy serişdeleriň her bir görnüşi boýunça aýratynlykda görkezilýär.
Biziň analiz edýän kärhanamyzda esasy serişdeler hasabat döwründe aşakdaky tablisada görkezilen.

Kärhananyň esasy serişdeleriniň düzümi
müň.man.
	
Esasy serişdeleriň düzümi
	Ýylyň başyna
	Ýylyň aýagyna
	Ýylyň aýagyndaky, ýylyň başyna % hasabynda

	
	bahasy (m.m.h)
	udel agramy 
%
	bahasy (m.m.h)
	udel agramy 
%
	

	1.
	2.
	3.
	4.
	5.
	6.

	I Önüçilik senagat esasy serişdeler.
jemi
şol sanda:
1) jaýlar
2) desgalar
3) geçiriji gurallar 
4) güýç maşynlary şol sanda awtomat-ny
5) iş maşynlary şol sanda awtomat.ny
6) ölçeýji sazlaýjy gurallar
7) ulag serişdeleri
8) gurallar we gaýry serişdeler

II Senagata degişli dälesasy serişdeler.
esasy serişdeleriň jemi

III Täzeden işe girizilen esasy serişdeler

IV Esasy serişdeleriň könelşen bölegi

Tablisadan getirilen maglumatlardan görnüşi ýaly, esasy serişdeleriň göwrümianaliz edýän döwrümizde 800 müň manatlyk (9371-8571) ýa-da prosent ölçeginde 9,3% köpelipdir. Şol bir wagtyň özünde senagat önümçilik esasy serişdeleri 381 müň manatlyk (7055-6674) m.man. ýa-da 5,7%, senagata degişli däl esasy serişdeler 419 müň manatlyk (2316-1897) ýa-da 22,1% köpelipdir.
Senagata degişli däl esasy serişdeleriň 419 müň manada köpelmegi kärhana boýunça şol serişdeleriň düzüminiň üýtgemegine sebäp bolandyr.
Senagat-önümçilik esasy serişdeleriň udel-agramy, şol serişdeleriň umumy bahasyna garanyňda 77,9% deň 75,3% çenli azalyp, senagata degişli däl serişdeler bolsa 22,1% deň 24,7% çenli ýagny 2,6% azalypdyr.
Ýöne esasy serişdeleriň düzümunde bolan üýtgeşikler göýberilen önümiň mukdaryna hiç hilli täsir (ýaramaz) etmändir. Sebäbi gönüden-göni önüm göýbermäge gatnaşýan esasy serişdeleriň bölegi (udel agramy) iş maşynlary. ýylyň başyna 33,3% bolan bolsa ýylyň ahyryna 36,6% çenli artyrylypdyr. Ýagny has takyk aýdanyňda esasy serişdeleriň düzüminde analiz edilýän döwürde hil tarapdan ýokarlanma, gowylyk tarapa ilerleme bolupdyr.
Çykarylýan netijäni getirilen tablisadaky maglumatlar hem tassyklaýar. Mysal üçin güýç maşynlarynyň 6,5% deň 3,7% çenli azaldylmagy, şol serişdeleriň könelşen böleginiň, has kuwwatly we öndürijilikli awtomatiki serişdeler bilen çalşyrylmagynyň hasabyna amala aşyranlygy bilen düşündirilýär.
Esasy serişdeler analiz edilende olaryň tehniki taýdan ýagdaýyna hem üns bermegi. Has takyk aýdylanda hasabat döwründe esasy serişdeler könelýär, ýa-da has ýokary öndürijilikli serişdeler bilen doldyrylýar. Şonuň üçin olaryň könelşen böleginiň täzeden işe girizilen böleginiň koeffisiýentini hasaplamak zerur. Könelşen böleginiň koeffisiýenti ýylyň başyna we aýagyna hasaplanylýar we deňeşdirilýär. Şol maglumatlardan hem netije çykarylýar. Eger ýylyň aýagyna esasy serişdeleriň könelşen böleginiň koeffisiýenti, ýylyň başyndakydan az bolsa, esasy serişdeleriň saklanşynyň we ulanylň gowulandyrylanlygyny aňladýar we tersine.
Esasy serişdeleriň täzelenen böleginiň koeffisiýentini kesgitlemek üçin şol bölegibahasyny, hasabat ýylynda, esasy serişdeleriň ýylyň aýagyndaky umumy ortaça bahasyna böleli. Biziň seljeriliş edýän kärhanamyzda täzeden işe girizilen esasy serişdeleriň bahasy 2029 müň manat, umumy esasy serişdeleriň ýylyň aýagyna ortaça bahasy 9371 müň manat. Esasy serişdeleriň täzelenen böleginiň koeffisiýenti = 21,7%
				2029 x 100
                     			
				     9371

Ýagny biziň seljeriliş edýän kärhanamyzda esasy serişdeleriň 21,7% täze, ýa-da olar birinji ýyl ulanylýar.
Esasy serişdeleriň könelen böleginiň koeffisiýenti, onuň summasyny, bahasyny şol serişdeleriň ilkinji bahasyna bölmek esasynda hasaplanylýar.
Biziň seljeriliş edýän kärhanamyzda esasy serişdeleriň könelşen bölegi ýylyň başyna 2500 müň manat bolup, ýylyň ahyryna 2311 müň manat bolupdyr. Bar bolan maglymatlaryň esasynda esasy serişdeleriň ýylyň başyna könelşen böleginiň koeffisiýenti 29,2% 

  					    2005 x 100
                           
 					         8571
	ýylyň ahyryna 24,7%

						 2311 x 100
						       9371

Alynan netije, seljeriliýän kärhanamyzda esasy serişdeler ýylyň başy bilen deňeşdirilende ýylyň aýagynda gowy saklanypdyr.
Esasy fondlaryň netijeliliginiň, önümiň göwrümine edýän täsiriniň analizi. Bazar ykdysadyýeti şertlerinde kärhanalarda netijeliligi ýokarlandyrmak esasy we möhüm wezipe bolyp durýar. Kärhanalaryň öňünde durýan wezipeleri çözmek üçin esasy serişdeleriň netijeliligini ýokarlandyrmak işiniň esasy bölegi bolup durýar. 
Esasy serişdeleriň netijeliligini görkezýän, häsiýetlendirýän bir häçe görkezijiler bar. Mysal üçin tikin dokma stanogynyň öndüren inidördül matasy, bir pagta ýygýan kombaýynyň ýygan pagtasy tonna hasabynda, bir ýük çekýän awtomobiliň çeken ýüki tonna hasabynda we şuňa meňzeşler.
Iş ýüzünde, tejribeçilikde pudaklaryň hemme kärhanalarynda esasy serişdeleriň önüm berijiligi ulanylýar. Ýagny esasy serişdeleriň her bir manadyna öndürilen önüm hasaplanylýar. Ol görkeziji esasy serişdeleriň ulanylşynyň netijeliligi görkezýän iň möhüm görkezijidir.
Fonduň önüm berijiligi kärhananyň işinde jemleýji görkeziji bolup, esasy serişdeleriň netijeliligini häsiýetlendirýär. Onuň zähmet öndürijiligi we kärhananyň esasy fondlar bilen üpjünçiligi ýagny şol serişdeler bilen ýaraglandyrylşy bilen özara arabaglanşygy bardyr.

   WP          =        WPF      :        PT
    FO	FT               T FB

	FO -  fonduň önüm berijiligi;
	WP - önümiň göwrümi;
	F -     senagatda ulanylýan esasy serişdeleriň ortaça ýyllyk bahasy;
	T -     işleýänleriň ortaça ýyllyk sany ;
	PT -  zähmet öndürijiligi; 
	FB -  fondlar bilen ýaraglanşy.

Esasy serişdeleriň önüm berijiligini ýokarlandyrmak üçin zähmet öndürijiligini ösüş depgininiň fondlar bilen ýaraglandyrylyşyndan öňde bolmagyny gazanmaly.
Esasy serişdeler analiz edilende onuň netijeliligini görkezýän bar nolan enjamlaryň ulanylşydyr, ýagny kärhanada näçe sany stanok bar we olaryň ulanylyş derejesi. Mysalüçin biziň analiz edýän kärhanamyzda 350 sany stanok hasapda durýar, olaryň 301 sanysy gurnalyp önüm berýär. Şu ýagdaýda stanoklaryň ulanylyş derejesi

	   301 x 100
                                     = 86,0 %
	        350

Ýagny bar bolan stanoklar diňe 86,0% derejesinde ulanylyp, onuň netijeliligini pese düşürýär. Şu halatda näme sebäplere görä 49 sany stanok işledilmän galypdyr we oňa haýsy ýagdaýyň täsir edenini anyklamaly.
Ýokarda getirilen mysal kärhananyň gündelik – tehniki hasaplarynyň kömegi bilen işlän stanoklaryň hasapda durýanlary bilen deňeşdirmek esasynda takyklanýar.
Şonuň ýaly-da işleýän stanoklar, işlemeli wagty, kuwwatlylygynyň ulanyläy bilen barlanylýar.
Analiz edilende stanoklaryň plan boýunça işlemeli sagadynda onuň hasabat döwründe işläni bilen deňeşdirilýär. 
Eger işlemeli sagady, hasabatdakydan kem bolsa, ýitirilen stanok sagatlaryň sebäbi anyklanýar. Oňa sebäp bolyp, stanoklaryň bejerilmesi, dürli tebigy betbagytçylyklar, çig malyň ýetmezçiligi, elektrik-energiýanyň berilmezligi we şoňa meňzeşler bolup biler.
Mysal üçin, biziň seljerilýän kärhanamyzda stanoklaryň maksatnama boýunça işlemeli sagady 409800 stanok-sagada deňdir, hasabat boýunça işläni 403150 stanok-sagat bolupdyr. Stanok-sagadynyň ulanylyş derejesi 

					403150 x 1000
	98% 
     					      409800

ýa-da ýitirilen stanok-sagat 6650 stanok –sagat (409800-403150).
       Şol sebäpli ýitirilen önüm 739 müň manat 

          45550 müň man. umumy önüm x 6650 
			409800                                  =  739 müň.man.
                                                       
Analiz geçirilýän senagat kärhanamyzda edilen hasap-hesipleriň esasynda ýitirilen 6650 stanok-sagadynyň hasabyna 739 müň manatlyk önüm az göýberilipdir. Munuň  özi gelejekde stanok-sagady ýitirilmese kärhana goşmaça önüm göýbermäge goşmaça ulanylmadyk mümkinçilik bolup durýar. 
Esasy fondlaryň göwrüminiň köpelmeginiň we netijeli ulanylmagynyň hasabyna önümiň göwrümine täsiri. Kärhanalarda esasy fondlar seljerliş geçirilende, onuň netijeli ulanylşyny uly üns berilýär. Sebäbi önümi köneltmek esasy serişdeleriň netijeliliginiýokarladyrmak, kämilleşdirilen stanoklar bilen, olaryň ýokary öndürijilikli görnüşlerini satyn almak ugry bilen amala aşyrylýar.
Önüm şonuň ýaly-da esasy serişdeleriň könelmegi bilen artdyrylyp biliner. Şonuň üçin kärhanada analiz geçirilende ýokarda agzalan sebäpleri nazara almalydyr we her bir sebäp bilen bagly bolan, önümiň könelmegini ýa-da azalmagyny hasap-hesip üsti bilen aýdyňlaşdyrmalydyr.
Bu işleri amala aşyrmak üçin esasy serişdeleriň göwrümini geçen ýyl bilen deňeşdirmelidir. Şonuň uçin biziň seljerliş edýän kärhanamyzda şu aşakdaky maglumatlary ulanýarys.



Esasy serişdeleriň möçberiniň umumy önüminiň göwrümine edýän täsiri.
tablisa
	
№
	
Görkezijiler
	
Geçen
ýyl
	Hasabat
ýyly
	
tapawut
(+,-)
	hasabat ýyly geçen ýyla % hasabynda

	1.


2.

3.
	Umumy önüm kärhananyň lomoý söwda bahasynda (m.m.h.)
Önümçilik esasy serişdeleriň ortaça ýyllyk bahasy (m.m.h.)
Esasy serişdeleriň 1000 manadyna göýberilen umumy önüm (manat h.)

Tablisadan görnüşi ýaly analiz geçirýän kärhanamyzda esasy serişdeler hasabat ýylynda geçen ýylkydan netijeli ulanylýar. Eger geçen ýyl esasy serişdeleriň her bir 1000 manadyna 14777 manatlyk önüm göýberilen bolsa, hasabat ýylynda ol görkeziji 15309 manat bolup 532 manada köpelipdir, ýa-da önüm prosent hasabynda 3,6% barabar bolupdyr.
Ýokarda getirilen tablisanyň esasynda, analiz geçirýän kärhanamyzda, esasy serişdeleriň geçen ýylky bilen deňeşdireniňde könelen böleginiň hasabyna we şonuň ýaly-da netijeliligiň ösmeginiň hasabyna artdyrylan önüm hasaplamak mümkin.
Tablisadan görnüşi ýaly hasabat ýylynda geçen ýylky bilen deňeşdireniňde umumy önüm 5070 müň- manatlyk könelipdir. Şonuň bir bölegi esasy serişdeleriň könelen böleginiň hasabyna, galan bölegi netijeliligiň ýokarlanmagynyň hasabyna .
Netijeliligiň ýokarlanmagynyň hasabyna önümiň göwrüminiň artmagyny hasaplamak üçin, netijeliligiň tapawudyny hasabat ýylyndaky esasy serişdeleriniň bahasyna köpeltmeli.
Netijeliligiň ýokarlanmagynyň hasabyna 532 man. x 3140 m.m. = 1671 m.m.
Esasy serişdeleriň hasabat ýylynda geçen ýylky bilen deňeşdirilende, tapawudynyň hasabyna önümiň göwrüminiň üýtgeýşini hasaplamak üçin, serişdeleriň tapawudyny geçen ýylda 100 manada göýberilen önüme köpeltmeli.
Esasy serişdeleriň könelen böleginiň könelen böleginiň hasabyna 

         230 m.m. x 14777 m. = 3399 m.m.

Kärhananyň esase serişdeleri analiz geçirilende ýokarda bellenilen başgada olaryň ulanylyş derejesini has çuňňur saýgarmak üçin barlaga goşmaça görkezijiler hem goşulýar.
Mysal üçin esasy serişdeleriň intensiw we ekstensiw ulanylşyna giňişleýin häsiýetnama bermek we ondan önümçilik üçin netije çykarmak.

Tema  10. Çig mallaryň (materiallaryň) resurslarynyň ulanylşynyň analizi

	Analiziň ähmiýeti, wezipeleri we maglumat çeşmeleri.
	Material resurslarynyň önümiň göwrümine edýän täsiriniň 		analizi.
Senagat kärhanalarynda önüm öndürmek üçin, bellenilýän maksatnamalary ýerine ýetirmek üçin, kärhanany özwagtynda çigmallar, materiallar bilen üpjün etmek meselesi, önümçiligiň esasy bir meselesi bolup durýar. Önümçilikde material harajatlar örän uly udel agram tutýanlygy sebäpli, kärhana öz öňünde goýýan maksatnamasyny diňe material resurslary bilen doly we öz wagtynda üpjün edilen halatda amala aşyryp biler. Kärhananyň material resurslar bilen üpjünçiligi iki ugur bilen amala aşyryp biliner: ekstensiw we intensiw ugurlar.
Ekstensiw ugurda mysal üçin materiallary goşmaça köpeldip, önümiň göwrümini köpeldýärler. Bu usuluň netijesinde kärhana goşmaça çykdaýjylara sezewar bolýar.
Intensiw ugurda kärhana çigmallara, materiallara, ýangyja, elektroenergiýa bar bolan öz islegini şol materiallaryň tygşytly ulanylmagynyň esasynda önüm göýberip amala aşyrýar. Intensiw ugur bilen çigmallaryň senagat kärhanasynda ulanylmagyň döwlet möçberinde uly ähmiýeti bardyr. Sebäbi has takyk aýdanymyzda önümçilikde çigmallaryň, materiallaryň tygşytly ulanylmagy, olaryň öndürilişini köpeltmek diýmekdir. Kärhananyň çigmal, material bilen üpjünçiligini anyklamak, olaryň ulanylşynyň netijeliligini ýokarlandyrmak ykdysady analiziň esasy wezipesi bolup, şu işlerde analiziň tutýan ornuny we ähmiýetini has belentlige eltýär. Şonuň üçin hojalyk işiniň analiziň öňünde şu aşakdaky wezipeler durýar.
1. Kärhananyň çigmallara, materiallara bar bolan islegini takyklamalydyr. 
2. Çigmallara, materiallara bildirilen isleg boýunça materiallaryň hiline baha bermek.
[bookmark: _GoBack]3. Materiallar ulanylanda kärhananyň öz içinde bar bolan rezerwleri takyklamak.
4. Şertnamalarda görkezilen şertleriň berjaý edilşini barlamak.
5. Kärhana berlen material gorlaryň ulanylşyny takyklamak.
6. Materiallar ulanylanda netijeli sarp edişine baha bermek.
Sejlerilş geçirilende material resurslar barada maglumat berýan çeşmeleriň hemmesi ulanylýar. Esasan hem statistiki hasabatlar, ýyllyk buhgalter hasabatyna çatylýan düşündiriş hatlary.
Material resurslarynyň önümiň göwrümine edýän täsiriniň analizi. Material-tehniki üpjünçilik we onuň önümçilikde ulanylşy, kärhananyň önümçilik programmasyny ýerine ýetirmekde möhüm işleriň aýrylmaz bir bölegi bolup durýar. Şol ýagdaýyň özi kärhanada material resurslarynyň ulanylşynyň analiziniň ähmiýetini has hem ýokary galdyrýar, güýçlendirýär.
Analiz geçirilende esasy ünsi kärhanada çig mallaryň, materiallaryň netijeli ulanylşyna gönükdirmeli, sebäbi bu bazar ykdysady gatnaşyklaryň üstünlikli aşyrylmagynyň esasy şertleriniň biridir.
Materiallaryň ulanylşynyň netijeliligini häsiýetlendirýän esasy iki görkeziji ulanylýar:
	1. Jemleýji görkezijiler sistemasy;
	2. Aýratyn görkezijiler sistemasy.
Jemleýji görkezijiler sistmasynyň bir manat material çykdajylaryna alynan, düşýän peýda, materiallaryň önüm berijiligi, material talap edijilik, önüm öndürilişiniň göwrüminiň osüş depgininiň, material sarp edilşiniň ösüş depgini bilen gatnaşygynyň koffisiýenti, önüm iň özüne düşýän gymmatynda material harajatlaryň tutýan orny ýa-da onuň udel agramy, materiallaryň ulanylyş koffisiýenti degişlidir. Materialyň önüm berijiligini kesgitlemek üçin, öndürilen önümiň bahasyny, material çykdajylaryň bahasyna bölmeli hasap edilengörkeziji materiallaryň önüm berijiligini ýa-da sarp edilen material resurslaryny (çigmal, ýangyç, material, energiýa we ş.m.) bir manadyna öndürilen önümi görkezýär.
Önümiň material talap edijiligi, sarp edilen material çykdajylaryň bahasyny, öndürilen önüminiň bahasyna bölmek bilen hasaplanylýar. Bu görkeziji öndürilen önümiň birligine, näçe möçberde material çykdajy etmeliligini ýa-da hasabat boýunça edilendigini görkezýär.
Önüm öndürilişiniň göwrüminiň ösüş depgininiň, material sarp edilşiniň ösüş depgini bilen gatnaşygynyň koffisiýenti, göýberilen umumy ýa-da haryt önümiň indeksiniň material çykdajylarynyň indeksine gatnaşygy bilen kesgitlenilýär. Bu görkeziji kärhananyň materiallarynyň önüm berijiliginiň dinamikasyny we oňa oňaýly täsir edýän faktorlary aýdyňlaşdyrýar. Material çykdajylaryň, önümiň özüne düşýän gymmatynda tutýan udel agramy, material çykdajylaryň bahasynyň, öndürilen önümiň doly gymmatyna bolan gatnaşygy bilen kesgitlenilýär. Şu görkezijiniň dinamikasy öndürilýän önümiň material talap edijilik derejesini häsiýetlendirýär. Material çykdajylaryň koffisiýenti, hasabat boýunça çykdajylaryň bahasynyň plan bahasynyň hasabat boýunça göýberilen önümiň göwrümine hasaplanyna deňdir. Bu görkeziji kärhananyň önümçilik prosesinde material resurslarynyň haýsy derejede tygşytly ulanylşyny görkezýär. Şonuň ýaly da berilen normalaryň berjaý edilşine ondan bar bolan tapawudy (+,-) kesgitleýär. Eger koffisiýent birden köp bolsa, önüm öndürmekde material resurslarynyň köp çykdajy edýändigini, birden azbolsa onuň tygşytly ulanylýandygyny görkezýär. 
Material talap edijiliginiň aýratyn görkezijiler sistemasy senagat kärhanalaryň aýry-aýry pudagynyň özboluşly häsiýetli şertlerinde ulanylýar. Mysal üçin materiallaryň, çig mal talap edijiligi, demir talap edijiligi, ýangyç talap edijiligi, energiýa talap edijiligi we ş.m.
Udel material talap edijilik pul görnüşiinde we şonuň ýaly-da natural ýa-da şertli natural görnüşinde kesgitlenip biliner.
Pul görnüşinde hasaplananda, önümiň birligine sarp edilen materiallaryň bahasy, onuň lomoý söwda bahasyna bölünýär.
Natural ýa-da şertli natural görnüşinde kesgitlenende bir önüme sarp edilenýa-da bir näçe önüme sarp edilen materiallaryň mukdary öndürilen önümiň sanyna bölünýär. Analiz geçirilende material serişdeleriň üpjünçiliginiň önüm göýbermeklige edýän täsirini anyklamaly. Kärhanada material serişdeleri haýsy derejede netijeli ulanylýar. Her bir önüme sarp edilmeli çig mallaryň mukdary ýeterliklimi ýa-da norma kesgitlenende now sanlyk göýberilipmi. Ýokarda bellenilen zatlaryň hemmesini analiz ýüze çykaryp önümçiligiň ilerlemegine ýardam etmeli.
Kärhananyň material üpjçiligi analiz geçirilende, önümçilik programmasyny ýerine ýetirilmegine täsir edýän faktorlara üns bermeli. Oňa täsir edip biljek faktorlar şu aşakdakylar degişlidir. 
1. Kabul edilen çyg mallaryň mukdarynyň üýtgemegi.
2. Önüme sarp edilen çyg malyň normasynyň üýtgemegi.
3. Gelen çyg mallaryň başga maksatlara ulanylmagy.
4. Çyg mallaryň ýylyň başyna we aýagyna galyndysynyň üýtgemegi. 
Ýokarda görkezilen görkezijileriň önümiň göwrümine edýän täsiri şu aşakdaky hasap hesip boýunça kesgitlenilýär.
Kabul edilen materiallaryň hasabat bilen plan deňeşdirilende tapawudy we şonuň ýalyda ýylyň başyna we aýagyna materiallaryň galyndysy bir önüme berilen plan boýunça norma bölmek esasynda takyklanylýar. Bir önüme berilen normanyň üýtgemeginiň hasabyna önümiň göwrümine edýän täsirini hasaplamak ücin onuň tapawudyny hasabat boýunça göýberilen önümiň sanyna köpeldip alnan netijäni bir önümiň plan boýunça normasyna bölmek esasynda kesgitlenilýär.
Ýokarda görkezilen täsir edýän faktorlaryň önümiň göwrümine edýän täsirini analiz edýän kärhanamyzyň maglumatlaryna seredeliň.
Sanawy getirilen faktorlaryň kärhana boýunça önümiň göwrümine täsiri.

	№
	Göekezijiler
	Meýilnama
	Hasabat
	Tapawut (+,-)

	1.


2.



3.


4.







5.


6.

	Göýberilen önümiň sany birlik hasabynda

Ýylyň başyna çenli çig malyň galyndysy tonna hasabynda.

Kabul edilen çig malyň tonna.

Sarp edilen çig malyň jemi tonna.


Şol sanda

· Önümçilikde 
· Başga maksatlar üçin 

Önümiň birligine sarp edilen çig mal tonna.

Ýylyň aýagyna çig mal galyndysy.
	
1000



50


470


500




500
-


0,5


20
	
1200



80


490


540




480
60


0,4


30
	
+ 200



+ 30


+ 20


+ 40




-20
+ 60


-0,1


+ 10



Tablisada görkezilişi ýaly biziň analiz edýän senagat kärhanamyzda 200 önüm artykmaç öndürilipdir. Artykmaç öndürilen önüme faktorlar topary dürli-dürli täsir edipdirler. Umuman 200 önüme artykmaç göýberilipdir.
1. Üpjünçiligiň meýilnamasynyň artykmaç ýerine ýetirlendiginiň hasabyna önüm köpelipdir. 40-sany (20 : 0,5)
2. Önümiň birligine sarp edilen çig malyň tygşytly ulanylanlygy sebäpli önüm 240 sany köpelipdir. (0,1 * 1200 = 120 ton ; 120 : 0,5 + 240)
3. Çig malyň başga maksatlara ulanylandygy sebäpli önüm 120 sany azalypdyr. (60 : 0,5 = 120)
4. Çig malyň galyndysynyň ýylyň başyna köpelenligi sebäpli önüm 60 sany köpelipdir. (30 : 0.5)
5. Ýylyň aýagyna çig malyň galyndysynyň köpelenligi sebäpli önüm 20 sanysy azalypdyr. (10 : 0.5)
      Umumy analiz edýän kärhanamyz boýunça ýokarda bellenilen faktorlar bütin kärhana boýunça önümiň 200 sanysynyň köpelmegine getiripdir.     (+ 40 + 240 – 120 + 60 – 20) + 200.
       Eger material üpjünçilik doly we dogry ulanylyp önümçilikdäki tertip düzgün bozulmadyk bolsa kärhana boýunça önümiň sany has hem köpelip bilnerdi.

Tema 11. Zähmet resurslarynyň ulanylşynyň analizi
	
	Analiziň ähmiýeti, esasy wezipeleri we maglumat çeşmeleri.
	Kärhanada işçileriň düzüminiň analizi.
	Zähmet öndürijiliginiň analizi.
	Zähmete töleg fondunyň ulanylşynyň analizi.

Analiziň ähmiýeti, esasy wezipeleri we maglumat çeşmeleri. Zähmet resurslary diýip 16-57 ýaşdaky aýal maşgalalar, 16-62 ýaşdaky erkek adamlar 12 süňňi abat bolan akylly-başly zähmete ukyply Türkmenistanyň raýatlary hasaplanylýar.
Hormatly Prezidentimiziň öz raýatlary barada edýän aladasynyň netijesinde döwlet konstitusiýasynda olaryň hemmesiniň zähmet çekmäge hukugy bardyr we döwlet olaryň hemmesini iş ýeri bilen üpjün etmäge borçludyr.
Biziň döwletimiz öz Garaşsyzlygyny alanymyzdan soňra öz raýatlarynyň hemmesini iş ýeri bilen üpjün etmäge hemme taraplaýyn çäreleri görýändir we ony doly möçberde ýerine ýetirýändir, ýöne biziň döwletimiziň raýatlarynyň düzüminiň özboluşly aýratylyklary bardyr. Has takygyny aýtsak, biziň döwletimizde aýal maşgalalary maşgala bolandan soň maşgalada köp çagalylyk mahsusdyr, ýagny olarda mekdep ýaşyna ýetmedik ýa-da mekdep ýaşly birnäçe çagaly maşgalalar bardyr. Bu ýagdaýyň özi çagalar bagynyň ýetmezçilik etmegi bilen olaryň enesiniň zähmet çekmäge mümkinçiligini peseldýär. Ýöne başga bir tarapdan enäniň ykdysady tarapdan öýde oturyp çagalaryna seretmegi bähbitlidir. Şol ýagdaýda döwlet möçberinde-de alanymyzda 4-5 çaga öýde terbiýe bermek döwlet üçin hem bähbitli diýip hasap edilýär. Sebäbi ol çagalar gelejekde işçi güýçleridir, Watan goraýjylardyr, şol sebäpli Hormatly Prezidentimiziňbelleýşi ýaly sagdyn nesil bolup ösmelidir.
Iş ýerleri barada söhbet edilende Garaşsyzlyk ýyllarynda gurulýan desgalary hasaba alsak, zawod-fabrikleri, açylýan ekin meýdanlary hasaba alsaň, ýakyn ýüzlerçe ýylyň dowamynda Türkmenistanyň raýatlaryna işsizlik howp abandyranok. Oňa biziň döwletimizde soňky wagtlarda hemme pudaklarda açylýan, gurulýan desgalar şaýatlyk edýär.
Kärhanada işçileriň düzüminiň analizi. Senagat kähanalarynda analiz geçirlende şol kärhanalarda işleýänleriň düzümi analiz edilmeli. Has takygyny aýtsak, işleýänleriň dürli hünärleri boýunça takyklamaly. Şonuň ýaly-da kärhanada işçileriň hemişelik işlemegi üçin geçirilýän çärelerine üns bermeli. Bu işleri amala aşyrmak üçin kärhanada bar bolan maglumatlaryň ýyllyk buhgalter hasabatyndan gerek bolan maglumatlary ulanmaly. Maglumatlar esasanam şol kärhanada bar bolan gerek bolan maglumatlary saýlap almaly. Biziň analiz geçirýän kärhanada şu aşakdaky maglumatlar bar.

Kärhanada işçileriň zähmet öndürijiliginiň maglumatlary.

	
Görkezijiler
	Meýilnama
	Hasabat
	Absolýut tapawut    ( + ; - )
	Yerine ýetirilen,  %

	1. Kärhananyň işçileriniň ortaça sany, adam
2. Kärhanada göýberlen jemi önüm (müň manat has.)
	7120
45550
	7340
48070
	+220
+2520
	103,1
105,5



Biziň analiz geçirýän kärhanamyzda maglumatlardan görnüşi ýaly işçiler meýilnamadan 220 adam artyk we onuň ýagny meýilnamanyň ýerine ýetirilşi 103,1% deňdir. Analiz geçirlende getirlen maglumatlar kärhananyň işi barada ýüzleý düşünje berýär. Ýöne bize belli bolşy ýaly göýberilýän jemi önüm kärhanada işleýän diňe işçileriň sanyna bagly bolmandyr. Şonuň ýaly-da olaryň hünär derejesine kwalifikasiýasyna, olaryň iş stažyna olaryň geldi-giderligine şol sebäplere gönüden-göni bagly. Şonuň üçin analiz geçirlende şolara üns çekmeli. Analiz geçirlende kärhanada işçileriň aýry-aýry hünärler boýunça upjünçiligini diňe kärhananyň özünde barlamak we analiz geçirmek mümkin. Şonuň üçin kärhananyň işçiler bilen üpjünçiligi analiz geçirlende onuň diňe ortaça sanyny bilmek ýeterlikli däldir. Şol sebäpli analiz geçirlende kärhanada analiz geçirilýän döwürde olaryň düzümini üýtgemegini takyklamak zerur. Bu ýerde biziň bellejek bolýan esasy ýaramaz täsir edýän faktor işçileriň geldi-giderligidir. Bize mälim bolşy ýaly egerkärhanada işçileriň geldi-giderligi bar bolsa, ol kärhananyň işine ýaramaz täsir edýär. Has takygy olaryň zähmet öndürijiligi azalýar. Göýberýän önüminiň hili peselýär we beýleki nogsanlyklar ýüze çykýar.
Sebäbi täzeden alnan işçiler önümçilik prosesini özleşdirýänçä köp wagt sarp etmek talap edilýär. Şol sebäpli olar ezber işçi bolmak üçin köp bagallalar edilmeli. Şonuň üçin kärhanada işleýän we analiz geçirýänler geldi-giderligiň iş ýüzünden aýrylmagyna uly üns bermeli we geldi-giderligiň koeffisent hasaplamaly. Geldi-giderligiň hasap etmek üçin işden sebäpsiz giden işçileriň sany kärhana boýunça umumy işçileriň sanyna bölünýär. Biziň analiz geçirýän kärhanamyzda şu aşakdaky maglumatlar bar:
	1. Işçileriň umumy sany  – 7340 adam;
	2. Ýylyň dowamynda täzeden alnanlaryň sany  – 680 adam;
	3. Sebäpsiz işden gidenleriň sany  – 514 adam;

	4. Geldi-giderligiň koeffisenti  – =7%

Maglumatlaryň görkezişi ýaly analiz geçirýän kärhanamyzda işçileriň geldi-giderligi 7% deň. Munuň özi analiz geçirýän kärhanamyzda işçileriň 7% 1-nji ýyl zähmet çekýärler. Ýokarda belleýşimiz ýaly geldi-giderlik kärhananyň işine ýaramaz täsir edýär. Ýagny olaryň işçileriň zähmet öndürijiligini kemeldýär. Şonuň üçin şol nogsanlygy iş arasyndan aýyrmak üçin takyk çäreler görülmeli we analiz geçirýän olara üns bermeli. Bu çärelere şu aşakdaky mysal bolup biler, ýagny kärhanada işçiler hemişe işlär ýaly şert döretmeli.
1. Işleýän işçileriň çagalaryny bakjalara we çagalar baglaryna ýerleşdirip olaryň ata-enelerine päsgelsiz işlemäge ýardam etmek.
2. Işçileriň arasynda ökde bilimli işini juda oňarýanlaryň dürli kärhanalara iş sapary bilen ugradyp olary gysga möhletli hünärini kämilleşdirýän okuwlara ibermeli we kärhananyň içinde boşaýan inžener tehniki wezipelere hödürlemeli.
3. Işçileriň işde iş şertlerinde gowulandyrmaly (naharhana iş ýerleriniň tämizligi, howa we ş.m.)
Ýokarda agzalan çäreleriň hemmesi işçileriň hemişe işlemegi üçin ýardam eder.
	Zähmet öndürijiliginiň analizi. Hormatly Prezidentimiz hojalyk işgärleriniň pudaklaýyn ýolbaşçylaryny ýygnanda hemişe pudaklaryň hemmesinde zähmet öndürijiliginiň ýokarlandyrmalydygyny talap edýär. Sebäbi döwletiň kuwwatyny bolçulygyny gazanmak üçin zähmet öndürijiliginiň ýokarlanmagy esasy wezipe bolup durýar.
Biziň Garaşsyz döwletimizde soňky ýyllarda senagatyň, oba hojalygyň, gurluşygyň BMG tarapyndan ykrar edilen ösüş depgini her ýylda 20% artykdyr. Diňe şunuň özi biziň döwletimizde pudaklaryň hemmesinde zähmet öndürijiliginiň ösýänligi sebäpli amala aşyrylýanlygy hemme ýurtlara we raýatlara bellidir. Şunuň özi zähmet öndürijiligine edilýän talaby güýçlendirip şol meseläni analiz geçirmekligiň aktual we gaty wajyplygyny görkezýär. Biziň esasy meselämiz wezipämiz zähmet öndürijiligini ilik düwme analiz geçirmekligi talap edýär.
Geçen sapaklardan belli bolşy ýaly umuman zähmet öndürijiliginiň nämedigini biz bilýäris. Ýöne has takygyny aýtsak zähmet öndürijiligi her bir kärhanada çekilýän zähmetiň netijeliligini häsiýetlendirýär we şonuň ýaly-da iş wagtynyň birliginde öndürilýän önüm aňladýar.
Has takygyny aýtsak, kärhanada, sehde, halk hojalygynda, zähmet öndürijiligi kesgitlenilýär. Sebäbi halk hojalygynda düzülýän maksatnamalaryň hemme meseleleri boýunça esaslandyrmak üçin zerur. Zähmet öndürijiligi senagat kärhanada jemi öndürilen önümi işçileriň sanyna bölmek esasynda kesgitlenilýär. Özi hem zähmet öndürijiligi kesgitlenende bir işleýäne we bir işçä kesgitlenilýär.
Maksatnama boýunça we hasabat boýunça zähmet öndürijiligi hasaplananda üç usul boýunça hasaplamak mümkin:
1. Bahasy ýa-da gymmaty boýunça
2. Natural ölçegde
3. Zähmet ölçeginde
Ýöne tejribede kärhanalarda döwlet masştabynda zähmet öndürijiligi pul möçberinde ýokarda belleýşimiz ýaly jemi önümi işçileriň ortaça sanyna bölmek esasynda hasaplanylýar. Özi hem belli bir wagtyň içinde: ýyllyk, çärýeklik, aýlyk, 1 smenada, 1 sagatda we ş.m.
Hasabatdan zähmet öndürijiligi hasaplananda jemi göýberlen önümi maksatnama we hasabat boýunça kärhananyň lomaý söwda bahasynda işleýänleriň we işçileriň sanyna bölmek esasynda hasaplanylýar.
Analiz geçirlende 1 işleýänleriň we 1 işçiniň zähmet öndürijiligine baha berilýär we şonuň ýaly-da kärhanada jemi göýberlen önümiň möçberine işleýänleriň sanynyň we zähmet öndürijiliginiň aýry-aýrylykda edýän täsiri kesgitlenilýär.
Biziň analiz geçirýän kärhanamyzda şu aşakdaky maglumatlar bar:

Kärhanada işçileriň zähmet öndürijiliginiň maglumatlary.

	Görkezijiler
	Meýilnama
	Hasabat
	Absolýut tapawut (+;-)
	Yerine ýetirilen %

	1. Umumy önüm (müň man.)
	
45550
	
48070
	
+2520
	
105,5

	2. Senagatda işleýänleriň ortaça sany adam,  
	8050
	8190
	+140
	101,7

	şol sanda:
	
	
	
	

	   işçiler (adam)
	7120
	7340
	+220
	103,1

	3. Ortaça ýyllyk öndürilen önüm
	
	
	
	

	   a) bir işleýäne, manat has.
	5658,4
	5869,4
	+211
	103,7

	   b)  bir işçä, manat has.
	6397,4
	6549
	+151,6
	102,4



	Getirlen maglumatlardan belli bolşy ýaly biziň analiz geçirýän kärhanada umumy önüm meýilnama boýunça 45550 müň manat bolmaly bolsa, hasabat boýunça 48070 müň manatlyk öndürilipdir ýa-da maksatnama boýunça 2520 müň manatlyk ýerine ýetirilipdir, göterim hasabynda 105,5%. Şonuň ýaly-da hemme işleýänleriň sany 8050 adam bolmaly bolsa, hasabat boýunça 8190 adam işläpdir, ýagny 140 adam artykmaç işläpdir. Meýilnamaň ýerine ýetirilişi 101,7%. Şol sanda işçiler 7120 adam işlemeli bolsa, hasabat boýunça 7340 adam hasabat boýunça işläpdir, ýa-da 220 adam artykmaç işläpdir, göterim hasabynda 103,1%.
	Zähmet öndürijiligi bir işleýäniňki 5658,4 manat bolmaly bolsa, hasabat boýunça 5869,4 manat bolupdyr ýa-da tapawut 211 manat köp bolupdyr, göterim hasabynda 103,7%.
	Şol sanda işçileriň zähmet öndürijiligi 6397,4 manat bolmaly bolsa, hasabat boýunça 6549 manatlyk önüm göýberilipdir, her bir işçiniň zähmet öndürijiligi 151,6 manada köpelipdir ýa-da göterim hasabynda 102,4% bolupdyr.
	Analiz geçirlende bir işleýäniň we bir işçiniň zähmet öndürijiliginiň ösüş derejesini deňeşdirip netije çykarmaly. Mysal üçin: bir işleýäniň zähmet öndürijiligi 103,7% bir işçiniň zähmet öndürijiligi 102,4% bolupdyr.
Şu ýagdaý işleýänleriň 140 adama we işçileriň 220 adama hasabat bilen maksatnama deňeşdirlende üýtgeýşi bilen bagly gönüden-göni şol hem täsir edipdir.
	Analiz geçirlende biziň esasy wezipämiz maglumatlardan görnüşi ýaly önümiň jemi önümiň 2520 müň manatlyk haýsy sebäplere görä köpelendigini anyklamaly.
	Geçen sapaklardan belli bolşy ýaly jemi önümiň diňe meýilnama bilen hasabat deňeşdirlende işçileriň sanynyň üýtgemegi işçileriň sanynyň üýtgemegi we zähmet öndürijiliginiň ýütgemegi esasynda üýtgeýär. Biziň analiz geçiryän kärhanamyzda hem jikme-jik şolaryň hasabyna jemi önümiň üýtgemegini hasaplamaly:
	Mysal üçin:
	1. Işçileriň sanyny üýtgemeginiň hasabyna önüm köpelipdir
220 × 6397,4 = 1407 müň manat
	2. Zähmet öndürijiliginiň hasabyna
7340 × 151,6 = 1113 müň manat
1407 + 1113 = 2520 müň manat

	Şunlukda biziň analiz geçirýän kärhanamyzda artykmaç göýberlen önüm 2520 müň manat hasap-hesipleriň görkezişi ýaly işçileriň sanyny we zähmet öndürijiligiň hasabyna köpelipdir.
	Gelejekde has çuňňur analiz geçirmek üçin analiz geçirýän kärhanamyzda bir işçiniň zähmet öndürijiliginiň 151,6 manada köpelenligini we oňa haýsy faktorlar haýsy derejede täsir edenligini hasaplamaly.
	Geçen sapaklardan belli bolşy ýaly şol sebäpleriniň esasy bolup, işçileriň iş wagtyny haýsy derejede netijeli ulanylşy bolup durýar. Ýagny, has takygyny aýtsak, eger iş wagtyny işçiler ýitirmese zähmet öndürijiligi ýokarlanýar we tersine, eger iş wagty ýitse, zähmet öndürijiligi peselýär. Ýöne analiz geçirlende ony bellemek ýeterlikli däl. Şol sebäpli ýagny iş wagtynyň ulanylşy sebäpli bir işçiniň zähmet öndürijiligi näçe manatlyk köpelendigini ýa-da kemelendigini jikme-jik hasaplamaly.
	Biziň analiz geçirýän kärhanamyzda şoňa degişli gerek bolan maglumatlaryň hemmesi bar, ýagny has takygyny aýtsak işçileriň hemmesiniň we her biriniň işlän iş günleri, iş sagatlary zähmet öndürijiligi 1 ýylda 1 günde we 1 sagat maksatnama we hasabat boýunça buhgalter hasabynda alynýan we şol maglumatlar biziň analiz geçirýän kärhanamyzda şu aşakdaky tablisada görkezilýär:

Kärhananyň işçileriniň zähmet öndürijiliginiň we oňa täsir edýän faktorlaryň görkezijileri

	Görkezijiler
	Ölçeg birligi
	Meýil
nama
	Hasabat
	Absolýut tapawut (+;-)
	Ýerine ýetirilen %

	1. Umumy önüm
	müň m.

	45550
	48070
	+2520
	105,5

	2. Işçileriň ortaça sany
	sany

	7120
	7340
	+220
	103,1

	3. Işçileriň hemmesiniň 1 ýylda işlän güni

	müň güni

	1858
	1894
	+36
	101,9

	4. Işçileriň 1 ýylda işlän iş sagady
	müň
	12079
	11930
	-149
	98,8

	5. Bir işçiniň ortaça 1 ýylda işlän iş güni
	gün
	261
	258
	-3
	98,8

	6. Iş günüň dowamlylygy
	sag.
	6,5
	6,3
	-0,2
	96,9

	7. 1 işçiniň 1 ýylda öndüren önümi
	man.
	6397,4
	6549
	+151,6
	102,4

	8. Işçiniň ortaça bir günlük öndüren önümi
	man.
	24,51
	25,38
	0,87
	103,6

	9. Işçileriň, 1 sagatlyk zähmet öndürijiligi
	man.
	3,771
	4,0293
	0,2583
	106,9

	10. Bir işçiniň 1 ýylda işlän iş sagady
	sag.

	1696
	1625
	-71
	95,8



Biziň analiz geçirýän kärhanamyzda getirlen tablisada görnüşi ýaly zähmet öndürijiligine degişli hemme maglumatlar bar. Has takyk aýtsak, bir işçiniň ortaça bir ýylda işlemeli güni meýilnama boýunça 261 gün bolmaly bolsa, hasabat boýunça ol görkeziji 258 gün bolupdyr, ýagny her bir işçi ýylyň dowamynda 3 iş günini ýitiripdir ýa-da onuň ýerine ýetirlen derejesi göterim hasabynda 98,8 deň bolupdyr. Şonuň ýaly-da iş güniniň dowamlylygy 6,5 sagat bolmaly bolsa meýilnama boýunça, hasabat boýunça her bir işçi 6,3 sagat işläp her günde 0,2 sagat wagtyny ýitiripdir ýa-da ol görkeziji 96,9% amal edilipdir.
Bir işçiniň bir günde öndüren önümi meýilnama boýunça 6397,4 manat bolmaly bolsa, hasabat boýunça ol görkeziji 6549 manada deň bolupdyr ýa-da zähmet öndürijiligi 151,6 manada köpelipdir. Göterim hasabynda ol görkeziji 102,4 deň bolupdyr. Ýene bir üns bermeli zat işçileriň 1 sagatlyk zähmet öndürijiligi meýilnama boýunça 3,771 man. bolmaly bolsa, hasabat boýunça ol görkeziji 4,0293 manada deň bolup, tapawut +0,2583 manada köpelipdir ýa-da göterimhasabynda 106,9 deň bolupdyr.
Tablisada görkezilişi ýaly başga-da birnäçe maglumatlar bar, şol sanda 1 işçiniň 1 ýylda işlemeli sagady meýilnama boýunça 1696 sagat bellenen bolsa, hasabat boýunça ol görkeziji 1625 sagada deň bolupdyr ýa-da ýylyň dowamynda, her bir işçi 71 sagat iş wagtyny ýetirip göterim hasabynda ol görkeziji 95,8 deň bolupdyr.
Ýokarda belleýşimiz ýaly getiren tablisamyzda analiz edýän kärhanamyz bütin işçileri boýunça jemi maglumatlary hem bar. Biziň esasy wezipämiz jikme-jik 1 işçiniň haýsy sebäplere görä zähmet öndürijiliginiň 151,6 manada köpelendigini hasap-hesip üsti bilen giňişleýin görkezmeli we çykan netijäniň her birini hasabat boýunça işlän işçileriň sanyna köpeldip umumy kärhana boýunça zähmet öndürijiligine doly baha bermeli.
Tablisadan görnüşi ýaly 1 işçiniň zähmet öndürijiligi bir sebäplere görä peselipdir (ýetirlen iş güni 3 gün, ýetirlen iş sagady 0,2 sagat) başga bir sebäplere görä zähmet öndürijiligi ýokarlanypdyr (1 işçiniň 1 sagatlyk zähmet öndürijiligi +0,2583 man. köpelipdir).
Biziň wezipämiz ýokarda bellenen sebäplere görä 1 işçiniň zähmet öndürijiligine täsir eden faktorlaryň her biriniň aýratynlykda hasap-hesibini takyk görkezmeli:
1. Bir işçiniň bir ýylda ýetiren iş gününiň hasabyna zähmet öndürijiligi
3 gün × 24,51 = -73,5

2. Her bir işçiniň her günde ýetiren 0,2 iş sagadynyň hasabyna zähmet öndürijiligi peselipdir.

0,2 × 258 = 51,6 × 3,771 = -194,6 man.

3. Bir işçiniň bir sagatda zähmet öndürijiliginiň ösmeginiňhasabyna zähmet öndürijiligi köpelipdir.

0,2583 × 1625 = +419,7

419,7 – 73,5 – 194,6 = 151,6

	Şunlukda kärhananyň zähmet öndürijiligine doly analiz bermek üçin we jemi ýokarda görkezilen sebäplere görä göýberilýän önümiň azalanlygyny ýa-da köpelendigini hasap etmek üçinher bir sebäplere görä çykan jemi kärhanada hasabat boýunça işlän işçileriň sanyna köpeltmeli. Şunlukda bütin kärhana boýunça hemme işçileriň ýitiren iş günleriniň hasabyna göýberlenönüm azalypdyr:

1. 73,5 × 7340 = -540 müň man.
2. Işçileriň iş gününiň dowamlylygynyň azalanlygy sebäpli
194,6 × 7340 = -1428
3. Işçileriň 1 sagat zähmet öndürijiligiň köpelenliginiň hasabyna önüm köp
419,7 × 7340 = +3081

Şunlukda biziň analiz geçirýän kärhanamyzda iş wagtynyň ýetirilmeginiň hasabyna 540+1428=1968 müň man. önüm az göýberilipdir.
Kärhanada işçileriň 1 sagatda zähmet öndürijiliginiň köpelmegi sebäpli goşmaça 3081 müň manat önüm köp göýberilipdir.
Analiz geçirlende eger kärhanada iş wagty ýitirilýän bolsa, onuň sebäbini amyklamaly. Edil şol bir wagtyň özünde onuň köplenç ýagdaýda sebäp hökmünde esasy serişdeleriň, stanoklaryň döwülmegi, elektrik energiýanyň togtadylmagy, işçilere goşmaça dynç gününiň berilmegi, iş saparlara ugradylmagy, kesel sebäpli we ş.m. sebäp bolup biler. Kärhanada işçileriň ortaça iş wagtynyň kemeldilmegi şu aşakdaky sebäplere görä ýüze çykmagy mümkin:

a) Işçileriň gysgaldylan iş wagtyna geçirilmegi;
b) Smena arasynda boş işsiz bolmagy sebäpli;
c) Işden daşary işledilmegi we ş.m. sebäp bolup biler. Ondan başga kärhanada zähmet öndürijiligi analiz geçirlende ornaşdyrylýan tehniki enjamlara üns bermeli, ýagny has takygyny aýtsak, eger enjamlar täze ösen tehnologiýa gabat gelýän bolsa, zähmet öndürijiligi köpelýär, artýar. 
 Zähmete töleg fondunyň ulanylşynyň analizi. Geçen sapaklardan belli bolşy ýaly senagat kärhanalarynda önümiň önümçilige düşýän gymmatynyň düzüminde material çykdajylary bilen zähmet haky fondy tölegi önümiň önümçilige düşýän gymmatyna ep-esli udel agram tutýar. Şol sebäpli töleg fondunyň sarp edilşi önümiň önümçilige düşýän gymmatyna göni täsir edýär. Ýagny, eger ol tygşytly ulanylsa önümçiligiň gymmaty peselýär we tersine eger ol ýokarlansa önümiň önümçilige düşýän gymmaty köpelýär. Şol sebäpli zähmet haky fondy analiz geçirlende onuň tygşytly ulanylmagyna esasy üns berilýär. Analiz geçirlende esasy fondy işçileriň her kategoriýasy boýunça bellenen möçberiň meýilnamasy bilen hasabat boýunça tölemeli deňeşdirlip netije çykarylýar.
Analiz geçirlende ulanylýan çeşmeleriň esasynda önümiň önümçilige düşýän gymmatyny aňladýan hasabat formalary hasabyň hemme görnüşleri we önümçilik-maliýe meýilnamasy analiz geçirlende töleg fondy boýunça şu aşakdaky görkezijiler takyklanmaly:
1. Töleg fondunyň ulanylyş derejesi.
2. Meýilnama boýunça hasabat deňeşdirlende töleg fondunyň absolýut tapawudyna täsir edýän faktorlaryň täsirini ýüze çykarmak.
3. Kärhanada zähmet öndürijiliginiň ösüş depgini bilen zähmet haky fondunyň ösüş depginiň gatnaşygyny kesgitlemek.
Zähmet haky fondy analiz geçirlende ony bütin kärhana boýunça umumylykda geçirmek mümkin, şonuň ýaly-da kärhanada işleýän her bir kategoriýa işçiler boýunça geçirmeli (işçiler, inžener tehniki işgärler, kiçi hyzmat ediji personal, gullukçylar, sakçylar, şägirtler we ş.m.)
Analiz geçirlende meýilnama boýunça bellenen pul möçberi bilen hasabat boýunça tölenen pul möçberini deňeşdirip absolyut we otnositel edilen köp çykdajy ýa-da tygşytlanan pul serişdeleri. 
Absolýut edilen köp çykdajy ýa-da tygşytlanan (aratapawut +;-) meýilnama bilen hasabat boýunça maglumatlar deňeşdirlip kesgitlenýär.
Bu maglumatlary hasap etmek üçin kärhananyň hasap bölüminde bar bolan maglumatlar ulanylýar. Biziň analiz geçirýän kärhanamyzda şu aşakdaky maglumatlar bar:
Kärhanada işleýänleriň we zähmet hakynyň düzümi

	
	Görkezijiler
	Meýilnama
	Hasabat
	Absolýut tapawut (+;-)
	Bellik

	1.
	Senagatda işleýänleriň aýlyk hakynyň fondy müň man.
	8872
	9060
	+188
	

	
	şol sanda:
	
	
	
	

	2.
	Işçiler
	7767
	8062
	+295
	

	3.
	Şägirtler
	98
	80
	-18
	

	4.
	Inžener tehniki işgärler
	744
	681
	-63
	

	5.
	Kiçi hyzmat ediji personal
	49
	40
	-9
	

	6.
	Gullukçylar
	172
	167
	-5
	

	7.
	Goranyş
	42
	30
	-12
	

	8.
	Senagatda däl personalyň aýlyk haky
	139
	133
	-6
	

	9.
	Hemme personalyň aýlyk haky
	8011
	8193
	+182
	



Maglumatlardan görnüşi ýaly biziň analiz geçirýän kärhanamyzda zähmet haky fondy bütin kärhana boýunça 188 müň manatlyk hasabat bilen meýilnama deňeşdirlende köp ýa-da artykmaç sarp edilipdir. Şol bir wagtyň özünde işleýänleriň aýry-aýry kategoriýalary boýunça zähmet haky fondunyň sarp edilşi birmeňzeş däl.
Mysal üçin: eger işçileriň zähmet haky fondy boýunça artykmaç sarp edileni 295 müň manat bolan bolsa, şägirtler, inžener tehniki işgärler, gullukçylar, kiçi hyzmat ediji personal, goranyş we senagatda däl personalyň aýlyk haky hasabat boýunça meýilnamada görkezilende ep-esli az. Şu ýerde esasy bellemeli zadyň biri işçileriň zähmet haky bitiren işine görä tölenýär. Ýagny eger önüm köp öndürilse zähmet hakyny hem köp tölemeli bolýar we tersine, tygşytlanan kategoriýalar boýunça zähmet haky fondunyň ulanylşyny položitel hasap etmek nädogry sebäbi inžener tehniki işgärler ýerbe-ýer bolup ştat dolmasa, kärhanada önümçilikde goýberilýän önümiň hiline we beýleki meselelere gözegçilik etmek mümkinçiligi azalýar ya-da kynalýar. Şol sebäpli kähananyň işine uly zyýanyň ýetmegi mümkin. Şonuň üçin analiz geçirlende şol ştatlaryň dolmagyna, olaryň ýerbe-ýer bolmagyna tagalla etmeli. Diňe işçileriň zähmet haky 295 müň manatlyk köp tölenendigini anyklap sebäbini bilmeli.
Ýokarda belleýşimiz ýaly kärhananyň önümçilik programmasyny haýsy derejede ýerine ýetirendigini kesgilemeli. Şol sebäpli häzirki geçiren analizimiz ýüzleý ýa-da doly däldir. Şonuň üçin diňe absolýut däl-de otnositel tapawudy kesgitlemeli.
Biziň analiz geçirýän kärhanamyzda şu aşakdaky maglumatlar bar:
	
Kärhananyň töleg fondunyň analizi
müň manat
	


Görkezijiler
	
Töleg fondy
	Töleg fondunyň hasabat boýunça tapawut

	
	Meýilnama
	Meý-ň ön-k programmasy ýerine ýetirlende korrektirlenen (düzedilen)
	Hasabat
	Meýilnama boýunça hasabat absolýut tapawut (+;-)
	Hasapla-nandan otnositel tapawut

	1. Senagat önümçilik personaly şol sanda

2. Işçiler
	
8872

7767
	
9360

8194
	
9060

8062
	
+188

+295
	
-300

-132



Korrektirlenen:
	1. Umumy önüm 105,5% ýerine ýetirilipdir. Onda:

 müň man.

2.  Işçiler  müň man.

Maglumatlardan görnüşi ýaly biziň analiz geçirýän kärhanamyzda hasaplama boýunça absolýut tapawudyň deregine senagat önümçilik personalynyň hasabyna 188 müň manat we işçileriň zähmet haky fondy boýunça 295 müň manat kärhana otnositel tygşytlylyk gazanypdyr, degişlilikde (соответственно) 300 müň manat we 132 müň manat tygşytlylyk gazanypdyr.
Senagat kärhanalarynda zähmet haky tölenende esasy gözegçilige bank edaralary amala aşyrýar. Has takygyny aýtsak, bank edaralary zähmet haky fonduny tölänlerinde senagat kärhanasynda iş möçberiniň ýerine ýetirleni barada, ýagny öndürlen önüm barada güwanama talap edýärler we şol güwanama esaslanyp, berilmeli pul serişdeleriniň möçberini kesgitleýärler, ýagny has takygyny aýtsak, meýilnama boýunça önüm göýbermekligiň her bir artykmaç ýerine ýetirlen göterimine görä düzediş koeffisenti boýunça aýlyk haky fonduna köpeldýärler.
Ol düzediş koeffisenti dürli-dürli pudaklarda birmeňzeş däldir. Mysal üçin: ol koeffisent 0,5-den 0,9 çenli ulanylýar. Biziň analiz edýän kärhanamyzda şu aşakdaky maglumatlar bar:
	1. Meýilnama boýunça zähmet haky fondunyň möçberi 8872 müň man.
	2. Hasabat boýunça zähmet haky fondy 9060 müň man.
	3. Kärhanada önüm goýbermek boýunça ýerine ýetirlen 105,5%
	4. Bankyň kärhananyň her bir artykmaç ýerine ýetirlen, öndürlen önümiň artykmaç ýerine ýetirleni üçin ulanýan koeffisent 0,6%
	5. Kärhanada önüm goýbermek üçin ulanylýan koeffisent hasaba almak bilen önümçilik meýilnamasynyň ýerine ýetirilişi göterim hasabynda


	6. Meýilnama boýunça korrektirlenen önüm goýbermek boýunça göterim hasabynda düzediş koeffisenti hasaba almak bilen

 müň man.
7. Kärhanada düzediş koeffisenti hasaba almak bilen zähmet haky fondunyň otnositel tapawudy
9060 – 9164 = - 104 müň man.
Maglumatlardan görnüşi ýaly biziň analiz edýän kärhanamyzda zähmet haky fondy boýunça düzediş koeffisentini hasaba almak bilen otnositel tygşytlylyk senagat işçileri boýunça 104 müň man, ozal hasap edilşi boýunça düzediş koeffisenti hasaba almazdan 300 müň man.
Has çuňňu analiz etmek üçin geljekde zähmet haky fondunyň üýtgemegine absolýut tapawut edýän faktorlary analizli.
Bize belli bolşy ýaly işçileriň ortaça sanynyň köpelmegi zähmet haky fondunyň artykmaç sarp edilmegine eltýär. Şonuň ýaly-da işçileriň ortaça zähmet hakynyň köpelmegi meýilnamada görkezilen zähmet haky fondunyň artmagyna ýa-da köpelmegine eltýär we tersine.
Netije, ýagny zähmet haky fondy işçileriň sanyna we bir işçiniň zähmet haky fondunyň köpelmegine ýa-da azalmagyna (üýtgemegine) bagly bolýar. Şonuň üçin ýokarda agzalan faktorlaryň hasabyna zähmet haky fondunyň haýsy möçberde üýtgeýänini hasaba etmek zerur.
Şonuň üçin:
1. Işçileriň ortaça sanynyň üýtgemeginiň hasabyna zähmet haky fondynyň üýtgeýşini hasap etmek üçin şol tapawudy bir işçiniň meýilnama boýunça ortaça zähmet hakyna köpeltmeli.
2. Bir işçiniň bir ýyllyk ortaça zähmet hakynyň hasabyna zähmet haky fondunyň üýtgeýşini hasap etmek üçin ony meýilnama we hasabat bilen deňeşdirip tapawudyny hasabat boýunça işlän işçileriň sanyna köpeltmeli.
Biziň analiz edýän kärhanamyzda zähmet hak fondunyň ulanylşy barada şu aşakdaky maglumatlar bar:

	Görkezijiler
	Işçileriň ortaça sany
	Bir işçiniň ortaça ýyllyk zähmet haky manat
	Umumy zähmet haky fondy (müň man.)


	
	Meýilnama
	Hasabat
	Tapawut (+;-)
	Meýilnama
	Hasabat
	Tapawut (+;-)
	Meýilnama
	Hasabat
	Tapawut (+;-)
	şol sanda

	
	
	
	
	
	
	
	
	
	
	Işçileriň sanynyň hasabyna
	Ort. ýyllyk zähmet hakynyň hasabyna

	1. I1. Işçiler
2. I2.Inžener tehniki işgärler
	77120
4470
	77340
4450
	++220
--20
	11090,8
11582,9
	11098,3
11513,3
	++7,5
--69,6
	77767
7744
	88062
6681
	++295
--63
	++240
--32
	++55
--31



Biziň analiz edýän kärhanamyzda maglumatlardan görnüşi ýaly işçiler boýunça absolýut tapawut işçileriň sanynyň hasabyna we şonuň ýaly-da bir işçiniň ortaça ýyllyk zähmet hakynyň hasabyna bolupdyr, ýagny işçileriň meýilnamadan artykmaçlygynyň hasabyna +240 müň manat we ortaça zähmet hakynyň artmasynyň hasabyna +55 müň manat. Şonuň ýaly-da inžaner tehniki işgärleriň zähmet haky fondy 63 müň man. tygşytlanypdyr. Şol sanda inžener tehniki işgäriň ornunyň boşlugynyň hasabyna 32 müň manat we ýyllyk zähmet hakynyň azalmagynyň hasabyna 31 müň manat. Has çuňňur analiz etmek üçin kärhana boýunça inžener tehniki işgärleriň orunlarynyň haýsy sebäplere görä, şol wezipeleriň boşlugyny (dolmadygyny) anyklamaly.
Has çuňňur analiz etmek üçin töleg fondunyň absolýut tapawut edýän faktorlary doly analiz geçirmeli. Geçen temalardan belli bolşy ýaly eger kärhananyň işçileriň ortaça ýyllyk sany köpelse maksatnamany hasabat bilen deňeşdireniňde şol sebäpli zähmet haky fondunyň möçberi köpelýär. Edil şonuň ýaly-da işçileriň ortaça ýyllyk zähmet haky köpelse, umuman kärhana boýunça zähmet haky fondunyň köpelmegine alyp barýar we tersine eger işçileriň sany azalsa, ýa-da ortaça zähmet haky bir işçiniň azalsa, umumy kärhana boýunça meýilnamalaşdyrlan zähmet haky fondundan hasabat boýunça az sarp edilýär. Şu düzgüniň özi bize şu aşakdaky netijä gelmäge eltýär, ýagny zähmet haky fondunyň azalmagy ýa-da köpelmegi umuman üýtgemegi gönüden-göni kärhanada işleýän işçileriň sanyna we şonuň ýaly-da bir işçiniň ýyllyk ortaça zähmet haky fonduna baglydyr.
Işçileriň sanynyň üýtgemegi sebäpli zähmet haky fondunyň absolýut tapawudyny kesgitlemek üçin işçileriň sanynyň tapawudyny bir işçiniň maksatnama boýunça ortaça bir ýyllyk alýan zähmet hakyny köpeltmeli.
Bir işçiniň ortaça zähmet haky hasabyna umumy zähmet hakynyň üýtgemegini kesgitlemek üçin bir işçiniň ortaça ýyllyk zähmet haky tapawudyny işleýän işçileriň hasabat boýunça sanyna köpeltmeli. Şu ýokarda aýdylan bellenen üýtgeşiklikleriň jemi ikisi birlikde umumy kärhana boýunça bar bolan absolýut tapawuda deň bolmalydyr. Has çuňňur analiz etmek üçin kärhana boýunça töleg fondunyň tölenşiniň düzümine üns bermeli. Bu ýerde tutulýan maksat töleg fondunyň hasabyna gelejekde önümiň önümçilige düşýän gymmatyny peseltmek üçin rezerwlary hasaba almak bolup durýar we şonuň ýaly-da bize belli bolşy ýaly tölegleriň görnüşleri boýunça ýerliksiz edilen ýa-da önümçilik bilen bagly bolmadyk tölegleriň ýüze çykarmak bolup durýar.
Biziň analiz edýän kärhanamyzda zähmet haky fondunyň görnüşleri şu aşakdaky tablisada görkezilýär.

	t/b
	Tölegleriň görnüşi

	Hasabat boýunça tölenen serişdeler

	
	
	Summa müň man.
	Jemine % hasabynda

	1.
	Edilen işleriň möçberine görä hasap boýunça 
	4555
	56,6

	2.
	Edilen işleriň bahasyna görä tölenen progressiw metod boýunça
	161
	2

	3.
	Goşmaça tölegler
	16
	0,2

	4.
	Edilen işleri boýunça premiýalar 
	597
	7,4

	5.
	Wagt boýunça tarif, stawka boýunça
	1225
	15,2

	6.
	Wagt boýunça işleýänlere sylag pullary
	178
	2,2

	7.
	Edilen iş boýunça işleýänlere sylag pullary
	8
	0,1

	8.
	Iş wagtyndan soňky işler üçin edilýän tölegler
	16
	0,2

	9.
	Işçileriň işsiz wagtlary üçin edilen töleg
	9
	0,1

	10.
	Köp işländigi üçin berilýän sylaglar
	161
	2

	11.
	Gaýry tölenen zähmet haky
	451
	5,6

	
	Jemi:
	8062
	100




Getirlen maglumatlaryň esasynda birinji nobatda edilýän talap töleg fondunyň hasabyna gelejekde önümiň önümçilige düşýän gymmatyny haýsy tölegleriň esasynda kemeltmek boljak.
Tablisadan görnüşi ýaly analiz edýän kärhanada ýerliksiz edilen çykdajylar bar. 
Mysal üçin:
1. Iş şertleriniň üýtgemegi sebäpli tölenen pul serişdeleri 8000 manat
2. Iş wagtyndan soň işlänler üçin edilen goşmaça tölegler 16000 manat
3. Işçileriň iş bilen üpjün edilmän boş oturanlary üçin edilen pullar 9000 manat
Jemi: 33000 manat

Egerýerliksiz tölenen pul serişdelerine göterim hasabynda hasap etsek olar hemme tölegleriň 0,4% tutýar.


	Eger kärhanada şol görkezilen pul serişdesini gelejekde aradan aýyrsaň şonça manatlyk önümiň önümçilige düşýän gymmatyny peseltmek mümkin has çuňňur aaliz etmek üçin kärhanada ştat boýunça işleýän inžener tehniki işgärler, kiçi kömekçi personal we beýlekileriň işlänlerinde ýokardan berilýän işçileriň sanawynyň haýsy derejede ýerine ýetirýänini takyklamaly.
	Has çuňňur analiz etmek üçin kärhanaň zähmet öndürijiliginiň ösüşi bilen ortaça zähmet hakynyň ösüşiniň arabaglanyşygyny analiz etmeli.
	Ykdysady ylymlar hemme ugurlar boýunça işçileriň zähmet öndürijiligi bilen zähmet hakynyň ösüşiniň üýtgewsiz arabaglanyşygynyň barlygyny tekrarlaýarlar. Ýagny has sada dilde aýtsak şu 2 görnüş ykdysady kategoriýanyň arasynda berk arabaglanyşyk bolmalydyr. Has takyk aýtsak zähmet öndürijiliginiň ösüşi zähmet hakynyň ösüşi derejesinden öňde ýa-da ýokarda bolmalydyr. Sebäbi şol düzgüm berjaý edilmese halk hojalygyň ykdysadyýetde proporsiýa bozulýar we ýaramaz ýagdaýlara eltýär. Bize belli bolşy ýaly zähmet öndürijiliginiň ösüşi önümiň önümçilige düşýän gymmatyny peseltmek üçin esasy çeşmedir.
	Halk hojalygyny ösdürmegiň 2020-nji ýyla çenli maksatnamada Hormatly Prezidentimiz belleýşi ýaly zähmet öndürijiliginiň ösmegi we işçileriň zähmet hakynyň köpelmegi şol maksatnamada görkezilendir.Analiz üçin biziň analiz edýän kärhanamyzda şu aşakdaky maglumatlar bar.

	
Görkezijiler
	Meýilnama
	Hasabat
	Göterim hasabynda

	1. Bir işçiniň ortaça bir ýyllyk öndüren önümi müň manat
2. Bir işçiniň ortaça ýyllyk zähmet haky
	5658,4
1104,1
	5869,4
1106,2
	103,7
100,4




Şu görkezilen tablisanyň esasynda analiz edýän kärhanamyzda şol görkezijileriň aragatnaşygynyň koeffisentini hasaplamak mümkin. Şol koeffisenti hasaplamak üçin 
Şu görkeziji biziň analiz edýän kärhanamyzda önümiň önümçilige dýşýän gymmatyny peseltmek üçin getirlen hasap-hesip ýardam edipdir.

Tema 12. Esasy önümçiligiň harajatlartnyň hasaby
	
	Harajatlaryň görmüşleri we önümiň düşýän gymmatynyň hasabynyň aýratynlyklary.
	Tamamlanmadyk önümçiligiň hasaby.

	Analiziň esasy wezipeleri. Önümiň özüne düşýän gymmaty diýlende munuň özüniň kärhananyň işinde esasy bir görkezijini göz öňünde tutmaly. Ýurduň Prezidenti Gurbanguly Berdimuhamedowyň her bir hojalyk maslahatynda belleýşi ýaly harydyň, önümiň önümçilige düşýän gymmatyny peseltmek bilen onuň halkyň sarp edýanbahasyny peseldip bolýar. Onuň esasynda maliýe ýagdaýy gowulandyryp bolýan şonuň üçin görkezilen çäreleri amala aşyrmak üçin bar bolan tagallalary durmuşa geçirmek gerek. Önümiň özüne düşýän gymmaty kärhananyň işinde örän wajyp görkeziji bolup durýar. Şony iş ýüzüne geçirmek üçin tygşytlylygy gazanmaly. Onuň üçin bolsa sarp edilýän materiallaryň we çig mallaryň progressiw normalaryny ulanmaly. Şonuň bilenbirlikde hem Gurbanguly Berdimuhamedowyň belleýşi ýaly pudagyň hemme böleklerinde zähmet öndürijiligini ýokarlandyryp netijeliligi gazanmaly onuň üçin dünýä praktikasynda bolan tehnikany-tehnologiýany ulanmaly. Önümçiligi awtomatlaşdyrmaly önümçiligi rasionalizasiýa tertipler bilen ösdürmeli. Şonuň bilen birlikde mesele analiz edilende şu aşakdakylary takyklamaly:
1. Görkeziji boýunça önümiň özüne düşýän gymmatynyň meýilnamasynyň ýerine ýetirilişini kesgitlemeli.
2. Haryt önümiň umumylykda we aýratyn-aýratyn statýalarda önümçilige düşýän gymmatynyň meýilnamasynyň ýerine ýetirilişini kesgitlemeli.
Bir manat haryt önüme edilýan çykdajylara baha bermek şu görkeziji önümçiligiň özüne düşýän gymmatynyň derejesini doly suratda häsiýetlendirýär. Ony hasap etmek üçin önümiň özüne düşýän doly gymmatyny şol önümiň lomaý söwda bahasyna bölmeli. Biziň analiz edýän kärhanamyzda şu aşakdaky maglumatlar bar:




 (müň man.has.)
	Görkezijiler
	Meýilnama
	Hasabat

	1. Haryt önümi
    a) Doly gymmaty boýunça 
    b) Kärhananyň lomaý söwda bahasy
	
44520
44800
	
46830
48378

	2. Bir manat haryt önüme edilen 
Çykdajy
	99,4
	96,8





Görkezilişi ýaly analiz edýän kärhamamyzda hasabat boýunça çykdajylar meýilnama boýunça deňeşdirilende 2,6 teňňe az bolupdyr. Has çuňňur analiz etmek üçin şu aşakdakylary takyklamak maslahat berilýär:
     1) 1 manat haryt önümi edilen çykdajylaryň üýtgemegine täsir edýän faktorlary takyklamak.
     2) 1 manat haryt önümi edilen çykdajylaryň meýilnamanyň ýerine ýetirilşine baha bermek.
Şu agzalan üýtgeşiklere täsir edipbiläýjek materiallar şu aşakdakylardan durýar:
1. Önümiň assortimenti
2. Kärhananyň lomaý söwda bahasy
3. Önümiň önümçilige düşýän gymmaty

	Haryt önüminiň önümçilige düşýän gymmatynyň analizi. Ýokarda aýdylşy ýaly önümiň önümçilige düşýän gymmaty umumy kärhananyň işinde esasy görkezijileriň biri bolup durýar. Şu görkezijiler kärhanada önümçilige düşýän gymmat we doly gymmat bilen häsiýetlendirilýär. Önümiň önümçilige düşýän gymmatyna şol önümi öndürmek üçin edilen çykdajylaryň hemmesi girýär. Önümiň doly gymmatyna ýokarda agzalan önümiň önümçilige düşýän gymmatynyň üstüne önümçilikde däl çykdajylary goşmak bilen hasaplanylýar. Şu mesele analiz edilende üns bermeli zadyň biri goýberilen haryt önümi deňeşdirip bolýany we bolmaýanynyň önümçilige düşýän gymmatydyr. Deňeşdirip bolmaýan önüm goýberilende önümçilige düşýän gymmata uly tapawut emele gelýär. Deňeşdirip bolýan kärhanada birnäçe ýylyň dowamynda birmeňzeş önüm goýberilmegine aýdylýar. Deňeşdirip bolmaýan haryt önüme şol kärhanada goýberiýän täze assortimentlere aýdylýar.
Şonuň ýaly-da şu mesele analiz edilende önümiň özüne düşýän gymmatynda bar bolan umumy tapawudy tapmak bilen çäklemän şonuň ýaly-da deňeşdirip bolýan we deňeşdirip bolmaýan haryt önümiň önümçilige düşýän gymmatynyň meýilnama görkeziji bilen hasabat görkezijiniň aratapawudyny anyklamaly, şonuň esasynda hem netije çykarmaly.
Material çykdajylaryň analizi. Material çykdajylar analiz edilende esasy wezipe materiallary tygşytly ulanyp şonuň hasabyna önümiň özüne düşýän gymmatyny peseltmek bolup durýar. Şonuň ýaly-da dürli-dürli pudakda önümiň özüne düşýän gymmatynyň düzüminde material çykdajylar birmeňzeş däl. Mysal üçin, bütin senagat boýunça önümiň özüne düşýän gymmatynda material çykdajylar 63% aýry-aýry pudaklarda ol şu aşakdakylar ýaly mysal üçin, himiýa senagatynda 56%, iýmit senagatynda 81%, tikinçilikde 85%.
Şu mesele analiz edilende şu aşakdakylary takyklamak zerur:
1. Önümiň birligine çykdajy edilen materiallaryň normasyny kesgitlemek;
2. Çig malyň birliginiň bahasyny kesgitlemek.	
Önüm ondürmek üçin normany döwlet standarty tassyklaýar. Çig malyň
birligininiň bahasy haryt iberýäniň goýberiş bahasyndan we alyjynyň transport taýýarlaýyş çykdajysyndan durýar. Diýmek materiallaryň bahasy gönüden-göni sarp edýäne bagly bolup durýar.
Kompleksleýin çykdajylaryň analizi. 	Önümiň önümçilige düşýän gymmatynda kompleksleýin çykdajylaryň uly rol tutýany her kime bellidir. Ýagny ol önümçilige düşýän gymmatynyň ¼ bölegini tutýar. Bulara şu aşakdakylar girýär:
		- Seh harajatlary;
		- Umumy zawod harajatlary;
		- Önümçilikde däl harajatlar;
		- Önümçilik ýitgisi.
	Mesele analiz edilende, esasy mesele önümiň özüne düşýän gymmatyny kesgitlemek bolup durýar.
	Biziň analiz edýän kärhanamyzda kompleksleýin çykdajylaryň düzümi şu aşakdakylardan ybarat:
(müň man.has)
	

Görkezijiler
	Hasabat boýunça goýberilen önüm
	Kompleksleýin çykdajylaryň udel agramy

	
	Meýilnama boýunça ö.ö.d.g.
	Hasabat boýunça
ö.ö.d.g.
	Meýilnama boýunça
	Hasabat boýunça
ö.ö.d.g.

	1. Haryt önüminiň doly özüne düşýän gymmaty
2. Kompleksleýin çykdajylar 
         şol sanda:
a) Seh harajatlar
b) Umumy zawod harajatlary
ç) Önümçilikde däl çykdajylar 
d) Zaýanyň ýitgileri 
	
47195
14498

8412
1749
1337

	
46830
11795

8389
1886
1367
153
	
100
24,36

17,82
3,71
2,83
	
100
25,18

17,91
4,03
2,92
0,32

	Jemi 
	11498
	11795
	24,36
	25,18



Şu mesele analiz edilende ýeke bir deňeşdirme usuly bilen tapawut kesgitläniň bilen çäklenmeli däl. Bar bolan maglumatlaryň esasynda şu aşakdaky hasap-hesibi amala aşyrmaly. Biziň analiz edýän kärhanamyzda şu aşakdaky maglumatlar bar:
(müň man.has)
	№
	Görkezijiler
	Ölçeg birligi
	Meýilnama
	Hasabat
	Absolýut tapawut (+,-)

	1
	Umumy goýberilen önüm
	müň man.
	44800
	47200
	+2400

	2
	Seh harajatlary
	müň man.
	8346
	8392
	+45,7

	3
	Umumy önüm harajatlary
	müň man.
	1747
	1880,7
	133,7

	4
	1 manat umumy önüme düşýän harajatlar
	teňňe
	18,63
	17,78
	-0,85

	5
	1 manat umumy önüme düşýän umumy önüm harajatlary
	
	3,90
	3,98
	+0,8



Tema 13. Peýdanyň we düşewüntliligiň analizi

	Analiziň ähmiýeti, wezipeleri we maglumat çeşmeleri.
	Peýda täsir edýän esasy faktorlar we olaryň analizi.
	Düşewüntliligiň görnüşleri we olaryň analizi.

	Analiziň ähmiýeti, wezipeleri we maglumat çeşmeleri. Senagat kärhanada bazar ykdysadyýeti şertlerinde bize mälim bolşy ýaly düşewintlilik we alynýan peýda esasy görkeziji bolup durýar we şonuň ýaly-da kärhananyň işini dowam etmek üçin şol meseleler barada maksatnamanyň ýerine ýetirilmegi esasy wezipe bolup durýar. Dogrudanam bazar şertlerinde eger kärhana düşewintli işlemek we peýda görmese onuň gelejekde işlemegi sorag astynda bolýar. Has takygyny aýtsak bazar şertlerinde kärhana düşewintli işlemek özüni dolandyryp bilmese sorag astynda bolýar. Şol sebäpli şu meselä esasy ünsi bermeli, peýdaly işlemeli we düşewintli işlemeli.
	Kärhananyň işine baha berlende alynýan peýdadan ugur alsaň gowumy
ýa-da düşewintlilikden şol soraga hökman edebiýatlary okap doly gözýetirip jogap bermeli. Kärhanada peýdanyň we düşewintliligiň nähili hasap edilmelidigini bilmeli. Senagat kärhanada peýda lomoý söwda bahasyndan gelen pul serişdeleriniň we önümiň önümçiligine düşýän doly gymmatynyň tapawudydyr. Şonuň üçin önüm näçe kän öndürilse we önümçilige düşýän gymmaty näçe peselse peýda şonça köpelýär. Düşewintliligi hasap etmek üçin alynýan balans peýda kärhananyň ortaça ýyllyk esasy serişdeleriň we aýlanşyk serişdeleriniň bahasyna bölünýär. Şonuň üçin düşewintliligi ýokarlandyrmak üçin kärhanada mümkingadar peýdany köp alyp öz balansynda bar bolan esasy serişdeleriň we aýlanşyk serişdeleriniň mukdaryny mümkingadar peseltmäge çalyşmaly. Sebäbi alynýan peýda agzalan serişdeleriň bahasyna bölünýär. Baha berlende düşewintliligiň hasap ediliş usuly kärhananyň netijeli ulanylmagyna, işlemegine ýardam edýär. Sebäbi şol ýagdaýda kärhana köp peýda almaga çalyşýar we şol bir wagtyň özünde bolan esasy we aýlanşyk serişdeler azaltmaga çalyşýar we düşewintlilik ýokarlanýar. Sebäbi bütin halk hojalygy boýunça döwlete esasy serişde bilen aýlanşyk serişdesi artykmaçlyk etmeýär, ýetmezçilik edýär. Artykmaç serişdeleri birža üsti bilen ýerleşdirip kärhana belli bir möçberde pul serişdelerini gazanýar we şonuň bilen birlikde ýetmezçilik edýän serişdeleri döwlet maştabynda paýlamaga ýardam edýär. 
Peýdatäsiredýänesasyfaktorlar we olaryňanalizi. Bize belli bolşy ýaly kärhanalar öz iş prosesleriniň esasynda peýda alýalar we ol balans peýda diýip atlandyrylýar we zyýanam çekýärler, oňa balans zyýan diýip aýdylýar. Balans peýda şu aşakdaky üç ululukdan durýar:

1. Ýerleşdirilen önümden alynýan peýda ýa-da zyýan.
2. Gaýry satuwdan alynýan peýda.
3. Satuw bilen bagly bolmadyk gelýän peýda ýa-da zyýan.

	Şularyň esasy bölegi satuwdan gelýän peýdadyr. Analiz edilende şu aşakdakylar takyklanýar:
· Peýda boýunça maksatnamanyň ýerin eýetirilişi;
· Alynýan peýda täsir edýän faktorlar.
	Esasy çeşme bolup analiz geçirilende kärhananyň ýyllyk buhgalter hasabaty we ýöriteleşdirilen forma hasabatlary ulanylýar. Peýda gönüden-göni täsir edýän birnäçe faktorlar. Olar aşakdakylar:
	- Göýberilýän haryt önümleriň jemi;
· Önümiň özüne düşýän gymmatynyň derejesi;
· Önümiň hiliniň derejesi;
· Önümiň assortimenti we ş.m.
	Ýokarda agzalan faktorlaryň hemmesi gönüden-göni önümiň göwrümine  ( + , - ) tässir edýärler. 
Düşewintliligiň görnüşleri we olaryň analizi. Geçen sapaklardan belleşimiz ýaly senagat kärhanada baha berilende görkeziji hökmünde onuň alýan peýdasynyň möçberi ýeterlikli däl diýip belläp geçipdik. Sebäbi ol görkeziji kärhanada bar bolan esasy we aýlanşyk serişdeleriň netijeli ulanylşyny häsiýetlendirmeýär. Şol sebäpli kärhananyň işine baha berilende onuň düşewintlilik derejesini nazara almak talaba laýyk diýip hasap edýäris. Sebäbi düşewintlilik hasap edilende kärhananyň esasy serişdeleri esasy fondlar we aýlanşyk serişdeleriniň netijeli ulanylşy hasaba alynýar. Şonuň üçin şol görkezijileri hasaba alyp ulanmak maslahat berilýär. Senagat kärhanada düşewintliligiň şu aşakdaky görnüşleri kesgitlenilýär we onuň derejesi boýunça kärhananyň işine baha berilýär:
1) Senagat kärhananyň we onuň hasaplaşyk bölümleriniň düşewintliligi.
2) Haryt önümiň öndürilişiniň düşewintliligi.
3) Satylan önümiň düşewintliligi.
4) Aýry-aýry önümiň düşewintliligi.
5) Hasaplaşyk düşewintliligi.

1) Kärhananyň düşewintliligini hasap etmek üçin şol kärhananyň balans peýdasyny kärhananyň ortaça ýyllyk önümçilik fonduna goşmak aýlanşyk serişdeleriniň bahalaryny bölmeli we 100 köpeltmeli. Alynan netije % ýa-da koeffisiýet görnüşine hasaplanylýar.
2) Kärhananyň hojalyk hasaplaşygyndaky sehiň düşewintliligini hasap etmek üçin şol bölümiň alýan peýdasyny şol bölümiň önümçilik fondlaryna bölmeli.
3) Öndürilen haryt önümiň düşewintliligini hasap etmek üçin haryt önümi öndürmek üçin alynan peýdany önümiň önümçilige düşýän dolly gymmatyna bölmeli.
4) Satylan önümiň düşewintliligini hasap etmek üçin satylan önümden alnan peýdany satylan önümiň doly gymatyna bölmeli.
5) Aýry-aýry önümiň düşewintliligini hasap etmek üçin şol önümiň ýa-da harydyň birinden alynýan peýdany şol önümiň biriniň doly önümçilige düşýän gymmatyna bölmeli.
Şularyň hemmesi hasap edilende ýokarda belleýşimiz ýaly % görnüşinde hasaplanylýar. Analiz geçirilende ýokarda görkezilen düşewintliligiň görnüşlerini birnäçe ýylyň dowamynda deňeşdirmeli we şondan önümçiligiň netijeliliginiň derejesine takyk baha bermeli. Bulardan başga bu mesele analiz geçirilende önümçiligiň netijeliligini ýokarlandyryp bar bolan rezerwleri ulanyp düşewintliligini ýokarlandyrmak barada ulanylmadyk rezerwleri önümçilige ornaşdyrmaly.

Tema 14. Kärhananyň  maliýе  ýagdaýynyň  analizi

	Analiziň  ähmiýeti, wezipeleri  we maglumat çeşmeleri.
	Öümçilik  maliýe  meýilnamasynyň  analizi.
	Hususy  aýlanşyk  serişdeleriniň  analizi.
	Kärhananyň  hasaplaşyk gatnaşyklarynyň we onuň töleg ukyplylygynyň analizi.
	Bank  kreditiniň   ulanylşynyň  analizi.
	Aýlanşyk  serişdeleriniň  aýlanşynyň  analizi.

	Analiziň  ähmiýeti, wezipeleri we maglumat çeşmeleri. Kärhananyn  maliýe  ýagdaýy diýlende  birinji  nobatda  düşünmeli  zadyň  iň  esasy maliýe  ýagdaý, seljerme  geçirlen  kärhananyň  önümçilik  hojalyk  netijeleriniň  aýnasy bolup durýar, ony  görkezýär. Şonuň  ýaly-da kärhananyň  maliýe  ýagdaýy we önümçilik  hojalyk  işi  biri – biri bilen  bagly  we  biri- birine  garaşly  bolup  durýar. Mysal üçin : Kärhanada  önümçilik  programmalary  üstünlikli   ýerine  ýetirmek, önümiň  göwrümi  boýunça,  hili  boýunça,  assortimenti  boýunça kärhanada satylýan önümiň göwrümini  köpeltmäge   şonuň  esasynda  gelýän  puluň köpelmegine  we  şonuň  esasynda  peýdanyň  köpelmegine  ýardam  edýär.  Şonuň  bilen  birlikde  kärhananyň  maliýe  ýagdaýynyň   gowulanmagyna  alyp  barýar . Edil  şonuň  ýaly  hem  önümiň  önümçilige  düşýän  gymmaty   barada  bellemek  hökman.
	Eger  kärhana  önümiň  önümçilige  düşýän  gymmatyny  peseltse,  edilýän  çykdajylary  azaltsa  peýdanyň  köpelmegi  görnüp  durandyr. Eger  peýda  köpelse  kärhananyň  maliýe  ýagdaýynyň   gowulanmagy  şübhesizdir. Şu  aýdylanlardan  şu  aşakdaky  netijäni  çykaryp  bolýar. Ýagny  kärhananyň  maliýe  ýagdaýy  gönüden-göni  onuň  önümçilik  hojalyk  işine  bagly  bolýar.  Şunlukda kärhananyň maliýe  ýagdaýy   onuň   durnukly  bolmagy,  onuň  önümçilik  hojalyk işine gönüden-göni täsir  edýär.  Has  takygyny  aýtsak  kärhanada  ýeterlik  derejede  Pul  serişdeleri  bolsa   onuň  normal   işlemegine  şert  döretýär, we  tersine  eger  kärhananyň  pul  serişdeleri  ýetmezçilik  etse  onuň  netijesi  gönüden-göni  onuň  önümçilik  hojalyk  işine  ýaramaz  täsir  edýär. Has   takygy  material  serişdeleri  bilen  üpjünçilige  bökdençlik  döredýär,  ýetmezçilik edýär.  Işçileriň   zähmet  hakynyň  tölenmezligine  alyp  barýar. Bank  edaralarynyň  öňünde  öz  boýnuna  alan  borçnamalaryny  ýetirmezlige  we  şonuň  ýaly-da  býujet  edaralaryna  geçirmeli  pul  serişdeleriniň  bökdençligine  alyp  barýar. Şu  aşakdakylary   takyklamak  maslahat  berilýär.
	1.Kärhananyň  önümçilik  meýilnamalarynyň  ýerine  ýetirilmegine, onuň  maliýe  ýagdaýy haýsy  derejede  täsir  edipdir.
	2.Kärhananyň  esasy  önümçilik  görkezijileriniň  ýerine  ýetirilmegine, onuň  maliýe  işleriniň   gurnalşy, ýerlikli  ulanylşy  haýsy  derejede  täsir  edipdir.
	Ýokarda  agzalan  düzgünler  boýunça  kärhananyň  işini  analiz  geçirseň  onuň işiniň  gowulanmagyna  serişdeleriň  tygşytly   ulanylşyna  onuň  işçi  ulanyljak  rezerwlerini  ýüze  çykaryp  ulanmak  peýdaly bolar. Şunlukda  kärhananyň  maliýe  ýagdaýyny  analiz  geçirlende  onuň  öňünde  şu  aşakdaky  wezipeler  durýar.
	- Kärhananyň  maliýe  ýagdaýyna  baha bermek;
	- Kärhanada  onuň  maliýe  ýagdaýnyň  ýaramazlygyna  çekýän  kynçylyklaryna  ýada  onuň  maliýe  ýagdaýynyň  gowulanmagyna  gönüden-göni  täsir  edýär,  sebäpleri  anyklamak.
	- Kärhanada  onuň  maliýe  ýagdaýyny  gowulandyrmak  üçin  önümiň  içindäki    ulanylmadyk  rezerwleri  mobilizläp  (jemläp)   kärhananyň   maliýe  ýagdaýyny   güýçlendirmek  üçin  teklipleri  hödürlemek.
	Ýurdumyzyň   Prezidenti  Hormatly  Gurbanguly  Berdimuhamedow  Minstirler  Kabinetiniň  her  bir  Mejlisinde pudaklaýyn  minstirlikleriň  we  kärhanalaryň  öňünde  olaryň   maliýe  ýagdaýynyň   gowulanmagy  barada  takyk  meselelere seredýär  we  degişli  pudak  ýolbaşçylaryna  ýerlikli  görkezmeler tabşyrýar has takygyny  aýtsak   olaryň  netrijeli  işlemegine  we  maliýe  ýagdaýynyň  gowulanmagyna we durnukly   bolmagyna  ýolbaşçylaryň  ünsini  çekýär  we  degişli  görkezmeleri  berýär  we  onuň   ýerine  ýetirilişini  berk  talap  edýär.  Şonuň  netijesinde   bize  mälim  bolşy  ýaly   jemi  umuman  alanyňda   Türkmenistanyň  ykdysadyýeti   durnukly  ýylba-ýyl  20 % -den  az  bolmadyk  ösüşe  eýedir.  Şonuň  ýaly  hem  Türkmenistanyň   Garaşsyzlyk  ýyllarynda   onuň  býujeti   netijede  professit  bilen  tamamlanýar  ýagny -  döwletiň  býujeti  artykmaçlygy  bilen  ýerine  ýetirilip  onuň  girdeýjisi   çykdajysyndan   artyk  bolmagydyr.  Şonuň  ýaly  hem  döwletiň  maliýe  ýagdaýyna  baha   berlende  onuň  birinji  nobatda  söwda  balansyna üns berilýär. Has takygyny aýtsak  haýsy  möçberde   haryt  daşary   ýurtdan  getirip, haýsy  möçberde  daşary  ýurda  haryt  satylýar.   Bu  babatda  hem   biziň  çykaryp  satýan   harydymyz   alýanymyzdan  ep-esli  köpdir.  Şonuň  üçin  Hormatly  Prezidentimiziň  tagallasy  bilen  geçirilen  çäreleriň  netijesinde  Türkmenistan  iň  bir  ygtybarly  döwletara  partnoýr  hasap  edilýär.  
	Önümçilik  maliýe  meýilnamasynyň  analizi. Hormatly  Prezidentimiziň  belleýşi  ýaly  pudaklaryň   hersinde  analize  esasanam  maliýe  ýagdaýyna has  takygyny  aýtsak  maliýe  önümçilik  meýilnamasynyň  analizine  uly ähmiýet  berilýär.
	Mähriban  Prezidentimiziň  belleýşi  ýaly  dünýäde  bolup  geçýän  maliýe  çökginligi birnäçe  ýurtlara  gönüden – göni  täsir edýän  bolsa, başga  bir  ýurtlara  gytaklaýyn  täsir  edýär. Onuň  täsirini  dünýäniň  habar  beriş  serişdeleri  mälim edýärler. Mysal  üçin : täsir  edýän  döwletiň  bir  näçesinde  kärhanalaryň  ýapylmagy  sebäpli  müňlerçe  işçiler  işsiz galýarlar. Öndürilýän  önüm  döwlet  masyştabynda  has  pese  düşýär.  Şonuň  öňüni  almak  üçin  hormatly  Prezidentimiziň  teklibi  boýunça  biziň  ýurdumyzda  birnäçe  anyk  çäreler  görüldi.  Ministirler  Kabinetiniň  giňişleýin  Mejlisinde  ministirler  kabinetiniň  orunbasarlaryna, pudaklaýyn  ýolbaşçylara  şol  meselede  edilmeli  işler  barada  görkezme  berildi.  Şonuň  esasynda  biziň  döwletimizde  öndürilýän  önümiň  möçberi  geçen  ýylkylaryň  derejesinde  ösüş  depginini  sakladylar.
	Mysal  üçin: dünýäniň  habar  beriş  serişdelerinde  Türkmenistanda  dünýäde  geçýän  ykdysady  çökgünlige  garamazdan  2009-njy ýylda  halka berilýän  ipateka  karz  serişdeleri  2008-nji  ýyl  bilen  deňeşdirlende  80% artykmaç  ýa-da  köpelipdir , diýip  habar  berýärler. Munuň  özi  ýurduň  ykdysady  tarapdan  dünýäde  bolýann krizislara  seretmezden  kuwwatlydygyny  görkezýär. Bularyň  hemmesi  pudaklaýyn  kärhanalaryň  önümçilik  maliýe  maksatnamasy , meýilnamasy  bilen  gönüden-göni baglydyr. Kärhananyň  önümçilik  maliýe  meýilnamasy  şol  kärhananyň  hemme  töleg  aýlanşygyny  öz içine  alýar.  Has  takygyny  aýtsak  kärhananyň girdeýji-çykdajylary  hemme  görnüşi  boýunça  onuň  maliýe  işiniň  göwrümini  öz  içine  alýar. Şunlukda  kärhananyň  önümçilik  maliýe  meýilnamasyny  analiz  etmek  üçin  kärhanada  hasabat  boýunça  ýerine  ýetiriji  balans  düzülýär. Oňa  başgaça  girdeji  we  çykdajy  balansy diýilýär.
	Girdeýji we  çykdajy  balansy  3  bölümden  durýar.
	1. Girdejiler  we gelen pul serişdeleri;
	2. Çykdajylar we başga  ýerlere  geçirilen  serişdeler;
	3. Kärhananyň  býujet   bilen  arabaglanşygy  we  şonuň  ýaly-da  önümçilik  maliýe  meýilnamasy  düzülende  göz  öňünde   tutulan  maglumatlar getirilýär.
	Şol  maglumatlar  bolmasa  önümçilik  maliýe  meýilnamasyny  düzmek  bolmaýar. Girdeji  we  çykdajy  balansy  düzülende  hemme  bölümler   boýunça  aýry-aýry  statýalar  boýunça  pul  serişdeleriniň  meýilnamalaşdyrlany  hasabat  we  tapawut görkezilýär,  hemme  bölümler  boýunça  girdeji  bilen  çykdajy  deňeşdirilip  onuň  ara  tapawudy  kesgitlenilýär  we  şol  bölümiň  aşagynda  girdejiniň  çykdajydan  tapawudy  görkezilýär (artykmaçlygy ýa-da kemligi) (meýilnama  boýunça  hasabat  boýunça we tapawudy). Şu ýerde eger  kärhananyň  maliýe  ýagdaýy   oňat  bolsa  onuň  girdeji  bölegi  çykdajydan  ep-esli  artykmaç  bolmaly. Şonuň  ýaly  bolsa  kärhananyň  maliýe  ýagdaýy  durnukly  diýip  baha  berilýär  we  tersine  eger  kärhananyň  çykdajysy  onuň  girdejisinden  artykmaç  bolsa  ol  halatda  kärhananyň  maliýe  ýagdaýy  durnuksyz  ýa-da  howply  hasap  edilýär  we  onuň  sebäpleri  anyklanýar.  Kärhanada  maliýe  önümçilik  meýilnamasy  düzülende  hökmany  suratda  onuň  býujet  bilen  arabaglanşygy  hem  göz  öňünde   tutulýar.  Bulardan  başga  maliýe  önümçilik  meýilnamasy  düzülende  şu  aşakdaky  görkezijilerden  ugur  alynýar: 
	1.  Lomaý  söwda  bahasynda  önümi  ýerleşdirmekden  gelen  pul  serişdeleri;
	2. Satylan  önüme  edilen  pul  çykdajylary;
	3. Ýaşaýyş  kommunal   edarasyna  gelýän  pul   serişdeler;
	4. Ýaşaýyş  kommunal   hojalygyna  edilen  pul  çykdajylary.
	Şularyň  esasynda  önümçilik  meýilnamasynyň  düzümine baha  berilýär (hemme görkezijilerde) meýilnama hasabat görkezijileri nazara alynýar.  Şunuň  esasynda  her  bir  meýilnamanyň  statýalarynda  aýratynlykda  baha  berilýär.

	Hususy  aýlanşyk  serişdeleriniň  analizi. Hormatly  Prezidentimiz her  bir  Ministirler  Kabinetiniň  Mejlisinde  pudak  ýolbaşçylaryna  tabşyrygy  her  bir  kärhana  öz  balansyndaky hususy aýlanşyk serişdelerini netijeli ulanyp   ony  aýowly  saklamaly.  Sebäbi  kärhanada  näçe  möçberde  hususy  aýlanşyk  serişdesi  köp  bolsa  onuň  önümçilik   prosesini  dowam  etdirmäge ,  işlemäge  ukyby  köpelýär.  Şonuň  üçin  her  bir  kärhana  öz  hususy  aýlanşyk  serişdelerini  aýowly  saklap  onuň  netijeliligini   ýokarlandyryp  öz  serişdelerini   köpeltmäge  çalyşmaly.  Munuň  özi  hemme  kärhanalara  degişlidir.  Analiz  geçirlende  hususy  aýlanşyk  serişdeleriniň   ýylyň  başyna  we  aýagyna  möçberini  kesgitlemeli,  şonuň  ýaly-da  kärhanada  hususy  aýlanşyk  serişdeleri  bilen  üpjünçiligini  kesgitlemeli.
	Biziň  analiz  edýän  kärhanamyzda  hususy  aýlanşyk   serişdeleri   şu aşakdaky  tablisada  görkezilen.

Kärhananyň  emläkleriniň   ulanylşynyň   analizi.

	t/b
	Görkezijiler
	Ýylyň
başyna
	Ýylyň
ayagyna
	Absalýut
Tapawut(+/-)

	1.
	Hususy  serişdelerin  çesmeleri       ( m. m .h )
	14569
	15131
	+562

	2.
	Durnukly  passiwler
	656
	683
	+27

	3.
	Hususy  we  oňa  deňeşdirilýän  serişdeleriň   jemi
	15225
	15814
	+589

	4.
	Esasy  serişdeler  we aýlanşykdaky  däl  aktiwler
	9799
	9586
	-213

	5.
	El  ýüzündäki  hususy  serişdeler  aýlanşyk  we  oňa  deňeşdirmeler
	5426
	6228
	+802

	6.
	Hususy  aýlanşyk  serişdeleriniň  normatiwi  
	5497
	5795
	+298

	7.
	Artykmaç (+) ýetmezçilik (-) hususy  aýlanşyk we  oňa  deňeşdirmeler
	-71
	+433
	+504



	Getirilen  maglumatlardan  görnüşi  ýaly  analiz  geçirýan  kärhanamyzda  aýlanşyk  serişdeleri  eger  ýylyň  başyna  5497,  ýylyň  ahyryna  6228 müň  manat  bolup  absalýut  tapawut  802  bolup  durýar,  başgaça  aýdanyňda  jogap  bermeli  zadyň  biri ýagny  kärhana  hususy  serişdeler  bilen  üpjünmi  ýada  däl.  Şoňa  jogap  bermek  üçin  getirilen  tablisanyň  7-nji  punkutyna  üns  bermeli.  Ýagny   aýyrmak  alamaty  hususy  aýlanşyk  serişdeleriniň   ýetmezçiligini  aňladyar,  ýylyň  başyna  serişdeleriň  ýetmezçiligi  71 müň manat  aňladýar. Ýylyň  aýagyna  goşmak  433 manat  şol  serişdeleriň  artykmaçlygyny  aňladýar.  Absalýut  tapawut  şunlukda  ýylyň  dowamynda  +504  müň  manat  bolup  durýar.  Ýagny  has  takygyny  aýtsak  ýylyň  başyndaky  71  müň  manat  bergiler  üzülyär we ýylyň ahyryna ýene 433 müň  manat  kärhananyň  hasabynda  galýar.  Şonuň  üçin  hemme  hasap  hesipleri  hasaba  alsaň şol  serişdeleriň  ýylyň  dowamynda  504 müň manat  subut  edýar.   
	Kärhananyň  hasaplaşyk gatnaşyklarynyň we onuň töleg ukyplylygynyň analizi. Bize mälim  bolşy  ýaly  pudaklaýyn  kärhanalaryň  hemmesinde    normalaşdyrylýan   aktiwler  ýa  başgaça   dil  bilen  aýdanyňda   aýlanşyk  serişdeleri   kärhananyň   önümçilik  prosesinde   iň  wajyp  orny  eýeleýär. Hormatly  prezidentimiz  Gurbanguly   Berdimuhamedow  Ministirler  Kabinetiniň  her  bir  mejlisinde  kärhananyň öz aýlanşyk serişdeleriniň   ýeterlik  müçberde   bolmalydygyny   ony  aýowly  saklamalydygyny we ulanylanda  ol  serişdeleri  aýowly  saklap  netijeli  ulanmalydygyny  pudak  ýolbaşçylaryna  berk  tabşyryk  berýär.  Degişli  ýolbaşçylaryň  hut  üzleriniň   gözegçilik  etmelidigini berk tabşyrýar.  Şu  meselaniň  özi   daşary  ýurt  kompaniýalarynyň  biziň  döwletimizde  iş  alyp  barýanlarynyň  hem degişlidigini unutmaly  däldir.  Şunlukda  geçen  sapaklardan  belli  bolşy  ýaly  aýlanşyk  serişdeleri   material  görnüşinde   yzygiderli  şu  aşakdaky  3  görnüşde  ýa-da  formada  bolýar.
	1. Önümçilik  zapaslary  görnüşinde -  çig  mallyň zapasy, esasy we gosmaça  ýarym fabrikatlar  satyn  alynýan, ýangyç, gap.
	2. Gutarylmadyk  önümleriň  galyndysy görnüşinde – kärhananyň  özünde  ýasalan, ýygnalan we gelejekde haryt görnüşinde satmaga niýetlenen.
	3. Taýýar önümleriň galyndysy görnüşinde – gelejekde  satmaga  niýetlenen.
	Analiz  edilende  kärhanada  önümçilik  zapaslarynyň   galyndysynyň  möçberi  boýunça  kärhananyň  işine  baha  bermek  mümkin. Munuň  özi  gönüden-göni  kärhanada  hereket  edýän  üpjünçilik  bölümine  degişli  şol   bölüm  kärhananyň  bütin  ýyl  boýunça  üznüksiz  işlemegini  üpjin  etmeli  başgaça  aýdanmyzda  şol  kärhana  üpjinçilige  gerek  bolan  material  serişdelerine  wagtly – wagtynda  gerek  ossartimentinde  we  mukdarynda  üpjin  edilmeli. Has  takygyny  aýdanyňda  kärhana  şol  serişdeler  boýunça  kynçylyk  çekmeli  däl.  Şu  ýerde bir  zady  berk  bellemeli  we  oňa  üns  bermeli: eger  kärhana  bellenen  meýilnamany  onüm  goýbermek  boýunça  has  beter  artykmajy  bilen  ýerine  ýetirse  şol  ýagdaýda  onuň  üpjinçilik  meselesi  ýeterlik   ýagdaýda  üpjin  edilmese  şol  serişdeleriň  kemlik  etmegi  mümkin we tersine  eger  kärhana  önüm  goýbermek  boýunça  meýilnamany  yzygiderli  ýerine  ýetirmedik  ýagdaýynda  aýlanşyk  serişdeleriniň  çenden  aşa  artyk  bolmagy  mümkin.  Bularyň  ikisi  hem  önümçilikde  bolan   ýagdaýynda  kärhanaň  işini  ýaramaz  hasiýetlendirýär.  Şonuň  üçin  ykdysady  analiz  şol  ýagdaýlara  ýol  bermeli  däldir.
	Eger  kärhana  çalt  hereket  edip  öz  önümçilik   programmasyny  artykmajy  bilen  ýerine  ýetiren  halatda  onuň  aýlanşyk  serişdeleriniň   ýetmezçilik  etmegi  mümkin  we  tersine  eger  kärhana  haýal  işlese  onuň  aýlanşyk  serişdeleri  artykmaçlyk  eder  ýöne  şu  ýerde  takyklamaly  zadyň  biri  aýlanşyk  serişdeleriniň  artykmaçlyk  etmegi  ýa-da  ýetmezçilik  etmegi  haýsy  hasiýete  eýe.
	Hemişelikmi  ýa-da  wagtlaýynmy. Eger  hemişelik  hasiýete  eýe  bolsa  we  aýlanşyk  serişdeleri  ýetmezçilik  etse  onuň  möçberini  ýa-da  normasyny  köpeltmek  barada  mesele  goýulýar. Artykmaçlyk  etse  ol  hasiýet  kärhananyň  işine  bagly.  Bellemeli  zadyň  biri  eger  aýlanşyk  serişdeleri  önümçilik   şertlerinde   zerur  bolsa  we  önümçilik  zerurlygy  bolsa  onuň  üçin  döwletiň  karary   boýunça  banklar  kredit  bilen  etmeli.  Eger   şol  kärhana  önüm  göýberende  onuň  çig  maly  möwsümleýin  bolsa   mysal  üçin :  pagta  zawody   assossasiýanyň  önüm  göýberýän  kärhanasy,  çakyr  zawody  önümi  gaýtadan  işleýän  zawodlar  we  şuňa  meňzeşler.
	Ýagny  ýokarda belleýşimiz  ýaly  eger  kärhananyň  ulanýan  çig  maly  möwsümleýin  emele  gelýän  bolsa  ony  ýamaşgandan  işleýän  kärhana  şol  maksat  üçin  döwlet  karz  puly  berilýär. Ol berlende şu aşakdaky  maglumatlar  zerur: 
	- Normatiw;
	- Hasabat  boýunça  galyndy;
	- Kredit edaralaryna  kärhananyň  bergisi;
	- Haryt iberýän  postawşiklere  bank  tarapyndan  karz  berlende  hasaba alnan  summa;
	- Normadan  artykmaç  kredit  bilen  üpjin  edilmedik  zapaslar. Muny hasap etmek  üçin  hasabat  boýunça  galyndydan  aýrylýar. 
	- Haryt iberijilere  bank  tarapyndan  hasaba  alnan kredit  bilen  üpjin  edilmedik  zapaslaryň  summasy;
	- Normatiwiň  dolmazlygyny  hasap  etmek  üçin  şu  aşakdaky  tertipde  hasaba  alynýar.
	- Normatiw + hasabat  boýunça galyndylar + kärhananyň  haryt iberijilere  bank  tarapyndan  hasaba alnan  summa – hasabat boýunça galyndylar.
	Şu  hasaplardan  ugur alyp  kärhananyň  maliýe  ýagdaýyna  onuň  serişdeleri  ulanşyna   baha  berilýär.
	Analiz  geçirlende  aýlanşyk  serişdeleriniň  netijeli  ulanylmagyna her  dürli  çäreler  görmeli.  Şularyň  biri  hem  praktikada  iş  ýüzünde  hemişe  ýüze çykýan  meseleleriň  biri  materiýallaryň  käbir  görnüşleri  ulanylmaýar.  Önümçilik  zerurlygy  bolmaýanlygy  üçin  şonuň  üçin  1-nji  nobatda  olary  ýüze  çykarmaly  we  şoňa  doly  analiz  bermeli.
        Sebäbi  ulanylmaýanlaryň  önümçilikde  şol  materiýallarda  durmuşda  şol  önümlere  islegiň  bolmaýanlygy  sebapli.   Eger  şolar  ýaly  materiýallar  bar  bolsa  ol  kärhananyň  hemme  görkezijilerine ýaramaz  täsir  edýär.  Şonuň  üçin  şol  materiýallar  ýüze  çykarlanda  analiz  edilýän  döwre  çenli  atlary  boýunça  galyndysyny   ýazmaly.
        2-nji  ýylyň  dowamynda  şol  materiýallar  sarp  edilende  ýazmaly.
        3-nji   şol  materiýallaryň  täzeden  gelenini  ýazmaly.
        4-nji  ýylyň  ahyryna  ýa-da  analiziň  geçirilýän  wagtynda  şol  materiýallaryňgalyndysyny  hasaplamaly.

	Uzak möhletli ulanylmaýan Materiýallaryň ady
	Hasabat  ýylynyň  başyna  galyndy
	Hasabat ýylynda sarp  edileni
	Hasabat ýylynda Kabul  edileni
	Hasabat  ýylynyň  ahyryna galyndy

	Esasy  materiýallar
	
	
	
	

	a material
	45000
	15000
	30000
	60000

	b material
	30000
	
	
	30000

	Jemi
	75000
	15000
	30000
	90000

	Önümçilikde  gerek däl  kömekçi  materiýallar
	60000
	
	30000
	90000



	Getirilen maglumatlarda hasaba alsaň   biziň  anali edýän kärhanamyzda zerur bolan materiýallar  önümçilikde zerurlygy bolmasa hem satyn alnypdyr.  Onuň  özi  kärhananyň  hemme  görkezijilerine  otrisatel   täsir  edýär.  Has  takygy  pul  serişdeleriniň  ep-esli bölegi  hereket  etmeýär.  Ol  materiýallary  saklamak  üçin  goşmaça  çykdajy  edilçär. Şonuň  ýaly hem  ol  materiýallaryň  zaýalanmagy,  ogurlanmagy, ot  almagy we  beýleki  sebäplere  görä  zaýalanmagy  mümkin.  Has  takygyny  aýtsak  munuň özi  kärhananyň  düşewindini  peseldýär.  Getirilen  maglumatlardan  ugur alsak a  material  çykdajy  edilende  gelip  gowşan  2 esse  köp  şonuň  ýaly  hem  b material 30.000 manatlyk  bolan  bolsa  ýylyň  dowamynda  ulanylmandyr. Şonuň  ýaly  hem  tablisadan  görnüşi  ýaly  ulanylmaýan  materiallaryň  60.000 manatlyk  galyndysy  barka  ýene  goşmaça  30.000  manatlyk  Kabul  edipdir.  Bularyň  hemmesi  kärhananyň  işine  ýaramaz  täsir  edýär.
	Şu  ýerde  aýratyn  analiz  geçirlende  kärhanada  arzan  bahaly  we  tiz  könelýän  materiallar  analiz edilende  şonuň  düzümine  aýratyn  üns  bermeli  .  Bularyň  hemmesi  inwentirizasiýanyň – tükelleme  esasynda  barlanylýar.
	Bank  kreditiniň   ulanylşynyň  analizi. Bize mälim  bolşy  ýaly  kärhana  öz işinde  zerurlyk  çyksa  hususy  serişdelerinden  gaýry  ýa-da  başga  bank  karzyny  we  material  ugradyjylaryň  wagtynda  tölemän  öz  aýlanşygynda  şol  serişdeleri  ulanýar.  Şu  ýagdaýyň  özi  kärhananyň  çäginde  kärhanalaryň  arasynda  garşylyklaýyn  algydarlygy  we  bergidarlygy  döredyýär  we  şonuň  ýalyda  döwlet  arasynda  aýlanşyk  serişdeleriniň    paýlanmasynyň  düzgünini  bozup  onuň  paýlanmagyna  otrisatel  täsir  edýär.  şonuň  üçin  onuň  dogry  paýlanmagy  üçin  analiz  geçirmeli.  Şu  ýerde  1- nobatda  ýüze çykýan  algy – bergilere  dogry  baha  bermeli.  Analiz  geçirlende  kärhananyň  ýokarda  aýdylanlarynyň  esasynda  debitor – kreditor  bergileriniň  balansy  düzülýär.  Balansyň  düzüliştertibi  ýylyň  başyna  ,  aýagyna  debitorlaryň  we  kreditorlaryň  sanowy  deňeşdirilýär, we  şol  deňeşdirmaniň  esasynda  netije  çykarylýar.  Debitor – kreditor  balansy  analiz  edilenden  soňra   kärhananyň  tölege  ukyplylygy  analiz  edilýär.  Töleg  ukyplylygy  analiz  geçirlende  balans  düzülýär. Onuň  adyna  “ kärhananyň  töleg  ukyplylygynyň  balansy  “  diýip  atlandyrylýar. Ol  düzülende  kärhananyň  serişdeleri  onuň  bergileri  bilen  deňeşdirilýär. Özi  hem  serişdeler  we  bergiler  ýylyň  başyna  we  aýagyna  düzümi  boýunça  deňeşdirilýär.           Senagat  kärhanalarynda  maliýe  ýagdaýyny  analiz  geçirmek  häzirki  wagtda  dünýäň  ýüzünde  maliýe  çökgünligi  ýüze  çykan  wagtynda hereket  edýän  wagtynda  uly  ähmiýete  eýedir.  Sebäbi  dünýäň  ýüzündäki  ýurtlarda  şol  ýagdaý  gönüden – göni  ýa-da  gytaklaýyn  täsir  edýändir.
	Biziň  ýurdumyzda  ýagny  Türkmenistanda  Hormatly  Prezidentimiziň  ykdysadyýet  barada alyp  barýan  syýasatynyň  netijesinde  döwlet  býujetiniň  profotsiti stablizatsonny fondy  döretmäge  gönükdirildi  we  şol  barada  öňünden  pudak  yýlbaşçylarynyň  hemmesine  görkezme  berildi.  şonuň  netijesinde  biziň  ykdysadyýetimiziň  ösüş  depgini  geçen  ýyllar  bilen  deňeşdirlende  pese  düşmän  ýokarlanyp  gelýär. Bu  maglumatlar  dünýäniň  habar  beriş  serişdeleriniň  hemmesinde  görkezilýär.  Şuňa  garamazdan  pudak  ýolbaşçylary  kärhanaň  maliýe  ýagdaýyny  gowulandyrmak  barada  irginsiz  alada  etmelidir.  Şu  ýerde  irginsiz  etmeli  işler  şulardan  ybarat.
	Kärhananyň  töleg  ukyplylygyny  analiz  geçirmeli- munuň  özi  ýylyň  başyna  we  aýagyna  töleg  balansyny  düzmek  esasynda  amala  aşyrylýar. Töleg  balansynyň  gurluşy  prinsipi  kärhananyň  ýylyň  başyna  we aýagyna  serişdelerini  onuň  bergileri  bilen  deňeşdirmek  esasynda  amala  aşyrylýar.  Her bir  serişdäni  ýylyň  başyna  we  aýagyna  deňeşdirip  ýylyň  dowamynda  bar  bolan  tapawudy  tapmak  esasynda  analiz  geçirilýär.  Edil  şonuň  ýaly  hem  şol  tertipde  bergileri  ýekeme –ýeke  deňeşdirilýär.  Şu  balansyň  özi  kärhananyň  maliýe  ýagdaýynyň  haýsy  derejededigini  anyklaýar.
	Şulardan  ugur  alyp  belli  bir netija  gelinýär.
	Bank  edaralary  bize  malim  bolşy  ýaly  döwletiň  hasaplaşyk  merkezi  bolup  durýar.
	Dürli  möhletli  karzlary  berýär.
	Pul  dolanşygyny  kadalaşdyrýar.
	Emisiya  merkezi diýilýär.
	Döwletde  her bir  ululy – kiçili  kärhanalar  çagalar  bagyndan  başlap iri  senagat  kärhanalary, ministirlikler, assosasiýalar dürli  görnuşüşdäki  banklar bilen  baglanşyklydyr.
	Özüniň  hasaplaşyk  işleri  boýunça.
	Puluny  saklamak  boýunça.
	Ony  sarp etmek   boýunça.
	Banklar  döwlet tarapyndan  serişdeleri  ulanmak  üçin  onuň  düzgüne  laýyk  hukuga laýyk   sarp  edilmegi  üçin  gönüden – göni  gözegçilik  etmelidir we  döwletiň  pul  syýasatyny  kada – kanuna  görä  ulanmagyna  jogapkärdir.
	Bank  karzlaryny  ulanmaklykda  bu  analizi  geçirmeklikde  şu  aşakdaky  takyk  wezipeler  durýar.
	Berilýän karzyň üpjinçiligi we onuň maksada laýyk ulanylşyny amala  aşyrmak.
	Berlen  karzyň  ulanylanda  doly  almagynyň  hukugyny  kesgitlemek.
Alnan  karzyň  netijesinde  karhanada  önüm  goýbermek  boýunça  meyilnamanyň  ýerine  ýetirilişine  edýän  täsiri.
	Ýokarda  aýdylanlardan  esaslanyp  biziň  esasy  wezipämiz  alynýan  karzlaryň  üpjinçiligini  we  maksada  laýyk  ulanylşyny  analiz  etmek.  Diýeliň  biziň  analiz  edýän  kärhanamyz bankdan  aýlanşyk  serişdeleri  üçin  karz  alypdy.
	Şu  aşakdaky  maglumatlar  bar.
	1. Esasy  materiýallaryň  galyndysy –2184000 manat
	2. normatiw – 2.000.000 manat
	3. normatiwden  ýokary  galyndy – 184000 manat
	4. haryt  ugradyjylara  bank  tarapyndan  karz  berlende  hasaba  alnan 	bergiler – 120.000 manat
	5. kärhana  zerurlygy  bolmadyk  ýaramaz  gerek  däl  materiýallaryň  	bahasy – 8.000 manat
	6. kärhanada  tölenen  normatiwden  artyk  gerek  däl  materiýallary  	aýrylandaky  galyndy – 56.000 manat

                                    184.000 – 120.000- 8000= 56.000 manat
	7. kärhananyň  alan  karzy – 35.000 manat

	8. artykmaç (+) yetmezçilik (-) karzyň  üpjinçiligi
                               56.000 – 35.000 = 21.000 manat
	9. karzyň  limiti -  50.000 manat 

	Analiz edýän  kärhanamyzda  hasap – hesipden görnüşi  ýaly  alnan  karz  esasy  materiýallar  bilen  21000 manatlyk  artykmajy bilen  üpjin.  Şu  materiýallardan ugur  alyp  kärhana  boýunça  karz  almak  boyunça  öz  hukugyny  doly  ulanmandyr  diýip  aýdyp  bilýäs.  Karz 21.000  manat artykmajy bilen  üpjin  bolsa  hem  goşmaça  15.000 manatlyk  karz  alyp bilýär.  Sebäbi  limit  50.000 manat , alypdyr  35.000 manat. Şonuň  üçin  15.000 manady  alyp  bilýär.
	Aýlanşyk serişdeleriniň aýlanşynyň analizi. Kärhana  maliýe  ýagdaýy  analiz  edilende  kärhananyň  serişdeleriniň  hemmesiniň  ylaýtada  aýlanşyk  serişdeleriniň  netijeliligini  ýokarlandyrmak  uly  ähmiýete  eýedir. Hormatly  Prezidentimiz  Gurbanguly  Berdimuhamedow maliýe ýagdaýynyň jemi boýunça (ýylyň netijesi) esasy serişdeleriň we aýlanşyk serişdeleriniň  netijeliligini  ýokarlandyrmak  barada  gönüden – göni  pudak  ýolbaşçylaryna  tabşyryk  berýär.  Şunuň  ýaly  tabşyryk  Hormatly  Prezidentimiz  tarapyndan  ykdysadyýeti  ýokarlandyrmak  barada kärhananyň  maliýe  ýagdaýyny  onuň  netijeliligini  galdyrmak  barada  möhüm tabşyrýar.
         Hünärmen  hökmünde  şu  meselä  esasy ünsi bermek ykdysadyýetçi  alymlara, hünärmenlere, ykdysadyýetçi  talyplara, pudakda  işleýän  hemme  hünärmenlere  ýol  görkeziji  çözgüdini  tapmaly  esasy  wezipe  bolup durýar. Şonuň  üçin  kärhananyň  maliýe  ýagdaýy  analiz  edilende  onuň  netijeliligi  öwrenilende  şol  serişdeleriň  hereketiniň  tizligi  esasy  görkeziji  bolup  durýar. Has takygy  önümçilikde, aýlanşykda  şonuň  tizligi  ýagny  aýlanşyk  serişdeleriniň  aýlanşy -  bu  wagtdyr, ýagny  aýlanşyk  serişdeleriniň  önümçilikde  pul  görnüşinde, materiýal  görnüşinde, materiýal  görnüşinden  ýenede  pul  görnüşine  öwrülýär. Şol serişdeleriň aýlanşygy  diýip  aýdylýar. 
            Aýlanşyk  serişdeleri  näçe  çalt aýlansa  şonça  hem  şonuň  netijeliligi  ýokarlanýar.
	Aýlanşyk  serişdeleri  analiz  edilende  şu  aşakdaky maglumatlar  zerur:
	- Aýlanşyk  serişdeleriniň  kärhanada  belli  bir  wagtyň  içinde  aý, kwartal, ýyl, aýlow edýän  gününiň  sany;
	- Aýlanşyk  serişdeleriniň  bir manat  satylan  önüme  düşýän  möçberi;
	- Aýlanşyk  serişdeleriniň  (ortaça  wagty ) bir  aýlowa sarp  edilýän wagty;
	- Analiz  edilende  döwri  gün  hasabynda  alýarlar. Ýagny  1 aý -30 gün  , 1 çärýek- kwartal  -90 gün  1 ýyl- 360 gün.
Analiz geçirlende olaryň  galyndysy hökümet tarapyndan statistiki organlarda şolaryň  düzgünleri boýunça hasaplanylýar. Mysal üçin: biziň  analiz  edýän  kärhanamyzda şu  aşakdaky  maglumatlar  bar. Ýagny : 
	Aýlanşyk  serişdeleriniň bir  ýylda  ortaça  galyndysy – 2235.000
	Hasaplanyş  tertibi: Mysal  üçin: dekabr aýynyň  galyndysynyň  ýary + 11  aýyň  ortaça  galyndysy + ýanwar  aýynyň  galyndysynyň  ýary.

Tema 15. Önümçilik gorlarynyň we taýýar önümleriň auditor barlagy

	Önümçilik gorlarynyň auditor barlagy.
	Taýýar önümleriň hasabynyň auditor barlagy.
	Taýýar önümleriň ýerleşdirilişiniň hasabynyň auditor barlagy.

	Önümçilik gorlarynyň auditor barlagy. Maddy gymmatlyklar boyunça amallaryň auditor barlagynyň esasy maksatlary:
	- Balansyň ätiýaçlyklar maddasy boýunça görkezijileriň ynamlylygyny, hakykylygyny barlamak. Bu görkezijileriň baş kitapdaky, žurnal-orderlerdäki we beýleki hasap belliknamalaryndaky görkezijiler bilen arabaglanyşygyny barlamak;
	- Maddy gymmatlyklaryň saklanýan ýerleri boýunça girdeji edilşiniň dolulygyny we dogrulygyny barlamak;
	- Material gymmatlyklar boýunça amallaryň resmileşdirilişiniň dogrulygyny barlamak;
	- Önümçilik we beýleki maksatlar üçin maddy gymmatlyklaryň goýberilişiniň dogrulygyny barlamak;
	- Maddy gymmatlyklaryň saklanýan ýerleri boýunça saklanşynyň üpjün edilişini barlamak;
	- Maddy gymmatlyklaryň geçirilen ýyllyk tükellemesiniň netijeleriniň materiallaryny barlamak;
	- Maddy gymmatlyklaryň gymmatynyň emele gelşiniň dogrulygyny barlamak.
	Auditor barlagynda jemleýji we jikme-jik hasabyň ýöredilişini barlamak zerurdyr. Material gymmatlyklaryň auditor barlagyny geçirmek üçin maglumat çeşmeleri:
	1. Material gymmatlyklaryň hasaby boýunça ilkinji resminamalar (hasap-fakturalar, girdeji orderleri, kabul ediş aktlary, talapnamalar we ş.m.);
	2. Jemleýji we jikme-jik hasabyň hasap belliknamalary (1, 2, 6, 7, 8, 10-nji žurnal-orderler, materiallaryň ambar hasabynyň kartoçkasy, wedomostlar, baş kitap);
	3. Maliýe hasabaty (Buhgalter balansy we maliýe hasabatynyň beýleki görnüşleri.)
	Materiallaryň hasaby boýunça ilkinji resminamalar hökmünde şu aşakdaky resminamalar ulanylýar: ynanç haty, hasap-faktura, girdeji orderi,materiallaryň kabul ediş akty,talapnama,materiallary girdeji etmek boýunça aktwe ş.m.
	Materiallaryň auditor barlagynyň meýilnamasynda we maksatnamasynda gož öňünde tutulýan soraglar:
	1. Materiallaryň alynmagy boýunça amallaryň auditi:
- materiallaryň  satyn alynmagy boýunça amallaryň auditi;
- materiallaryň barter esasynda alynmagy boýunça amallaryň auditi;
- materiallaryň alynmagy boýunça gaýry amallaryň auditi (mugtuna alynmagy, esaslyk maýa goýum hökmünde).
	2. Ambarlarda materiallaryň hereketiniň analitiki hasabynyň auditi:
		- materiallaryň saklanylyşynyň guralyşyny öwrenmek(Maddy jogapkär adamlar bilen maddy jogapkärçilik barada şertnamalaryň barlygyna)
		- materiallaryň girdeji edilşiniň dolulygyny, olary bahalanşynyň dogrulygyny barlamak;
		- materiallaryň ambar hasabynyň, buhgalter hasabynyň, tükellemäniň  maglumatlaryň deň gelşini anyklamak;
	3. Materiallaryň ulanylyşy, ýetmezçilikleriň, ýitgileriň we ogurlanan materiallaryň hasabynyň auditi:
	- Materiallaryň goýberilişi boýunça amallary barlamak;
	- Ýetmeýän, ogurlanan materiallaryň esaslandyrylyşyny barlamak.
	4. Materiallaryň jemleýji hasabynyň auditi:
	- jemleýji we jikme-jik hasabyň maglumatlaryny jemleýji hasaplar, kömekçi hasaplar, harajatlaryň ugurlary boýunça barlamak;
	- hasap belliknamalarynyň maglumatlaryny hasabatyň maglumatlary bilen deňeşdirip barlamak;
	- tükelleäniň netitijeleriniň resmileşdirilişi anyklamak;
	- materiallary gaýtadan bahalamagyň netijelerini barlamak;
	5. Materiallaryň ulanylyşynyň seljermesini geçirmek:
	- Hasabat döwrüniň dowamynda ulanylmadyk materiallary ýüze çykarmak;
	- Bir we ondan hem köp ýylda ulanylmadyk materiallary ýüze çykarmak.

	Barlag geçirilende kärhananyň hasap syýasatyndan anyklamaly:
		- materiallar haýsy bahada hasaba alynýar;
		- materiallary önümçilik harajatlaryna goşmak boýunça haýsy usul ulanylýar:
	1. Ortaça özüne düşýän gymmaty boýuňça;
	2. FIFO (birinji satyn alnan materiallaryň gymmaty boýunça);
	3. LIFO (soňky satyn alnan materiallaryň gymmaty boýunça) .

	Kärhananyň hasap syýasatynyň materiallara degişli düzgünleriniň ýerine ýetirilişianyklanandan soň, barlagynyň meýilnamasynda we maksatnamasynda gož öňünde tutulýan soraglar boýuňca barlagy amala aşyrmaly.
	Materiallaryň hasaby boýunça auditor barlagy geçirilende auditor subutnamalaryny almak üçin dürli usullar ulanylýar:
	- tükelleme (Materiallaryň hakyky barlygyny tassyklamak üçin tükelleme geçirilýär- auditor özi geçirip bilýär ýada geçirilişine gözegçilik edip bilýär);
	- tassyklamak;
	- dilden sorag;
	- resminamalaryň barlagy we beýlekiler.

	Arzan we tiz könelýän zatlaryň auditor barlagynyň esasy maksady:
	- balansda 12, 13 hasaplar boýunça maglumatlaryň baş kitapdaky, dergi-buýruknamalardaky we beýleki hasap belliknamalarynda görkezilen maglumatlar bilen arabaglanyşygyny barlamak;
	- arzan we tiz könelýän zatlaryň saklanýan ýerleri boýunça saklanşynyň üpjün  edilişini barlamak;
- ambardaky arzan we tiz könelýän zatlaryň geçirilen ýyllyk tükellemesiniň netijeleriniň materiallaryny barlamak;
	- arzan we tiz könelýän zatlaryň hasabynyň ýöredilişiniň we hasapdan çykarylyşynyň dogrulygyny barlamak;
	- arzan we tiz könelýän zatlaryň könelmesiniň hasaplanylyşyny barlamak;
	- buhgalter ýazgylarynyň düzülişiniň dogrulygyny barlamak.

		Maglumat çeşmeleri:

	Arzan we tiz könelýän zatlaryň hereketi boýunça ilkinji resminamalar (hasap-fakturalar, girdeji orderi, kabul ediş aktlary, talapnama, ynanç hatlary, könelmäniň hasaplamasy), hasap belliknamalary (hasaba alyş kartoçkalary, 6, 7, 10žurnal-orderler), buhgalter balansy.
	Arzan we tiz könelýän zatlar bilen baglanyşykly amallaryň auditor barlagynda ýük iberijiniň  hasap-fakturalary we beýleki resminamalar boýunça alnan gymmatlyklaryň arzan we tiz könelýän zatlara degişli edilişiniň dogrulygyny barlamaly. Arzan we tiz könelýän zatlaryň hasaby olar ulanylmaga berilýänçä materiallaryň hasaby ýaly ýöredilýär.
	Barlagda arzan we tiz könelýän zatlaryň hereketiniň resmileşdirilişini barlamaly we olaryň ambarlarda we ulanylýan ýerlerde saklanylyşyna üns bermeli.
	Arzan we tiz könelýän zatlar boýunça könelmäniň hasaplanyşynyň barlagy barlagyň esasy soraglarynyň biri bolup durýar.Şol sebäpli ulanylmaga berlen arzan we tiz könelýän zatlaryň könelmesiniň dogrulygyny we özwagtlylygyny barlamaly. Arzan we tiz könelýän zatlaryň könelmesiniň jemi ulanylmaga berlen, hasapdan çykarylan zatlaryň gymmatyndan bagly bolup durýar.
	Munuň üçin arzan we tiz könelýän zatlaryň könelmesi hasaplanan 8-nji tablisanyň maglumatlaryny arzan we tiz könelýän zatlaryň çykdajy resminamalarynyň, hasapdan çykaryş aktlarynyň maglumatlary, 12-nji hasap boýunça buhgalter we ambar ýazgylary bilen deňeşdirip barlamaly. Şeýle hem, arzan we tiz könelýän zatlaryň könelmesiniň hasaplaryň debetinde görkezilişiniň dogrulygyny hem barlamaly.Barlag geçirilende 12, 13 hasaplar boýunça jemleýji we jikme-jik hasaplaryň ýöredilişine hemde olaryň arabaglanyşygyna aýratyn üns bermeli.
	Barlagda arzan we tiz könelýän zatlary hasapdan çykarmak boýunça amallaryň resmileşdirilişine üns bermeli:
	- aktlaryň resmileşdirilişine;
	- hasapdan çykarmak boýunça resminamalar tassyklananmy;
	- hasapdan çykarylan zatlaryň netijesi dogry kesgitlenenmi;
	- hasapdan çykarmak bilen baglanyşykly amallaryň hasapda görkezilişine.

	Taýýar önümleriň hasabynyň auditor barlagy. Taýýar önümleriň hasabynyň auditor barlagynyň maglumat çeşmeleri:
	- taýýar önümleriň hereketi boýunça ilkinji resminamalar(taýýar önümleri ambara tabşyrmak boýunça kabul ediş-tabşyryş aktlary, taýýar önümi ambara tabşyrmagyň ykrarnamasy we ş.m.);
	- taýýar önümleriň hasabynyň hasap belliknamalary;
	- maliýe hasabaty(buhgalter balansy we maliýe hasabatynyň beýleki görnüşleri);
	- gaýry maglumat çeşmeleri.
	Taýýar önümleriň we olaryň hereketiniň barlagynda auditor taýýar önümiň goýberilişiniň jemleýji we analitik hasabynyň nähili guralandygyny anyklaýar.
	Taýýar önümleriň jemleýji hasaby 40 “Taýýar önüm” hasapda ýöredilýär. Barlagda bu hasaby maglumatlaryny analitiki hasabyň, hasap belliknamalarynyň, buhgalter balansynyň maglumatlary bilen deňeşdirip barlamaly.
	Taýýar önümiň nähili bahalandyrylýandygy takyklanýar. Bahalaryň üýtgemekligi sebäpli häzirki wagtda baha bermegiň şu görnüşleri ulanylýar:
	- hakyky önümçilik özüne düşýän gymmaty boýunça;
	- umumy hojalyk çykdajylarsyz hakyky harajatlar boýunça hasaplanylýan gysgaldylan önümçilik özüne düşýän gymmaty boýunça;
	- lomaý satylýan baha boýunça;
	- meýilnamadaky önümçilik özüne düşýän gymmaty boýunça;
	- erkin goýberilýän bahada;
	- erkin bazar bahada.
	
	Baha kesmegiň degişli görnüşiniň ulanylyşynyň barlagy bilen bilelikde şulara üns bermeli:
	1. önümleriň ýa-da ýumuşlaryň görnüşleri boýunça özüne düşýän gymmatynyň kesgitlenilişiniň dogrulygyna;
	2. hakyky özüne düşýän gymmatyň meýilnamadakydan üýtgemeginiň jeminiň hasaplanylyşyna;
	3. taýýar önümleriň hasaby boýunça bugalter ýazgylaryň dogrulygyna;
	4. №10/1 žurnal orderiň we №16 sanawnamanyň ýöredilşiniň dogrulygyna;
	5. taýýar önümleriň ambarlardaky hasaba alnyşynyň dogrulygyna;
	6. taýýar önümleriň jikme-jik hasabynyň ýöredilişine.
		Auditor taýýar önümiň ambardaky hereketiniň hasabyny barlamaly.

	Taýýar önümleriň ýerleşdirilişiniň auditor barlagy. Taýýar önümleriň ýerleşdirilişiniň auditor barlagynyň esasy maksady şu aşakdakylardan ybarat:
	- ugradylan we ýerlenen önümleriň hasapda görkezilişiniň dogrulygyny barlamak;
	- taýýar önümleriň tükellemesiniň geçirilişini hemde onuň netijeleriniň hasaba alnyşda görkezilişiniň dogrulygyny barlamak;
	- ugradylan we ýerlenen önümleriň jikme-jik hasabynyň ýöredilişini barlamak;
	- ugradylan we ýerlenen önümleriň resmileşdirilişiniň dogrulygyny barlamak.
	Ugradylan we ýerlenen önümiň (hyzmatlaryň we işleriň) gymmatynyň hasabatda görkezilişiniň dogrulygyny anyklamak barlagyň esasy maksady bolup durýar.
	Barlag üçin maglumat çeşmeleri hökmünde buhgalter balansy, baş kitap (42, 43, 43, 45, 46), taýýar önümleriň hereketi boýunça ilkinji resminamalar (hasap-harytnama, haryt-ulag haty, şertnamalar, taýýar önümiň ambar hasaba alnyşynyň kartoçkasy), hasap belliknamalary we beýlekiler ulanylýar.
	Barlag geçirilende, ilki bilen balansyň maglumatlaryny (45, 46) baş kitabyň maglumatlary bilen deňeşdirmeli. Soňra bolsa baş kitabyň maglumatlaryny 11-nji žurnal-orderiň maglumatlary bilen deňeşdirmeli. Egerde maglumatlar deň gelmese, onda bu ýüze çykan aratapawudyň sebäbini anyklamaly. 
	Hasabat görkezijileriniň hasap belliknamalarynyň maglumatlary bilen deňeşdirilip görlenden soň, önümleriň ugradylyşynyň we ýerleşdirilişiniň resminamalaýyn barlagyny geçirmeli.
	Ugradylan we goýberilen önümler diýip alyjylara berilen, olar boýunça töleg resminamalary banka tabşyrylan, emma alyjylar tarapyndan tölenilmedik önümler we hyzmatlar düşünilýär. 2004-nji ýylyň noýabr aýynyň 1-inden başlap önümler alyjylara, müşderilere goýberilenden soň, önümler ýerlendi diýip hasap edilýär.
	Önümiň ugradylyşynyň we satylyşynyň hasabynyň guralyşynyň barlagynda şulary anyklamaly we barlamaly:
	1. taýýar önümi goýbermek üçin şertnamanyň barlygyny we onuň dogry düzülişini;
	2. resminamalaryň we ulanylýan bahalaryň dogry düzüluşini;
	3. hasaplar 46,47,48-nji boýunça girdejiniň kesgitlenilişiniň usulyny berjaý edilişini;
	4. 45,46,47,48,62,64 hasaplar boýunça jemleýji we analitik hasabyň alnyp barlyşyny;
	5. №16, 16/1 wedomostlaryň we 11-nji žurnal-orderiň ýoredilişini;
	6. Ugradylan, goýberilen önümler boýunça hasaplaşyklaryň geçirilişini.
	Önümleriň ugradylmak we satylmak boýunça işleriň ýerine ýetirilişiniň auditinde täjiçilik çykdajylarynyň hasabyna üns bermeli. Ol 43-nji hasapda “Täjirçilik çykdajylar” hasaplanylýar.
	Täjirçilik çykdajylara gaba we gaplama çykdajylar; önümi ýerlemek boýunça ulag çykdajylary, komission ýygymlar, we tutup galmalar; mazamlama çykdajylary, harydyň nusgasynyň gymmatyny we ýerleme boýunça gaýry çykdajylar giýärler.


Tema 16. Kärhanada strategiýa meýilnamany düzmek

	Kärhananyň geljek döwür üçin we gündelik meýilnamalary.
	Orta we gysga meýinamalary düzmek.
	Uzak möhletli meýilnamalaşdyrma.

Strategiki  meỳilnamalaşdyryş – bu  guramanyň  maksatlaryna  ỳetmek  üçin ỳolbaşçylyk   tarapyndan  kabul  edilỳän kararlaryň  we amala aşyrylỳan  hereketleriň toplumy. Strategiỳa - bu guramanyň  maksatlaryna  ỳetmek  ücin  we  guramanyň  missiỳasyny  ỳerine  yetirmek üçin  niỳetlenen  kompleksleỳin  meỳilnama.
Strategiki  meỳilnamalaşdyryş prosesiň düzüminde dolandyryjy işiň 4 sany  görnüşini  belläp  bolar.
1)  Resurslaryň paỳlanyşy - bu tehnologiki tejribe, dolandyryjy kadrlar we fondlar  ỳaly çäklendiriji guramaçylyk resurslaryň  paỳlanyşyny öz düzümine girizỳär
2) Daşky gurşawa uỳgunlaşma - bu  guramanyň daşky mümkinçiliklere we  howplara uỳgunlaşmagyny we saỳlanỳan  strategiỳanyň daşky gurşawyň talaplaryna  netijeli gabat gelmegini üpjün etmegi  aňladỳar.
3) Içki  sazlaşyk - bu  içki  operasiỳalaryň netijeli integrasiỳasyna  ỳetmek maksady bilen guramanyň  güỳçli we gowşak taraplaryny şöhlelendirmek üçin srategiki işiniň sazlaşygy.
4) Strategiki öňünden  görmek - bu  menejerleriň düşünjeleriniň ösüşine  esaslanỳar. Her gurama geçen strategiki çözgütleriniň tejribesiniň esasynda, geljegi çaklap biler.
Bazar ykdysadyýetinde kärhana mümkin bolan ýollaryň (alternatiwalaryň) iň amatlysyny saýlap almalydyr.Kärhananyň strategiki, taktiki we gündelik maksatlaryny düzmek, syýasaty işläp taýýarlamak, garaşylýan netijeleri anyklaşdyrmak, esasy tehniki-ykdysady görkezijileriň çaklanylýan ähmiýetleriniň hasaplamasy – bular meýilnamalaşdyryş prosesiniň mazmunyny emele getirýär. Sepgitlere (meýilnamanyň düzülýän döwürlerine) laýyklykda uzak möhletli, orta möhletli we gysga möhletli meýilnamalaşdyrmak tapawutlandyrylýar.
	Senagat kärhanasynda dessin-önümçilik meýilnamalaşdyrmak (DÖM) firmanyň içinde meýilnamalaşdyrmagyň jemleýji tapgyry bolup durýar. DÖM önümçilik maksatnamasyny anyklaşdyrýar we jikme-jikleşdirýär, meýilnama tabşyryklarynyň birliklere öz wagtynda ýetirilmegini üpjün edýär, şeýle hem kärhananyň ähli birlikleriniň sazlaşykly işlemegi üçin şertleri döretmek bilen, utgaşdyryjy funksiýany ýerine ýetirýär. DÖM-gyň baş maksady önümçilik kuwwatlyklarynyň amatly peýdalanylmagynda önümleriň bellenen möhletlerde bellenen mukdarlarda deňeçer bökdençsiz öndürilmegini üpjün etmek bolup durýar. Öndürilýän önüm hil standartlaryna laýyk gelmelidir. DÖM-nyň esasy wezipelerine şular degişlidir: 
	- önümçiligiň senenama-meýilnamalaýyn kadalaryny işläp düzmek (önümçilik sikliniň uzaklygy, tapgyrlaryň möçberi wen ş.m.); 
	- enjamlaryň we meýdançalaryň iş ýüküniň möçber hasaplamalary; 
	- esasy önümçilik birlikleriniň we taýýarlaýyş sehleriniň operatiw maksatnamalaryny düzmek; 
	- operatiw dolandyryş hasaba alnyşy we maksatnamalaryň ýerine ýetirilişini gözegçilik; 
	- önümçiligiň barşyny operatiw düzgünleşdirmek, meýilnamadan gyşarmalary öz wagtynda ýüze çykarmak, olary düzetmek boýunça çäreleri işläp taýýarlamak we durmuşa geçirmek. 
	DÖM iki tapgyrda amala aşyrylýar. Birinji tapgyrda ýyllyk önümçilik maksatnamasynyň esasynda önüm öndürmegiň dessin meýilnamalary işlenip taýýarlanýar (operatiw-senenamalaýyn meýilnamalaşdyrmak). Ikinji tapgyrda – hemişelik, üznüksiz, dessin dolandyryş hasaba alynýar we gözegçilik geçirilýär hem-de meýilnamalaryň ýerine ýetirilişi düzgünleşdirilýär. Şu şertlerde önümçilik işiniň barşynda ýüze çykýan bellenen düzgünden gyşarmalar öz wagtynda anyklanýar we düzedilýär. Jemläp alanyňda, bu işler dispetçerçilik wezipesini emele getirýär. 
	Önümçiligiň DÖM we dispetçerçilik önümçiligi meýilnamalaşdyrmagyň belli-bir ulgamlaryna esaslanýar. 
	Önümçiligiň DÖM ulgamy diýip meýilnamalaşdyrmak we dolandyryş hasaba alnyşy boýunça işleriň elementleriniň, görnüşleriniň we usullarynyň berlen jemine düşünilýär, ol şulary göz öňünde tutýar: 
	- birlikleriň işini laýyk getirmegiň we özara baglanyşdyrmagyň tertibini; 
	- meýilnama-hasaba alyş birligini kesgitlemegi; 
	- meýilnama döwrüniň ululygyny saýlap almagy; 
	 önümçilik birlikleri üçin senenamalaýyn-meýilnamalaýyn tabşyryklary düzmegi we ş.m. 
	Kärhanalarda DÖM ulgamy, düzgün bolşy ýaly, önümçiligiň görnüşi bilen kesgitlenýär. Ýurdumyzyň bar bolan iş tejribesinde şu DÖM ulgamlary has giň ýaýrady. 
	- sargytlar boýunça meýilnamalaşdyrmak;
	- öňe gitmek bilen döwürleýin meýilnamalaşdyrmak; 
	- «ammar üçin» meýilnamalaşdyrmak (min-max); 
	- taslanan önümler boýunça meýilnamalaşdyrmak; 
	- çykarylýan önümiň depgini boýunça meýilnamalaşdyrmak; 
	- toplumlaýyn meýilnamalaşdyrmak. 
	Sargytlar ulgamy aýratyn önümçilik üçin häsiýetlidir. Meýilnamalaýyn-hasaba alyş birligi hökmünde bellibir önümleriň (şaýlaryň, ýygnalýan birlikleriň we ş.m.) jemi hökmünde sargyt kabul edilýär. Bu sargyt meýilnama döwründe taýýarlanylmalydyr. Ulgam her bir sargydy öndürmegiň tehniki taýýarlygynyň utgaşykly wagt tertibini (grafik) işläp düzmäge we ýerine ýetirmäge hem-de onuň beýleki sargytlar boýunça wagt tertibini hasaba almak bilen tapgyrlaýyn ýerine ýetirilmegine esaslanýar. 
	Öňe gitmek bilen döwürleýin meýilnamalaşdyrmak önümçiligiň tapgyrlaýyn tipini göz öňünde tutýar. Öňe gitmek diýip ähli işi bellenen möhletde tamamlamak maksady bilen, onümçilik prosesiniň ondan öňki her bir böleginiň soňky böleginden öňe gitmeli wagtynyň senemanalaýyn bölegine düşünilýär. Şunuň ýaly ulgamyň meýilnamalaýyn-hasaba alyş birligi şaý ýa-da ýygnalýan birlik bolup durýar. Düýp mazmuny tehnologik döwürleriň arasynda senenamalaýyn öňe gitmegi berjaý etmek bilen, aýry-aýry meýilnama döwürleri boýunça dürli önümleri ýygnamak we çykarmak işleriniň bölünişinden ybaratdyr. 
	«Ammar üçin» meýilnamalaşdyrmak (min-max)ulgamyönümçiligiň dürli görnüşlerinde ulanylyp bilner. Esasy şert – ýygnalýan birlik zähmeti az talap edýän bolmalydyr, ony işläp bejermek bolsa tehnologik amallaryň ujypsyz möçberinden durmalydyr. Ulgamyň düýp mazmuny aralyk ammarlarda ýygnalýan birlikleriň ätiýaçlyklaryny ýygnama sehleriniň bökdençsiz işini üpjün edýän derejede saklamakdan ybaratdyr. 
	Bu ulgam tamamlanmadyk önümçiligi iň pes derejede saklamaga we ýygnalýan birlikleriň artyk ätiýaçlyklarynyň emele gelmeginden gaça durmaga gönükdirilendir. 
	Taslanan önümler boýunça meýilnamalaşdyrmak ulgamy önümçiligiň tapgyrlaýyn görnüşinde ulanylýar. Şunuň ýaly ulgamyň meýilnamalaýyn-hasaba alyş birligi şaý ýa-da ýygnama birlik bolup durýar. Taslanan önümiň möçberi şaýlarda, günlerde, hepdelerde we ş.m. bellenilýär. Ulgamy düýp mazmuny ähli önümçilik birlikleri üçin her bir şaý ýa-da ýygnalýan birlik boýunça hemişelik ölçegleýin taslanan önümi bellemekden we hakyky bar bolan taslanan önümleri ölçegleýin derejede saklamakdan ybaratdyr. Ulgamyň maksady önümçilik sikliniň ähli döwürlerini zerur bolan şaýlar we ýarym taýýar önümler bilen bökdençsiz üpjün etmek bolup durýar. 
	Çykarylýan önümiň depgini boýunça meýilnamalaşdyrmak ulgamy önümçiligiň köpçülikleýin görnüşinde ulanylýar. Ulgamyň düýp mazmuny kärhananyň önümçilik birliklerini (sehleri, uçastoklary we ş.m.) çykarylýan önümiň kadalaýyn depgini boýunça deňeçerlemekden ybaratdyr. 
Dessin meýilnamalaşdyrmagyň seredilip geçilen ähli ulgamlarynyň esasynda meýilnamalaýyn-hasaba alyş birlik-şaý, taslanan önüm, ýygnalýan birlik, önüm bolýar. Şaýlaryň toplumyna ýa-da meýilnamalaýyn-hasaba alyş birligi hökmünde ýygnama birliklerine esaslanýan ulgamda operatiw meýilnamalaşdyrmagyň toplumlaýyn ulgamlary diýilýänler ulanylýar. Düzgün bolşy ýaly, bu ulgamlar önümçiligiň tapgyrlaýyn tipinde ulanylýar. Toplumlaýyn-bölek we toplumlaýyn-toparlaýyn ulgamlar has giň ýaýrandyr. 
	Toplumlaýyn-bölek ulgamy önümçilik döwri uzak bolan ownuk tapgyrlaýyn önümleriň önümçiligi üçin häsiýetlidir. Meýilnamalaýyn-hasaba alyş birligi bölek – birnäçe şaýlardan ýygnalýan birlik bolup durýar. Ulgamy peýdalanmagyň maksady şaýlaryň taýýarlanmaly möhletlerini beýleki şaýlary taýýarlamagyň tamamlanýan wagty bölegiň ýygnalyp başlanýan wagty bilen gabat geler ýaly görnüşde laýyk getirmekden ybaratdyr. 
	Toplumlaýyn-toparlaýyn ulgam şaýlaryň we toplaýyş bölekleriniň uly möçberiniemele getirýän önümler tapgyrlaýyn öndürilende ulanylýar. Onuň düýp mazmuny konstruktiw meňzeşligi we tehnologik bitewiligi bolan şaýlary hem-de öňe gitmegiň we ýygnamaga bermegiň birmeňzeş ululygy (wagt boýunça) bolan şaýlary toparlamakdan ybaratdyr. 
	Kärhanalarda dessin meýilnamalaşdyrmak iki derejede – umumy zawod we seh derejesinde amala aşyrylýar.
	Umumy zawod derejsinde sehara dessin meýilnamalaşdyrmak amala aşyrylýar, onuň maksady kärhananyň aýry-aýry birlikleri üçin çärýekleýin, aýlyk we aýiçi dessintabşyryklary bellemekden we birlikler tarapyndan dessin tabşyryklaryň ýerine ýetirilişini hasaba almakdan ybaratdyr. 
	Seh derejesinde sehiçi meýilnamalaşdyrmak amala aşyrylýar, onuň maksady aýry-aýry uçastoklar, brigadalar, iş ýerleri üçin meýilnama tabşyryklaryny işläp taýýarlamakdan ybarat bolýar. Tabşyryklar çalşyklara ýa-da gije-gündize bölmek bilen bir aý üçin düzülýär. Seh derejesinde meýilnama tabşyryklaryny düzgünleşdirmek we olaryň ýerine ýetirilişine gözegçilik etmek üpjün edilýär. 
	Kärhanalarda dessin meýilnamalaşdyrmagyň ähli görnüşleriniň hasaplamalarynyň esasy senenama-meýilnama kada bolup durýar, olaryň toplanyşy önümçiligiň görnüşi bilen şertlendirilýär. 
	Aýratyn önümçilikde esasy kadalar şular bolup durýar: 
	- sargydy ýerine ýetirmegiň meýilnamalaýyn wagty; 
	- önümçiligiň döwürleýin grafigi; 
	- enjamlary işletmegiň hasaplamalary. 
	Tapgyrlaýyn önümçilikde esasy kadalaýyn görkezijileriň hataryna şular girýär: 
	- birwagtda işlenip bejerilýän ýygnama birlikleriniň ýa-da önümleriň tapgyrlaýyn möçberi; 
	- önüimçilik döwrüniň uzaklygy; 
	- önümleriň ýa-da ýygnama birlikleriniň tapgyrlaryny goýbermegiň döwürleýinligi; 
	- öňe gitmegiň ululygy; 
	- başlanan önümleriň kadalary. 
	Köpçülikleýin önümçilikde iň möhüm kadalar bolup şular çykyş edýär: 
	- ýygnalýan birlikleri ýa-da önümleri çykarmagyň ýa-da goýbermegiň depgini;
	- taslanan önümleriň kadalary;
	- üznüksiz liniýanyň iş depgini we ş.m. 
	Önümçiligiň ähli görnüşlerinde iň möhüm senenama-meýilnama kadalarynyň biri hem tapgyrda çykarylmaly möçberi we tapgyrlary hem-de olary işläp bejermek üçin goýbermegiň döwürleýinligi bolup durýar. Birwagtda işlenip bejerilýän ýygnalýan birlikleriň ýa-da önümleriň tapgyrlaýyn möçberini amatly etmek kärhananyň işiniň netijeliligine täsir edýär, sebäbi tapgyryň möçberi önümçiligiň çykdajylarynyň depginine we gerimine täsir edýär. Eger önümçilige goýbermek uly bolmadyk möçberlerde köp gezekleýin amala aşyrylýan bolsa, onda önümi ammarda goýmak we saklamak bilen baglanyşykly çykdajylar azalýar, ýöne şonuň bilen bir wagtda önümçiligi taýýarlamak üçin harajatlar ýokarlanýar (enjamy gaýtadan sazlamak, ony işe goýbermek we ş.m. üçin harajatlar, olar her bir goýberilýän tapgyr üçin deň ululykda (möçberde) bolýar). 
	Önümçilik döwri hem operatiw-senenamalaýyn meýilnamalaşdyrmakda möhüm kadalaryň biri bolup durýar. Önümçilik döwrüniň uzaklygy işlenip bejerilýän birligiň bir amaldan beýleki amala tarap hereketiniň görnüşine we amallaryň sanyna bagly bolýar. Amallaryň sany bir amally we köp amally bolan önümçilik döwürleri tapawutlandyrylýar. Köp amally döwür üçin işlenip bejerilýän birlikleriň bir amaldan beýleki amala tarap hereketiniň aşakdaky ýaly görnüşleri bardyr: 
		- yzygider; 
		- ugurdaş; 
		- yzygider-ugurdaş. 
	Dessin-önümçilik meýilnamalaşdyrma kärhananyň ýyllyk meýilnamasyny bir tarapdan, önümçiligiň ähli döwürleri bilen, beýleki tarapdan bolsa, önümçiligi taýýarlamak we taýýar önümi ýerlemek bilen meşgullanýan önümçilik birlikleriniň işi bilen laýyk getirmegi üpjün edýär. Umumyzawod derejesinde dessin-önümçilik meýilnamalaşdyrmagyň netijeliligi önüm öndürmegiň we ýerlemegiň ähli döwürlerini wagt boýunça baglanyşdyrmak ukybyna baglydyr. Bu funksiýa kärhananyň marketing we meýilnama-dispetçerçilik gulluklary tarapyndan bilelikde ýerine ýetirilýär. 
	Kärhananyň ähli birlikleriniň işini laýyk getirmek boýunça görkezilen wezipelerden başga-da, meýilnama-dispetçerçilik gullugy meýilnama tabşyryklarynyň bellenen möhletlerde deňeçer we toplumlaýyn ýerine ýetirilmegini üpjün etmek maksady bilen, önümçiligiň ähli böleklerine yzygiderli gözegçiligi we operatiw dolandyryşy amala aşyrýar.
	Uzak möhletli meýilnamalaşdyrmagyň strategik häsiýeti bardyr, sebäbi uzak möhletli çemeleşimede kärhananyň strategik maksatlary we olary durmuşa geçirmegiň ýollary anyklanylýar. Kärhananyň gerimine baglylykda strategik meýilnamalaşdyrmagyň sepgidi kiçi kärhana üçin 3-5 ýyla we iri kärhana üçin 20 ýyla deň bolup biler. Uzak möhletli meýilnamalaşdyrmagyň görkezijileri kärhananyň seredilýän döwür üçin maksatlaryny kesgitleýär. Bu görkezijilere şular degişlidir:
- satuwlaryň möçberi;
- satuwlaryň möçberiniň ösüş depgini;
- peýdanyň möçberi;
- jemi maýa üçin peýdanyň ölçegi;
- satuwlaryň düşentwüntliligi;
- bazardaky paý.
Strategiýa kärhananyň haýsy harytlary we hyzmatlary öndürjekdigini, onuň üpjün edijiler, sarp edijiler we bäsdeşler bilen özara gatnaşyklarynyň nähili boljakdygyny kesgitleýär, firmanyň içinde çak edilýän döwürde kärhanany dolandyryş ulgamyny tertipleşdirýän kadalaryň işlenip taýýarlanmagyny we peýdalanylmagyny göz öňünde tutýar. Strategik meýilnamalaşdyrmak prosesinde  iki tapgyr, ýagny maksatlary bellemek we strategiýany emele getirmek tapgyry, strategik alternatiwalary saýlap almak tapgyry görkezilýär. Her bir ýagdaýa öz strategik maksatlary mahsusdyr. Strategiýa kärhananyň haýsy harytlary we hyzmatlary öndürjekdigini, onuň üpjün edijiler, sarp edijiler we bäsdeşler bilen özara gatnaşyklarynyň nähili boljakdygyny kesgitleýär.Kärhananyň syýasatyny anyklaşdyrmaga maksady bellemek prosesi mümkinçilik berýär, ol hakykatdan strategik meýilnamalaşdyrmagyň birinji tapgyry bolup durýar.
Bäş esasy bäsdeşli strategiýalar.
1. Pes harajatlaryň esasynda liderlyk strategiýasy. Köp sanly sarp edijiler üçin iň arzan harytlar we hyzmatlar bilen üpjün ediji bolmaga  jan etmek.
2. Differensiasiýa ýa-da tapawutlandyryş strategiýasy. Öz önümini bäsdeşleriňkilerden tapawutlandyrmagynyň üşti bilen köp sanly sarp edijileriň ünsüni özüne çekmäge janetmek.
3. Iň gowy gymmat strategiýasy. Pes harajatlaryň we hiliň differensiasiýasynyň utgaşmagyna esaslanyp sarp edijilere gowý gymmaty hödürlemek.
4. Has pes harajatlaryň esasynda kiçi segmentde ýa-da bazar tekçesinde konsentrasiýa strategiýasy. Kiçi sarp edijilik segmentinde konsentrasiýa we has pes harajatlaryň esasynda bäsdeşleri öňürtilemek.
5. Differensiasiý esasynda dar segmentde ýa-da bazar tekçesinde konsentrasiýa strategiýasy. Bazaryň dar segmentine onuň zerurlyklary boýunça şahsylaşdyrylan harytlary we hyzmatlary hödürlemek. 
	
Tema 17. Önüm öndürmegi meýilnamalaşdyrmak

	Önümçilik birlikleriniň meýilnamasy.
	Önümçilik maksatnamasyny işläp taýýarlamak.

	Kärhananyň önümçilik birlikleriniň meýilnamasy önümiň öndürilýän möçberi, nomenklaturasy, assortimenti, hili we möhletleri boýunça  kärhananyň önümçilik maksatnamasy diýip atlandyrylýar. 
	Önümçilik maksatnamasy kärhanada meýilnamalaşdyrmagyň esasyny düzýär, çünki degişli görnüşlerde we zerur bolan möçberde senagat önüminiçykarmak senagat kärhanasynyň esasy maksady bolup durýar. Meýilnamanyň beýleki bölekleriniň görkezijileri köplenç halatda önümçilik maksatnamasyndan  emele getirilýän görkezijiler hökmünde çykyş edýärler. Olar önümçilik maksatnamasyny durmuşa geçirmek üçin zerur önümçilik serişdelerine (işgärleriň sany we hünär derejesi; material, çig mal, ýangyç, energiýa harajatlary; zerur bolan enjamlaryň düzümi we möçberi; maliýe serişdeleri) bolan islegi, önümçililigiň netijeliligini (önümiň özüne düşýän gymmaty, düşewüntlilik, peýda, dolanyşyk we ş.m.) kesgitleýärler:
	Önümçilik maksatnamasynyň mazmuny meýilnamalaşdyrylýan döwürde kärhananyň strategik maksatlaryna baglydyr. Ol düzülende kärhana degişli bazarlara geçirilen marketing barlaglarynyň netijelerine,döwlet tabşyrygynyň ululygyna (eger kärhananyň işinde ol bar bolsa), tabşyryklaryň emele getirilen bukjasyna, şeýle hem serişderiň ähli görnüşleri boýunça bar bolan çäklendirmelere gollanýar.
	Kärhananyň önümçilik maksatnamasy işlenip taýýarlananda şu bölekler göz öňünde tutulmalydyr:
		- natural görnüşde haryt öndürmek meýilnamasy;
		- gymmat manysynda haryt öndürmek meýilnamasy.
	Önümçilik maksatnamasynda göz öňünde tutulan meýilnamalaýyn tabşyryklaryň esaslylygy we hakykylygy ölçeýjileriň saýlanyp alnyşyna baglydyr. Meýilnamalaşdyrma iş tejribesinde natural we şertli natural ölçeg birlikleri peýdalanylýar. Natural görkezijileriň häsiýeti önümiň aýratynlygy bilen kesgitlenýär: nebit senagatynda tonna, elektroenergetikada kilowatt sagat, agajy gaýtadan işlemekde kub metr, zergärçilik senagatynda gramlar we karatlar ölçeg birligi bolup durýar. 
	Bir natural görkezijini ulanmagyň önümiň fiziki göwrümini we sarp ediş gymmatyny doly häsiýetlendirmek üçin ýeterlik bolmaýan önümçilikleri hem bardyr. Şeýle ýagdaýlarda iki görkeziji peýdalanylýar. Meselem, kagyzyň çykarylyşy tonnalarda we inedördül metrlerde, turbalaryň öndürilişi tonnalarda we metrlerde, traktorlary öndürmek sanlarda we at güýjünde (a.g.) meýilnamalaşdyrylýar. 
	Şertli-natural birlikler önümiň bellenen maksady boýunça birmeňzeş bolan görnüşleriniň dürli sarp ediş gymmaty bar bolanda ýa-da çykarylýan önüm (mysal üçin, maşynlar, mehanizmler) kuwwatlylygy we öndürijiligi boýunça birmeňzeş däl bolanda ulanylýar. Meselem, kömüriň kaloriýalylygy dürli-dürli bolup biler, diwarlyk materiallary – bloklar, kerpiçler dürli göwrümde bolup biler. Şonuň üçin hem iş ýüzünde ýangyjy gazyp çykarlmak şertli tonnalarda, diwarlyk materiallar million sany şertli kerpiçde meýilnamalaşdyrylyp bilner.   
Önümçilik maksatnamasyny düzmezden öň sargytlar bukjasy emele getirilýär, şonuň esasynda hem önümiň ýerlenjek möçberi bellenýär.
Natural görnüşde önümi meýilnamalaşdyrmak önümçiligi onuň anyk görnüşlerine bolan isleg bilen, şeýle hem serişdeleriň natural görnüşdäki degişli möçberi bilen laýyk gelmegini üpjün edýär. Emma şunuň ýaly iş tejribesi  hemişe umumy möçberi, ösüş depginini we önümçiligiň gurluşyny kesgitlemäge mümkinçilik bermeýär, şonuň üçin önüm çykarmak meýilnamasyny gymmat manysynda düzmegiň uly ähmiýeti bardyr. 
Gymmat manysynda önümçilik maksatnamasynda ýerlenen, harytlyk, jemi we arassa önümiň möçberine baha berilýär.
Ýerlenen önümiň möçberi önümçilik meýilnamasynda meýilnama döwründe ibermek üçin niýetlenen we tölenmäge degişli taýýar önümleriň, özünde öndürilen ýarym taýýar önümleriň, kärhananyň senagat-önümçilik işgärleriniň güýji bilen ýerine ýetirilýän öz tehnologik enjamlaryny we ulag serişdelerini düýpli abatlamagy goşmak bilen, beýleki tarap üçin senagat häsiýetli işleriň, önümiň ýerlenen möçberiniň we kärhananyň özüniň we onuň balansyndaky beýleki senagat däl hojalyklaryň düýpli gurluşygy üçin ýerine ýetirilen işleriň gymmaty hökmünde kesgitlenýär.
Meýilnama boýunça ýerlenýän önümiň möçberini (P2 m) şu formula boýunça kesgitläp bolar:
Pz m = Ph m + (∆1 - ∆2)

bu ýerde Pt m meýilnama boýunça harytlyk önümiň möçberi; ∆1 meýilnama döwrüniň başynda ýerlenmedik önümiň galyndysy; ∆2 meýilnama döwrüniň ahyrynda ýerlenmedik önümiň galyndysy.
Harytlyk we jemi önümiň möçberi senagat önümçiliginiň möçberini, ösüş depginini we gurluşyny, şeýle hem zähmet öndürijiligini, gaznanyň peýda berijiligini we kärhananyň işiniň beýleki binýatlyk tehniki-ykdysady görkezijilerini kesgitlemek üçin peýdalanylýan möhüm gymmat görkezijileri bolup durýar. 
Harytlyk önümiň möçberi (Hö) taýýar önümleriň, ýerlemek üçin niýetlenen ýarym taýýar önümleriň, kömekçi we goşmaça önümçiliginiň başgalara satmak üçin taýýarlanan önüminiň, beýleki taraplaryň ýa-da kärhananyň senagat däl birlikleriniň sargytlary boýunça ýerine ýetirilýän senagat häsiýetli işleriň gymmatyny öz içine alýar. 
Arassa önümiň möçberi – bu ulanyş tutumlaryny we maddy harajatlary aýyrmak bilen harytlyk önümiň möçberidir. 
Jemi önümiň möçberi şu döwürde ýerine ýetirilmegi göz öňünde tutulan işleriň ähli möçberini öz içine alýar. Önümiň meýilnama möçberi şu formula boýunça kesgitlenýär:
                                  Pjemi = Ph m + (∆tö1 - ∆tö2)

bu ýerde ∆tö1 meýilnama meýilnama döwrüniň başynda tamamlanmadyk önümçiligiň galyndysy; ∆tö2 meýilnama döwrüniň ahyrynda tamamlanmadyk önümçiligiň galyndysy.
Ýerlenýän we harytlyk önümiň möçberi kärhananyň hereket edýän lomaý bahalarynda getirilýär.
Önümçilik maksatnamasyny işläp taýýarlamak esasy üç tapgyrda ýerine ýetirilýär.
1.Bar bolan önümçilik kuwwatlyklarynyň binýadynda önümi çykarmagyň mümkin bolan aňryçäk derejesinikesgitlemek. Şu tapgyrda „gowşak ýerleri“ aradan aýyrmak, şeýle hem önümçiligiň guralyşyny kämilleşdirmek ukyby göz öňünde tutulýar. Eger „gowşak ýerleri“ düzetmegiň netijesinde sargytlar bukjasynda kesgitlenýän önümçilik möçberine ýetmek başartmadyk bolsa, kärhananyň önümçilik kuwwatlyklaryny güýçlendirmek boýunça çäreleri  işläp taýýarlamaga girişmek zerurdyr. 
2. Kärhananyň önümçilik kuwwatlyklaryny öz maliýe çeşmeleriniň hasabyna güýçlendirmek mümkinçiligini öwrenmek we şonuň bilen baglylykda goşmaça önüm öndürmek mümkinçiligini kesgitlemek. Eger önümçiligiň jemi möçberi (goşmaça önümçiligi hasaba alanyňda) sargytlar bukjasyny üpjün etmek üçin ýeterlik bolmasa, üçünji tapgyra geçmek gerek. 
3.Kärhanany tehniki taýdan gaýtadan enjamlaşdyrmak we durkuny täzelemek meýilnamasyny işläp düzmek. Bu tapgyry durmuşa geçirmegiň zerurlygy önümçiligiň tehniki taýdan ösüşi önümiň hiline, material talap edijilik derejesine, özüne düşýän gymmatyna we ş.m. bildirilýän häzirkizaman talaplara laýyk gelýän önümi çykarmaga ýardam etmeýän derejedepes bolanda hem ýüze çykýar.
Tema 18. Innowasiýa çygry 

	Innowasiýa işine esasy düşünjeler.
	Innowasiýa işiniň esasy ýörelgeleri.
	Innowasiýa işini dolandyrmakda möhüm elementleri.

Innowasiýa (täzelikleri, täzeçilikleri girizmek) -bu toplumlaýyn prosessiň, işiň netijesidir. Ol täzelikleri-täzeçilikleri döretmegi, işläp taýýarlamagyň, öndürmegi we olary ýaratmagy, şeýle-de ösmek täjirçilik ulanmagy öz içine alýar. Bu täzelikler-täzeçilikler anyk jemgyýetçilik talaplaryny kanagatlandyrmaga gönükdirilendir. Oýlap tapmak prosessi ýolunda ýa-da ideýa many mazmunyna eýe bolýar, täzeçiler haryt hökmünde bolýar, we şeýle ýagdaýda-da bazarda çykyş edýärler. Halkara kesgitlemä degişlilikde innowasiýa, innowasiýa işiniň ahyrky netijesi özen täze ýa-da kämilleşdirilen önümde amala aşyrylan, täze ýa-da kämilleşdirilen tehnologik prosessi bazaryna ornaşdyrylan we tejribe işinde ulanylýan hökmünde seredilýär.
Innowasiýa işi şeýle esasy ýörelgelere esaslanýandyr:
1. Innowasion işiniň adatyndan ileri tutulmagy: ylmy we tejribe-konstruktorçylyk işiň öňde baryjydygyny ykrar etmek.
2. Innowasion işiniň netijeliligi: täzeçilige göýberilýän resurslaryň, täjirçilik üstünlige ýetirýän derejesi saklanýar-hasaba alynýar, hiç bolmanda uzak döwürde.
3. Adaptiwlik: täze ideýalary oýlap tapmaklyk ýa-da tehnologiki prosessler üçin özbaşdak guramaçylyk strukturalarynyň (gurluş) hökmanylygy we maksada laýyk döredilmegi, beýleki aladalary çözmek üçin absolýut gerekmesiz bolmagy mümkin.
Kärhananyň innowasiýa-aktiw işi barlaglarynyň we tejribe konstruktorçylyk netijeleri, önüminiň nomenklaturasyny (sanawyny) giňeltmegiň we täzelemeginiň tehnologiýany kämilleşdirmäge, önümiň hilini ýokarlandyrmaga, ony öndürmeginiň tehnologiýasyny we guramagy kämilleşdirmäge we ahyrky hasapda bazaryň täze segmentlerini gazanmaga ugrukdyrylandyr. 
Guramaçylyk innowasiýalarynyň möhümlerine degişlidir:
- täze ýa-da köp derejede üýtgedilen korporatiw strategiýany amala aşyrmak;
- maglumatlar tehnologiýalarynyň esasynda häzirki zaman dolandyryş usullaryny ornaşdyrmak;
- täze ýa-da köp derejede üýtgedilen guramaçylyk gurluşyny ornaşdyrmak;
- häzirki zaman logistiki ulgamy we çig mallary materiallary, komplektasiýa (dolduryjy-emele getiriji) önümleri ornaşdyrmak;
- IBTK geçirmek üçin we ITP-ň gazananlaryny tejribede amala aşyrmak üçin ýöriteleşdirilen bölümleri döretmek;
Senagat kärhanalarynda guramaçylyk innowasiýa amala aşyrylanda köplenç önümiň häzirki zaman hiline gözegçilik ulgamy ulanmagy, marketing gullugyny gurnamagy we kämilleşdirilmegi, şeýle-de maglumat kommunikasiýa tehnologiýalarynyň esasynda dolandyryş metodlaryny ulanmagy göz öňünde tutýar. 
Innowasiýa işi dolandyrmakda möhüm element bolup innowasiýany  klassifikasiýalaşdyrmak  (toparlara bölmek-synplaşdyrmak) bolup durýar. Şeýle toparlara bölmekde birnäçe ölçeýjileri (kriterik) belläp bolar.
1. Ulanylyş sferasy (ugurlary):
- önümi innowasiýalaşdyrmak (name döredilýär);
- işleri innowasiýalaşdyrmak (önüm haýsy enjamda-maşynda we nähili tehnologiýa boýunça öndürilýär);
- dolandyryş we guramaçylyk tehnologiýalary innowasiýalaşdyrmak, bütin dolandyryş dolandyryş prosessleri kämilleşdirmek (innowasiýa önümçiligi goldamakda hökmany).
2. innowasiýa predmeti:
- täze bazarlary ýa-da olaryň sektorlaryny döredýän innowasiýalar;
- tehnologiki innowasiýalar;
- dolandyryş we guramaçylyk innowasiýalary;
3. Önümiň täzeliginiň derejesi (prosessi);
4. Döretmegiň sebäpleri;
5. Öndürmek prosessinde rol (tutulýan orun);
6. Innowasiýa ideýanyň çeşmesi;
7. Ýaýramagyň (masştaby)-ululygy-möçberi.
Kärhananyň ygtyýarlygyndaky bar bolan resurslara, önümçiligiň göwrümine, önümiň häsiýetine, pudakdaky ylmy-tehniki işleriň guramaçylyk formalaryna we şeýle-de öz birnäçe faktorlara baglylykda, kärhana şeýle innowasiýa işleriň görnüşlerini amala aşyryp biler:
- doly innowasiýa siklini (düýpli barlag işlerini-gözleg barlamalaryny-tejribe ähmiýetli, ylmy-barlag işleri (IBJ)-tejribe-konstruktorçylyk işleri (TKJ) );
- senagat taýdan özleşdirmek-önümçilik ýerlemek;
- gözleg barlag işleri-tejribe ähmiýetli (IBJ)-TKJ-senagat taýdan özleşdirmek-öndürmek ýerlemek;
- tejribe ähmiýetli IBJ TKJ-senagat taýdan özleşdirmek-ýerlemek;
- TKJ-senagat taýdan özleşdirmek-öndürmek-ýerlemek;
- diňe senagat taýdan özleşdirmek;
- diňe öndürmek we ýelemek.
Düýpli (fundamental) ylmy gözleg geçirme-bu tebigatyň, jemgyýetiň adamynyň esasy kanuna laýyklylygy barada ýörelgeleriň täze bilimleri almaga ugrukdyrylan nazary we tejribe (eksperimental) işdir. 
Düýpli gözleg geçirmegiň netijesi gymmady alyp barýan göteriji (emele getiriji) däldir. Haryda öwrülmek, onuň tejribe ähmiýete öwrülip başlamakdan başlaýar we şonuň esasynda-täjirçilik maksatlarda ulanmak mümkinçilikleri anyklaşyrylýar. Düýpli tejribe ähmiýetli netijeler-ylmy açyşlar-bütin jemgyýetiň emlägidir we onuň bir fiziki ýa-da ýuridiki şahsa berkidip bolmaýar.
 Gözleg ylmy barlama gözlegler täze nazary bilimleri ulanmak mümkinçiliklerini ýüze çykarmaga gaçyrmakdyr, ol bolsa anyk jemgyýetçilik talaplaryny kanagatlandyrmagydyr. Şeýle barlama gözleg geçirmezlikden soň gönüden-göni kärhananyň innowasiýa işi başlanýar. Düýpli netijeler bilen bagly tejribe ähmiýetli gözlegler pudaklaýyn IBJ we KB ylmy-önümçilik birleşikleri, uniwersitetler we ş.m. tarapyndan ýerine ýetirilýär. Barlama gözlegler, döwlediň býujetinden we kärhanalar tarapyndan maliýeleşdirilip bilinear. 
Tejribe ähmiýetli ylmy barlaglar, tejribe maksatlara köp derejede ýetmäge jemlenendir we belli bir jemgyýetçilik talaplaryny kanagatlandyrmaga ugrukdyrylandyr.
Tejribe ähmiýetli ylmy barlag işleri (IBJ) gözleg barlamalaryň dowamydyr we tejribe konstruktor işleriniň (TKJ) öňidir. Onuň ýerine ýetirilmeginiň netijesinde, täze önümiň ýa-da prosessiniň häsiýetnamasy kesgitlenmeýär, şonuň esasynda tejribe konstruktorçylyk işlere (TKJ) tehniki tabşyryklar (TT) düzülýär. 
Tejribe konstruktorçylyk işleri, täze materiallary, önümleri, prosessleri, konstruksiýalary, hyzmat ulgamlary döretmäge we gelejekde olaryň usullaryny kämilleşdirmäge ugrukdyrylandyr. TKJ ýerine ýetirmek, öňki döwürleriň netijesinde alynan bilimlere esaslanýar.
Işläp taýyarlaýjynyň baş wezipesi-döretmesi kyn zatlary döretmek we hyzmat etmek mümkinçiliginiň ýoklugy. 
Gorom tarapyndan teklip edilen, inžener taslamalaşdyrmanyň birinji kanuny. 
Tejribe konstruktorçylyk işlerini (TKJ) ýerine ýetirmekde, esasy şeýle tapgyrlary tapawutlandyrylýar:
- taslamanyň öňüni işläp taýýarlamak;
- eskiz (garalama)-tehniki taslamalaşdyrmak;
- tehnologiki prosesslere, tejribe nusgalary, taýýarlamaga we synag etmäge, işçi konstruktorçylyk we tehnologik resminamalary (dokumentasiýa) işläp taýyarlamak;
- täze önüm öndürilip özleşdirilýän prosessinde tehniki resminamalara düzedişler girizmek (korrektirowka).
IBTKJ innowasiýa işiniň möhüm bölümi bolup durýar(bar bolan baha kesmelere görä). IBTKJ çykdajylar, kärhananyň täzeçillige çykdajylary, umumy çykdajylaryň 40% golaýyny tutýar. 
Häzirki zaman şertlerinde innowasiýa aktiwligi (işjeňligi) gönüden-göni, kärhananyň ylmy-tehniki potensialyna (mümkinçiliklerine) bagly bolýar we öz içine alýar:
- ylmy-tehniki we inžener kadrlary;
- ylmy-tehniki işiň maddy-tehniki bazasyny, ylmy enjamlary, tejribe sehlerdäki (bölümlerde) tehnikalar we guramalar;
- Maglumatlar bilen üpjün etmek-hasabatlar, çap etmeler, maglumatlar bazasy, norma (kada)-tehniki, taslama-konstruktorçylyk we tehnologik dokumentler, täze önümleriň nusgalary;
- kärhanada IBTKJ gurnamak ulgamy we ony dolandyrmak. 
Kärhananyň ylmy-tehniki  potensialy onun innowasiýa potensialynyň düzüm (esasy) bölümi bolup çykyş edýär, ýagny kärhananyň täze önümleri we tehnologiýalary şläp taýýarlap we önümçilige ornaşdyrmagyň esasynda soňraky ösüşleri gazanmak ukyby we şeýle görkezijiler bilen häsiýetlendirilýär:
- kadrlar (esasy işgärler)-ylmy-tehniki hünärmenleriň sary, olaryň kwalifikasiýasy, döredijilik ukyplary, tejribesi, täzeligi işläp taýýarlamaga we ornaşdyrmaga taýyarlygy we täzeçilligi Kabul edip bilmegi;
- maddy-tehniki-IBTKJ çykdajylaryň ululygy, ylmy we tehniki işläp taýýarlama bilen meşgul işgärleriň, enjamlar, materiallar, abzallar, elektron-hasaplaýjy, guramaçylyk-tehnikalary we ş.m. bilen üpjün edilişiniň derejesi. 
Şekilde deňeşdirme maglumatlar getirilen, ýagny Orsýetdäki we senagat taýdan ösen öňde baryjy ýurtlarda IBTKJ-e çykdajylary häsiýetlendirýän maglumatlar getirilen.

Orsýetde we daşary ýurtlarda (2005 ý) gözleg geçirmäge we işläp taýýarlamaga deňeşdirme çykdajylary.

	
Ýurtlar
	Hemmesi ABŞ-ň mln. dollar
	
JIÖ-e
%-de
	Adam başyna hasaplanan
ABŞ-ň mln. dollary
	Şol sanda döwlet býujetiniň serişdelerinde

	
	
	
	
	ABŞ-ň mln. dollary
	JIÖ-e
%-de

	Russiýa
	17095
	1,07
	119,7
	11989
	0,66

	Germaniýa
	61712
	2,51
	748,0
	18857
	0,74

	Koreýa
	31632
	2,99
	654,9
	8222
	0,83

	ABŞ
	312535
	2,68
	1000,9
	132156
	1,14

	Finlýandiýa
	5726
	3,48
	1101,2
	1689
	1,02

	Şwesiýa
	11385
	3,86
	1265,0
	2625
	0,89

	Ýaponiýa
	118026
	3,18
	922,1
	27784
	0,75



Şu möhüm görkeziji boýunça Orsýetiň yza galmagy, ýagny ýurduň ylmy-tehniki potensialynyň ösüşi, köp derejede senagat kärhanalarynda innowasiýa işiniň we onuň netijeliliginiň pes derejedigini görkezýär.
Orsýetde ozalkysy ýaly goranyş senagat toplumynyň öndürýän ylmy önümi örän ýokarydyr. Goranyş pudaklarynyň paýyna, ýurtda öndürilýän hemme ylmy önümleriniň içinde 70% degişlidir. Bu pudakda ýurduň ylmy işgärleriniň 50% jemlenendir. Ýöne, olaryň raýatlar pudaklaryna berýän önümleri hereket edýän mümkinçiliklere gabat gelmeýär. Eger-de 2005-nji ýylda GST tehnologiki täzelik görkeziji 19,5% bolan bolsa, ol bolsa senagat taýdan ösen ýurtlardaky degişli görkezijiden iki esse köp bolsada, Orsýediň senagatynda bu görkeziji 3,5% deňdir. GST pudaklarynyň öňünde duran möhüm meseleleriň biride-goranmak pudaklarynyň kärhanalarynda ýetilýän çözgütleriň, raýatlar pudaklarynda ulanmak mümkinçiligini tizlendirmekdir. 
Belläliň Orsýet gözleg geçirmelere we işläp taýýarlamalara inwestisiýa amala aşyrmagyň masştaby (möçberi) boýunça örän yza galýar. 
- Ylmy-tehniki maglumatlar ulgamy- maglumatlar gaznasynyň sany we hili; ylmy-tehniki maglumatlary ýaýradan  guramalaryň (organlaryň) işleriniň mümkinçilikleri we hili, hünärmenleri iş üçin gerekli maglumatlara talaplarynyň kanagatlandyryş derejesi;
-Guramaçylyk-dolandyryş,IBTKJ sferasynda meýilnamalaşdyrmanyň we dolandyrmanyň ýagdaýyny görkezýär-kärhananyň guramaçylyk gurluşynyň öňünde goýlan ylmy-tehniki meselelere gabat gelmäniň derejesi, ylmy-tehniki we konstruktorçylyk işini amala aşyrmakda personalyň motiwasiýa (hereketlendiriji güýç) we höweslendirme ulgamy;
- Innowasiýa- belli bir döwürde açylyşlara we oýlap tapmalaryň sany, oýlap tapmalara patentleriň we senagat nusgalaryň san, peýdaly nusgalara şahadatnamalar kärhananyň satan we satyn alan (ygtyýarnamalary), şol sanda ýurtdan daşaryk, täze önümlere patent arassalygy we patent goraglylygy we ş.m.;
- Umumylaşdyrmak-belli bir döwür içinde amala aşyrylan ylmy-tehniki çäreleriň sany, önümiň özüne4 düşýän gymmadyny peseldip, zähmet öndürijiligini ýokarlandyryp, önümçiligiň umumy netijeliligini ýokarlandyryp, ýagny ylmy-tehniki we beýleki çäreleri geçirip alynan tygşytlyklar.
Hemme sanalan kärhananyň ylmy-tehniki potensialynyň parametrleriniň jemini onuň tehnologiki kapitaly hökmünde seredip bolýar. Kärhanalarda belli bir ylmy-tehniki mümkinçilikleriň we döredijilikli ideýalaryň bolmagy, olary ustünlikli täjirçilik amala aşyrylýandygy diýilmegi aňlatmaýar. Onuň üçin, kärhananyň ylmy-tehniki potensialyna toparlaýyn   talap edilýär. Düşünikli bolar ýaly kärhananyň tehnologiki kapitalyny emele getirýän hemme parametrleri grafiki görnüşde ulgamlaşyrmak maksada laýykdyr we 1-den 5 aralygynda ballar boýunça baha bermeli. Şonda 1 we 2 ball degişli parametriň ösüş derejesiniň gowşakdygyny aňladýar, a 3,4 we 5-e degişli parametriň otnositel mynasyp ösüş derejede ýa-da gowy ýa-da tapawutly (4-5 örän gowy) derejededigini bellenilýär. Şeýle grafik kärhananyň ylmy-tehniki profile diýilýär. 

 (
◊
)Kärhananyň ylmy-tehniki profiline baha bermek.
Düşündiriş 
Innowasiýa barada umumy düşünje.
Innowasiýa işiniň esasy ýörelgeleri. Innowasion işiň netijelligi. Kärhananyň innowasiýa işiniň ulgamy. Guramaçylyk innowasiýalarynyň möhümlikleri. Senagat kärhanalarynda guramaçylyk innowasiýa. Innowasiýanyň predmeti. Innowasiýa işi üçin möhüm berjaý edilmeli şertler. Innowasiýa prosessine täsir edýän faktorlar. Innowasiýa töwekgelçilik. 
Iki diklikdäki profilleriň tapawutlyklary, kärhananyň tehnologiki kapitalynyň baza parametrleriniň real derejesiniň dinamikasyny baha beriş pursadyna we gelejege görkezýär. Hakykatda bu tapawutlyklar, kärhananyň saýlap alan ylmy-tehniki ösüş strategiýasyny amala aşyrmakda üytgetmek ugur diýip seretseň bolar.

